
Predsjedavajući: 
Molim vas da zauzmete svoja mjesta, nastavljamo sa radom. 
 
Otvaram 32. Radnu sjednicu Skupštine Kantona Sarajevo. 
 
Prema evidenciji Službe, sjednici prisustvuje 29 zastupnika što je dovoljan broj za punovažan 
rad i odlučivanje. 
 
Izostanak sa ove sjednice opravdali su: predsjedavajuća Mirjana Malić, dopredsjedavajući 
Naser Nabil i zastupnici: Kenan Ademović i Dževad Rađo. 

 
Prijedlog dnevnog reda 32. Radne sjednice Skupštine Kantona Sarajevo utvrdio je Kolegij 
Skupštine na sjednici održanoj dana  09.12.2013 .godine. 
 
Na osnovu člana 73. Poslovnika Skupštine Kantona Sarajevo („Službene  novine Kantona 
Sarajevo“ – (Drugi novi prečišćeni tekst, br: 41/12 i 15/13), Kolegij Skupštine Kantona 
Sarajevo, dana 19.12.2013.godine, prihvatio je zahtjev Vlade Kantona Sarajevo i Komisije za 
izbor i imenovanja i administrativna pitanja, da se  Prijedlog dnevnog reda 32. Radne 
sjednice,  dopuni sa sljedećim tačkama: 
 

1. Program rada Skupštine Kantona Sarajevo za 2014. godinu;  
(Razmatraće se kao tačka 2.) 

2. Prijedlog odluke o davanju saglasnosti na Odluku o privremenom finansiranju Zavoda 
zdravstvenog osiguranja Kantona Sarajevo za period 01.01.-31.03.2014. godine broj: 
UO/04-15224-1/13, koju je donio Upravni odbor Zavoda zdravstvenog osiguranja 
Kantona Sarajevo na  sjednici održanoj  12.12.2013. godine; (Razmatraće se kao  
tačka 7.) 

3. Prijedlog odluke o davanju saglasnosti na Odluku o privremenom finansiranju potreba 
JU „Služba za zapošljavanje Kantona Sarajevo“ - Sarajevo za period  od 01.01. do 
31.03.2014. godinu, broj: 05/1-2059/13 od 16.12.2013. godine;    (Razmatraće se kao  
tačka 8.) 

4. Prijedlog odluke o prihvatanju Programa sanacije KJP "ZOI '84" Olimpijski centar 
Sarajevo d.o.o. Sarajevo; (Razmatraće se kao tačka 9.) 

5. Prijedlozi odluka o: 
-Prijedlog odluke o smjeni pravobranioca Pravobranilaštva Kantona Sarajevo  
-Prijedlog odluke o potvrđivanju imenovanja vršioca dužnosti pravobranioca 
Pravobranilaštva Kantona Sarajevo (Razmatraće se kao  tačka 10.) 

6. Prijedlog odluke o davanju saglasnosti na Program rada za 2014. godinu Kantonalnog 
stambenog fonda Sarajevo; (Razmatraće se kao  tačka 12.) 

7. Prijedlog odluke o davanju saglasnosti na Plan rada sa finansijskim planom prihoda i 
rashoda za 2014. godinu Kantonalnog stambenog fonda Sarajevo; (Razmatraće se kao  
tačka 13.) 

8. Prijedlog odluke o davanju saglasnosti na Program rada Fonda Kantona Sarajevo za 
izgradnju stanova za članove porodica šehida i poginulih boraca, ratne vojne invalide, 
demobilizirane borce i prognane osobe za 2014. godinu; (Razmatraće se kao  tačka 
14.) 

9. Prijedlog odluke o davanju saglasnosti na Finansijski plan prihoda i rashoda za 2014. 
godinu Fonda Kantona Sarajevo za izgradnju stanova za članove porodica šehida i 
poginulih boraca, ratne vojne invalide, demobilizirane borce i prognane osobe; 
(Razmatraće se kao  tačka 15.) 

10. Izvještaji o radu i poslovanju: 
-JP „Televizija Kantona Sarajevo“ za 2011. godinu 
-JP „Televizija Kantona Sarajevo“ za 2012. godinu;  
-KJP Centar "Skenderija" d.o.o. Sarajevo za 2012. godinu;  
-KJP za gospodarenje državnim šumama "Sarajevo – šume" d.o.o. za 2012. godinu;  
-KJP "ZOI '84" Olimpijski centar Sarajevo d.o.o.,  za 2012. godinu;  
-KJP "Veterinarska stanica" d.o.o. za 2012. godinu;  
-KJP "Poljoprivredno dobro Butmir" d.o.o. za 2012. godinu.  

 
PRELAZIMO NA UTVRĐIVANJE DNEVNOG REDA DANAŠNJE SJEDNICE. 
 
 
Poslanik/zastupnik Elmedin Konaković: 
Ja bez obzira što se zaista radi o obimnom dnevnom redu i teško je poredati po važnosti bilo 
koju od ovih tačaka, u ime Komisije za izbor i imenovanja, a sada ću vam ukratko obrazložiti 
specifičnost ove potrebe da se i zamolit ću vas da Odluku o razrješenju pravobranioca i 
imenovanju vd pravobranioca stavimo negdje prije tačke 10. eventualno na tačku broj 2. ne 
mislim da će biti nekih velikih rasprava. Imamo sljedeću situaciju: Prijedlog imenovanja vd 
pravobranioca je iz okvira već službe jednog od zamjenika. Drugo zamjeničko mjesto je 
otvoreno i ne možemo da raspišemo konkurs zato što nismo raspisali konkurs za 
pravobranioca. Komisija za izbor i imenovanja ima namjeru hitno u toku sjednice pokrenuti 
sve pomenute procedure, veću četvrtak poslije praznika zakazati sjednicu, i ja vas molim da 
ovu Odluku stavite na tačku broj 2. odmah nakon stepena realizacije zaključaka za koje je 
zadužena Vlada, kako bi se stekli uslovi da eventualno zbog dužine ove sjednice ne bi smo 
ovaj materijal tek raspravljali u januaru i to bi zaista (nerazumljivo) koje je jako bitan organ 
bila jedna prekomplikovana i složena situacija, te vas molim da ovu tačku stavite na broj dva 
ukoliko se Skupština slaže ili da je stavite kao prijedlog molim vas. 
 
Predsjedavajući: 
Molim zastupnike da se izjasne o prijedlogu zastupnika Konakovića da prije mog čitanja 
dnevnog reda da se tačka sa rednog broja 10. premjesti na redni broj 2. 
 
Od prisutnih 30 ukupno je glasalo 26, nije glasalo 4, ZA je glasalo 19, suzdržanih 4, protiv 3. 
 
Konstatujem da je prihvaćen ovaj prijedlog zastupnika Konakovića tačku sa rednog broja 10 
čitat ćemo, odnosno pozicionirati na tačku broj 2. 
 
Prelazimo na utvrđivanje dnevnog reda današnje sjednice. 
 
Na osnovu naprijed navedenog Prijedlog dnevnog  reda,  današnje, 32. Radne sjednice 
Skupštine Kantona glasi: 
 

1. Poslanička/zastupnička pitanja, inicijative i odgovori; 
2. Prijedlozi odluka o: 

-Prijedlog odluke o smjeni pravobranioca Pravobranilaštva Kantona Sarajevo  
-Prijedlog odluke o potvrđivanju imenovanja vršioca dužnosti pravobranioca 

Pravobranilaštva Kantona Sarajevo 
3. Program rada Skupštine Kantona Sarajevo za 2014. godinu; 
4. Informacija o stepenu realizacije skupštinskih zaključaka za čiju je realizaciju 

zadužena Vlada Kantona Sarajevo; 
5. Prijedlog zakona o platama i naknadama članova organa upravljanja i drugih organa 

kantonalnih javnih preduzeća; 

6. Autentično tumačenje člana 104. Zakona o policijskim službenicima Kantona 
Sarajevo; 

7. Prijedlog odluke o privremenom finansiranju potreba Kantona Sarajevo za period od 
01.01. do 31.03.2014.godine; 

8. Prijedlog odluke o davanju saglasnosti na Odluku o privremenom finansiranju Zavoda 
zdravstvenog osiguranja Kantona Sarajevo za period 01.01.-31.03.2014. godine broj: 
UO/04-15224-1/13, koju je donio Upravni odbor Zavoda zdravstvenog osiguranja 
Kantona Sarajevo na  sjednici održanoj  12.12.2013. godine; 

9. Prijedlog odluke o davanju saglasnosti na Odluku o privremenom finansiranju potreba 
JU „Služba za zapošljavanje Kantona Sarajevo“ - Sarajevo za period   od 01.01. do 
31.03.2014. godinu, broj: 05/1-2059/13 od 16.12.2013. godine; 

10. Prijedlog odluke o prihvatanju Programa sanacije KJP "ZOI '84" Olimpijski 
centar Sarajevo d.o.o. Sarajevo; 

11. Prijedlog odluke o davanju saglasnosti Kantonalnom javnom preduzeću "Sarajevo-
šume" d.o.o. Sarajevo za upis hipoteke na nekretnine u vlasništvu, radi dugoročnog 
kreditnog zaduženja kod poslovne banke u iznosu do 3.400.000,00 KM; 

12. Prijedlog odluke o davanju saglasnosti na Program rada za 2014. godinu Kantonalnog 
stambenog fonda Sarajevo; 

13. Prijedlog odluke o davanju saglasnosti na Plan rada sa finansijskim planom prihoda i 
rashoda za 2014. godinu Kantonalnog stambenog fonda Sarajevo; 

14. Prijedlog odluke o davanju saglasnosti na Program rada Fonda Kantona Sarajevo za 
izgradnju stanova za članove porodica šehida i poginulih boraca, ratne vojne invalide, 
demobilizirane borce i prognane osobe za 2014. godinu; 

15. Prijedlog odluke o davanju saglasnosti na Finansijski plan prihoda i rashoda za 2014. 
godinu Fonda Kantona Sarajevo za izgradnju stanova za članove porodica šehida i 
poginulih boraca, ratne vojne invalide, demobilizirane borce i prognane osobe; 

16. Prijedlog odluke o davanju saglasnosti Javnoj ustanovi Opća bolnica „Prim. dr. 
Abdulah Nakaš“ za pokretanje procedure za vršenje statusnih promjena koje se odnose 
na dodjelu naziva univerzitetska bolnica; 

17. Prijedlog odluke o izmjeni Odluke o preuzimanju prava osnivača Fonda Kantona 
Sarajevo "IKRE"; 

18. Prijedlozi odluka o: 
 

a)Razrješenju Nezavisnog odbora za izbor i reviziju Policijskog komesara; 
b)Imenovanju Nezavisnog odbora za izbor i reviziju Policijskog komesara; 

 
 

19. Izvještaj o radu i finansijskom poslovanju JU „Apoteke Sarajevo“ za  2012.  godinu sa 
Odlukom Upravnog i Nadzornog odbora o usvajanju Izvještaja, Neovisnim 
revizorskim mišljenjem, kao i Mišljenjem Ministarstva zdravstva Kantona Sarajevo i  
Mišljenjem Zavoda zdravstvenog osiguranja Kantona Sarajevo; 

20. Izvještaj o radu i Izvještaj o finansijskom poslovanju Zavoda za informatiku i 
statistiku Kantona Sarajevo za 2012. godinu; 

21. Izvještaji o radu i poslovanju: 
a) JP „Televizija Kantona Sarajevo“ za 2011. godinu  
b) JP „Televizija Kantona Sarajevo“ za 2012. godinu;  
c) KJP Centar "Skenderija" d.o.o. Sarajevo za 2012. godinu;  
d) KJP za gospodarenje državnim šumama "Sarajevo – šume" d.o.o. za 2012. godinu;  
e) KJP "ZOI '84" Olimpijski centar Sarajevo d.o.o.,  za 2012. godinu;  
f) KJP "Veterinarska stanica" d.o.o. za 2012. godinu;  
g) KJP "Poljoprivredno dobro Butmir" d.o.o. za 2012. godinu.  

22. Preporuke Ureda za reviziju institucija u Federaciji Bosne i Hercegovine date u 

Konačnom Izvještaju o reviziji finansijskih izvještaja Budžeta Kantona Sarajevo za 
2012. godinu 

 
Molim zastupnike da se izjasne o Predloženom dnevnom redu. 
 
OD PRISUTNIH 30, UKUPNO JE GLASALO 29, 1 NIJE GLASAO. ZA JE GLASALO 29, 
NIJE BILO UZDRŽANIH I PROTIV. 
 
KONSTATUJEM DA JE SKUPŠTINA ZA 32. RADNU SJEDNICU SKUPŠTINE 
KANTONA SARAJEVO USVOJILA  DNEVNI RED, KAKO JE I PREDLOŽEN. 
 
Kao informativni materijal dostavljena Vam je: 
 

• Informacija o stanju kriminaliteta, javnog reda i mira i sigurnosti saobraćaja na 
području Kantona Sarajevo za mjesec oktobar 2013. godine. Isto tako za ovu sjednicu 
je premještena Informacija o stanju sigurnosti javnog reda i mira na području Kantona 
Sarajevo za septembar 2013 godine. 

• Informacija o istraživanju tržišta rada na području Kantona Sarajevo za 2012. godinu; 
• Informacija o stanju kriminaliteta, javnog reda i mira i sigurnosti saobraćaja na 

području Kantona Sarajevo za mjesec novembar 2013. godine; 
• Informacija o realizaciji Programa rada Skupštine Kantona Sarajevo, sa izvještajima o 

radu radnih tijela; 
• Informacija o dešavanjima u KJP PD „Butmir“d.o.o Sarajevo. 

 
Prije nego što pređem na realizaciju sljedeće tačke obavezni smo da usvojimo Zapisnik sa 
Stenogramom 29. radne sjednice koji su vam dostavljeni uz pozive za sjednicu. 
 
Ima li primjedbi na? 
 
Pozivam zapisnike da se izjasne o Stenogramu 29. Radne sjednice, Zapisniku sa 
Stenogramom. 
 
Od prisutnih 30, ukupno je glasalo 26, nisu glasala 4. ZA je glasalo 26, nije bilo uzdržanih i 
protiv. 
 
Konstatujem da je Skupština potvrdila Zapisnik sa Stenogramom sa 29. radne sjednice 
Skupština Kantona Sarajevo održane 23.09, 25.09, 30.09.2013 godine. 
 
 
Prelazimo na realizaciju današnjeg Dnevnog reda. 
 
AD - 1. 
 
POSLANIČKA/ZASTUPNIČKA PITANJA, INICIJATIVE I ODGOVORI 
 
Ova tačka traje 60 minuta. 
 
Sada je 11,09. pitanja, inicijative i komentari su u tri minute sve. 
 
Poslanik/zastupnik Besim Mehmedić poslovnička intervencija: 
Ja se izvinjavam gospodine predsjedavajući, pošto sam uočio na ekranu da prije nego što ste 
dali prijavljivanje za ovu tačku već je bilo nekoliko imena. Zato tražim od vas da ne radimo 

po tom rasporedu, nego prijavljivanje zastupnika tek kada vi kažete da počinje ta tačka. 
Dolazimo u poziciju da su neki već pripremili svoj taster prije nego što se i objavila ta tačka. 
Zato tražim da se poništi ovo i onda kako se ko, kako mu padne grah da bude po dnevnom 
redu. 
 
Predsjedavajući: 
Obzirom da to nisam pronašao u Poslovniku zastupniče Mehmedić, tražim od sekretara da 
nam kaže kakva je bila praksa prethodnih godina. 
 
Sekretar Abid Kolašinac: 
Uvažene zastupnice i zastupnici, premijeru, ministri sve vas pozdravljam. Praksa je jedno a 
Poslovnik je drugo. Dakle, poslovnički nije regulisano kada će se zastupnici prijavljivati to je 
stvar zastupnika. Mislim da bi mogao predsjedavajući da zatraži od zastupnika da se odjave i 
ponovo prijave za jer je činjenica da je još prije deset minuta, još dok je Hitna sjednica trajala 
bilo prijavljenih četiri zastupnika. Ja sam to pratio. Međutim, evo oni su ostali prijavljeni. 
Dakle dobra je volja zastupnika da odustanu da se odjave i da se ponovo prijave za 
postavljanje pitanja, komentare itd. Toliko i hvala. 
 
Poslanik/zastupnik Besim Mehmedić: 
Vi ste dobro odgovorili nego svima. Ja ne tražim da se išta poništi. Nego samo tražim da 
radimo po Poslovniku. Da kada se objavi da počinje tačka dnevnog reda onda se prijavljuju. 
Bez obzira da li je upisano ili nije. To je moje pitanje ako to nema u Poslovniku, a ima nešto 
što je logika, ne možemo se prijavljivati prije tačke dnevnog reda, onda preporučujem 
zastupniku ako je neko komentarisao drugačije a nije zastupničko pitanje da mu oduzme riječ. 
 
Sekretar Abid Kolašinac odgovor na repliku: 
Ma nije odgovor na repliku nego prijedlog jedan. Dakle mi imamo našim Poslovnikom 
regulisano članom 3. Poslovnika gdje kaže, ukoliko nije neko stanje regulisano Poslovnikom 
može Skupština na sjednici zaključkom to regulisati. Obzirom da nije regulisano, ja 
predlažem da se donese zaključak ovdje da se zastupnici mogu prijavljivati za diskusiju tek 
onda kada predsjedavajući tu tačku dnevnog reda otvori odnosno predloži da se počne o njoj 
raspravljati. Dakle da vi na sjednici donesete zaključak u članu 3. Poslovnika stoji znači one 
situacije koje nisu Poslovnikom predviđene mogu se posebnim zaključkom na sjednici 
donijeti i urediti taj odnos. Toliko i hvala. 
 
Poslanik/zastupnik Mirsad Pindžo: 
Hvala gospodine predsjedavajući. Moram vam replicirati da vi niste u pravu. U Poslovniku 
stoji da dok traje tačka dnevnog reda zastupnici se prijavljuju. Nakon što se iscrpe svi koji su 
se prijavili za diskusiju zaključuje se rasprava. Zašto ti koji su se prijavili ranije prije ove 
tačke dnevnog reda i prije ove sjednice niste im dali mogućnost jeste li se to prijavili. Prema 
tome apsolutno niste u pravu. Svako onaj ko se prijavio po prethodnoj tačci morali ste mu dati 
riječ, nakon toga zaključiti raspravu i onda krenuti u novu tačku i naravno ide novo 
prijavljivanje. Prema tome da ne diskutujemo oko toga, predlažem da prijave se sve kolege i 
da idemo dalje. 
 
Predsjedavajući: 
Dakle, imamo dvije mogućnosti jedna je da pozovem zastupnike koji hoće dobrovoljno da se 
odjave pa prijave, a druga je da predložim ovaj zaključak. Dakle molim predsjednike klubova 
da mi se sada redom prijave pojedinačno. Nemojte se prijavljivati da ustanu redom klubovi po 
redovima kako sjedite samo da kažete da li ste za to da donesemo zaključak. 
 
Predlažem Skupštini donošenje sljedećeg zaključka: 

Da se zastupnici za tačku elektronskim putem prijavljuju nakon što predsjedavajući 
otvori tu tačku dnevnog reda. 
 
Molim zastupnike da se izjasne ko je za? 
 
Od prisutnih 30, ukupno je glasalo 23, nije glasalo 7, ZA je glasalo 22, uzdržanih 1, nije bilo 
protiv.  
 
Konstatujem da je Skupština donijela Zaključak da se zastupnici elektronskim putem 
prijavljuju nakon što se tačka dnevnog reda otvori. 
 
Pozivam sve zastupnike da ponište svoju prijavu. Ja ću pročitati tačku još jednom, nakon toga 
se prijavite. Hvala vam. 
 
Ovo je već kršenje zaključaka Skupštine ovo je sada sastavni dio Poslovnika. Molim vas da se 
isključite. Sada vas molim da se uključite. 
 
Poslovnička intervencija zastupnik Čardžić. 
 
Poslanik/zastupnik Damir Čardžić: 
Ja se zahvaljujem. Pošto se prvi put javljam da vas sve pozdravim. Predsjedavajući imam 
jedno pitanje, ja nisam htio da utičem na dnevni red jer sam htio, imao sam namjeru da 
pokušam da izdejstvujem kod vas prisutnih vezano za današnju temu PD Butmir izvještaja a 
vi vidite da se u javnosti stvara pogrešna percepcija. Ja bih molio da mi se otvori prostora da 
prvi budem prijavljen. Evo ja sam se  ali evo ispao sam sada iz reda tu, da bih mogao 
predočiti situaciju vezano zato što nemam uopšte izvještaja ni odgovora od 28.08. vezano za 
PD Butmir. Pa bih evo sada sam se uključio da kažem i automatizmom sam ispao iz.  
 
Predsjedavajući: 
Hvala zastupniku Čardžiću na današnjoj u dnevnom redu 32. sjednice ima i informacija a ima 
i Izvještaj o radu pomenutog preduzeća. Ali zastupnici su dobili informaciju uz materijal svi.  
 
/Poslanik/zastupnik Čardžić govori bez mikrofona/ 
 
Predsjedavajući: 
Ako te puste, prvi si. Ima li ko da se protivi da Čardžić ne bude prvi? Nema niko. 
 
Poslanik/zastupnik Damir Čardžić: 
Hvala vam predsjedavajući. Ja sam 28.08. podnio jednu inicijativu koja znači da se hitno u 
krug PD Butmir pošalju sve institucije za zaštitu zakonitosti od Tužilaštva, MUP-a kao i 
inspekcije rada poreska i finansijska inspekcija koje bi doprinijele na zaštiti državnog kapitala 
tj imovine građana Kantona Sarajevo. Uz ti izvršiti provjeru svih institucija koje su prozvane 
ili morale po službenoj dužnosti da zaštite državni kapital te one koje nisu to učinile ili 
opstruirale cijeli proces, sankcionirati. Vi imate danas na dnevnom redu izvještaj o poslovanju 
PD Butmir i mislim da se kompletan taj proces vezano za PD Butmir smišljeno prevodi na 
politički proces pa su tako uprava koja je smijenjena zajedno sa direktorom Memiševićem i 
dva izvršna direktora koji su podnijeli podneske sudu kao podnesak trećih lica sudu gdje se 
pokušavaju da se uključe kao umješaći. I to se dešava po sljedećem principu, da to više liči na 
situaciju da se vodi postupak protiv Narodne stranke radom za boljitak koja u javnosti hoće da 
se predstavi kao kriminalna organizacija nekompetentnih, neobrazovanih ljudi, koja je 
spremna na sve jer ne biraju sredstva da dođu do svog cilja. Ovdje se ne vodi pravni postupak 
protiv lica koja su izabrana ovom skupštinom ovdje dato im za pravo da uvedu reda u PD 

Butmir nego da se sve okreće, da se vodi politički proces protiv čelnika Narodne stranke 
radom za boljitak i imena Narodne stranke radom za boljitak općenito. Ako budem imao 
priliku i bude prilike da obrazlažem to u narednom periodu ja ću to obrazložiti. Hvala puno. 
 
Poslanik/zastupnik Branislav Crnogorac: 
Pozdravljam sve prisutne. Dakle prvo bih problematizirao problem zagađenosti u gradu. 
Dakle Svjetska zdravstvena organizacija potvrdila da je zagađenost u glavnom gradu BIH 
enormna te je Sarajevo proglasila najzagađenijim gradom Evrope u protekle dvije godine. 
Mislim da svi vidimo i osjetimo kako su ogromna aero zagađenja da ne bi smo za koju godinu 
imali povećan broj karcinoma pluća smatram da već sada hitno moramo djelovati. Ova 
problematika je kompleksna pitam šta se konkretno uradilo po ovom pitanju? Da li se na 
ulicama kontrolišu vozila?  Da li se neispravna isključuju? Da li se kod velikih potrošača 
može naći alternativni način grijanja? Ko na ulicama kontroliše vozila u tom smislu te koliki 
je broj vozila bio neispravan na tehničkim pregledima po pitanju izduvnih gasova itd.? Itd.. 
dakle mislim da resorno Ministarstvo bi mi moglo dati odgovor na ovo pitanje da li se išta u 
suštini išta radi na smanjenju zagađenosti jer ono je veliki problem već odavno za ovaj grad i 
za žitelje ovog grada. Također bih ponovo izrazio sumnju prilikom imenovanja članova UO i 
NO i to eksplicitno sumnjam na stav 2. to sam već u nekoliko navrata problematizirao princip 
e. Član 3 Zakona o ministarskim vladinim i drugim imenovanjima FBIH. Ujedno želim da 
podsjetim na član 6 zakona koji poziva javnog službenika na odgovornost prilikom izbora i 
imenovanja. Nadam se da moje skupštinske kolege ovo neće ponovo doživjeti kao 
politikantstvo nego da će shvatiti da temelji ovog grada ove države se grade upravo na 
multietičnosti i da na to trebamo biti svi ponosni, a ne da uz ovo vežemo politikantstvo i 
slično. Zakon o ministarskim vladinim i drugim imenovanima FBIH konkretno principi ovoga 
Zakona stav e. kaže zastupljenost pri upošljavanju odgovorni javni službenik nastoji osigurati 
da se kod imenovanja na javni i položaj u pravilu održava sastav naroda i građana BIH. To 
nisam jedini ja problematizirao to su problematizirale i sve ostale kolege ovdje prema tome 
očekujem da dobijemo uistinu i konačnu listu tih svih članova UO i NO u javnim ustanovama. 
 
Poslanik/zastupnik Selma Filipović: 
Hvala lijepo. Koristim priliku da ljubazno pozdravim sve prisutne te građane Kantona 
Sarajevo. Pitanje upućujem Ministarstvu stambene politike Kantona Sarajevo odnosi se na 
Zakon o održavanju zajedničkih dijelova zgrada i upravljanju zgradama. Obrazloženje u članu 
2. tačka c. Zakona je data definicija zgrade. Zgrada je samostalna građevinska cjelina ili 
samostalna građevinska cjelina koja sa građevinskom cjelinom druge zgrade čini 
funkcionalnu cjelinu. Ova definicija je nejasna ili zbunjujuća. Istovremeno je članom 63. stav 
2 Zakona propisano da etažni vlasnici zgrade obavezno biraju jednog upravitelja i jednog 
predstavnika etažnih. Ove odredbe Zakona su izazvale ogromne probleme za etažne vlasnike 
jer traže da zgrada sa više ulaza ima jednog upravitelja i jednog predstavnika. Ove odredbe su 
bile u svim Zakonima koji su do sada primjenjivane ali nisu nađeni mehanizmi da se ovo 
provede na terenu. Iako je od prvog Zakona prošlo 12 godina još uvijek stanje na terenu nije 
usklađeno sa ovim odredbama što je nedopustivo. Pitanje: Koliko zgrada u ovom trenutku nije 
usklađeno sa navedenim odredbama zakona i kako i kada Ministarstvo stambene politike 
namjerava riješiti ovaj očit problem?  
Drugo zastupničko pitanje je upućeno ministru finansija u Vladi Kantona Sarajevo gdinu 
Muhamedu Kozadri a želim da mi predoči informacije o stepenu realizacije obaveze iz 
Budžeta Kantona Sarajevo za 2013 prema korisnicima, fakultetima odnosno akademijama. 
Pozicija LAN 011 transfer za visoko obrazovanje utvrđenog Budžetom za 2013 godinu do 
kraja godine tj. do 31.12.2013 godine. Hvala lijepa. 
 
Predsjedavajući: 
Hvala zastupnici Selmi. Dakle prije nego što dam dalje riječ samo da vas podsjetim. 

Zastupnik koji želi usmeni odgovor na pitanje mora reći na ovo pitanje tražim usmeni 
odgovor odmah i postavlja to pitanje kratko. Samo na ta pitanja će Vlada odgovoriti. 
 
Poslanik/zastupnik Elmedin Konaković: 
Kao predlagač inicijative koju je Vlada realizovala i stavila u proceduru Zakon o taksi 
prevozu samo me zanima da li će biti na januarskoj sjednici i to bih volio da mi usmeno 
ministar pošto je završena javna rasprava završene sve procedure, očekivali smo možda i na 
decembarskoj, nismo vršili pritisak, problem je katastrofalan. Nelegalnih taksista sve veći i 
veći, očekujemo da se to u januaru nađe na sjednici.  
Imam dvije inicijative prema Ministarstvu obrazovanja, nauke i mladih. Borba za prava djece 
šehida i poginulih boraca  na Elektrotehničkom fakultetu u Sarajevu još uvijek traje. U toku je 
i sudski spor koji bi trebao da riješi ovu trakavicu. U međuvremenu nekim od studenata je 
dozvoljeno da polažu ispite a studentu koji nije potpisao ponuđeni sporazum od strane 
fakulteta je prvo dozvoljeno da položi dva ispita a nakon toga mu je zabranjeno polaganje 
ispita. Tražim od resornog ministarstva i Vlade Kantona Sarajevo da se uključi i hitno 
omogući polaganje polaganje ispita svim studentima ravnopravno. Druga inicijativa 
Ministarstva obrazovanja, nauke i mladih, da se zajedno sa JU Djeca Sarajeva pronađe način 
za uključivanje u nastavni proces kadrova koji će doprinijeti procesu inkluzivne nastave za 
oko 160 dječaka i djevojčica u ovoj ustanovi koji su u statusu posebnih potreba. Mi smo 
usvajanjem akata i zakona omogućili proces inkluzivne nastave, pojavljaju se problemi. 
Znamo da nije realno očekivati otvaranje novih radnih mjesta i sistematizaciju ali postoji 
način da se u dogovoru sa drugim JU koje imaju obučene defektologe ili druge profesije 
omogući i pomogne proces inkluzivne nastave. Jedan trideset pet. 
 
Ministar Jusuf Bubica: 
Hvala predsjedavajući. Dakle Nacrt zakona o taksi prevozu, javna rasprava je završena, sve 
primjedbe sa javne rasprave su došle u Ministarstvo saobraćaja. Mi smo ih sve obradili i 
konačnu formu prijedloga nacrta za taksi prevoz će biti na prvoj sljedećoj sjednici Vlade a 
poslije toga i na prvoj vjerovatno sjednici Skupština Kantona Sarajevo. Hvala. 
 
Poslanik/zastupnik Dževad Hodžić: 
Zahvaljujem gospodine predsjedavajući. Dame i gospodo sve vas pozdravljam. Ja imam jednu 
inicijativu koja je ustvari prijedlog za koju očekujem da se Vlada odnosno premijer ili resorno 
Ministarstvo odmah danas očituje. A za koju bi bilo dobro da se očituje i Skupština u vidu 
podrške da ovo bude jedan zaključak. Naime inicijativa se sastoji u tome prema Vladi 
Kantona Sarajevo i resornom Ministarstvu za obrazovanje, nauku i mlade da se razmotri 
mogućnost s obzirom na vremenske okolnosti, odnosno veliku, enormnu zagađenost zraka i s 
obzirom na situaciju da u narednih pet, šest dana imamo još četiri radna dana sa prekidima 
jednog praznika pa vikenda pa ponovno dva dana. Da se kraj prvog polugodišta proglasi 
zaključno sa 24.12. pod a) ili pod b) u jednoj blažoj varijanti sa 27.12. zaključno petkom kako 
bi se poštedila djeca osnovnih i srednjih škola od štetnog uticaja ovog zagađenog zraka i kako 
bi se doprinijelo i možda u relativno značajnoj mjeri manjem saobraćaju što bi značilo da bi 
smo ustvari raspust povećali za sedam dana kroz četiri dana za koja postoji mogućnost da se u 
narednom polugodištu na više načina nadoknadi. Hvala zastupniku Hodžiću. 
 
Predsjedavajući: 
Da li se Vlada može izjasniti do kraja današnjeg zasjedanja Skupštine? 
 
Premijer Suad Zeljković: 
Hvala lijepo. Inicijativu razumijem. Lično je podržavam ali iz iskustva prošli put kada smo 
imali puno razloga i u ponedjeljak uslovno rečeno spojili , dobio sam niz pisanih primjedbi da 
stvaramo neradnu naciju, da stvaramo problem roditeljima koji rade a oslobađanjem od 

nastave da smo im stvorili. Dakle imali smo više problema u najboljoj namjeri. Zato bih ja do 
kraja današnje sjednice ćemo održati sastanak sa sekretarom ministarstva i sa pomoćnikom 
ministra koji je nadležan za rad srednjih škola pa da vidimo da li se to odnosi na osnove i 
srednje da li na kompletan sistem obrazovanja ili na onaj dio samo koji je pod, pa ćemo dati 
svoj stav. Pa ćemo dati svoj stav ali zaista treba vidjeti u skladu sa Zakonom potpuno 
opravdan sa aspekta zdravlja. Lično ima podršku ali evo da vidimo i da to bude zajednička 
odluka.  
 
Predsjedavajući: 
Hvala premijeru. Molim zastupnika Hodžića da u pisanoj formi dostavi inicijativu kako bi je 
proslijedili Vladi a Vlada će se u toku dana očitovati. I onda će ostati prostor Skupštini da se 
eventualno izjasni. 
 
Poslanik/zastupnik Munir Talović: 
Zahvaljujem predsjedavajući. Pozdravljam sve prisutne u Sali kao i one koji nas prate putem 
TVSA. Skratit ću na pozdravu pošto vidim da su svi prije toga bili ekspeditivni. Želim da se 
zahvalim Vladi Kantona Sarajevo na formiranju šest članova UO UNSA. Prošli puta sam 
podnio inicijativu oni su sigurno znali i svjesni svoje obaveze napravili su UO. Hvala im što 
su omogućili da UO UNSA sada radi da se ne gomilaju problemi. Isto tako želim da pohvalim 
kompletan sastav Ministarstva obrazovanja nauke i mladih odnosno uposlenike koji 
profesionalno rade i da ne kažem ne vidi se da nemaju ministra u operativnom smislu. U 
funkcionalnom i u pravnom smislu želim da pokrenem inicijativu odnosno da zamolim opet 
Vladu da što hitnije postavi ministra za obrazovanje nauku i mlade, jer kao što vidite i po 
ovim inicijativama zastupnika većina obraćanja se odnosi na to Ministarstvo, jako puno 
problema ima. Što se tiče akademske zajednice, ima jedan veliki problem vezan za kotlovnicu 
Kampusa, koja je odlukom Vlade bila dodijeljena Toplanama da vršite funkciju grijanja. 
Međutim to u praksi ne funkcionira tako pa  bi novi ministar riješio sigurno mnoga druga 
pitanja i probleme i na kraju krajeva imali bi adresu koja bi mogla da odgovara na sva pitanja 
akademske zajednice. I s druge strane zamolio bih sad ako može neko od Vlade da nam kaže 
šta je sa budžetom za visoko obrazovanje odnosno sa 11 i 12 tranšom. Hoće li je biti, neće je 
biti ili će kao što smo čuli neka obećanja na početku godine da je to budžet koji se sada usvaja 
a da će se u međuvremenu napraviti i neki rebalans gdje će se zadržati oni obroci kao i 
prethodnih godina plaćanja tranši mjesečno a da neće biti zakinuta akademska zajednica. Evo 
ovo postavljam u svoje lično pitanje a i ujedno pitanje jako puno ljudi iz akademske zajednice 
koji su me zamolili da postavim ovo pitanje. 
 
Premijer Suad Zeljković: 
Hvala lijepo. Dakle poruka javno izgovorene riječi sa ovog mjesta da je akademska zajednica 
naša zajednica ona nije iščešena. Vlada će potpuno ravnopravno razmatrati i tretirati 
akademsku zajednicu sa ministrom, bez ministra, i neće biti zakinuta ni za jotu u odnosu na 
druge segmente života to je normalan i prirodan odnos. Formalno pravno ima poteškoća zbog 
planiranog, nemogućnosti izvršenog, ne donošenje rebalansa budžeta koji i tako je bilo 
nemoguće donijeti, ali bojazni da će neko biti istretiran a pogotovo akademska zajednica 
obećavam da se to neće desiti. 
 
Poslanik/zastupnik Adnan Solaković: 
Hvala lijepo. Pokrećem inicijativu prema resornom Ministarstvu prostornog prema ministru 
Zlatku Petroviću. Pošto KJP potražuju značajne novčane sume od strane građana od kojih 
većina neće biti nikada plaćena pogotovo ako se radi o vremenu neposredno poslije rata zbog 
velike migracije stanovništva pa na ovamo. Predlažem, reprogramiranje dugova na način da 
iznos dužnika se podijeli na određeni broj jednakih mjesečnih rata npr. kao u Beogradu to je 
na 60 rata. Ali je slično urađeno i u Ljubljani te na taj način smanje se dugovanja prema 

javnim preduzećima i smanje tužbe kojih je do sada oko 700.000. na taj način 
reprogramiranjem bi bila plaćena dugovanja i barem djelimično se utjecalo na rješenje 
problema na dugovanje građana. Hvala lijepo. 
I imam jedno zastupničko pitanje koje moram malo da se ustanem ja se izvinjavam, nije zbog 
leđa nego iz emotivnog razloga a to je studenti su došli, vjerovatno su prepoznali sticajem 
okolnosti mog kolege Konakovića cijenjenog poslanika da pomognemo studentima šehida 
koji imaju velike probleme a to se tiče Elektrotehničkog fakulteta. Gospodo draga njihovi su 
očevi dali najveće živote i o gazijama možemo reći sve najbolje. Ne možemo dozvoliti da se 
prema djeci naših gazija, heroja ponašamo na taj način da ih minimiziramo i da njihova prava 
osporavamo. Molim vas. Njihovi očevi kao i mi mnogi smo gospodo draga dozvolili sa 
svojom krvlju sa svojim mezarima kojima smo napunili ovu državu dozvolili da se mnoge 
pobjegulje podrumaši vrate da bi oni radili a da bi oni šutali našu djecu naših heroja. To 
nemojte više da dozvoljavamo nemojte da mi pokrećemo demonstracije boračke onda će biti 
velikih problema. Prema tome ne može dekan gospodin Narcis Behlilović da izjavljuje djeci 
poginulih boraca da ga zaboli da izvinite i ova javnost ona stvar. Zabolit će vjerujte mi ako se 
ovako bude ponašao. Tako se ponaša i prodekan. Ne smijemo dozvolit. 
Hoću pitanje da postavim dokle a ovdje imamo i tužbu isto. Studenti i djeca. Pitanje 
upućujem ministru nauke i obrazovanja pošto ga nema to će mi Vlada da odgovori koji se 
odnose na nepoštivanje Zakona o dopunskim pravima boraca branitelja BIH koji kaže da 
djeca šehida i poginulih boraca imaju pravo na besplatno školovanje. Dokle mislite provodite 
anarhiju prema djeci šehida te da li će se preduzeti išta prema rješavanju ovog pitanja? U 
prilogu sam dostavio tužbu te iste djece? Hvala lijepo. 
 
Premijer Suad Zeljković: 
Kratka informacija za dešavanja. Odlukom Vlade iz prethodnog saziva je opet ćemo se vratiti 
na neprovodivost odluke dobra namjera je naišla na sljedeće. Dakle rečeno je da se obezbjedi 
besplatan upis odnosno besplatno školovanje za djecu poginulih boraca, šehida, besplatno za 
njih jeste, za fakultete se taj novac mora nadoknaditi i Vlada je trebala odnosno resorno 
Ministarstvo izdvojiti čini mi se da je u pitanju negdje oko 800.000 KM i to je putem resornih 
ministarstva, dakle Ministarstvo za boračka pitanja zbog populacije iz koje dolaze i 
ministarstva obrazovanja pokušano da se nađe rješenje s obzirom da te stavke u budžetu nije 
bilo, da rebalansa nije bilo onda se javilo tehničko pitanje iz kog dijela iz kog razreza da se 
nadoknadi ta sredstva Elektrotehničkom fakultetu. U dva navrata je upućen imperativni nalog 
dekanu Elektrotehničkog fakulteta da on odluku mora poštovati, da djeca moraju biti upisana 
a da ćemo tražiti rješenje koje će zadovoljiti i fakultete i na toj relaciji su se javili određeni 
problemi. Da djeci nije dozvoljen upis. Dakle pokušavamo naći rješenje provodljivosti odluke 
koja je napravljena prije čini mi se dvije godine. Radi se na tom problemu ne treba biti 
isključiv u svakom slučaju pokušat ćemo naći rješenje koje će prije svega zadovoljiti djecu 
ove kategorije odnosno najzaslužnijih koji su omogućili odvijanje života u našoj zemlji ali u 
isto vrijeme i sa pravnog aspekta da zadovoljimo ono što se zove funkcionisanje 
Elektrotehničkog fakulteta. Radi se na tome. 
 
Poslanik/zastupnik Mira Jurić: 
Hvala uvaženi dopredsjedavajući. Pozdravljam sve prisutne kao i gledaoce pored malih 
ekrana. Ja imam jedno pitanje. Zamoljena sam od predstavnice stanara u Ulici Ive Andrića 
broj 9 da pitam resornog ministra da li se može prevazići njihov problem. Njihov problem je 
veličina ulaza, ne postojeća delatacija između ulaza broj 7 i ulaza broj 9 gdje trebaju po 
postojećem zakonu imati zajedničkog upravitelja. Ovdje je specifična situacija jer u ulazu broj 
7 je upravitelj Sarajevostan, a u ulazu broj 9 je upravitelj Heting, čijim su radom stanari ulaza 
broj 9 potpuno zadovoljni. Zbog zadovoljstva radom upravitelja Heting stanari su potpisali 
peticiju njih 51 vlasnik stana koliko ih ima u ulazu da ne žele da mijenjaju upravitelja. O 
njihovom problemu upoznat je i ombudsman za ljudska prava od koga očekuju pozitivan 

odgovor. Predstavnica ulaza broj 9 me je zamolila da uz ovo pitanje priložim i potpise svih 51 
stanara koji su protiv zamjene upravitelja firme Heting. U ime stanara ulaza broj 9 u Ulici Ive 
Andrića unaprijed veliko hvala na razumijevanju. Hvala lijepo. Pismeno. 
 
Poslanik/zastupnik Sabahudin Hodžić: 
Zahvaljujem predsjedavajući. Selamim i pozdravljam prisutne u Sali i građane Kantona 
Sarajevo. Ja imam jedno pitanje prema Ministarstvu za boračka pitanja Kantona Sarajevo. 
Tražim od Ministarstva za boračka pitanja Kantona Sarajevo da mi dostavi spisak komisija 
koje formira ovo Ministarstvo za 2012 i 2013 godinu, sa brojem održanih sjednica i novčanim 
iznosima koji su isplaćeni članovi komisija pojedinačno. Razlog zašto ovo tražim jeste da sam 
pročitao u medijima da se pojedinci nalaze u 10 do 15 komisija i da su čitave porodice članovi 
ovih komisija. Imam informaciju da pojedinci iz komisija mjesečno dobiju po 2.000 KM za 
članstvo u komisijama. U krugovima boračke populacije se čak predlažu kolektivne i 
pojedinačne nagrade što se tiče članstva u ovim komisijama. Dalje ću komentarisati kada 
dobijem odgovor od Ministarstva za boračka pitanja. 
Drugo pitanje se odnosi isto ministru za boračka pitanja ovaj odgovor mi ministar može dati 
usmeno a tiče se ogrijeva za boračku populaciju s obzirom da je kraj decembra dokle se stiglo 
sa ovim projektom zima prolazi a borci koji su aplicirali na ovaj projekat a ispunjavaju 
zakonske uslove čekaju i mrznu se, nemaju ogrijeva. U čemu je problem pa se ovo ovako 
odužilo? Hvala. 
 
Ministar Faid Hećo: 
Pozdravljam sve prisutne kao i poštovane gledaoce KTV. Na prvo pitanje ćete gospodine 
zastupniče dobiti pismeni odgovor. Na drugo pitanje ću vam odgovoriti sada. Obzirom da je 
tenderska procedura završena ja očekujem ove sedmice da se krene sa realizacijom projekta 
podjele i ogrjeva i paketa i građevinskog materijala. Znači u toku ove sedmice. Do kraja 
kalendarske godine će biti aktivnost završena. Ne znam da li ste zadovoljni. 
 
Poslanik/zastupnik Fikreta Mulaosmanović: 
Zahvaljujem predsjedavajući, pozdravljam sve prisutne i naravno sve građane Kantona 
Sarajevo koji prate rad današnje sjednice. Ja imam jedno pitanje za premijera Kantona 
Sarajevo. Na web stranici Kantona Sarajevo objavljen je javni poziv za prikupljanje zahtjeva 
udruženja i nevladinih organizacija radi dodjele sredstava za finansiranje i sufinansiranje 
projekta koji se odnose na borbu protiv maloljetničkog prijestupništva iz budžeta Kantona 
Sarajevo za 2013 godinu sa pozicije premijera Kantona Sarajevo iz septembra mjeseca. 
Zanima me da li se poziv odnosio na organizacije aktivnosti koje nisu uključene u akcioni 
plan, na koji način će se izbjeći finansiranje istih ili sličnih projekata koji se realizuju u 
Akcionom planu i na koji način će se mjeriti efekti odnosno rezultati projekata i njihov 
doprinos smanjenju maloljetničkog prijestupništva. Obrazloženje: koliko sam upoznata 
dosadašnja praksa za ovakvu vrstu javnih poziva koje objavljuje Kanton nije podrazumijevala 
vanjsku nezavisnu, objektivnu evaluaciju koja bi na unificiran način pratila efekte dodijeljenih 
sredstava, nego je samim organizacijama koje su bile nosioci aktivnosti ostavljen prostor a na 
subjektivan i nesistematičan način izvještavaju o rezultatima. U tom slučaju su se dobijali 
podaci koje nije bilo moguće komparirati i koji nisu objektivno argumentirali da je provedena 
aktivnost doprinijela smanjenju maloljetničkog prijestupništva. Pismeno. 
 
Poslanik/zastupnik Mirsad Pindžo: 
Hvala gospodine predsjedavajući. Bila je praksa da komentarišemo odgovore na zastupnička 
pitanja i inicijative. Ja imam komentar na zaključak koji je na moj prijedlog Skupština na 
prošloj sjednici donijela. Imat ću još jedno pitanje odnosno inicijativu i tražiti da se o njima 
Skupština ponovo izjasni. U ovim materijalima Vlada je odgovorila vezano za zaključak 
kojim se obavezuje Direkcija za ceste, odnosno Vlada da osigura da Direkcija za ceste putem 

pregovaračkog postupka u skladu sa Zakonom o javnim nabavkama dodijeli čišćenje ulica u 
Sarajevu svom JP koje je i osnovano između ostalog i za tu djelatnost. Iz ovoga što ja čitam 
ovdje ovdje mi miriše malo na prevaru. U čemu se ona ogleda? Dodijeljen je pregovaračkim 
postupkom KJKP RAD čišćenje ulica za ovu sezonu ali nije poništen konkurs za naredne 
četiri godine. Ovo što Vlada kaže da će tražiti od Agencije za javne nabavke i Ureda za 
reviziju ponovo mišljenja ne sporim i treba da zatraži da bude sve u skladu sa zakonom ali 
čemu onda žurba da se ne poništi ovaj konkurs pa nakon pribavljenih svih tih mišljenja 
raspiše eventualno novi ako to Zakon bude tražio i ova mišljenja jer se odnosi na periodi 14-
18. jer po postojećem zakonu ako zakone hoćemo primjenjivati onda naše komunalno 
preduzeće ne može učestvovati na javnom tenderu. A sada ne znam koji ćemo Zakon 
primjenjivati. Ili tjerati preduzeće rad da krši Zakon da se prijavi na tender ili provesti do 
kraja zaključak Skupštine. Ja očekujem da Vlada osigura provođenje zaključka Skupštine do 
kraja, ne tražim nikakvo obrazloženje niti izvještaj nemam potrebe, samo upozoravam na 
djelimičnu realizaciju zaključaka i moguće zloupotrebu izvrgavanja ovog zaključka. Što se 
tiče inicijative. Federalna Vlada je uredbom donijela propis kojim nalaže svim članovima 
uprava, UO i Skupština da se moraju dodatno edicurati i da će se to raditi u Privrednoj 
komori. Ta edukacija koja traje tri vikenda košta 1000 KM po osobi. Namjere kada to pravite 
sistemski da nekome privatno napunite džepove ali i nadležnosti Vlade da to uradi ja nemam 
ništa s tim problem. Ko će to raditi, a zna se ko to radi i u čije džepove to ide. I to je nevažno. 
Moj je prijedlog zaključka da ova Skupština donese zaključak kojim se svim JP u Kantonu 
Sarajevo zabrani finansiranje te edukacije. A sva ona preduzeća koja su eventualno već 
uplatila ta sredstva da se odbije od plate odnosno naknada članova upravljačkih struktura. 
Zašto? Vrlo jednostavna računica govori da uprave, NO i Skupštine JP u Sarajevu za tu 
namjenu potrošile 150.000 KM. Ako ćemo još na jedan način isisavati tolika sredstva iz ove 
posrnule privrede ja smatram da je apsolutno nepotrebno. To je certifikat privatno osobama i 
oni trebaju da plate taj. Ja ću napisati taj zaključak i tražiti da se o njemu izjasnimo. 
 
Premijer Suad Zeljković: 
Hvala lijepo. Danas češće izlazim. Dakle danas je Vlada na nastavku sjednice donijela 
zaključak kojim se zabranjuje trošenje budžetskih sredstava javnim institucijama, 
preduzećima za se vrste obrazovanja, edukacije i trošenje novca na ovaj način. Dakle Vlada je 
donijela zaključak. Ako se vaša inicijativa odnosno zaključak bude u potpunosti poklopio sa 
ovim zaključkom Vlade onda je to već urađeno. Pa vas ja molim da vidite ovaj zaključak sa 
današnje sjednice Vlade. Tako da ako on bude u potpunosti zadovoljio vašu namjeru onda se 
to može smatrati završenim a ako ne vi možete svoju inicijativu dopuniti nečim. Ali evo samo 
informacija da je to već urađeno. 
 
Poslanik/zastupnik Mirsad Pindžo pojašnjenje: 
Ja se izvinjavam nisam imao tu informaciju i zahvaljujem premijeru na informaciji i molio bih 
da se podijeli taj zaključak u toku sjednice i ako on bude na ovom tragu, nema potrebe ja ću 
odustati od svoje inicijative. Zahvaljujem. 
 
Predsjedavajući: 
Hvala zastupniku Pindži. Što se tiče prethodnog vašeg realizacije zaključka dakle mi imamo 
tu tačku dnevnog reda pa se tada prijavite i potrošite vrijeme.  
 
Poslanik/zastupnik Besim Mehmedić: 
Hvala gospodine predsjedavajući. I ja imam jedno pismeno pitanje i jedno usmeno pitanje pa 
ču onda pročitati ovo pismeno i ne očekujem odgovor odmah. Evo glasnije ću. Postavljam 
pitanje uvaženom doktoru Eldanu Lokmiću,  ministru zdravstva Kantona Sarajevo. I 
zahvaljujem se na pismenom odgovoru koji sam dobio ali jednim dijelom nisam zadovoljan 
pa ću sve ponoviti. Gospodine ministre pitanja koja sam vam postavio na 30. redovnoj 

sjednici Skupština Kantona Sarajevo nisu se odnosila na to da li ste uvrstili u listu lijekova 
proizvode firme NOBEL ILAK i FARMAVITA, nego mnogo važnije a to je, da li je lista 
lijekova Kantona Sarajevo urađena saglasno ili suglasno važećim zakonskim propisima koje 
navodi Zakon o lijekovima da ne navodim službene novine, Pravilnikom o bližim kriterijima 
za izbor lijekova i postupku i načinu izbora liste lijekova u FBIH, Odluci o listi lijekova 
obaveznog zdravstvenog osiguranja FBIH broj 56/13? Ako koji su jedini mjerodavni pravni 
osnov za donošenje liste lijekova u Kanton Sarajevo. Pa postavljam sljedeća pitanja na koje 
tražim pismeni odgovor. Pošto ste naveli da je Komisija za lijekove imenovana 
18.02.2013.godine zašto niste ispoštovali odredbe član 24 i 36 Pravilnika u kojem se  kaže da 
se komisije formiraju u roku od 30 dana stupanja na snagu to je bilo 20.juna 2013 što znači 
(nerazumljivo) i skidanje lijekova na Listu lijekova Kantona Sarajevo ne može obavljati 
komisija koja je bila formirana prije 20 juna 2013. jeste li svjesno doveli u pitanje legitimnost 
obavljanja dodijeljenog posla komisiji? Drugo ponovo postavljam pitanje zašto lista lijekova 
Kantona Sarajevo sadržajem ne odgovora zakonskoj obavezi primjene A i B Federalne liste? 
U vašem odgovoru stoji da usaglašavanje nije izvršeno jer su određeni proizvođači podnijeli 
zahtjev nakon objavljivanja liste. Ovo nikako ne može biti razlog neusaglašavanja jer zadnji 
poziv proizvodžaćima je bio u aprilu 2013 a federalni na koji je uvršteno 11 novih generika je 
stupio na snagu 20. jula 2013. zašto pitam i kojom procedurom su neki od lijekova uvršteni na 
listu lijekova. Onda moram brže čitati. Na pitanje o B  listi lijekova u vašem odgovoru stoji da 
je B lista donešena na način koji su kantonalna lista i Ministarstvo smatrali potrebnim te vas 
pitam zašto ste sebi dali za pravo nepoštivanje zakonske obaveze u pogledu identičnog 
sadržaja B liste lijekova u odnosu na federalnu listu? Što se tiče cijena lijekova tačno je da su 
izmjenama odluke cijene koje su bile više od federalne spuštene ali vas pitam zašto su B lista 
sadržani tzv. neesencijalni lijekovi s visokim cijenama i velikim procentom učešća ZZO koji 
će dovesti do ekonomičnog i nepotrebnog povećanja potrošnje. U vašem odgovoru stoji da je 
Ministarstvo vršilo pregovore o cijenama s pregovaračima te vas pitam po kojem pozitivnom 
zakonskom propisu ste imali ovo ovlaštenje. 
 
Predsjedavajući_ 
Zastupniče. Usmeno pitanje nam recite kratko ga samo ponovite jer ja ne znam koje je 
usmeno. Znači gdje tražite usmeni odgovor. 
 
Poslanik/zastupnik Besim Mehmedić: 
Postavljam pitanje usmeno i molim gdina Petrovića da danas i sad objasni pred skupštinom 
šta se to dešava u VIK-u oko imenovanja i ovo pitanje zaista ne bih postavio da bih ga 
eventualno bilo kojim mobinogom političkim izazvao nego u natpisima u novinama stoji. 
 
Predsjedavajući: 
Hvala vam. Molim ministra Petrovića ako je spreman na ovo pitanje da odgovori. 
 
Ministar Zlatko Petrović: 
Gospodine predsjedavajući, dopredsjedavajući uvažene poslanice i poslanici, mediji, ja sam 
rekao na usmeno pitanje usmeni odgovor, reagovao sam informaciju koju sam dobio u petak 
da je zakazan NO i da se direktorica predložila smjenu vd direktora uz imenovanje vd 
direktora. Elementarno smatram da sam i ovlašten i nadležan da u najmanju ruku budem 
informisan o radnjama i postupcima uprave i NO, ne u smislu da uzimam ingerencije bilo 
koga, znači ni direktora ni uprave ni NO ni Skupštine ali da odgovaram za stanje u oblasti po 
više od Ustava, o zakona o organizaciji uprave, o Zakonu o komunalnoj djelatnostima i od 
objektivne odgovornosti koju imam skoro svaku skupštinu u svom operativnom radu da se 
borim za status i zakonito poslovanje tih preduzeća. S treće strane sam dobio informaciju da 
su smijenjeni vd i da su imenovani vd i to u radni odnos ljudi koji nisu iz organskog sastava 
VIK-a a prema odluci Vlade i mojim ovlaštenjima sam jedini odgovoran da dam saglasnost 

na bilo kakvo zapošljavanje u bilo kom JKP. U tom smislu sam napisao akt koji je apsolutno 
javan i transparentan i tražio od Skupštine istog preduzeća da u skladu sa zakonom na bazi 
svojim ovlaštenja poduzmem mjere i zatražio vrstu mjera koje treba da se desi. Na Skupštini 
tog preduzeća je da urade ja samo nisam informisan ni koja su to imena ni koji ih je predložio 
ni na bazi čega. U tom smislu znači tražim zakonito da se provede postupak i moj je zahtjev 
da se NO smijeni imajući u vidu da je i prilikom ranije smjene vd direktorice Muamere Srne 
također mimo bilo kakvog znanja mene kao resornog ministra na sjednici NO gdje sam 
također bio a što ima apsolutno video snimak da se donose odluke za koje apsolutno nisam 
upoznat. Ja samo kažem ne želim da odgovaram pred ovim Domom a da ne znam ni 
činjenično stanje ni poteze koji se preduzimaju. Ja se nadam da su potezi i NO i Skupštine i 
svih preduzeća i uprave legalni i zakoniti ali prema sadašnjem činjeničnom stanju ja sam 
zatražio poduzimanje adekvatnih mjera i ja se nadam da će Skupština u tom smislu reagovati 
bilo pozitivno bilo negativno. Hvala. 
 
Poslanik/zastupnik Besim Mehmedić: 
Prvo hvala vam što ste odgovorili odmah. Ja vas pitam da li ste vi zatražili smjenu? 
 
Ministar Zlatko Petrović: 
Da. 
 
 
Poslanik/zastupnik Besim Mehmedić: 
A šta ste naveli kao razlog za smjenu. 
 
Ministar Zlatko Petrović: 
Apsolutno sam obrazložio sve. Apsolutno ne konsultovanje mene kao resornog ministra. 
Rekao sam vam. Ja sam rekao pravni osnov. 
 
Predsjedavajući: 
Prekidam ovu. Ministre nemojte odgovarati. Zastupniče Mehmedić u skladu s Poslovnikom 
ako vam nije jasan odgovor na pitanje imate mogućnost da u trajanju dvije minute postavite 
dodatno pitanje. Nakon objašnjenja ministra u trajanju od dvije minute komunikacija je 
završena. Postavite pitanje ako imate u trajanju od dvije minute. Ministre odgovorite ako 
hoćete. Dajte riječ Mehmediću. 
 
Poslanik/zastupnik Besim Mehmedić: 
Pošto je zastupniku rečeno po kojem osnovu ste vi i šta ste naveli u dopisu prema Skupštini 
kao razlog smjene. Šta ste naveli kao razlog smjene. 
 
Ministar Zlatko Petrović: 
Znači ni uprava preduzeća ni NO, a prije svega uprava preduzeća nije mi dala apsolutno 
nikakve informacije vezano za poteze koji se rade. U krajnjoj liniji ako smo imali vd direktore 
nismo trebali izabrati nove vd direktore nego smo trebali izabrati konačno jer je konkurs 
također za generalnog direktora u toku. Generalnog direktora i izvršne direktore i apsolutno. 
 
Predsjedavajući: 
Ministre pitanje je bilo na osnovu kojeg propisa, recite propis član i. 
 
Ministar Zlatko Petrović: 
Znači na bazi ovlaštenja i odgovornosti ministra prostornog uređenja shodno Federalnom 
zakonu o organizaciji uprave, to je jedna i druga Zakona o komunalnim djelatnostima gdje 
nadzor nad radom preduzeća vrši Ministarstvo prostornog uređenja i treća stvar odluke Vlade 

odnosno ovlaštenja ministra prostornog uređenja da jedini može davati saglasnost za prijem 
uposlenika u svakom od komunalnih preduzeća. 
 
Predsjedavajući: 
Hvala ministre. Nema više. Nema prostora. 
 
Poslanik/zastupnik Edina Papo: 
Dobar dan. Predsjedavajući dopredsjedavajući, premijeru, dragi ministri, kolege i kolegice, 
dame i gospodo naravno dobar dan našim dragim gledaocima KTV. Dakle postavljam pitanje 
Ministarstvu prostornog uređenja i zaštite okoliša. Na žalost vratiti ću se na problematiku koja 
nas sviju tišti ovih dana. Dakle svjedoci smo sve većeg broja problema koji se javljaju zbog 
enormnog zagađenja vazduha u Kanton Sarajevo zbog ogromne količine prljavih i štetnih 
materijala kao što su sumpor, teški metali, prašina i drugi otrovi i najviše ispaštaju naša djeca, 
stare osobe kao i svi građani. Postavljam konkretan upit. Da li se kontrolišu ložionice koje 
zagrijavaju kvartove u Sarajevu koji se energent koristi osim prirodnog plina, ugalj ili mazut i 
kakvog je kvaliteta? Koju količinu sumpora sadrži ugalj ako se koristi u takvim kotlovnicama 
i da li postoje inspekcije koje su nadležne za kontrolu privatnih kuća koje također imaju 
organizovano grijanje za više objekata? Tražim da Vlada Kantona Sarajevo i resorno 
Ministarstvo što hitnije djeluju u okvirima svojih nadležnosti povodom rješavanja problema 
zagađenosti zraka u Kantona Sarajevo te da se inspekcije stave na raspolaganje da bi se ovaj 
problem počeo rješavati na dobrobit svih. Hvala lijepa. Pismeno. 
 
 
Predsjedavajući 
Riječ ima zastupnica Vajzović a neka se pripremi zastupnik Backović Zaim. Ne možete vi od 
mene tražiti. Dakle nemojte se miješati u moj posao. Ne možete od mene tražiti da Poslovnik 
u jednom dijelu poštujem u drugom ne poštujem pa sad vako pa sad nako. Il ćemo ga 
poštovati il ga nećemo poštovati. Počeli smo ga poštovati. Što je pismena forma zastupnik 
kada kaže hoću odgovor na usmeno pitanje to je to. To tačno ovamo piše i propisano sve ovo. 
Mehmedić mi otud nešto išareti. Znači tačno piše kako sam rekao. Sada sam pročitao u 
Poslovniku. Izvoli. Poslovnička intervencija Mehmedić. 
 
Poslanik/zastupnik Besim Mehmedić poslovnička intervencija: 
Ja zaista nisam ni na koji način išaretio. Ni na koji način. To što ste vi sada rekli moja nije 
namjera bila na bilo koji način da spriječim ono što vi po Poslovniku radite. Možda ste vi 
razumjeli moju reakciju koju sam ja razgovarao sa kolegom kao vama išaret, pa zato molim 
vas. 
 
Predsjedavajući: 
Izvinjavam se da ne trošimo vrijeme zastupnicima. Izvinjavam se ja sam pogrešno razumio. 
 
Poslanik/zastupnik Hanka Vajzović: 
Hvala predsjedavajući. Pozdravljam sve koji prate evo rad današnjeg skupštinskog zasjedanja. 
Imam dvije inicijative prije toga moram kazati da nisam zadovoljna izostankom odgovora na 
pitanje upućeno Ministarstvu za socijalnu politiku, dakle ministru Bandiću. A pitala sam iz 
kojih razloga u UO iz ovog resora nisu izabrane dvije kandidatkinje sa odsjeka za socijalni 
rad Fakulteta političkih nauka. Uzgred rečeno jedna srpske druga hrvatske nacionalnosti. 
Jedna od kandidatkinja je čuvena profesorica Milanka Miković redovni profesor na odsjeku 
za socijalni rad koja se bila prijavila za predsjednika UO Centra za socijalni rad. Pitam se nije 
li valjda da su obje imale višak kompetencija pa eto nisu se uklapale u prosjek u skladu sa 
onim što je govorio uvaženi zastupnik Pindžo. One sigurno ne bi morale ići na tu dodatnu 
edukaciju.  

Moje inicijative su sljedeće. Prva. Pokrećem inicijativu da se što prije pripremi i stavi u 
proceduru Prijedlog zakona o unutrašnjim poslovima. Obrazloženje bih mogla dati opširnom 
ali ono vjerujem ovdje nije nikom potrebno svima je jasno koliko su nam važna sva pitanja 
koja se odnose na sigurnost ne samo zato što svjedočimo sve bujnijoj mašti onih koji nam 
sigurnost ugrožavaju već što je ovaj Zakon zbog zakašnjelosti donošenja novog napravio 
problema i u izboru Nezavisnog odbora koji evo i danas na dnevnom redu. Samo još da 
napomenem da sam istu ovu inicijativu pokrenula na zasjedanju Skupštine od 19. aprila ove 
godine ali se naravno ništa nije desilo. 
Druga inicijativa. Imajući na umu krajnje složenu moglo bi se reći i dramatičnu ekonomsko 
socijalnu situaciju u kantonu pa uvjerena sam i opći koncenzus da je zbog tog nužno uvesti 
što oštrije mjere štednje predlažem da nam vlada sačini plan i program mjera za uštede u 
javnoj potrošnji u kantonu te takav materijal dostavi Skupštini na razmatranje i usvajanje do 
narednog zasjedanja ili najkasnije u roku od 60 dana. Opet napominjem da sam i ovu 
inicijativu podnijela prije ravno dvije godine na Skupštini održanoj 28.12.2011 tražeći da se o 
rokovima odmah izjasnimo ali mi je tada predsjedavajuća objasnila kako to nije moguće jer se 
o inicijativi prethodno treba očitovati Vlada. I naravno, Vlada se ona prošla nikada o ovome 
nije ni očitovala ni uopće oglasila. Zato ponavljam inicijativu ovaj put upućenu sadašnjoj 
Vladi. Prostora za uštede sigurna sam ima mnogo počevši primjerice od čestitki kojima smo 
evo i ovih dana zatrpani za svaki praznik dobijemo ih od svakog ministra, predsjedavajućih, 
dopredsjedavajućih, do telefona, telefonskih računa, voznog parka i vozača koji su na 
raspolaganju jedan na jedan. Opet redom ministrima, predsjedavajućoj, dopredsjedavajućim 
direktorima JP, službi raznih da i ne govorim o plaćanju komisija i brojnim drugim stavkama 
iskazanim recimo i u ovogodišnjem Revizorskom izvještaju što ga evo danas imamo u 
materijalima. Nadam se da će se ova Vlada kako god ipak očitovati. Hvala lijepo. 
 
Poslanik/zastupnik Zaim Backović: 
Zahvaljujem se gospodine dopredsjedavajući. Ja ću početi sa jednom poslaničkom 
inicijativom. Prije nego postavim pitanja. 
Poslanička inicijativa. Pokrećem inicijativu da Skupština Kantona Sarajevo donese Odluku 
kojom se nalaže Vladi Kantona Sarajevo da se objedine sve javne nabavke na svim nivoima 
za 2014 godinu. Obrazloženje: ukupna potrošnja goriva po nivoima od Kantona preko JP, JU, 
direkcija, agencija i ne znam više čega ne preduzeća firmi je ogromna. Ako bi išlo 
jedinstvenim tenderom sa sigurnošću bi smo postigli daleko povoljnije cijene i racionalniju 
potrošnju i ukupnu kontrolu potrošnje nečeg što je jako neracionalno. Tu inicijativu pokrećem 
i evo ja ću vama to dostaviti u pisanoj formi. Jako sam nezadovoljan odgovorima koje 
dobijam i još jedanput sada je vršilac dužnosti ministra obrazovanja gospodine Čedo, 
ministre. Nije on više vršilac. Uopšte nije više važno. Zašto ne mogu da se dobiju poslanici ne 
mogu da dobiju ono što je traženo a vezano za kvalifikacije i kada su došli do kvalifikacija 
oni koji su danas u JP, JU, agencijama, direkcijama u Kanton Sarajevo? Rekao sam od nivoa 
direktora, pomoćnika direktora, izvršnih direktora i tako redom. Naša saznanja kažu da 
imamo i one koji su sa 55 godina stekli diplomu i postali direktori. Živo nas zanima a da nisu 
u struci odradili pripravnički staž? Zašto to ne možemo da dobijemo i sa vrlo sumnjivih 
univerziteta. Čak ima insinuacija da takvi univerziteti i ne postoje. Ali to neće niko da dostavi 
ovoj Skupštini. Obzirom da je samo toliko, hvala vam. Ostala pitanja koja sam uputio a 
dozvoljeno u elektronskoj formi želim da svi znaju niko ne odgovara poslaniku ni na šta. I 
drugo, gospodine Petroviću ne bi bilo loše da usmeno odgovorite na pitanje koja je cijenjena 
poslanica Papo postavila jer je vrlo aktuelno a vezano za zagađenje zraka. To bi građani 
trebali odmah znati. Hvala. 
 
Poslanik/zastupnik Izudin Bajrović: 
Hvala uvaženi predsjedavajući. Prije nego postavim pitanje, imam jednu poslovničku 
intervenciju zbog koje nisam htio ranije da se javljam. Naime, vi ste poslanički sat ograničili 

na 60 minuta. Na trajanje od 60 minuta i mi smo se svi s tim složili i vi se toga i pridržavate, 
to je u redu. Kao što je u redu da zastupnici koriste svoje legitimno pravo da traže usmene 
odgovore od ministara koji se ponekad pretvore u male diskusije. Tako da ja predlažem da 
ono što ono vrijeme koje ode na usmene odgovore bude nadodato na onih 60 minuta tako da 
tih 60 minuta možda može postati i 70 i 80 minuta. Tako da samo poslanički sat bude ono što 
je čisti poslanički sat u kom se postavljaju pitanja i daju se inicijative, traju 60 minuta. 
A sada ću postaviti pitanje. Na osnovu člana 106 Poslovnika o radu Skupština Kantona 
Sarajevo postavljam sljedeće zastupničko pitanje. Pitanje upućujem Ministarstvu stambene 
politike Kanton Sarajevo odnosi se na Zakon o održavanju zajedničkih dijelova zgrada i 
upravljanja zgradama. Obrazloženje: u članu 9 Zakona su nabrojani izvori finansiranja. 
Postavlja se pitanje zašto nije obuhvaćena kamata na sredstva etažnih vlasnika koja upravitelji 
drže na bankama? Ko sada ubire ovu kamatu? Da li su etažni vlasnici oštećeni po ovom 
pitanju? Nadalje u članu 35 Zakona je propisano da osnivači firmi upravitelja svojom 
imovinom garantuju i odgovaraju za sredstva etažnih vlasnika. Obzirom na mogućnost da 
osnivač nema svoje lične imovine, da li je ovo dovoljna garancija za sredstva etažnih vlasnika 
koja se na nivou godine prikupe u iznosu od oko 15 miliona KM? Zašto zakonom i 
podzakonskim aktima nije propisano da je jedan od uslova za obavljanje poslova upravitelja 
budu odgovarajuće garancije? Ko će biti u obavezi da nadoknadi sredstva etažnim vlasnicima 
ako neki od upravitelja ode u stečaj? Hvala vam.  
 
Predsjedavajući: 
Hvala. Odgovor na vaše u svezi s Poslovnikom. Dakle Poslovnik je jasno propisao proceduru. 
Ovaj sat se zove vladin sat i ograničen je na 60 minuta. I u tih 60 minuta spada i ono što kaže 
Vlada. Dakle vladin sat. Ukoliko želite da pokrenete proceduru izmjene i dopune Poslovnika 
to učinite u propisanoj proceduri pismeno. Hvala. 
 
Poslanik/zastupnik Segmedina Srna Bajramović: 
Zahvaljujem uvaženi predsjedavajući za riječ. Pozdravljam sve prisutne. Evo najprije jedan 
komentar na dostavljene odnosno ne dostavljene odgovore. A tiče se pitanja koje sam 
postavila na 29 Radnoj sjednici a koje je glasilo: Koliko je onih koji su u vrijeme mandata 
aktuelnog saziva Vlade angažirani po osnovu ugovora o djelu? Želim svakako zahvaliti 
ministarstvima koja su odgovorila kao što je recimo Ministarstvo za rad i socijalnu politiku u 
kojem je angažirano 9 izvršilaca. Ministarstvo privrede 7. Ministarstvo obrazovanja od 10 
angažiranih u 12. mjesecu 2012 do 6 u 8.2013 itd. No Ministarstvo kulture i sporta jedino je 
jasno navelo na kojim poslovima je angažiran jedan izvršilac i to u periodu od 2010 do 2013 
godine. Ministarstvo zdravstva nije angažiralo nikoga. Nisam vas zaboravila. Negodujem zato 
što odgovor nije potpun pa me zanima je li to ova ministarstva koja se nisu oglasila po mom 
postavljenom pitanju nemaju ugovora o djelu ili nisu htjeli namjerno da mi dostave odgovor? 
Imam jedno zastupničko pitanje koje je ujedno i inicijativa. Kako smo na prethodnim 
sjednicama Skupština Kantona Sarajevo razmatrali statute JZU s područja Kantona te na iste 
data saglasnost, postavljam pitanje kada će se na dnevnom redu ove Skupštine naći statut 
UKC u Sarajevu koje je da podsjetim nadležnim organima dostavljen još u septembru 2012 
godine. Stoga dakle ministre Lokmiću urgiram hitno dostavljanje statuta KCS u proceduru 
davanja saglasnosti prema Skupština Kantona Sarajevo jer KC ne može biti talac niti jednog 
nivoa vlasti, te mora imati statut kao opći akt usklađen sa Zakonom o zdravstvenoj zaštiti 
kojim se određuje organizacija i poslovanje ove zdravstvene ustanove. Iz tog razloga dakle još 
jednom insistiram da na predstojećoj sjednici Skupštine razmatramo ovaj statut a s ciljem 
davanja saglasnosti na isti, saglasno članu 63, stav 3 Zakona o zdravstvenoj zaštiti. 
Još jedno pitanje. Pitanje vd ministra obrazovanja odnosno Vladi Kantona Sarajevo kao i 
Medicinskom fakultetu Sarajevo. Primijećeno je da nastavno osoblje Medicinskog fakulteta u 
Sarajevu obnaša dužnost izabranog nastavnika na Medicinskom fakultetu u Sarajevu uz 
istovremeni angažman u zdravstvenoj ustanovi koja nije nastavna baza ovog fakulteta. 

Tražim informaciju da li je isto u skladu sa zakonom, te koliki je broj nastavnog osoblja koji 
su zaključili ugovor sa Medicinskim fakultetom Sarajevo odnosno (nerazumljivo) 
zdravstvenoj ustanovi koja je nastavna baza Medicinskog fakulteta Sarajevo. Također tražim 
informaciju od drugih fakulteta zdravstvenog usmjerenja sa područja Kantona Stomatološkog, 
Farmaceutskog, Fakulteta zdravstvenih studija da li izabrani nastavnici na Medicinskom 
fakultetu Sarajevo imaju istovremeno zaključen ugovor i sa drugim fakultetom zdravstvenog 
usmjerenja. Obrazloženje ću vam dostaviti pismeno da ne oduzimam vrijeme. 
Još sam nešto htjela zamoliti. Zapravo ministar Lokmić kao da mi je sugerirao pozitivan 
odgovor vezano uz statut KC pa možda možete i usmeno odgovoriti ili ćete, evo dajem vam 
na volju. A htjela sam samo zamoliti sekretara skupštinske službe ne vezano za zastupnička 
pitanja da mi se dostavi cjelovit dnevni red za današnju sjednicu pošto je bilo nekih izmjena 
itd. 
 
Ministar Eldan Lokmić: 
Hvala dopredsjedavajući. Sve vas pozdravljam i evo ja ću biti vrlo kratak. Naravno da 
poštujući Zakon mi smo i ove prethodne statute dali u skladu sa zakonom tako da ćemo i 
statut KCF dati u skladu sa zakonom. Naravno, poslije provedenih svih potrebnih procedura. 
Jedna od tih procedura je i osnivački akt koji je ovih dana u fazi izrade i on bi trebao da bude 
upravo tako nekako do naredne sjednice donesen. Poslije osnivačkog akta će biti možda čak i 
na istoj sjednici i statut koji je slažem, kapitalni dokument za rad KC i još bih samo na kraju 
vam rekao znači u KC stvarno zbog te formalne stvari koja možda ovako izgleda možda u 
nekom dijelu ne trpi niti u jednom segmentu i mi se trudimo da ustanovu koja je najbolja, 
sigurno u BIH, iz oblasti zdravstva pomognemo, odnosno omogućimo im normalan rad 
nevezano od ovih formalnih stvari koje smo mi, vi znate savršeno dobro, naslijedili i 
pokušavamo ih riješiti i ja vam obećavam da ćemo to uraditi na jednoj od prvih sjednica 
Skupštine. Pripremiti materijale kako sam vam rekao.  
 
Poslanik/zastupnik Segmedina Srna Bajramović: 
Možda će tako to ministar i shvatiti. Mene zanima šta je sa onim što je Federalno Ministarstvo 
zapravo je dostavilo prema svim vladama Kantona kao i kantonalnim ministarstvima i KC 
Sarajevo, Tuzla i Mostar odgovor Pravobranilaštva u kojem je istaknuto da se ugovor između 
osnivača KC ne može zaključiti dok se prethodno ne donese okvirni Zakon o državnoj svojini 
obzirom da KC u FBIH koriste nepokretnosti koje su u državnoj svojini. Stoga prema 
mišljenju Prvobranilaštva nadam se da ste vi upoznati s tim, do konačnog i jasnog  uređivanja 
titulara te imovine unutar struktura svih nivoa vlasti u BIH nije moguće ugovorom između 
osnivača KC uređivati prava, obaveze i odgovornosti u pogledu ove imovine. A u svakom 
slučaju pretpostavljam kada nam se to nađe na dnevnom redu. 
 
Predsjedavajući: 
Hvala zastupnici. Odgovor na dodatno pitanje nema. Riječ ima zastupnik Hajdarević. 
 
Poslanik/zastupnik Hadžem Hajdarević: 
Pozdravljam kolege zastupnike i sve prisutne. Ja imam samo dva kratka zastupnička pitanja a 
odgovori će biti veoma dugi, nadam se. 
Prvo, tražim da mi sva ministarstva u Vladi Kantona Sarajevo dostave spisak komisija sa 
njihovim sastavom. Dakle imena i prezimena, zatim njihove nadležnosti rada i visinu 
naknada. 
Drugo zastupničko pitanje, tražim da mi se dostavi informacija o provedenom tenderu za 
održavanje cesta u Kantona Sarajevo koji je obavljen preko Direkcije za ceste. Toliko i hvala. 
 
Poslanik/zastupnik Nedžad Fazlija: 
Zahvaljujem predsjedavajući. Pitanje za kompletnu Vladu kada ćete izvršiti obavezu po 

zaključku ove Skupštine koji smo donijeli na 30. sjednici da u roku od 30 dana dostavite 
predsjedavajućem Skupština Kantona Sarajevo i zastupnicima koji su postavili pitanje i 
pokrenuli konkretne inicijative i sve odgovore u skladu sa Poslovnikom Skupština Kantona 
Sarajevo. Da podsjetim uvidom u statistiku na web stranici Skupština Kantona Sarajevo prvi 
po broju nedogovorenih pitanja i inicijativa je Konaković sa 22, Bajramović  Segmedina sa 
18, Efendić sa 19, Nedžad Fazlija sa 16 i Zaim Backović sa 14 itd..  
Drugo zastupničko pitanje. Prema informacijama sa kojim raspolažem jednom dijelu 
budžetskih korisnika nisu uplaćeni doprinosi od septembra pa su nadležne službe ZZO 
ovjerile zdravstvene knjižice na mjesec dana, umjesto na tri mjeseca kako je bilo ranije. Pitam 
zašto je to tako, kojim budžetskim korisnicima kasni uplata doprinosa, je li zakonska obaveza 
da se plaća ne može isplatiti bez uplate doprinosa i da li je to i država prestala plaćati 
obavezne doprinose i time sama kršeći zakone? Molim ministra finansija za usmeni odgovor. 
Imam dvije inicijative. Na temelju saznanja do kojih smo došli a imajući u vidu da na više 
dosadašnjih pitanja koja se tiču rada UNSA nismo dobili odgovore , Klub zastupnika SDP 
pokreće inicijativu da nam Vlada Kantona Sarajevo i resorno Ministarstvo za narednu 
sjednicu Skupština Kantona Sarajevo kao tačku dnevnog reda dostavi Izvještaj o stanju u 
funkcioniranju UNSA. Nama je poznato da u Rektoratu odgovorne funkcije zauzimaju 
plagijatori. Da najbolji stručni saradnici napuštaju posao u ovoj instituciji kao posljedica 
mobinga te da postoji niz informacija da je finansijsko poslovanje UNSA kritično. U tom 
smislu smo pokrenuli ovu inicijativu. Tražim od nadležnih ministarstava unutrašnjih poslova, 
prostornog uređenja i zaštite okoliša, saobraćaja i općina da putem svojim službi pokrenu 
aktivnosti na zaštiti zelenih površina u Kanton Sarajevo posebno gradskim opštinama. Tražim 
da se poduzme mjere upozorenja kažnjavanja i uklanjanja vozila pauk služba, postavljanja 
fizičkih zapreka kako bi se zaštitile sve zelene površine kao i one na kojima je nekada bila 
trava dok ih bahati vozači nisu uništili i uništavaju. Bar dva puta godišnje se te iste površine 
uređuju, posadi trava utroše znatna budžetska sredstva a nakon sedam dana ponovo se 
pretvore u blatne površine ili oranice. U prilogu vam dostavljam nekoliko slika a samo u 
jednom dijelu od 50 metara u jednoj ulici je svaki centimetar zelene površine uništen. I na 
kraju 30 sekundi ću zamoliti kolege da budu korektni i kolegijalni prema drugim kolegama da 
se uklope u rok od 3 minute kao što sam ja u 2,45 dva pitanja i dvije inicijative. Hvala. 
 
Ministar Muhamed Kozadra:  
Ne znam odakle informacija ali nikada ni jedna plaća nije isplaćena u Kanton Sarajevo bez 
istovremene uplate poreza i doprinosa svakog uposlenika od onih koji jesu na 165 ustanova 
onih koji jesu na trezoru. Znači ni jedna plaća do sada nije isplaćena. 
 
Poslanik/zastupnik Nedžad Fazlija: 
Mogu donijeti zdravstvenu knjižicu koju su mi ovjerili neki dan na mjesec dana a prije smo 
imali na tri mjeseca. Znači da nešto nije u redu i gđa mi je rekla u ZZO da nisu uplaćeni 
doprinosi. Hvala. 
 
Ministar Muhamed Kozadra: 
Nije istina i nije tačno. Donesite dokaz da nije uplaćena i ja neću više nikada izaći za ovu 
govornicu. Nikada neću izaći. Znači uplaćene su svi porezi i doprinosi. Samo morate znati da 
razvođenje na svakog pojedinca traje po dva tri dana. Još ako su uplaćeni u petak znači ne 
mogu u subotu i nedjelju razvesti na svakog pojedinca i uknjižiti. Ali ja mogu dostaviti vam i 
pismeno dokaze o svakoj plaći koja je uplaćena. 
 
Poslanik/zastupnik Faruk Efendić: 
Zahvaljujem dopredsjedavajući. Sve vas srdačno pozdravljam i ja ću postaviti dva pitanja. 
Prvo pitanje postavljam premijeru i resornom ministru zdravlja Kantona Sarajevo. Kako se 
moglo desiti da je ovih dana imenovan za jednog od pomoćnika JU Domovi zdravlja čovjek 

koji je razriješen upravo zbog toga što je navedenu ustanovu svojim blago rečeno 
neprincipijelnim rukovođenjem i zavio u crno. Imenovani je čovjek koji je između 500 i 600 
ljudi u svom mandatu napravio viškom kadra, tzv. Nepriznati kadar koji je za isti 
preusmjeravao finansijska sredstva od dijela plaća ostalih uposlenih te od uplaćenih sredstava 
ZZO Kantona Sarajevo za materijalne troškove te institucije. Dakle ja neću ulaziti u čaršijske 
kuloarske priče da li je dotična osoba uzimala i koliko za zapošljavanje. O tome će konačnu 
odluku donijeti nadležni sud ali sam mišljenja da bar dok se vodi sudski postupak ovakva 
osoba ne smije biti imenovana na bilo koju od funkcija u menadžmentu ove institucije što je 
na neki način shodno njegovom rukovođenju i bio razlog njegove smjene sa pozicije 
direktora. Dakle postavljenje na poziciju za pomoćnika direktora za medicinske poslove od 
strane nove direktorice Domova zdravlja čovjeka protiv kojeg je podnesena krivična prijava je 
u najmanju ruku neodgovorno, drsko i bahato. Pitam se ko i kakvu nam poruku šalje iz ove 
ustanove? Dokle će se ovakvim radnjama upropaštavati zdravstvo u Kantona Sarajevo te ko 
ignorira činjenicu o podnesenoj krivičnoj prijavi odnosno sudskom postupku koji se protiv 
dotične osobe vodi. Za ovo pitanje tražim usmeni odgovor resornog ministra zdravstva. 
Drugo pitanje postavljam ministru MUP-a i policijskom komesaru Kantona Sarajevo. Po kom 
pravnom osnovu i zakonskoj regulativi je policijski komesar predložio a ministar MUP-a 
Kantona Sarajevo donio rješenje kojim je dva puta u tekućoj 2013 godini isplatio, odnosno 
nagradio sve policijske službenike u MUPu Kantona Sarajevo čiji je broj negdje cca oko 1300 
i to u iznosu od 30% od osnovne plate za postignute izvanredne rezultate u radu. Dakle 
prilikom donošenja rješenja o radu policijski komesar i ministar prekršili su član 3 Instrukcije 
o uvjetima i kriterijima za određivanje dodataka za izvanredne radne rezultate policijskih 
službenika. Dakle pomenuti član 3 Instrukcije jasno i precizno utvrđuje kriterije za davanje 
prijedloga za određivanje jednokratnog dodatka na plaću. Njih ima 13, neću stići da ih 
pobrojim unutar ove instrukcije ali je prosto nemoguće da su svi policijski službenici u MUP 
zadovoljili pomenute kriterije iz instrukcije te stekli pravo na dodatak za izvanredne rezultate 
rada. S obzirom da se radi o isplati značajnih finansijskih sredstava, sredstava građana 
Kantona Sarajevo te o mogućoj zloupotrebi službenog položaja i ovlasti zahtijeva od 
nadležnih organa u Kanton Sarajevo, dakle prije svega Tužilaštvo Kantona Sarajevo, 
Finansijsku policiju kao i kantonalnu upravu za inspekcijske poslove da preispitaju zakonitost 
donešenog rješenja i na adekvatan način sankcionišu predlagače i donosioce gore navedenog 
rješenja. Hvala lijepo. 
 
Ministar Eldan Lokmić: 
Hvala predsjedavajući. Evo ja ću biti vrlo kratak. Imenovanje pomoćnika pa tako u bilo kojoj 
zdravstvenoj ustanovi nije nadležnost niti resornog ministarstva niti Vlade niti ima bilo kakav 
potreban dokument koje bi trebalo da ovo Ministarstvo i Vlada da bi se imenovanje izvršilo. 
Ja ću napraviti na osnovu vašeg pitanja upit prema direktorici i dati vam konkretne odgovore. 
Hvala. 
 
Poslanik/zastupnik Zaim Backović poslovnička intervencija: 
U skladu sa Poslovnikom mi smo dužni da poštujemo sve pozitivne zakonske propise. I ovdje 
ne možemo da se petljamo u pravosudni sistem. Naime poučen iskustvom, vrlo precizno 
govorim i ponavljam još jednom, iskustvom, krivična prijava ne znači da je neko kriv. Čak i 
proces koji se vodi ne znači da je neko kriv. I ono što smo ovdje dobili kao tumačenje da ne 
možemo tražiti  izbora u NO i UO itd. potvrdu o ne vođenju krivičnog postupka nam to isto 
kaže. Prema tome ja vas molim da idemo na nešto drugo. Da  li neko ima vršenju date 
funkcije a ne da li se protiv nekog vodi ili ne vodi postupak. Vođenje postupka ne znači da je 
neko kriv.  
 
Poslanik/zastupnik Faruk Efendić: 
Ja se zahvaljujem dopredsjedavajući. Dakle nema potrebe da nam kolega Backović po 

svakom pitanju i svakom segmentu djelovanja ovog Kantona drži predavanje. Upravo je on 
svojom diskusijom došao u nadležnost i sudija i tužilaštava. Dakle ja sam postavio sasvim 
jedno čestito pošteno pitanje opet ću ga postaviti. Kako je moguće da osoba koja ima krivično 
prijavu bude imenovana za pomoćnika direktora JU Domovi zdravlja. Tražim od ministra 
odgovor i apsolutno ni u kakve nadležnosti nisam ulazio. I ja bih zamolio zaista kolegu 
Backovića da malo ipak spusti tenzije i da dobro sluša šta zastupnici postavljaju i koja vrsta 
pitanja. Hvala. 
 
Dopredsjedavajući Ivan Brigić poslovnička intervencija: 
Neće biti ni dugo ni posebno značajno. Želim da pozdravim sve prisutne i naše cijenjene 
gledatelje pošto se prvi put javljam. Želim da upozorim o poslaničkim pitanjima i 
inicijativama to je izravno pravo svakog poslanika. One se ne komentarišu. Mogu biti 
pogrešno postavljene, mogu biti neupućene mogu biti iznešene kako god hoćete ali to je 
pitanje to je temeljno pravo svakog poslanika da može postaviti svako pitanje svakom organu 
pogotovo Vladi Kantona. Hvala. 
E sada ću pošto sam prijavljen i dolazim na red sada. Ne tražim usmeni odgovor nego 
pismeni. Vjerovatno se sjećate da smo na ovoj Skupštini vodili raspravu o sredstvima koja se 
izdvajaju i primanjima koja jedan broj tzv. samostalnih poslanika primaju koja su veća nego 
što su plaće profesionalnih poslanika u kantonu. A ovdje nam u pravilu ti drže moralne 
pridike o svojoj nepristranosti da ne primaju nikakva sredstva itd. Da ne ulazimo u to. Tražim 
pismeni odgovor od sekretara Skupštine i od Komisije za izbor i imenovanje. To jednom sam 
tražio i dobio sam. Moje pitanje je bilo, što je Kolegij jednoglasno usvojio, bilo na kraju šta se 
predlaže. I to nikada nisam dobio. Pa molim pismeni odgovor od sekretara i predsjednika 
Komisije. Pismeni odgovor molim. Hvala. 
 
Sekretar Abid Kolašinac ispravka krivog navoda: 
Dakle uvaženom zastupniku Ivanu Brigiću ću odgovoriti vezano za informaciju vezano za 
finansiranje političkih partija i parlamentarnih grupa iz budžeta Kantona Sarajevo. Kolegij je 
dobio 2.101.2012 godine i sa kompletnom informacijom s tim što onaj dio koji se odnosi kada 
sam ja na Kolegiju i odgovorio da se zadužuje sekretar da da prijedlog mjera. Dakle  nije 
sekretar. Tada sam na Kolegiju ako se ne sjeća uvaženi dopredsjedavajući iznio da sekretar 
nije nadležan da daje prijedlog mjera. Komisija za izbor i imenovanje je ta koja je donijela 
odluku odnosno Poslovnikom je uređen način finansiranja parlamentarnih grupa. No sigurno 
će u pisanoj formi biti dat prijedlog mjera ali prijedlog mjera nije dobio od strane sekretara jer 
to nije nadležnost sekretara. I to je na Kolegiju i rečeno. S tim što se Komisija za izbor i 
imenovanja odgovoriti u pisanoj formi. 
 
Poslanik/zastupnik Enes Zeković: 
Zahvaljujem. Zastupnička inicijativa da se što hitnije izvrši reorganizacija i sistematizacija 
radnih mjesta u PP Zavodu jer je apsolutno nedjelotvorna i krajnje je vrijeme da rad ove 
stručne institucije dovede na nivo koji će ispunjavati savremene zahtjeve odgoja i 
obrazovanja. Ovo je drugi, treći put da ponavljam ovu inicijativu. Naime, direktorica Zavoda 
je od 2006 godine  već punih 8 godina, a nije dostavljen niti jedan izvještaj o radu. Ne postoji 
ni jedna strategija, a ni planovi za suzbijanje maloljetničke delinkvencije kao ni revizija 
nastavnih planova i programa u osnovnim i srednjim školama. Mislim da apsolutno nema 
potrebe da navodim više razloga ovo bi trebala Vlada da se pozabavi ovim pitanjem. 
Što se tiče zastupničkih pitanja, molim ministra da mi direktno odgovori sada usmeno, 
ministra finansija gdina Kozadru, na pitanje: Da li će budžetski korisnici ovih 165 kako 
rekoste maloprije, dobiti za novembar ili decembar ili novembarsku i decembarsku platu do 
31.12. ove godine. Molio bih da mi odgovorite direktno i konkretno. 
Pridržujem se postavljenom pitanju gospodina Solakovića i to pitanje se ponavlja. Do kada 
ćete dozvoliti bahato ponašanje dekana Elektrotehničkog fakulteta prema boračkoj populaciji, 

a posebno prema porodicama šehida. Do kada? 
I gdinu resornom ministru Petroviću. Možda ne bi bilo loše gospodine Petroviću da malo 
vidite ovu Odluku Vlade oko zagađivanja ovog Kantona Sarajevo i Odluke za odstranjivanje 
kako god hoćete vozila koja nemaju katalizator. Da ste donijeli odluku da se preispituje 
zagađenost izduvnih gasova to bih razumio. Jer ministre polovina vozila koja imaju 
katalizatore imaju samo fiktivno u vozilu, ne znam da li znate taj podatak pa bih volio da 
razmislite o toj odluci. Prihvatam dosta je bilo prijedloga novih i podržavam sve prijedloge. 
Zato vas molim da izađete i usmeno odgovorite na ovo pitanje jer vodite računa, ima sigurno 
50% vozila koji nemaju katalizator a vjerujte mi da su možda manji zagađivači nego oni koji 
imaju. I na kraju krajeva postavlja se pitanje šta ako se ta odluka sprovede a imamo vozila 
koja su prošla tehnički pregled a vi sada ne dozvoljavate upotrebu takvih vozila. Šta se 
dešava? Da li postoji mogućnost da dođe do tužbi tih građana Kantona Sarajevo?  
Hvala puno. 
 
Predsjedavajući: 
Hvala zastupniku Zekoviću. Nisam razumio da li neko pitanje traži usmeni odgovor. Molim 
vas ministri usmeni odgovor. Ministar finansija Muhamed Kozadra. 
 
Ministar Muhamed Kozadra: 
Zahvaljujem. Plaća neće biti isplaćena sem MUP-a do Nove godine ni jednom od budžetskih 
korisnika. A sada ću vas vraćati na poziciju. Kada smo Budžet donosili rekli smo da imamo 
dva mjeseca naš deficit koji je bio nije dvomjesečni priliv sredstava nije omogućavao isplatu 
plaća. Ali zaista da ne odgovor, ali se mora jasno i zbog manipulacija ovih koji se dešavaju u 
zadnjih desetak dana. Znate da smo tokom godine mogli vršiti raspoloživa sredstva koja smo 
imali, kreditna i šume, civilna zaštita, vode itd. Zaradi likvidnosti koja su se pozajmljivala i 
isplaćivala. 31.12. ta sredstva moraju biti na računu. I to je jedini razlog da ne možemo 
izvršiti pozajmicu da bi isplatili. Plaće će biti obračunate ali će se odmah poslije prvog, prvi 
radni dan u bankama biti izvršene uplate po odlukama Vlade kao evo. Evo ja sam četiri 
godine ovdje, četiri godine smo donosili odluke i na taj način prevazilazili problem 
nelikvidnosti. Nije riječ o i nikakvom hiru, niti. Samo zbog kraja godine i presijecanja salda 
sa 31. 12. zahvaljujem. 
 
Predsjedavajući: 
Ostanite ministre zastupnik Zeković ima pravo na dodatno pitanje vidim da se prijavio. 
 
Poslanik/zastupnik Enes Zeković: 
Ne samo zahvaljujem ministru na konkretnom odgovoru. 
 
 
Ministar Zlatko Petrović: 
Samo da pojasnim Plan interventnih mjera je usvojila Vlada Kantona Sarajevo a sprovodi 
Ministarstvo prostornog uređenja odnosno subjekti koji su u operativnom štabu vezano za 
primjenu tih interventnih mjera u zavisnosti od stepena ugroženosti. Mi smo u nekoj srednjoj 
fazi, fazi upozorenja i u tom u skladu sa nadležnostima je dat nalog da se riješi pitanje 
odnosno smanji emisija zagađujućih čestica iz motornih vozila koje nemaju katalizator a 
mogu da kažem da u zadnjih deset godina nije bilo mogućnosti zakonski da se uveze bilo koje 
vozilo a da nema katalizator. Znači svi moraju imati. Druga je stvar ako je neko skidao 
katalizator zbog različitih situacija. To je opcija koju sada stalno čujem. Stanice tehničkog 
pregleda su pitanje i to je pravo pitanje koje ste rekli. Mi imamo potpuno rastureni sistem 
stanica tehničkog pregleda bez adekvatne kontrole, prije svega države. Znači sva ova vozila 
koja su u tehnički primljena a koja ne dozvoljavaju uslove prije svega ili nemaju katalizator ili 
je povećan stepen izduvnih gasova nisu mogla biti registrovana. Međutim, kao što vidimo 



 24

skoro 99,99 % je registrovano, odnosno prošli su tehnički pregled. To je pitanje za analizu i 
za novi plan interventnih mjera a već smo pokrenuli od strane ministarstva apsolutno 
inicijative da se preispita rad stanica tehničkog pregleda što smo pokušali bili da uradimo 
2005 godine. Da iskoristim još priliku da kažem da je zagađenost u Kanton Sarajevo nije još 
uvijek alarmantna. U Sarajevu je povećan stepen lebdećih čestica osim na Ilidži koje zbog 
upotrebe uglja koji nije dozvoljen da se prodaje u Kanton Sarajevo mogu da kažem da je to 
primjer ugalj Miljevina koji je izuzetno puno zastupljen na tom dijelu ili ugalj iz Kaknja to 
doprinosi znači da sumpor dioksid je enormno povećan. Čak do 400 mikrograma. A što se 
tiče peruti odnosno plutajućih čestica najveće zagađenje je bilo na Otoci i na samom 
Alipašinom polju i Alipašinoj ulici. Stanje je bolje nego prethodnih dana i mi očekujemo 
znači od srijede poboljšanje i vremenskih prilika odnosno padavine i vjetar gdje će ova 
epizoda koja je bila koja nije došla još uvijek do alarmantnog stepena proći. 
 
Poslanik/zastupnik Enes Zeković: 
Samo ću iskoristiti još priliku možda više sugestije nego pitanje da više se posveti kontroli 
kvaliteta na pumpama. Vjerujte mi da oni su najveći zagađivači. S jedne strane s druge strane 
ne znam da li imate informaciju ali 50% građana Kantona Sarajevo radi finansijske situacije 
koja jeste ide u RS i toči umjesto dizel goriva toči. 
 
Ministar Zlatko Petrović: 
Finansijska situacija je limitirajući faktor svih aktivnosti koje mi radimo. Znači najbitnija je 
stvar da imamo čist zrak a s druge strane sa ovim svim aktivnostima objektivno mi pogađamo 
one koji imaju najmanje novca, odnosno objektivno je to tako. Mislim da je prioritet u ovom 
momentu zdravlje ljudi prije svega a ovo su pitanja koja se moraju rješavati. Ja samo mogu da 
kažem da je recimo MUP za dva dana prema informacijama koje sam dobio izvršio 1719 
zaustavljanja, kontrola , deset vozila je isključeno iz saobraćaja a dato je preko 500 preporuka. 
Odnosno uputstava vozačima i apelovat će na njih da ne voze ta vozila dok su ovakve 
vremenske prilike. 
 
Poslanik/zastupnik Eldar Čomor: 
Uvaženi predsjedavajući , premijeru, članovi Vlade, kolegice i kolege zastupnice i zastupnici, 
gosti, građani Kantona Sarajevo Esselamu alejkum i dobar dan. Pokrećem inicijativu prema 
Vladi Kantona Sarajevo odnosno Ministarstvu zdravstva Kantona Sarajevo i ZZO i Zavodu za 
hitnu medicinsku pomoć da se na punktovima hitne pomoći organizacionim jedinicama u 
Ilijašu, Hadžićima i Vogošći produži radno vrijeme hitne pomoći sa 12 sati dnevno na 24 sata 
dnevno odnosno 24 časovna dežurstva. Obrazloženje: sva nastojanja zakonodavno i izvršne 
vlasti općina Ilijaš, Hadžići i Vogošća za uvođenje ovoga dežurstva hitne medicinske pomoći 
do sada nisu urodila plodom. Odgovori na zahtjev zakonodavne i izvršne vlasti ovih općina je 
gotovo identična i sastoji se od sljedećih odgovora. Nedovoljan broj stanovnika i nedostatak 
finansijskih sredstava u ZZO Kantona Sarajevo itd. Preliminarni rezultati popisa 2013 godine 
govori da ovaj prvi razlog na ostvarivanje ovog zahtjeva je nestao jer pokazatelji govore da 
sve tri općine imaju više stanovnika nego što to traži odluka o utvrđivanju većeg obima 
zdravstvenih prava gdje je rečeno da se hitna pomoć kao segment primarne zdravstvene 
zaštite utvrđuje na osnovu broja stanovnika. Jedan radni tim na 20.000 stanovnika i pruža se 
kontinuirano 24 sata. Važniji razlozi od ovoga broja stanovnika jesu: udaljeno stanovništvo 
od sjedišta Zavoda za hitnu medicinsku pomoć. Česte saobraćajne nesreće na magistralnim 
putevima u ovim općinama, česte povrede radnika u preduzećima, teritorijalna razuđenost 
ovih općina. U toku radnog vremena ekipe iz Doma zdravlja u Ilijašu Hadžićima i Vogošći su 
primirane da izlaze na hitne intervencije a u svom sastavu nemaju specijaliste urgentne 
medicine. Do povratka ekipe sa hitne intervencije u čekaonicama ostaju da čekaju pacijenti 
koji su naručeni za redovan pregled što često izaziva nezadovoljstvo i revolt pacijenata. 
Tražim da se Skupština Kantona Sarajevo izjasni o ovoj inicijativi s obzirom na ove odluke o 

privremenom finansiranju znam se neće moći odmah reagovati od strane Zavoda 
zdravstvenog osiguranja ali evo u narednom periodu mjesec dva možemo se izjasniti o ovoj 
inicijativi. Hvala puno. 
 
Poslanik/zastupnik Esed Radeljaš: 
Hvala predsjedavajući. Pozdravljam i selamim sve prisutne kao i građane koji nas prate putem 
malih ekrana. Ja imam inicijativu prema nadležnim državnim institucijama konkretno prema 
Agenciji za nabavke da izmijeni dio zakona o javnim nabavkama u dijelu koji se odnosi na 
nabavku medicinskih reagenasa od kojih zavise ljudski životi. Npr. stentovi, mrežice i mnoge 
druge (nerazumljivo). Dat ću primjer da u Kanton Sarajevo čeka na kateterizaciju 682 
pacijenta koji su iz Kanton Sarajevo i čekaju upravo zbog ovih reagenasa. Podnose se žalbe 
namjerno samo da bi se žalio, nisam dobio ja pa bi trebao, neće ni drugi pa traje po pola 
godine taj proces koji građani ne mogu da čekaju. Pogotovo što je poznato da 10% umire na 
godišnjem nivou zbog ne urađene kateterizacije. 
 I drugi je ministru za boračka pitanja. Pitanje je stipendiranje djece. Da uzme u obzir djecu 
demobilisanih boraca koji ne rade nigdje i nemaju ni po kakvom osnovu nikakva primanja da 
im bar djeca budu u prioritetu oko stipendiranja. Hvala lijepo. 
 
Poslanik/zastupnik Mujo Hošić: 
Pozdravljam sve prisutne. Pitanje ali tražim usmeni odgovor za ministra MUP-a pošto očito 
nije odgovorio kolegi Efendiću. Da li ste u 2013 i po dva puta nagrađivali pojedine policijske 
službenike? Tražim usmeni odgovor. 
 
Ministar Nermin Pećanac: 
Ali pošteno ovo su dobra pitanja i korektna su pitanja stvarno ja kažem. Ovo pitanje gdina 
Hošića predviđeno je u članu 88 Zakona o policijskim službenicima imam pravo uz spisak 
imena iz PU i putem policijskog komesara da nagradim dva puta po 30% za izvanredan rad 
policije odnosno policijske službenike. Ovo sam uradio, ne krijem i ako ću odgovarati zato što 
sam nagradio onda sam tu pred vama ali s druge strane nemojte zaboraviti i s ovim završavam 
a budem vrlo kratak ovaj budžet je ove godine za 5,5 miliona manji nego što je bio prošle 
godine i ispunjavam ono što sam rekao kada sam došao za ministra MUP-a da mi je prioritet u 
ovoj godini čovjek policajac , uposleni u administraciji i podršci a hvala bogu idući put ću 
vam odgovoriti i oko tendera kako je krenulo i bolje nego što sam se nadao. 
 
Poslanik/zastupnik Mirsad Pindžo: 
Hvala predsjedavajući samo da ne bi bilo zabune pošto Poslovnik kaže da zastupnik ima 
pravo postaviti dva pitanja ja sam postavio jedno a obzirom na raspravu koja je bila ovdje a 
niste mi dali mogućnost da reagujem jer nema pravo repliciranja onda moram postaviti i 
drugo pitanje. Gospodin Petrović, ministar Petrović ima dovoljno i životnog i radnog iskustva 
i obrazovanja a i političkog iskustva jer je već četvrti mandat u sazivima Vlada da svojim 
retoričkim sposobnostima mlijeko objasni da je crno. Međutim činjenice su gospodine 
ministre nešto drugačije. Ja ću predložiti inicijativu i zaključak ovoj Skupštini a prije toga da 
obrazložim o čemu se radi. Prvo u VIK-u direktorica Muamera Srna nije smijenjena nego je 
razriješena na njen lični zahtjev i to u dogovoru s vama gospodine ministre. To je prva 
netačna koju ste iznijeli. Drugo da u JP imenovanje direktora tretirate pod zaključak Vlade o 
prijemu uposlenika zašto onda niste tretirali u Pokopu evo ovdje prisutan Ženja Ljubiškić bio 
vd direktor Pokopa a nije iz preduzeća da se imenuje drugi put vd. U Grasu je sedmi put vd i 
pet različitih imena i na kraju izvršni direktori u VIK-u imenovani u januaru 2011 a Zakon o 
JP kaže izričito vd se imenuju na period najduže šest mjeseci. Vi ste ministar godinu i pol 
zašto niste poduzeli da se uprava preduzeća VIK-a dovede u zakonite okvire? Dalje preduzeće 
VIK je imalo pet izvršnih direktora od toga dva nepopunjena. Treći izvršni direktor je podnio 
ostavku. Znači u VIK-u nije bilo uprave. Idemo dalje. Ne sporim ustavnu i zakonsku 

nadležnost Ministarstvu i ministru ali nije ministrovo da kreira politiku nego provodi politiku 
u oblasti komunalne privrede a politiku kreira Vlada i Skupština. Po prinicipu nadzora na koji 
se ministar poziva apsolutno ima pravo ali je onda trebalo zatražiti informacije od nadležnih 
organa, utvrditi činjenice pa onda poduzimati mjere pokretati inicijative i poštovati Zakone i 
odluke. Jer u Odluci o formiranju Skupština preduzeća izričito kaže kako se biraju Skupštine, 
kome odgovaraju na prijedlog resornog ministarstva Vlada pa Skupština i odgovaraju izričito 
Vladi i Skupština Kantona Sarajevo. Prema tome gospodine ministre ponašajte se u skladu sa 
zakonom. I ja zato predlažem zaključak da Skupština donese Zaključak: Zadužuje se Vlada 
Kantona Sarajevo da pribavi sve neophodne informacije od Ministarstva prostornog 
uređenja, Skupštine preduzeća VIK, NO, uprave preduzeća i uprave inspekcije da nakon toga 
tih informacija donese zaključke i eventualne mjere i s tim upozna Skupština Kantona 
Sarajevo. Hvala lijepo. 
 
Predsjedavajući: 
Ministar Petrović izvolite. Dok vi dođete samo da zastupniku Pindži dam pojašnjenje. Dakle 
zastupnik u okviru tri minute ima pravo da postavlja pitanja i inicijative. Hoće li to biti jedno, 
dva , dvije inicijative itd. to je pitanje vaše sposobnosti kako ćete u što manje riječi rečenica 
postaviti ta svoja pitanja. Ako vi jedno pitanje potrošite tri minute to je vaš problem. 
 
Ministar Zlatko Petrović: 
Direktan odgovor. Nikada se neću miješati u ovlaštenja bilo kog organa prije svega Skupštine 
i vas lično gospodine Pindžo. Sve poslanike i poslanice apsolutno cijenim njihovu nadležnost 
i svaku sugestiju koju daju. Također Vlada Kantona Sarajevo ima svoju nadležnost apsolutno 
i ja kao resorni ministar sam jedini apsolutno odgovoran za stanje u oblasti u komunalnim 
djelatnostima odnosno u ingerencijama i opisu rada ovog ministarstva. U konačnici je 
ministar direktno odgovoran. U skladu s tim i na bazi ovlaštenja drago mi je da ste potvrdili 
da imam određena ovlaštenja kontrole odnosno nadzora ću vršiti sve svoje poslove i zadatke. 
Rekao sam da ova odluka koja treba na bazi mog zahtjeva da se donese neka bude donijeta u 
skladu sa zahtjevom i sa procedurom. Nemam apsolutno ništa protiv. Za sva druga 
imenovanja kao što ste rekli za Pokop bilo je apsolutno uz moju saglasnost. Rekao sam da 
jedan od elemenata je da nisam apsolutno bio upoznat sa bilo kakvom procedurom koja se 
vodi  u konkretnom slučaju. Za sve druge procedure sam bio upoznat i saglasan i samim tim 
bila je upoznata i Vlada Kantona Sarajevo. Znači ništa drugo apsolutno se slažem da se 
provodi Zakon propisi i procedura. Skupština preduzeća koja odgovara i ovoj Skupštini neka 
donese odluku na bazi moje inicijative odnosno mog akta koji je proslijeđen njima 20.12.2013 
godine.  
 
Poslanik/zastupnik Mirsad Pindžo:  
Gospodine ministre navedite mi propis po kome treba vaša saglasnost za imenovanje bilo 
koga u izvršnim ili direktora u preduzećima. Molim vas vi ste rekli da je imenovan u Pokopu 
na vašu saglasnost. Ja ne sporim ničije nadležnosti bio sam vrlo jasan i eksplicite. Vaša 
odgovornost i ovlaštenja jesu da pokrenete proceduru prema Vladi Kantona Sarajevo a ne 
prema Skupštini preduzeća koja ne odgovara vama nego Vladi i Skupštini ne sporim vam da 
to pokrenete. Zato sam pokrenuo zaključak da ova Skupština zaduži Vladu Kantona Sarajevo 
da sve ispita utvrdi i onda da naloge i poduzima eventualne mjere. 
 
Ministar Zlatko Petrović: 
Mislim da sam apsolutno odgovorio. Ja sam poduzeo zatražio svako neka radi u skladu sa 
svojim nadležnostima apsolutno. Znači nikada nisam preuzimao ingerencije ili NO ili 
Skupštine. Sve je ovo faktičko pitanje. Ja se apsolutno slažem da se kompletna ova procedura 
i sve druge procedure apsolutno ispitaju i mislim da bude jasno ja ne mogu da shvatim da 
budem u četiri u deset do četiri informisan da se nešto radi, aposlutno ne znam o tome. Ipak 

sarađujem sa menadžmentom, sarađujem sa NO, sarađujem i odgovaram za stanje u oblasti i 
najkritikovanija sam osoba bio jer sam krenuo u postupke i procedure o tarifiranju sveg. 
Oprostit ćete mi znači na bazi zakonskog osnova uz upoznavanje Vlade Kantona Sarajevo 
preduzima ove mjere. Neka svako radi u skladu sa zakonom i neka svako odgovara za svoja 
djela. Hvala. 
 
 
Predsjedavajući: 
Pitanje je bilo ministre da li dajete saglasnost na imenovanje izvršnih direktora u KJP.  
 
 
Ministar Zlatko Petrović: 
Ne pa nikada to nisam tvrdio. Ja dajem saglasnost samo za angažovanje vd odnosno 
zaposlenika u JKP koji se primaju. To dajem na bazi odluke Vlade. 
 
Predsjedavajući: 
Zastupnik Pindžo nećete dobiti riječ. Naveli ste prijedlog zaključka imate li taj zaključak u 
pisanoj formi? Uradite taj zaključak u pisanoj formi podijelite zastupnicima i kada bude to 
gotovo o njemu ćemo se izjasniti.  
Zaključujem tačku dnevnog reda prelazimo na drugu tačku dnevnog reda. 
 
 
AD – 2. 
 
PRIJEDLOZI ODLUKA O: 

a) Prijedlog odluke o smjeni pravobranioca Pravobranilaštva Kantona Sarajevo  
b) Prijedlog odluke o potvrđivanju imenovanja vršioca dužnosti pravobranioca 

Pravobranilaštva Kantona Sarajevo 
 
Prijedloge odluka ste dobili u dopunskom materijalu. 
 
Predlažem da obavimo zajedničku raspravu po obje podtačke, a da se izjasnimo pojedinačno. 
 
Molim zastupnike da se izjasne o navedenom prijedlogu objedinjavanja. 
 
Konstatujem da su zastupnici saglasni da se vodi zajednička rasprava. 
 
Pozivam predstavnika Predlagača da podnese uvodne napomene. Predsjednik Komisije za 
izbor i imenovanja. 
 
Poslanik/zastupnik Elmedin Konaković: UVODNO IZLAGANJE 
 
 
Predsjedavajući: 
Hvala zastupniku Konakoviću. Da li predstavnici radnih tijela žele riječ? Ima li pitanja 
zastupnika. 
 
 
Poslanik/zastupnik Nedžad Fazlija: 
Zahvaljujem predsjedavajući. Imam par pitanja pa bih molio predsjednika Komisije za izbor i 
imenovanja da mi odgovori na ova pitanja. Jer je ova komisija i predložila smjenu 
pravobranioca gđe Vasvije Teftedrije. Da mi odgovori koji je organ nadležan za ocjenu rada 

pravobranioca? Da mi odgovori kojim propisom je utvrđena mogućnost razrješenja 
pravobranioca zbog ne usvajanja godišnjeg izvještaja o radu? Također ko je utvrdio i na 
osnovu čega da je pravobranilac nekvalitetno a posebno neuredno šta god ovo značilo 
obavljala svoju dužnost? Također da mi se odgovori je li moguće postaviti kvalifikaciju za 
neurednost i nekvalitetno obavaljanje službe pravobranioca samo na osnovu ne usvajanja 
izvještaja o radu Pravobranilaštva Kantona Sarajevo za 2012 a kada je poznato da je izvještaj 
o radu slika kompletnog Pravobranilaštva odnosno rada pravobranioca i njegovih zamjenika. I 
ono što je po meni najinteresantnije u posljednje vrijeme se po medijima pominje često 
ugovor o koncesiji za izgradnju podzemne garaže ispod platoa NP u Sarajevu pa me interesuje 
da li nacrt tog ugovora o koncesiji a kako predviđa Zakon o pravobranilaštvu da svi ugovori 
koje sklapa kanton moraju dobiti mišljenje pravobranici bio na mišljenju kod istog, odnosno 
kod pravobranioca i kakvo je mišljenje dato? I zadnje pitanje. Ja ovdje ne vidim gospođu iz 
kojeg razloga nije došla i ima li ona pravo gospođa da? Znam ali nije ovo u redu. 
 
Dopredsjedavajući Ivan Brigić: 
Ovo moram jednom rečenicom kazati iako ne volim da komentarišem kada sam 
predsjedavajući. Prirodno bi bilo da kad se radi o takvom slučaju kao što je smjenjivanje 
nekoga nije važno koju dužnost obavlja da prisustvuje sjednici Skupštine kada se o tome 
raspravlja. Ja ne znam da li je pomenuta gospođa pozvana na sjednicu ili nije. Ako nije to je 
naša greška. Ako jeste onda je njena stvar da li će doči na skupštinu ili ne.  
 
Poslanik/zastupnik Elmedin Konaković: 
Ja govorim u ime predlagača i rekao sam da mi postavljate pitanja i kolega Fazlija imao je set 
pitanja za mene i ja ću mu objasniti ono što ja znam. Mi smo također logicirali na isti način da 
ne usvajanje izvještaja ne povlači sankciju razrješenja ali smo dobili tumačenje u ovi 
odredbama zakona u kojima vjerovatno to jeste podudarno da ovo nemarno neodgovorno da 
nismo zadovoljni obnašanjem te funkcije i ono što je paradoksalno, ja sam glasao ZA a kolega 
Fazlija protiv tog izvještaja pravobranilaštva. Dakle ja sam glasao za izvještaj 
Pravobranilaštva a SDP je glasao protiv izvještaja Pravobranilaštva i sada naravno logično je 
da u tome tražimo razloge i načine zašto bi neko čiji je izvještaj pao na Skupština Kantona 
Sarajevo i čijim radom je nezadovoljna većina zastupnika u Kanton Sarajevo ostao na toj 
funkciji. I zbog toga smo i krenuli zbog činjenice da je nezadovoljan veći dio i Skupštine i 
Vlade. A ovaj propust o kojem govori kolega Fazlija ima takvih 50 u kojim je Vlada resorna 
ministarstva drugi organi izbjegavala svjesno pravobranilaštvo. A to isto pravobranilaštvo nije 
pokazalo ni milimetar interesa da ipak učestvuje u tim procesima i zbog toga smo se većina 
ovdje ljudi složili da oni nisu dobro radili svoj posao. Shodno tome, Komisija za izbor i 
imenovanja a ja da sam slijedio svoj lični stav nikada u tome ne bih učestvovao i pokušao bih 
sve da se to ne desi. Naprotiv to je bio stav Skupština Kantona Sarajevo koja imenuje 
pravobranioca i razrješava ga. Tako da nam to daje nadležnosti. Ako postoji neko ko ocjenjuje 
da li je te zakonom propisane obaveze iz zakona pravobranilac primjenjivao to je onda ovaj 
organ koji ga imenuje i razrješava. Kada je već ovaj organ rekao većinom glasova da ta žena 
nije radila dobro svoj posao mi sada slijedimo taj logičan slijed događaja. Potpuno mi je 
svejedno da danas ova odluka padne da ne prođe, da gđa Teftedarija ostane pravobranilac. U 
skladu sa moji ličnim stavom to će biti na istom fonu. U skladu sa nekim drugim stavovima vi 
onda obrazložite zašto niste za izvještaj a zašto mislite da ta žena treba. Meni je to potpuno 
svejedno mene to ne zanima. Komisija je jednoglasno i to iz više navrata zato što je ovo 
zamršena situacija imala sastanke sjednice na kojima evo vi mi recite neko drugo logičnije 
rješenje od ovog kojeg  mi govorimo kao komisija i ja pojedinačno. Mi ćemo ga odmah 
prihvatiti. Mi smo organ koji imenuje i razrješava. Mi smo organ koji nije prihvatio. Zakon 
kaže koji su razlozi za moguću smjenu. To su razlozi o kojima se diskutovalo na ovoj 
Skupštini. Čime sve mi to nismo bili zadovoljni i mi smo samo napravili taj logični dio 
procedure. Nema danas 18 za razrješenje, odlično. Ostaje gđa Teftedarija radi svoj dio posla, i 

dalje odgovaramo svi zajedno i pojedinačno stavovima za ono što se dalje hoće i neće desiti. 
Bilo je još pitanja ako nešto sekretar smatra sa aspekta prava ili neko eventualno bilo koji 
organ ovdje ili ministarstvo pravde da mi kršimo neke procedure da nama ovo ne treba, što se 
mene tiče možemo povući tačku. Mi smo samo uradili svoj dio posla, Skupština neka kaže 
svoj stav i eto vi dalje obrazlažite. 
 
Poslanik/zastupnik Nedžad Fazlija ispravka krivog navoda: 
Kolega Konakoviću moram vas ispraviti to je jedina sjednica Skupština Kantona Sarajevo u 
ove tri godine na kojoj ja nisam bio iz opravdanih razloga i ja nisam glasao za to što ste vi 
rekli. Kako je Klub SDP u tom trenutku glasao ja u to ne ulazim. Ali to uopšte ne mijenja na 
stvari jer ne usvajanje izvještaja o radu ne mora značiti da slijedi automatski i smjena. Možda 
se poslala poruka da se to eventualno ako ima propusta u radu pravobranioca i njenih koliko 
pet šest zamjenika da ipak trebaju malo drugačije raditi a ne da znači automatski smjenu 
pravobranioca jer nije ona sama da tako kažem odgovorna. 
 
Sekretar Abid Kolašinac: 
Evo da uvaženom zastupniku Fazliji odgovorim vezano za poziv. Dakle uredno je pozvana 
pravobranilac je uredno pozvan i to telefonskim putem je mojoj službi javila da neće doći na 
ovu sjednicu. Dakle ispunjene su obaveze a to je njeno pravo hoće li doći ili ne. Očitovanje je 
poslala i vi ste dobili. Vi ste dobili u dopunskim materijalima odgovor gdje stoji odgovor 
Kenanu Ademoviću i više je materijala i između ostalog ima očitovanje u skladu sa članom 
27 Zakona o pravobranilaštvu mi smo dostavili pravobraniocu odluku Komisije za izbor i 
imenovanje i uredno se pravobranilac očitovao. Ja kada sam već uzeo riječ mogu li da 
završim. Ako ste čitali obrazloženje, ja prisustvujem uredno sjednici komisije za izbor i 
imenovanje i činjenica je da Komisija za izbor i imenovanje mene zadužila i Ministarstvo 
pravde i uprave da dostavimo postupak, način kako izvršiti smjenu pravobranioca. Koji je to 
postupak. Dakle Ministarstvo pravde i uprave se očitovalo i reklo da zakonski osnov nije za 
smjenu samo ne usvajanje izvještaja. I da dalje ne elaboriram. S tim što sam ja dao odgovor 
način i postupak kako se vrši u skladu sa Poslovnikom i zakonom o pravobranilaštvu. Ako ste 
čitali obrazloženje Komisije za izbor i imenovanje nije osnov za smjenu izvještaj, ne 
usvajanje izvještaja. To je činjenica. Pročitajte i vidjet ćete šta je sve. Dakle Komisija je vršila 
analizu rada u prethodnom mandatnom periodu pravobranioca i utvrdila ovo činjenično stanje 
koje stoji u obrazloženju. Toliko i hvala. 
 
Poslanik/zastupnik Besim Mehmedić: 
Hvala gospodine predsjedavajući a evo vidim možda neki zastupnici nisu pročitali izjašnjenje 
pravobranioca na ono što je današnju predmet izglasavanja. Prvo da uvedem u nešto što je, 
javni prostor je i medij. Javno što mi radimo ovdje također utiče na rad Skupštine. Flagrantno 
kršenje prava nekoga i preko medija da utiče na glasanje zastupnika nije u redu. Navodim 
primjer. Mene uopće ne interesuje da li neko u nekom listu objavi nešto. Ali me interesuje 
ono o čemu se radi. Uvažena rukovoditelj ove službe je u svojoj eksplicitnoj izjavi rekla da 
Besim Mehmedić ruši njen status u pravobranilaštvu. Ako Besim Mehmedić može broj od 19 
odnosno 23 čovjeka natjerati da glasaju protiv izvještaja onda meni svaka čast. Ali je potpuno 
nesuvislo i potpuno nedemokratski da neko u javnom mediju kaže zastupniku da on ruši. Zato 
je moje pitanje čekao sam odgovore od uveženog predsjedavajućeg komisije i zastupnika. 
Zašto hoću da kažem. Njen izvještaj o radu smo mi ovdje ne usvojili. Nisam rekao oborili. 
Međutim u njenom odgovoru stoji jedna flagrantna neistina koja kaže da nacrt ugovora koje je 
pravobranilaštvo dostavilo Vladi za potpisivanje jednog koncesionog ugovora, radi se o 
pozorištu Besim Mehmedić da je veoma riskantno zaključiti taj ugovor međutim ovaj ugovor 
je zaključen i sada pravobranilaštvo zastupa taj Kanton. Pošto se radi o mom imenu i radi se o 
funkciji koju sam radio ima zapisnik sa te sjednice Vlade, zaključak tadašnje Vlade je bio da 
se ugovor o koncesiji ne može potpisati bez izričite potvrde pravobranilaštva. To što je 

ministar u vremenu od 10. oktobra a potpisao ga je 12. oktobra taj ugovor to nije pitanje 
premijera jer je 10. oktobra bilo kraj i bili su izbori. Ovo samo hoću da kažem zbog toga što 
se ja sada nalazim u jednoj prilici u kojoj kao zastupnik nit me je strah nit se bojim. Kako ste 
vi rekli gospodine sekretaru i tumačili i kako je uvaženi gospodin Konaković mi se danas 
odlučujemo o smjeni pravobranioca. Je li to put koji mi danas radimo. Ja pitam ponovo je li se 
mi danas izjašnjavamo o tome da li je pravobranilac ostaje na tom mjestu ili ne i ništa drugo? 
Istine radi ja ću se odrediti onako kako mislim ali ne želim da u ovim pitanjima u 
određivanjima toga da li će pravobranilac ostati da radi jer ima još sedam mjeseci do penzije, 
argument zbog čega ćemo se mi određivati, jer je to njena odluka, odnosno njena izjava. Zato 
tražim, Pravobranilaštvo je institucija koja treba dobrog i kvalitetnog pravobranioca, a ne na 
osnovu toga što se vršiti mobing preko medija prema zastupnicima. Zato tražim izjašnjenje 
kako god bude Skupština će o tome odrediti. Ako ima nedoumica oko toga da neko ne zna da 
li ostavljamo u funkciji tog pravobranioca da bude rukovodioc ili ne. Tražim da dobijemo 
tačan odgovor. 
 
Predsjedavajući: 
Obzirom da je Konaković druga diskusija. Prva.  
 
Poslanik/zastupnik Elmedin Konaković: 
Ja neću zaista dugo diskutovati. Ovo je moja prva diskusija kao predlagač sam imao samo 
manji uvod i odgovorio sam na pitanja kolege Fazlije, nisam ni replicirao ni ispravljao krive 
navode. Neću uopšte puno o tome da govorim. Skupština danas o ovome raspravlja. Ja ću 
samo jednu stvar ovdje elaborirati koja evo meni potvrđuje da mi zaista radimo ispravno i 
pošteno svoj posao. U odgovoru gđe Teftedarije ona se poziva na taj famozni ugovor 
koncesioni sa koncesionarom za dodjelu koncesije za izgradnju podzemne garaže kod 
Narodnog pozorišta i potpuno drugačije interpretira ovdje svoj stav od onoga što je meni kao 
zastupniku u Skupštini govorila dvije i više godina. Ja sam nekoliko puta i za sve postoje 
stenogrami i sve ću to ja pribaviti, imam to u arhivi upozoravao na štetnost tog ugovora a od 
gđe Teftedarije i resornog ministra sam dobivao uvijek isti odgovor da nema teoretske šanse 
da se išta loše po Kanton desi i da je Kanton tu u potpuno privilegovanoj poziciji i da ne može 
marka jedna iz Kantona biti štetna što se tog ugovora tiče. Na odlasku je rekla da je to najveća 
prijetnja kantonu i da ćemo izgubiti 50 miliona KM što i ovdje u odgovoru na stav Komisije 
za izbor i imenovanja tvrdi. Ona je sada ovdje ljuta i na komisiju i na sve nas i proziva nas. 
Zaista ja nemam s tim problem. Ja kažem imao sam svoj stav kod izvještaja, imao sam ulogu i 
funkciju kao predsjednik ove komisije u sprovođenju stavova komisije i Skupštine Kantona i 
kolega Besim je dobro ovo interpretirao. U Zakonu stoje odrednice koje definišu na koji način 
se ona može mijenjati. One ne pišu eksplicite da je to ne usvajanje izvještaja. Shodno volji 
ovdje većine Skupštine koja još jednom ponavljam i to je još jednom odgovor, nadležna i da 
je imenuje i da je razriješi, mi smo proveli kompletnu proceduru. Da li sada nekome bitno što 
ona ima do penzije sedam mjeseci, što je ljuta, što sada lobira kroz druge političke strukture, 
pa i kroz SDA velikim brojem da se tamo stvari ne diraju zato što ona treba da ide u penziju. 
Moje lično mišljenje je da nije radila dobro svoj posao. Shodno tome mi smo pripremili ovo 
rješenje. Potpuno ću poštovati šta god Skupština Kantona ovdje kaže. A još jednom 
ponavljam. Mene šta opredjeljuje, to je baš ovaj slučaj. Jer su me čak dovodili i u vezu za 
zainteresovanost za taj problem. Na odlasku je žena rekla, ovdje piše da je to najveća šteta i 
kada sam to pitao ljude koji su bili kod mene, oni nisu imali ugovor. Moj stav je da je 
pravobranilac potpuno izdvojen organ i treba biti prvi i korektor i tumač i zaštitnik prava i 
pravde u kantonu. Zašto niste podnijeli krivičnu prijavu protiv ministra Krmpotića ako ste 
sigurni da je nanio štetu. Zašto je to samo do Konkurencijskog vijeća bilo interesantno? Kako 
ste mogli kao ozbiljni pravnici posmatrati da neko potpisuje štetan ugovor po Kanton i niste 
prijavili i ministra Krmpotića. I prozivate premijera. Što niste tada premijera prijavili? Što 
niste radili svoj posao? Oni ga nisu radili to je evidentno. Nego se sada više služe nekim 

medijskim nekim drugim vrstama tumačenja. Vrše na nas pritisak, ko god hoće nek podlegne. 
Evidentno je da taj i takvih slučajeva ima još. Njihovo obrazloženje i obrazloženje 
pravobranioca da često nije bila konsultovana i pozivana. To je vrlo moguće tačno. Vrlo često 
nekome ne odgovara. Ja sam rekao napravit će nam od pravobranilaštva onaj Ured za 
zakonodavstvo. U kom smo u ovoj ovdje Sali imali po istom slučaju jedno tumačanje i po 
istom slučaju drugi stav Ureda za zakonodavstvo. Naručivat će se stavovi pravobranilaštva. 
Na žalost ja mislim da je to katastrofalno po stanje u kantonu. Da prvi čovjek pravde nije 
ministar pravde u kantonu nego je pravobranilac, koji istu Vladu ima obavezu i pravo 
upozoriti na sve što je štetno. Kada ne može da dođe do Vlade uvijek može da dođe do 
Skupštine. U svakom materijalu je od Kolegija mogla upozoriti, tražiti na sve štetno što se u 
Vladi dešava i žao mi je što nikada to nije bila praksa. Ja živim u nadi da će se neko takav 
pojaviti i stati na čelo Pravobranilaštva Kantona Sarajevo. Hoće li se to danas desiti? Neće me 
boga mi puno nasikirati ni ako procijeni većina u kantonu da gđa treba da ostane sedam 
mjeseci i još 17 poslije tog sticanja tog prava na penziju. Nek bude koliko to Skupština kaže, 
jer je nadležna. Hvala. 
 
Poslanik/zastupnik Mirsad Pindžo: 
Ja ću vrlo kratko istaknuti dvije stvari. Kada je bila sjednica Skupštine a na dnevnom redu 
izvještaj o radu pravobranilaštva da budem iskren nisam bio sam sa sobom kako ću glasati. 
Čekao sam i raspravu i izvještaj. Na osnovu onoga što je pravobranilac izjavila za onom 
govornicom, podbočena ko tetka na pijaci, da je kolektivni ugovor stariji od Ustava i dalje 
diskusije koje su bile ovdje u Skupštini, ja sam se opredijelio da ne podržim taj izvještaj. Ono 
što se dešava kako je Komisija koja je ovlaštena da predlaže ovoj Skupštini i imenovanje 
pravobranioca pa i smjenu nakon toga, u medijima mene je opredijelilo da sam glasao za 
izvještaju ja bih danas glasao za smjenu. Zašto? Pa zato što pravobranilac nije radila svoj 
posao. Ja sam to kolegi Mehmediću rekao. Ja ću glasati za smjenu pravobranioca zato što tebi 
nije podnijela krivičnu prijavu. Bila je dužna. Ako je istina ono što piše u medijima vršeći 
pritisak na zastupnike, onda je ona pogriješila, ne radi svoj posao i zato je treba smijeniti. Isto 
tako radi se i o Krmpotiću i o bilo kom drugome. I ovdje dolazimo na teren ova Skupština je 
svojim zaključkom donijela odluku da razmatrajući izvještaje, ocjenjujući provođenje propisa 
ali i politika u određenim oblastima kad dođu izvještaji tih ustanova preduzeća, direkcija, 
zavoda i ostalog da ne usvajanje izvještaja povlači smjenu. Ja sam se tako ponašao i ponašam 
se i danas. Svi oni koji kada se razmatra izvještaj dižu ruke za, jednom, a drugi put protiv , 
onda ja predlažem da predlože ovoj Skupštini zaključak kojim ćemo taj zaključak staviti van 
snage u suprotnom za mene nema dileme. Pravobranilac Kantona Sarajevo nije radila onako 
kako ova Skupština od nje očekuje i bez obzira što ima sedam mjeseci pred penziju, nema 
nikakve dileme da treba biti smijenjena. Kako će se Skupština odrediti njeno pravo svakog 
zastupnika pojedinačno. Hvala. 
 
Poslanik/zastupnik Zaim Backović: 
Zahvaljujem vam se . vrlo složeno je pitanje – pitanje u biti kada se prevede da bi svi oni koji 
se ovom problematikom ne bave razumjeli advokata ovog Kantona. Pravobranilaštvo je 
advokatski ured i advokatska kancelarija ovog Kantona. I to je advokatska kancelarija koja je 
u funkciji zaštite ali ne samo imovine nego svih kako pravno imovinskih sporova. Znači 
pravno i imovinskih sporova. Ja naravno imam svoj stav i svoje mišljenje i glasat ću po svojoj 
savjesti no kada je u pitanju pozorišna garaža mi imamo ovdje jednu seriju koja je puno duža 
od ovih sapunica koje gledamo na TV i ona traje od 1997 godine. Traje od onog dana kada je 
tamo neka Vlada Jonuzu dodijelila koncesiju za izgradnju te garaže i garaže Sirano spajanjem 
potputnjakom između zgrade UPIJA i prolaza i pijacu Sirano. Pa onda ulaskom u preprodaju 
te koncesije od strane Jonuza, pa raskidanjima, pa raspisivanjima itd. I tamo neka Vlada ne 
vodeći računa o realnom bonitetu i realnoj mogućnosti dodjeljuje onima koji slatkorječivo 
daju u ponudama a ne u realnosti. Napomenut ću da je na tom tenderu učestvovala firme sa 

izuzetnim referensama upravo u tom segmentu gradnje a da je dobila firma koja nikada nije 
na tom segmentu gradnje radila niti se bavila takvim poslom. Ali ih je opredijelilo ona fikcija 
koja se zove cijena i koja nas danas  može dovesti u problem. Ta fikcija koja se zove cijan je 
očito nešto što se zakonom o javnim nabavkama dovelo do punog apsurda gdje ne možete da 
vrednujete ostale kriterije kao što su vrijeme iskustvo, kadar itd. Nego samo vrjednujete jedan 
element i dobijete što dobijete i to što dobijete na kraju morate, u narodu se kaže iskišete 
odnosno da vratite. Ja prihvatam da Pravobranilaštvo ima u svemu ovome ulogu. Naime ono 
je moralo da reaguje i moralo je da da tačne elemente zbog kojih mi možemo doći u problem. 
No nije ovo jedini problem. Ja sam ovdje za ovom govornicom u više navrata rekao šta je sa 
imovinom Kantona. Da li mi posjedujemo šta je imovina ovoga Kantona da li mi uopšte 
znamo šta je naša imovina. A onda smo imali u prvoj fazi poslaničkih pitanja i upravo pitanja 
koja se toga tiču kao da smo svi ili zaboravili ustvari ne želimo da se informišemo, da je 
odlukama ove Skupštine već iz 97 godine rečeno da se prebacuje u vlasništvo itd i definiše 
između ostalog tu je i ova bolnica o kojoj smo govorili. Ali to nikada neko nije uradio a 
upravo je to bila funkcija gospodine Pravobranilaštva Kantona Sarajevo. Ne samo to. Ja sada 
mogu da nabrajam koliko god hoćete tih elemenata. Možda ne bi bilo loše ukoliko je 
ministrica pravde tu da ista razmotri i predloži ovom kantonu izmjene i dopune zakona koji se 
tiče rada Pravobranilaštva na Kantona Sarajevo. Jer ono što mi je poznato. Molim? U pravu 
sam? Hvala vam da sam u pravu jer ono što mi je poznato, ovakvu vrstu problema već 
praktično u cijelosti rješava jedan broj Kantona. Naime više nemaju problema sa imovinom. 
Jedino u ovom kantonu se ni danas ne zna s čim mi stvarno raspolažemo. Ne mi, nego građani 
ovog Kantona jer je to vlasništvo svih onih koji žive u ovom kantonu. Mi ni danas ne znamo 
prihode od imovine. Na desetine objekata se koriste izdati su, kirije idu nekom drugom, ili 
zakupnine a u stvari je to vlasništvo Kantona jer tamo piše, zamislite naišao sam nema 
porijeklo vlasništva. Javni poziv za iznajmljivanje a piše nema porijekla vlasništva. Kako 
može neki organ neka opština da to radi? A to je u podbilansu nekih firmi koje smo mi prodali 
i tamo u tom podbilansu piše da je bilo njihovo, pošto više nije njihovo Kanton je trebao 
preuzeti. Pošto Kanton nije preuzeo gazduje opština. To je više opšti haos. Znači u konačnosti 
nije više persona u pitanju. U pitanju je način rada. I vidim ministrica kaže da sam u pravu i 
vjerovatno će pristupiti. A u programu je? Znači imat ćemo mi uskoro takav Zakon. Hvala 
vam gospodine Kemo. Ovo je samo mala elaboracija jer ovo je jedan problem. 
 
Predsjedavajući: 
Hvala zastupniku Backoviću. Obzirom da nemam prijavljenih zastupnika, zaključujem 
raspravu i pozivam predstavnika Predlagača , predsjednika Komisije da i zamolio bih službu 
da pozove zastupnike sa hodnika radi pripreme za izjašnjavanje. Nije brate bilo je ono 
umjesto dva mjeseca, tri mjeseca, to morate predložiti amandmanski sada da to. 
 
Poslanik/zastupnik Elmedin Konaković: 
 Jedino šta jedino se eventualno sekretar može sugerisati da iako ja nisam, ja mislim ukoliko 
je Skupština većinom za to da se krene u proceduru Komisija će ispoštovati proceduru u 
predviđenim rokovima ali eto za svaki slučaj za eventualno neke vremenske nepogode ili 
nešto šta može uslijediti neka bude taj maksimalni rok od tri mjeseca vd ukoliko Skupština se 
složi da ovaj stav o razrješenju bude izglasan eventualno sa 18 ili više glasova. Eto nemam 
potrebe ništa više da komentarišem dalje. Svaka rasprava je po mom mišljenju bespredmetna. 
Svi sve znamo o ovome i neka se izjasni kako ko hoće. 
 
Predsjedavajući: 
Hvala. Molim zastupnike. 
 
Poslanik/zastupnik Nedžad Fazlija: 
Može li pet minuta pauze za konsultacije. 

Predsjedavajući. 
Na zahtjev predsjednika Kluba SDP-a gdina Fazlije pauza pet minuta. 
 

NASTAVAK NAKON PAUZE 
 
Predsjedavajući: 
Nakon petominutne pauze nastavljamo sjednicu. Ustvari to je desetominutna. Nastavljamo 
sjednicu. 
 
Molim zastupnike da se izjasne o  
 
MOLIM ZASTUPNIKE DA SE IZJASNE O  PRIJEDLOGU ODLUKE O SMJENI 
PRAVOBRANIOCA PRAVOBRANILAŠTVA KANTONA SARAJEVO 
 
OD PRISUTNIH 30, UKUPNO JE GLASALO 28. NISU GLASALA 2. ZA JE GLASALO 
18, UZDRŽANIH 10, PROTIV NIJE BILO. 
 
KONSTATUJEM DA JE SKUPŠTINA DONIJELA ODLUKU O SMJENI 
PRAVOBRANIOCA PRAVOBRANILAŠTVA KANTONA SARAJEVO. 
 
 
Pristupamo usvajanju odluke pod B. 
 
B) 
 
PRIJEDLOG ODLUKE O POTVRĐIVANJU IMENOVANJA 
VRŠIOCA.DUŽNOSTI.PRAVOBRANIOCA.PRAVOBRANILAŠTVA KANTONA 
SARAJEVO 
 
MOLIM ZASTUPNIKE DA PRISTUPE IZJAŠNJAVANJU O  PRIJEDLOG ODLUKE 
O POTVRĐIVANJU IMENOVANJA VRŠIOCA DUŽNOSTI PRAVOBRANIOCA 
PRAVOBRANILAŠTVA KANTONA SARAJEVO. 
 
OD PRISUTNIH 30 UKUPNO JE GLASALO 28, NISU GLASALA 2, ZA JE 
GLASALO 20, UZDRŽANIH JE BILO 8 PROTIV NIJE BILO. 
 
KONSTATUJEM DA JE SKUPŠTINA DONIJELA ODLUKU 
O.POTVRĐIVANJU.IMENOVANJA.VRŠIOCA..DUŽNOSTI..PRAVOBRANIOCA. 
PRAVOBRANILAŠTVA KANTONA SARAJEVO NA TRI MJESECA 
 
 
Molim gospođu Mensuru Mostarac da pristupi davanju Svečane izjave. Molim zastupnike da 
ustanu.  
Molim vas ponavljate za mnom. 
 
“IZJAVLJUJEM DA ĆU SE U VRŠENJU SLUŽBE VRŠIOCA DUŽNOSTI 
PRAVOBRANIOCA PRIDRŽAVATI USTAVA I ZAKONA BOSNE I 
HERCEGOVINE, FEDERACIJE BOSNE I HERCEGOVINE I KANTONA 
SARAJEVO I DA ĆU SLUŽBU VRŠITI SAVJESNO”. 
 
Čestitam.  

/gospođa Mostarac je obratila ali nije uključen mikrofon/ 
 
Predsjedavajući: 
Hvala gospođi Mostarac ja vam još jednom čestitam. U ime zastupnika Skupštine Kantona ja 
vam još jednom čestitam i želim vam uspjeh u radu a Skupština Kantona Sarajevo i zastupnici 
će sasvim sigurno biti na dispoziciji od pomoći vama i podršci u obavljanju vaše dužnosti.  
 
Zaključujem tačku dnevnog reda i dajem pauzu za ručak u trajanju od 60 minuta. 
 
 

NASTAVAK NAKON PAUZE 
 
Predsjedavajući: 
Hvala vam. Nastavljamo sa radom 32. sjednice Skupština Kantona Sarajevo. Prije prelaska na 
treću tačku dnevnog reda ćemo se izjasniti o Zaključku koji je predložio zastupnik Mirsad 
Pindžo a koji glasi.  
Zadužuje se Vlada Kantona da zatraži izjašnjenje Ministarstva prostornog uređenja i okoliša 
Skupštine, NO, uprave KJP Vodovod i kanalizacija Sarajevo i Uprave za inspekcijske poslove 
Kantona Sarajevo u vezi zakonitosti postupanja generalnog direktora i NO u donošenju 
odluka. Na bazi analize prikupljenih informacija od gore pomenutih organa Vlada Kantona 
Sarajevo će donijeti stavove i po potrebi u skladu sa zakonom poduzeti mjere te o tome 
informisati Skupština Kantona Sarajevo.  
 
Molim zastupnike da pristupe izjašnjavanju po prijedlogu ovog Zaključka. 
 
Od prisutnih po elektronskoj evidenciji 29 a nije prisutno toliko. Po ovoj evidenciji kaže da je 
samo 15. 
Glasanje ćemo ponoviti obzirom da oni koji su u Sali nisu glasali. Molim vas da obavite svoju 
zastupničku obavezu.  
 
Pozivam vas ponovo da ponovo pristupite izjašnjavanju o Zaključku koji sam prethodno 
poslao. To važi i za ove zastupnike koji upravo ulaze na vrata Backović i Bajrović. 
 
Ukupno je glasalo 19, nije glasalo 10. za je glasalo 15, suzdržanih 4, protiv 4. 
 
Riječ traži zastupnik Konaković. 
 
Poslanik/zastupnik Elmedin Konaković: 
Izražavam sumnju u glasanje i tražim pojedinačno izjašnjavanje. 
 
Predsjedavajući: 
Molim sekretara da izvrši pojedinačnu prozivku. 
 
Sekretar Abid Kolašinac provodi pojedinačnu prozivku: 

Ademović Kemal – za 
Ademović Kenan – opravdano odsutan 
Alić Haris – za 
Backović Zaim – za 
Bajrović Izudin – za 
Brigić Ivan – opravdao odsustvo 
Crnogorac Branislav – suzdržan 

Čardžić Damir – odsutan 
Čomor Eldar – za 
Efendić Faruk – suzdržan 
Fazlija Nedžad – suzdržan 
Filipović Selma – odsutna 
Hajdarević Hadžem – odsutan 
Haverić Tarik – za 
Hodžić Dževad – za 
Hodžić Sabahudin – za 
Hošić Mujo - za 
Jurić Mira – opravdala izostanak 
Kojović Predrag – za 
Konaković Elmedin – za 
Malić Mirjana – opravdano odsutna 
Mašović Amor – odsutan 
Mehmedić Besim – za 
Mulaosmanović Fikreta – za 
Naser Nabil – opravdano odsutan  
Papo Edina – suzdržana 
Pindžo Mirsad – za 
Radeljaš Esed – odsutan 
Rađo Dževad – opravdano odsutan  
Solaković Adnan – za 
Srna Bajramović Segmendina – suzdržana 
Talović Munir –odsutan 
Vajzović Hanka – za 
Zeković Enes – za 
Zukić Amir –odsutan 

 
Nakon pojedinačnog izjašnjavanja 17 zastupnika je glasalo ZA, 5 je bilo suzdržano 
 
Predsjedavajući: 
Konstatujem da Skupština nije usvojila zaključak Pindže Mirsada. 
 
Prelazimo na treću tačku dnevnog reda koja glasi: 
 
 
AD – 3. 
 
PROGRAM RADA SKUPŠTINE KANTONA SARAJEVO ZA 2014. GODINU 
 
Prijedlog programa rada Skupštine za 2014.godinu ste dobili u dopunskom materijalu. 
 
Molim predstavnika Predlagača da podnese uvodne napomene. Sekretar Kolašinac. 
 
Sekretar Abid Kolašinac: UVODNO IZLAGANJE 
 
Predsjedavajući: 
Hvala sekretaru Kolašincu. Da li predstavnici radnih tijela žele riječ? Ima li pitanja? Otvaram 
raspravu. 
 
Poslanik/zastupnik Nedžad Fazlija: 

Zahvaljujem predsjedavajući. Po dogovor u na Kolegiju ovo što je gospodin sekretar odnosno 
Abid Kolašinac rekao mi imamo pravo do kraja ove sjednice a i utoku ako se ukaže potreba, 
mi ispred Kluba SDP delegiramo jedno pitanje koje bi se trebalo naći u ovom Programu a to 
je Izvještaj o izvršenju budžeta za šest mjeseci. Znači praksa je u svim opština, u gradu pa evo 
vidim u Federalnom nivou ima izvještaj za izvršenja za šest mjeseci na žalost ovdje u 
Skupština Kantona Sarajevo ne znam iz kojih razloga to nije praksa. Mi delegiramo tu tačku 
da bude uvrštena u program za sljedeću godinu. To je u sklopu Ministarstva finansija i u 
sklopu ministarstva za obrazovanje nauku i mlade predlažemo i danas sam imao ovu 
inicijativu vezano za izvještaj o radu Rektorata, odnosno Univerziteta odnosno visokoškolskih 
ustanova predlažemo također i ta tačka da bude jer imamo informaciju o radu iz oblasti 
predškolskog, osnovnog i srednjeg obrazovanja a o visokom nemamo nikakvu informaciju. 
Eto to su dva prijedloga iz kluba SDP koji bi tražili da se nađu u Programu rada Skupštine za 
sljedeću godinu. Hvala. 
 
Poslanik/zastupnik Besim Mehmedić: 
Hvala gospodine predsjedavajući. Ja predlažem da se iz oblasti prostornog uređenja pod 
tačkom 4 stavi Izvještaj o realizaciji Odluke o legalizaciji bespravnih objekata u Kanton 
Sarajevo. Ako treba obrazloženje? Ministarstvo prostornog uređenja u normativnom dijelu 
pošto se tu imate izvještaj na strani 2. ne informativno nego izvještaj a nosioci da budu Zavod 
za planiranje, Zavod za izgradnju i sve ono što je do sada bilo. Gledam resorno oblast 
uređenja i zaštite okoliša, pošto je to resor. Jer nisam vidio u ostalim institucijama. 
 
Predsjedavajući: 
Prekratim ovo mada još uvijek zastupnik Mehmedić ima riječ dakle ovako ćemo, svi 
zastupnici koji žele amandmanski da djeluju nakon svoje diskusije pismeno to ovamo 
dostavite i ja ću to staviti na glasanje. 
Hvala zastupniku Mehmediću. 
 
Poslanik/zastupnik Mujo Hošić: 
Čitajući ovaj materijal primijetio sam da rokovi za pojedina JP izvještaji o radu je februar, 
drugi su mart, treći nemaju uopšte rokova. Predlažem i mislim da bi bilo svrishodno da 
izvještaji o radu svih JU bude najkasnije rok 31. mart. Znači sva JP najkasnije izvještaj o radu 
za prethodnu godinu dostave do 31. marta. 
 
Predsjedavajući: 
Još jednom ponavljam svi zastupnici koji ulože amandman tokom rasprave do zaključenja da 
ga dostave u pismenoj formi. 
 
Poslanik/zastupnik Zaim Backović: 
Zahvaljujem se gdine predsjedavajući. Akt po kojem ova Skupština radi je akt koji treba mi 
da usvojimo i damo sebi zadatak šta ćemo raditi je komplementaran radu Vlade. Prema tome 
to mora biti u cijelosti usklađen akt sa onim što je Vlada planirala. S tim što u dijelu onoga što 
se zove mogućnosti i prava poslanika treba ostaviti prostor u kojem bi mi kao poslanici 
ukoliko vidimo u skladu sa dešavanjima u skladu sa razvojem događaja u skladu sa itd. da 
poslanici imaju slobodu u toku samog rada ove Skupštine odnosno na vrijeme naravno treba 
dostaviti da bi se moglo uvrstiti u tački dnevnog reda različite inicijative ili čak i do toga ono 
što se zove nacrti, prijedlozi ili prijedlozi zakona po hitnim procedurama. To je ono što je 
pravo poslanika. Naime poučen iskustvom iz prethodne godine u kojem kada se uzme realni 
efekat govorim realni kroz ono što smo zacrtali kroz plan ispadne kao da nemamo veliku 
efikasnost ali kada se uzme šta smo uradili van onoga što nije u planu ispadne da je veći bio 
rad ove Skupštine nego što je ono što je kroz procjene nevladinog sektora i više ne znam čega. 
Čak da je učinkovitija Skupština nego mnoge Skupštine koje su ocijenili puno bolje nego nas. 

Znači to je nešto što nam mora otvoriti prostor da ulazi u redovan rad kroz poslaničku 
aktivnost. U normativnom dijelu mi bi morali početi češljati sve zakone koje mi danas imamo 
iz prostor razloga što se pokazuje da sučeljavanje zakona otvara prostor za nemogućnost 
normalnog rada. Institucija i tako redom. Od zakona koji definišu, koji su ustavna kategorija 
jer ustavna kategorija je školstvo pa preko zdravstva pa preko Zakona o  komunalnoj privredi 
i tako redom. Mi jednostavno moramo početi Zakon o komunalnoj privredi mora u cijelosti 
biti usklađen sa Zakonom o radu. Pročitajte da li je on u cijelosti usklađen. Ja tvrdim da nije i 
onda želim da mi se otvori prostor kao poslaniku da idem sa brzim intervencijama odnosno 
izmjenama i dopunama zakona. Ali onda moramo svi biti svjesni da to radimo u interesu 
građana ovog grada. Posebna priča je Zakon o javnoj upravi i Zakon o državnim 
namještenicima. Prosto je nevjerovatno šta je tim zakonom napravljeno. Ovaj Kanton je 
formirao niz institucija koje se zovu recimo fondovi i direkcije. Po tom zakonu to su državni 
namještenici i nemoguće je one koji vode takve institucije promijeniti. Pa je direkcija za 
šumarstvo vječita kategorija. Može neko biti direktor nakon pet godina staža do kraj svoj 
staža do 40 godina, niko ga ne može promijeniti. Pročitaj Zakon. Pa ako si ga čitao onda znaš 
da je ovako. Ovako je kako ja kažem, tako je u zakonu. Pa Direkcija za ceste može biti cijeli 
život direktor. Cijeli život. Pa je direkcija ova pa.. tu je nešto disharmono u zakonu nešto nije 
u redu. Ne možete ga smijeniti nemate instrument da ga smijenite jedino da mu dokažete 
kriminal ali da mu dokažete. I na tu temu treba ovdje u ovom gospodine Ademoviću, mogu li 
vas zamoliti pošto gospodin Solaković ja ne mogu da govorim. Ja kažem nešto nemoguće a 
on mi cijelo vrijeme dobacuje ja jedino da uzmem sada Zakon da ga čitam na koji način je u 
direkcijama direktor. Znači mora doći do izmjene tih zakona ne zbog persone,. Možda je 
persona odlična nego zato što se stvara nešto što je neprimjereno a tjeraju nas na demokratiju, 
vječitosti. Ne postoji vječitost na jednom radnom mjestu. Izuzev onih koji se bave 
neposrednim i izvršioci. Ali voditi posao vječito to nigdje ne postoji. Po ovim zakonima 
kojima sada mi radimo takav instrument je uveden i onda imate situaciju da oni koji dođu da 
vode poslove recimo premijer, resorni ministri u biti oni nemaju nikakav uticaj niti mogu da 
rade sa direkcijama zato što su to potpuno autonomne, vode se u okviru sastava ministarstva, 
a ne može sa njima ministar ništa da radi. Ne jedan nego svi, ovo je u okviru plana, govorim o 
izmjeni zakona. Prema tome da se otvori taj prostor da sami poslanici mogu samoinicijativno 
ići i tražiti mogućnost promjene zakonske regulative ako uoče disharmonije u sprovođenju 
zakona. Hvala. 
 
Poslanik/zastupnik Elmedin Konaković: 
Jedna od mojih inicijativa i pitanja Vladi Kantona Sarajevo i Ministarstvu pravde je stara tri 
ili četiri mjeseca i dobio sam odgovor u smislu ustavnih nadležnosti Kanton Sarajevo te na 
osnovu tog odgovora predlažem da se u Program rada Skupština Kantona Sarajevo uvrsti u 
oblast pravde i uprave normativni dio iz nadležnosti Skupština Kantona Sarajevo kao tačka 2. 
Zakon o porijeklu i oduzimanju nelegalno stečene imovine. Hvala. 
 
Poslanik/zastupnik Dževad Hodžić: 
Predlažem da Skupština Kantona Sarajevo u svom godišnjem planu i to za prvu polovicu 
naredne 2014 godine a što ranije to bolje, planira održavanje jedne tematske sjednice 
posvećene ulozi, mogućnostima i zadaćama Skupština Kantona Sarajevo odnosno Vlade u 
organiziranju i koordiniranju različitih kulturnih, turističko promotivnih ali i drugih aktivnosti 
koje će se u gradu i Kanton Sarajevo u narednoj godini u pojačanom intenzitetu održavati u 
okviru obilježavanja stogodišnjice početka Prvog svjetskog rata a što može za skupštinu biti 
dodatni razlog i motiv da razmotri u okviru te tematske sjednice i mogućnosti pospješenja 
turističke ponude u najširem smislu te riječi pogotovo u ovoj narednoj godini kada se očekuje 
zbog te značajne godišnjice i pojačani priliv i turista i medijskog i svakog drugog fokusa na 
Sarajevo i na naš Kantona. Zahvaljujem. 

Sekretar Abid Kolašinac ispred predlagača: 
Ma evo uvaženom zastupniku Besimu Mehmediću. Ne znam da li odustaje od prijedloga 
obzirom da na strani 19 i 20, pošto su to samostalne upravne organizacije stoje ovi izvještaji o 
radu i poslovanju i finansijski planovi itd. i svake godine je isto ovako u programu rada ove 
samostalne upravne organizacije su posebno tretirane. Da li prijedlog ostaje i dalje da budu 
pri Ministarstvu prostornog uređenja znači i oblast planiranja razvoja Kantona i oblast 
izgradnje Kantona Sarajevo? 
 
Poslanik Besim Mehmedić dodatno pojašnjenje: 
Hvala vam gospodine sekretaru. Vi ste dobro objasnili to, međutim ja upravo zbog toga što. 
Molim zastupnika Zaima Backovića da prestane da priča da ne bude kao jednom kada sam 
rekao smetaju mi kad gledaju na mobitele. Smeta  mi to stvarno što govorite. Hvala vam 
gospodine sekretaru vi ste dali dobro pojašnjenje. Ali ja upravo tražim zbog toga što jedno od 
tih stvari koje je bilo izvješće nikada ne dođe do rezultata. Zato ja ostajem pri svom 
amandmanu a jasno mi je da tamo ima izvještaja. Hoću samo da pocrtam da je veoma važna 
ova stvar i da bi to trebalo da bude kao takvo izvještaj kako ću i napisati u amandmanu. 
Hvala. 
 
Predsjedavajući: 
Hvala zastupniku Mehmediću. Obzirom da nemam prijavljenih dalje za diskusiju. Hajdarević 
Hadžem. 
 
Poslanik/zastupnik Hadžem Hajdarević: 
Poštovane kolege nisam bio u prilici ranije intervenirati i kazati nešto u povodu ove tačke 
dnevnog reda i pripremiti se nešto više ali s obzirom da ne bi ovo nekako isteklo smatram vrlo 
važnim da u 2014 godini da li negdje u junu ili septembru ne znam, ja to mogu i pismeno 
dostaviti ako bude trebalo, vjerovatno da treba, mora se održati jedna tematska sjednica 
vezano za stanje u kulturi i kulturnoj politici u Kanton Sarajevo. To je jedna od tih vrlo 
traumatičnih tački kada je u pitanju i Skupština i resorno Ministarstvo i institucije kojima je 
Kantona nadležan i u svakom slučaju da se u 2014 godini održi tematska sjednica o stanju 
kulture i općenito u kulturnoj politici u Kanton Sarajevo. Ako treba to pismeno ja to mogu u 
toku dana također dostaviti. Ili u neko hitno vrijeme dostaviti ne znam ni ja sam.  
 
Predsjedavajući: 
Hvala zastupniku Hajdareviću. Ja zaključujem raspravu i pozivam zastupnike da zauzmu 
svoja mjesta. Prvo ćemo se izjasniti o amandmanima. Da ne bi sada trošili vrijeme na 
kopiranje ovih amandmana one koje smo čuli ovdje, one koje smo dobili pismeno ovdje sada 
ću ja pročitati jedan po jedan i o njima ćemo se izjašnjavati. 
Dakle, prvo redoslijedom. 
 
Klub zastupnika SDP-a dostavio je sljedeće amandmane. 
 
Amandman I 
Oblast obrazovanja nauke i mladih, tematski dio, dodaje se nova tačka 5. Izvještaj o radu JU 
iz oblasti visokog obrazovanja za školsku 2012 i 2013 godinu sa programom rada za školsku 
2013/2014 godinu. 
 
Molim zastupnike da se izjasne o prijedlogu ovog Amandmana. 
 
Od prisutnih 25, glasalo je 23, nisu glasala 2. ZA je glasalo 21, 1 je bio uzdržan i 1 protiv. 
 
Konstatujem da je ovaj amandman dobio dovoljan broj glasova i da postaje sastavni dio 

Programa rada o kojem ćemo se izjasniti. Dakle Prijedloga Programa rada o kojem ćemo se 
izjašnjavati. 
 
Amandman II 
Dodaje se nova tačka 6. Izvještaj o radu JU iz oblasti visokog obrazovanja za školsku 
2013/2014 godinu sa programom rada za školsku 2014/2015 godinu. 
 
Molim zastupnike da pristupe izjašnjavanju o prijedlogu ovog Amandmana. 
 
Molim službu da pokaže rezultate izjašnjavanja. 
 
Od prisutnih 25, glasalo je 24. nije glasao 1. ZA je glasao 21, uzdržanih 2, 1 protiv. 
 
Konstatujem da je ovaj Amandman dio potrebnu većinu glasova i da je sastavni dio Prijedloga 
programa rada Skupštine Kantona Sarajevo.  
 
Sada glasamo o prijedlogu zaključaka zastupnika Besim Mehmedića. 
 
Amandman na Program rada Skupštine, predlažem da se u tačci oblast 3. prostornog uređenja 
i zaštite okoliša pod normativni dio uvrsti tačka 4. koja glasi: „ Izvještaj o realizaciji odluke o 
realizaciji odluke o legalizaciji bespravnih objekata u Kanton Sarajevo.“ 
 
Molim zastupnike za pristupe izjašnjavanju o prijedlogu Amandmana. 
 
Od prisutnih 25, ukupno je glasalo 24, jedan nije glasao. ZA je glasalo 24, nije bilo uzdržanih 
ni protiv. 
 
Konstatujem da je ovaj Amandman dobio potrebnu većinu glasova i da je postao sastavni dio 
Prijedloga programa rada Skupština Kantona Sarajevo za 2014 godinu. 
 
I Amandman Kluba SDA. 
 
Da se u Program rada Skupština Kantona Sarajevo uvrsti u oblast pravde i uprave normativni 
dio iz nadležnosti Skupština Kantona Sarajevo kao tačka 2 Zakon o porijeklu i oduzimanju 
nelegalno stečene imovine. Molim zastupnike da pristupe izjašnjavanju o predloženom 
amandmanu.  
 
Molim službu da pokaže rezultate izjašnjavanja.  
 
Od prisutnih 25, ukupno je glasalo 24, 1 nije glasao. ZA je glasalo 21, 2 su bila uzdržana i 1 
protiv. 
 
Konstatujem da je i ovaj amandman dio potrebnu većinu te da postaje sastavni dio Prijedloga 
programa rada Skupština Kantona Sarajevo za 2014 godinu. 
 
Amandman zastupnika Hošić Muje koji glasi: 
 
„Da se izvještaj o radu JKP i ustanova dostavi na razmatranje Skupštini najkasnije do aprila 
2014 godine.  
 
Molim zastupnike da pristupe izjašnjavanju o predloženom amandmanu. 

Od prisutnih 25, ukupno je glasalo 24. nije glasao 1. ZA je glasalo 24. nije bilo uzdržanih ni 
protiv. 
 
Konstatujem da je ovaj Amandman dio potrebnu većinu glasova i da postaje sastavni dio 
Prijedloga programa rada  Skupština Kantona Sarajevo za 2014. 
 
Pristupamo izjašnjenju o prijedlogu Amandman zastupnika Dževada Hodžića koji glasi: 
„Predlažemo Skupština Kantona Sarajevo u prvoj polovini 2014 godine planira održavanje 
jedne tematske sjednice posvećene organiziranju i koordiniranju turističko promotivnih i 
drugih aktivnosti u sklopu obilježavanja stogodišnjice početka Prvog svjetskog rata.“ 
 
Molim zastupnike da pristupe izjašnjavanju. 
 
Od prisutnih 26, ukupno je glasalo 26. ZA je bilo 25, 1 je bio uzdržan i nije bilo protiv. 
Konstatujem da je ovaj Amandman dobio potrebnu većinu glasova i da postaje sastavni dio 
prijedloga Programa rada Skupština Kantona Sarajevo za 2014. godinu. 
 
 
MOLIM ZASTUPNIKE DA PRISTUPE IZJAŠNJAVANJU O  PRIJEDLOGU  
PROGRAMA RADA SKUPŠTINE KANTONA SARAJEVO ZA 2014. GODINU. 
 
Od prisutnih 26, ukupno je glasalo 22. 4 nisu glasala. ZA je glasalo 22, nije bilo uzdržanih ni 
protiv.  
 
KONSTATUJEM DA JE SKUPŠTINA USVOJILA PROGRAM RADA SKUPŠTINE 
KANTONA SARAJEVO ZA 2014. GODINU. 
 
Zaključujem 3. tačku Dnevnog reda. Prelazimo na 4. tačku Dnevnog reda. 
 
 
AD – 4. 
 
INFORMACIJA O STEPENU REALIZACIJE SKUPŠTINSKIH ZAKLJUČAKA ZA 
ČIJU JE REALIZACIJU ZADUŽENA VLADA KANTONA SARAJEVO 
 
Za praćenje realizacije navedenih zaključaka i podnošenje izvještaja po istom  zadužen je 
Sekretar Skupštine Kantona Sarajevo. Molim sekretara da da uvodno izlaganje. Izvolite. 
 
Sekretar Abid Kolašinac: 
Dakle do danas je jedino došao izvještaj po zaključku skupštine od 09.12. koje smo uputili 
Tužilaštvu a vezano je za kaznene prijave odnosno krivične prijave a koje se odnose na 
menadžment JKP Gras. Dakle, Tužilaštvo je dostavilo taj izvještaj ja ću vam ga pročitati. 
 
„Shodno vašem aktu broj gornji, da ne čitam broj, od 09.12.2013 godine zaprimljenom u 
ovom Tužiteljstvu, dana 17.12.2013.godine, obavještavamo vas kako slijedi: 

- kazneni predmeti koji se odnose na JKP Gras pa pod  
1. ovdje je naveden broj kaznene prijave da je ne čitam, dana 03.1.2008 godine 

donesena je naredba o provođenju istrage protiv više osoba zbog kaznenog djela 
zloupotrebe položaja ili ovlasti iz člana 383 stav 1 KZ FBIH. U navedenom 
kaznenom predmetu do sada je saslušan veći broj svjedoka. Ispitani su 
osumnjičena lica, pribavljena je određena materijalna dokumentacija kao i 
donesena naredna za potrebna vještačenja. Postupajući tužitelj intenzivno 

preuzima određene istražne radnje u cilju donošenja konačne tužiteljske odluke.  
2. Dana 22.01.2013 godine podignuta je optužnica protiv Šačira Boškaila i Ferida 

Veljovića zbog kaznenog djela zloupotrebe službenog položaja ili ovlasti iz člana 
383 stav 1 u vezi sa članom 55 KZ FBIH, produženo kazneno djelo i članom 31. 
istog zakona koja optužnica je potvrđena od strane Općinskog suda Sarajevo dana 
04.02.2013 godine. Sudski postupak je u toku. 

3. Na osnovu člana 45. Zakona o kaznenom postupku FBIH te u vezi sa zaključcima 
Skupština Kantona Sarajevo sa tematske sjednice održane dana 28.12.2011 godine 
dana 30.12.2011 godine Kantonalno tužiteljstvo Kantona Sarajevo uputilo je 
zahtjev za prikupljanje potrebnih obavještajnih i provođenje istražnih radnji 
finansijske policije FBIH na koji zahtjev do danas Tužiteljstvo nije dobilo 
odgovor. 

4. dana 01.02.2013.godine zaprimljena je anonimna informacija o oduzimanju 
zemljišta JKP Gras i zloupotrebama položaja odgovornih lica KP Gras. 
Postupajući tužitelj je u navedenom predmetu poduzeo određene pred istražne 
radnje. 

5. Dana 07.02.2013 godine, zaprimljena je informacija o određenim nezakonitim 
radnjama odgovornih lica JKP Gras za period 2006 – 2008 godine podnesena od 
strane Udruženja saobraćajaca. Kazneni predmet je u statusu prijave. 

6. Dana 10.04.2013.god donesena je naredba o provođenju istrage protiv više osoba 
zbog kaznenog djela organiziranje otpora iz člana 361 stav 2 u vezi sa stavom 1 i 
Kaznenog djela oduzimanja tuđe pokretnine iz člana 291 stav 1 KZ FBIH a u vezi 
sa članom 1 KZ FBIH i članom 54. istog zakona stjecaj kaznenih djela. U 
navedenom kaznenom predmetu do sada je saslušan veći broj svjedoka. Ispitana su 
osumnjičena lica te je pribavljena i određena materijalna dokumentacija. 
Postupajući tužitelj intenzivno poduzima određene istražne radnje u cilju 
donošenja konačne tužiteljske odluke.  

 
 
Kazneni predmeti koji se odnose na PD Butmir: 

1. dana 10.05.2013 godine zaprimljen je akt MUP-a Kantona Sarajevo kazneni predmet 
je u statusu prijave. 

2. Dana 04.10.2013.godine zaprimljena je kaznena prijava sa prilozima predsjednice i 
članova NO KJP PD Butmir doo, te v.d. direktora navedenog pravnog lica protiv više 
NN lica zaposlenika PD Butmir zbog kaznenog djela protiv pravno lišenje slobode iz 
člana 179. KZ FBIH lažnog prijavljivanja iz člana 347 KZ FBIH, kaznenog djela 
zloupotrebe ovlaštenja u PD poslovanju iz člana 247 KZ FBIH i kaznenog djela 
zloupotrebe položaja ili ovlaštenja iz člana 383 stav 1 KZ FBIH. Postupajući tužitelj je 
u navedenom predmetu preduzeo određene pred istražne radnje. 

3. Dana 24. 07.2013. zaprimljen je akt Ministarstva privrede Kantona Sarajevo pod 
oznakom prijava protupravnog lišenja slobode. U aktu sa prilozima je navedeno da je 
dana 12.07.2013 godine članovima v.d. NO KJP PD Butmir doo Sarajevo Ilidža nakon 
završetka sjednice NO bio onemogućen izlazak iz kruga i kretanje u periodu od 16,00 
do 21,30. postupajući tužitelj je u navedenom predmetu poduzeo određene pred 
istražne radnje. 

4. Dana 05.08. 2013 godine zaprimljena je akt MUP-a Kantona Sarajevo kazneni 
predmet je u statusu prijave. 

5. Dana 23.08.2013.godine zaprimljena je kaznena prijava sa prilozima od strane 
odgovornih lica KJP OD Butmir doo Sarajevo zbog izrade i upotrebe lažnih pečata od 
strane trenutnog vd direktora KJP PD Butmir doo Sarajevo. Postupajući tužitelj je u 
navedenom predmetu poduzeo određene pred istražne radnje. 

6. dana 29.08.2013 godine zaprimljena ja kaznena prijava od strane sindikalne 

organizacije PD Butmir protiv više lica zbog osnova sumnje da su počinili krivičnog 
djelo nesavjestan rad u službi iz člana 387 KZ FBIH. Postupajući tužitelj je u 
navedenom predmetu poduzeo određene pred istražne radnje. 

7. Dana 01.11.2013 zaprimljen je akt MUP-a Kantona Sarajevo sektor kriminalističke 
policije u prilogu koja je dostavljena anonimna prijava Ureda krimolovci vezano za 
rad PD Butmir. Kazneni predmet je u statusu prijave.  

8. Dana 26.11.2013.godine zaprimljena je prijava PD Butmir kazneni predmet je u 
statusu prijave.  

 
Glavna kantonalna tužiteljica Nives Kanečev. Toliko i hvala. 
 

Predsjedavajući: 
Hvala sekretaru Kolašincu. Da li neko od zastupnika traži riječ po ovoj tačci. Obzirom da 
nema prijavljenih zaključujem 4. tačku dnevnog reda i prelazimo na realizaciju tačke 5 koja 
glasi: 

 
 
AD – 5. 
 
PRIJEDLOG ZAKONA O PLATAMA I NAKNADAMA ČLANOVA ORGANA 
UPRAVLJANJA I DRUGIH ORGANA KANTONALNIH JAVNIH PREDUZEĆA 
 
Prijedlog ovog Zakona dobili ste uz poziv za sjednicu.  

Molim predstavnika Predlagača da podnese uvodne napomene. Ministrica Memić. 
 
Ministrica Velida Memić: UVODNO IZLAGANJE 
 
Predsjedavajući: 
Hvala ministri Memić. Da li predstavnici radnih tijela žele riječ? Ja nemam prijavljenih. 
Imaju li zastupnici pitanja? 
 
Poslanik/zastupnik Eldar Čomor: 
Hvala predsjedavajući. Ispred Komisije samo ću ja ukratko vezano za ovu tačku dnevnog 
reda. Komisija je jednoglasno podržala prijedlog Zakona o platama i naknadama članova 
organa upravljanja i drugih organa KJP uz zaključak da komisija sugeriše Vladi Kantona 
Sarajevo da se zabrani svim kantonalnim javnim preduzećima i drugim ustanovama čiji je 
osnivač Kantona da na trošak preduzeća izvršavaju usavršavanje članova organa upravljanja i 
drugih organa. Troškove usavršavanja trebaju da snose sami članovi organa upravljanja tih 
preduzeća. Stav predlagača je da se prihvata ovaj zaključak Komisije za privredu, ekonomsku 
i finansijsku politiku ali jutros iz pitanja ili diskusija na prvoj tačci dnevnog reda, Pitanja 
inicijative i odgovori vezano za pitanje kolege Mirsada Pindže da li se sada ova zabrana 
odnosi na sva buduća ovakva pitanja ili će se ovakva odluka o zabrani ovakvih stvari odnositi 
i retroaktivno. Jer mislim da ima dosta onih koji su već dobili priliku da se usavršavaju o 
trošku JP i ustanova. Hvala puno. 
 
Predsjedavajući: 
Obzirom da nema prijavljenih za postavljanje pitanja, zastupnik Čomor vi tražite odgovor na 
pitanje? Ne. Otvaram diskusiju. 
 
Poslanik/zastupnik Nedžad Fazlija: 
 Zahvaljujem predsjedavajući. Vrlo ću kratko u ime Kluba SDP izražavamo jedno 

zadovoljstvo što je ovaj Zakon konačno ugledao svjetlo dana. Također izražavamo 
zadovoljstvo na korektnosti od strane predlagača ovog zakona koji su se odazvali na javnu 
raspravu koji je Klub SDP napravio. Uložili smo određene primjedbe i naše poglede kako bi 
se ovaj Zakon trebao dodatno osnažiti i unaprijediti i mogu reći da su ključne stvari iz tih 
naših diskusija odnosno primjedbi koje su se pojavile na javnoj raspravi ubačene u ovaj 
Zakon. Dva člana su iz te javne rasprave također doprinijela poboljšanju ovog zakona i mi 
kao Klub SDP-a ćemo podržati ovaj Zakon i još jednom se zahvaljujemo što smo konačno 
uredili ovu oblast koja je do sada bila nekako maglovita da tako kažem. Hvala. 
 
Poslanik/zastupnik Eldar Čomor: 
Zahvaljujem predsjedavajući. Hvala još jedanput predsjedavajući. Naravno mislio da ćete 
pitati imam li nekih novih pitanja. Volio bih da mi se odgovori na ono pitanje vezano za 
usavršavanje članova uprave i NO. mislim da je dobro što imamo ovakav Zakon o platama i 
naknadama članova organa upravljanja, direktora itd. jer mislim da ćemo ovim zakonom 
uspjeti da stanemo u kraj onim famoznim menadžerskim ugovorima gdje se ne zna ko pije a 
ko plaća i dobro je da imamo naknadu i kaznu. Da možemo razlikovati one direktore koji 
svojim radom i poslovanjem zaslužuju određeni dio stimulacije a boga mi oni koji ne rade 
svoj posao kako treba da ima i destimulacija. Još samo ovdje dobro je da u članu 8 ova 
mjesečna naknada za predsjednika Skupštine i NO i Odbora za reviziju itd. utvrđena u visini 
do 50% prosječne neto plaće isplaćene u FBIH, znači nije fiksno 50% tako da će vjerovatno 
Skupštine preduzeća prilikom donošenja ovakvih odluka voditi računa i o finansijskoj 
situaciji ili stabilnosti preduzeća. Hvala puno. 
 
Predsjedavajući: 
Hvala zastupniku Čomoru. Ministrica će odgovoriti kada dođe na red. 
 
Poslanik/zastupnik Adnan Solaković: 
Hvala lijepo. Ja se prijavljujem za diskusiju gospodine predsjedavajući. Kao prije svega želim 
pohvaliti to što danas ovdje možemo raspravljati kroz Zakon uređenom i jedinstvenom 
rješenju kojim se uređuju plate i naknade organa upravljanja u JP kojima je osnivač i 
suosnivač Kanton Sarajevo. A koja se djelimično ili potpuno finansiraju iz Budžeta Kantona 
Sarajevo. Istina je da su do sada bila nesrazmjerna primanja predsjednika i članova NO i 
Skupština preduzeća kao i primanjima nosioca izvršnih funkcija u Kanton Sarajevo, a imajući 
u vidu poslovanje ovih JP. Predlagač je iznio stav da će se ovim zakonom urediti ova do sada 
ne uređena oblast i da će se na taj način izvršiti uštede koje će ići u korist budžeta Kantona 
Sarajevo i tih JP pa samim tim otvoriti mogućnost preusmjerena finansijskih sredstava u 
kapitalne projekte sredstvima koja su do tada izdvajana na plate i naknade u organima 
upravljanja i drugim organima u JP kojima je osnivač ili suosnivač Kanton Sarajevo. Na 
žalost ja lično ne mogu se složiti sa predloženim kantonalnim zakonom kojim se određuju 
primanja direktora, izvršnog direktora , predsjednika i članova Skupština NO  i drugih organa 
i JP čiji je osnivač Kanton Sarajevo i to najviše do tri prosječne neto plate za direktore i 
izvršne direktore najviše do 50% jedne prosječne neto plate za predsjednike Skupština, NO i 
drugih organa te najviše do 40% jedne prosječne neto plate za članove tih odbora. Zakon 
podrazumijeva prosječne neto plate isplaćene u FBIH po posljednjem objavljenom podatku 
Federalnog zavoda za statistiku. Također su regulisani uslovi za zaključenje ugovora o radu 
direktora i izvršnih direktora koji se zaključuju na period imenovanja. Međutim, nisu 
regulisane druge vrste ugovora kao što su tzv. menadžerski ugovori direktora preduzeća koji 
na žalost postoje u skoro svim katnonalnim preduzećima i koji su sa veoma visokim 
novčanim iznosima. Ako se uzme zadnji objavljeni podatak Zavoda za statistiku plata 
direktora bi u ovom momentu iznosila 2.535 KM a sa stimulacijom od 30% ta bi plata 
iznosila 3.295 KM. Bez uvećanja plate po osnovu penzijskog staža. Smatram da ovako 
enormne plate pojedinih direktora nisu odraz realnog stanja u tim preduzećima tako da 

ovakva zakonska rješenja ne bi smjela biti ni moralni čin zastupnika koji sjede u ovoj 
Skupštini, pogotovo kada u Kanton Sarajevo imamo 1.850 nezaposlenih osoba i kada u većini 
slučajeva njihove porodice žive na rubu siromaštva. U slučaju negativnog poslovanja plaća 
direktora bi bila umanjena također za 30%. I ona bi u ovom momentu iznosila 1.774, 50 KM. 
Što bi po meni bila realna plata direktora. Veoma negativno sam iznenađen pojedinim 
učesnicima u javnoj raspravi koji predlažu da se kao osnovica za obračun plate uzme prosjek 
plate u Kanton Sarajevo. To bi u ovom momentu značilo da bi direktori imali platu od 3,87 
KM a sa uvečenjem od 30% ta bi plata bilo 4.013 KM. Što ne bi donijelo uštede nego bi samo 
još više povećalo finansijska izdvajanja. Također predlažem da u drugim organima 
upravljanja, Skupštini i NO predsjednici i članovi tih organa budu osobe koje su visoko 
obrazovane i imaju nivo znanja koji je dovoljan da uspješno obavljaju povjereni im zadataka 
da se nalaze već duže vremena na birou za zapošljavanje što bi se regulisalo kroz kriterije 
kojim se biraju osobe za pomenute organe. Zbog svega što sam naveo ovaj Zakon Klub 
zastupnika SBB- a neće podržati a predlagaču predlažemo i savjetujemo da bi bilo dobro da 
povuče ovaj Zakon iz procedure i da još jednom razmisle o visini naknada koji ovaj Zakon 
regulišite i da ti iznosi budu što bliže realnom stanju u društvu i zemlji, uopšte. Hvala. 
 
Poslanik/zastupnik Besim Mehmedić: 
Hvala gospodine predsjedavajući. Ja ne želim  da pohvalim nego jednostavno kažem da je 
ovaj Zakon dobar. Ali u raspravi i u pripremi ovoga uz manjkavost koju ću sada iznijeti zato 
sam rekao prethodno da podržavam u momentu kada svi znamo i da ne ponavljam koliko su 
do sada bile isplaćivane plate svi oni koji su vodili ova KJP. Ovu manu koju ću sada iznijeti ja 
izuzimam iz socijalnog aspekta da sam je namjerno zaboravio kada sam rekao da treba da se 
podrži ovaj Zakon. A to je, ova JKP primjera radi imaju zaposlene od stotinu pa do dvije 
hiljade zaposlenih. Imaju u svom portfoliju neka 10 miliona. Što na neki način stavlja u 
poziciju da mnogo veće sisteme u odnosu na manje sisteme oni koji će rukovoditi ne stavlja u 
poziciju da im se to valorizira. To je ono što mislim za u buduće ali s obzirom na postojeće 
stanje KJP takvo ja se opredjeljujem da je bolje i ovakav Zakon uz ovu manjkavost koji će 
imati ne samo političku poruku nego i stvarnu životnu poruku da neko ko je do sada i u 
buduće treba da upravlja preduzećem treba da bude svjestan vremena u kojem se nalazi i da 
mu to bude motiv da ne gleda na platu nego da gleda društveni interes. Drago mi je što je 
Kolegij Skupštine pažljivo slušao moje izlaganje i zahvaljujem se. 
 
Poslanik/zastupnik Elmedin Konaković: 
Ja ću samo nekoliko rečenica. Dakle o ovom zakonu smo mi govorili. Mislim da je on jedan 
od sastavnih dijelova težnje ove Skupštine koja po tom pitanju izgleda vrlo jedinstveno da se 
malo dovede u red ta sfera komunalne privrede. Ovo što moj kolega Solaković govori onako 
ima smisla da mi povećavamo plate ovih direktora i da se tamo sada rade neka uvećanja pa da 
on na to prigovara. Slažem se ja možda s njim da možda ni ovo nisu realne cifre da bi još 
trebalo razmišljati o određenoj modifikaciji zbog trenutnog stanja u državi i društvu. Dakle da 
su i te plate u odnosu na penzije i u odnosu na druga davanja socijalnim kategorijama naravno 
zvuče tako basnoslovno. Ne mislim da je pogrešan princip ove stimulacije i destimulacije i 
mislim da je on vrlo pravedan i ovo je otprilike neki test period za nas da vidimo da li smo 
barem za jedan milimetar uspjeli sanirati to stanje u sferi komunalne privrede i mislim da je 
kao želja Vlade i nastojanja nas kao skupštine onako vrlo jasna poruka kako je rekao moj 
kolega Mehmedić. Još jednom napominjem da mi ovdje nikome ne uvećavamo platu ni za 
marku. Govorimo o sferi komunalne privrede kojoj u gubitašima direktori trenutno imaju 
5.600 ili 6.200 ili 3.900 o tim platama mi govorimo i o tim famoznim menadžerskim 
ugovorima. Mene je jednom resorni ministar demantovao. Ja sam se još jednom dodatno 
raspitao da je u sferi privrede, ministarstvu privrede postoje preduzeća u kojem je direktor 
imao 5.600 neto platu a zamjenik 4.200 neto platu. Znači to je istina. Bez tih famoznih 
menadžerskih ugovora za koje ćemo mi brzo saznati. Mi smo dali nalog upravljačkim 

strukturama i skupštinama i NO da nam kažu koja je to tabu tema da ne znamo koliko ljudi 
uopšte tamo zarađuju. Zato mislim da je ovo jedan dobar korak da nije naravno ni blizu 
idealnog i da neke ljude koji vode ta teška i odgovorno vode za funkcionisanje teška 
preduzeća posluju pozitivno u današnjem vremenu treba nagraditi da ta razlika treba biti 
evidentna. Taj princip. Princip i činjenica da smanjujemo plate u toj sferi apsolutno nas 
opredjeljuju da glasamo Za i ne vidim zaista razlog osim ako je neka politička partija kao što 
je SBB trebao biti odgovoran pa ponuditi eventualno amandmane i druge prijedloge na ovaj 
Zakon. Priložiti nama kao zastupnicima druga rješenja. Mi smo danas glasali svi jedni 
drugima za prijedloge i amandmana i dopuna i siguran sam da bi smo i o tome vrlo ozbiljno 
poveli računa. Nisam za princip ovo mi nećemo zato što nam se na prvu ne sviđa  a nismo 
nimalo odgovorno pristupili i ponudili neko bolje rješenje. Ovo rješenje je puno bolje od 
postojećeg. Nije idealno a stvara pretpostavke da u izmjenama i dopunama ovog zakona 
ponovo za par mjeseci izmijenimo neke stavke za koje procijenimo da nisu kvalitetne. Vladi 
na ovom potezu čestitke. Hvala. 
 
Poslanik/zastupnik Enes Zeković: 
Zahvaljujem. Ja ću prokomentarisati ovaj član 7. na primjeru Grasa i direktora koji je u 
mandatu od četiri godine. U jednoj godini napravi gubitak od 20 miliona i prima platu kako je 
prima. Druge godine napravi uštedu od 100.000 KM i ima mogućnost da dobije za 30% veću 
platu. To je moj komentar. Hvala puno. 
 
Poslanik/zastupnik Zaim Backović: 
Bezdilemno da zakonsko uređenje ovog prostora koje nije bilo uređeno treba. No uvijek bez 
obzira na sve javne rasprave moramo poći i od činjenice šta se to tamo traži. D ali mi hoćemo 
kvalitet ili mi hoćemo formu? Ja znam da je populistički govoriti da je to lijepo za uši, da je to 
prekrasno da postoje volonteri ali hajde da vidimo šta piše tamo kakav se kvalitet ljudi traži. 
Onda se kaže u konkursima govorim sada o skupštinama i UO ili NO, VSS, pet godina radnog 
staža na rukovodnim pozicijama iz date oblasti i tako se nareda i tražimo kvalitetne ljude koji 
će a navest ću desetine primjera gdje smo jako puno nekvaliteta dobili i falsifikovanog 
kvaliteta i ljudi nam bježe upravo zbog toga što pravimo ovu famu o visini primanja, 
kvalitetni ljudi. Ljudi koji uopšte nisu bili u struci dolaze na pozicije i to im postaje samo 
forma a ne realna zanimacija u smislu poboljšanja kvaliteta i davanja onoga što se zove 
kvalitet u datoj firmi da bi data firma mogla funkcionisati. I čak djeluje ponekada i 
potcjenjivački kada čujete da profesor doktor tražite na to i to mjesto vi mu kažete da mu je 
primanje 150 KM ili 200 KM. Molim? Ne čujem vas. Ne ne imate vi toga jako puno. Ja ću 
vam navesti toga jako puno. Evo zadnji primjer je programski savjet TVSA tražite iskustvo, 
tražite ovo, tražite ono i kaže primanje mu je 200 KM mjesečno. Taj kvalitet ljudi za to nećete 
naći. Neće ljudi da idu tamo. Ja bih prije išao, naravno ja razumijem da je Zakon neophodan 
ali ako želite kvalitete naći kvalitet koji će svojim radom zaraditi svoju platu ili svoju 
naknadu. I onda ta naknada će biti plod onoga što je urađeno u datoj firmi jer ovako 
generalisanje toliko i toliko posto od prosječnog tog i tog čini da jednostavno tamo gdje ljudi 
rade kako treba, rade svoj posao su destimulisani u odnosu na one koji ne rade, kojima je to 
puka forma. Ja predlažem da se o tome malo razmisli jer nema nas milijarda. Tim prije što se 
dešava da upravo zbog toga što se nema i odlukama koje je ova Skupština donijela u jednom 
periodu limitiramo mogućnost angažovanja ljudi. Zato nam ove diplome koje su kupljenje 
postaju jako validne. Zato niko neće da dostavi kada je počeo da se bavi svojim nazovi 
akademskim poslom. Zato imamo sada čovjeka koji je u 54 godini diplomira i nakon nedjelju 
dana se postavlja za direktora priznaje mu se ono što je bilo prije toga. Adnane ja sam tražio 
diplome da se dostave. Ja sam sve to tražio. Zato imamo a imamo, realan razvoj i realno onih 
koji su kvalitetni ljudi jednostavno neće da idu prema tome. I onda svi kažu da to postaje 
samo isključivo političke funkcije. Ja predlažem da se o tome razmisli još znači nije problem, 
Zakon ide ali mi moramo nadogradnju tog zakona raditi jer kvalitet moramo dobijati bez 

kvaliteta nema ni kvaliteta firmi. To o čemu mi pričamo je nešto što je fikcija. Kada dovede 
nekvalitet dobijate nekvalitet. Treba navesti sada desetine firmi koje su upravo zbog takvog 
pristupa u cijelosti devastirane. Nekvalitetna Skupština, nekvalitetan NO, nekvalitetna uprava. 
Imamo jednu od firmi u kojoj su izuzev direktora svi pomoćnici, odnosno izvršni direktori 
jedan završio na Sokocu, nakon toga sa Sokoca donio da je magistrirao. Jedan završio studij 
za 40. godina i magistrirao i doktorirao u roku od dvije godine. I tako redom. I onda imamo 
gubitke. Predlažem da o ovome razmislite. 
 
Predsjedavajući: 
Tema je plate i naknade u organima uprave. 
 
Poslanik/zastupnik Zaim Backović: 
Upravo su plate i naknade. Kvalitet neće da ide ukoliko nema viziju da će biti adekvatno 
nagrađen za svoj rad. Jer danas te ljude kupuju, daju ovi kao što su strane firme i enormno 
nagrađuju i uzimaju nam ljude koji vrijede. Zapamtite masovno nam ih uzimaju. Masovno 
nam kvalitet odlazi iz ove zemlje a nama ostaje da se bakčemo s ovim što imamo. Hvala. 
 
Poslanik/zastupnik Segmedina Srna Bajramović: 
Zahvaljujem još jednom uvaženi predsjedavajući za riječ. Pa evo ja ću se zbilja pokušati 
potruditi da ostanem u okviru ove tačke dnevnog reda. Naime želim se pridružiti svima onima 
koji u novom prijedlogu Zakona o plaćama i naknadama članova organa upravljanja i drugih 
organa KJP vide jedan veliki korak naprijed. Dakle mi smo kao Klub kao što je to rekao i naš 
predsjednik svoju odgovornost iskazali organiziravši javnu raspravu i moram iskazati svoje 
zadovoljstvo da su se našem pozivu za sudjelovanje odazvali i predstavnica ministarstva 
pravde i uprave gđa Ljilja Čehajić, ministar Zlato Petrović, onako zajedno smo radili kao što 
smo već konstatirali, ono što smo mi predlagali ključne stvari su prihvaćene i mi smo zbilja 
zadovoljni odnosom sagledavanja cjelokupne situacije naspram ovoga posebno naspram 
mogućnosti da se plaće mogu umanjiti ukoliko su izvještaji negativni. Eto onako želim 
zahvaliti predlagaču na korektnosti. Mi ćemo još jednom ponavljam ovaj Zakon podržati. 
Hvala lijepo. 
 
Poslanik/zastupnik Branislav Crnogorac: 
Ja sam na početku mandata problematizirao ove visoke plaće i menadžerske ugovore. Ali 
naravno nikada nisam dobio odgovor ko i koliko ima kada su u pitanju ti menadžerski 
ugovori. Ovaj ovaj Zakon u svakom slučaju treba podržati. Ja i dalje mislim da su ovdje 
predviđene za menadžere visoke plaće. Mi smo rekli da ne bi plaće trebale biti veće od plaća 
ministara jel tako? Al ako kažemo ako ovo prevedemo ovaj sad Zakon i ako kažemo kolika je 
funkcioneru odnosno menadžeru kolika bi bila plaća ona je još uvijek veća od plaće premijera 
po meni. Mislim onako koliko ja to mogu da vidim. S druge strane jesam za destimulaciju ako 
je u pitanju negativno poslovanje ali zašto da stimulišemo ako je u pitanju pozitivno 
poslovanje ili ovi koji vode firme menadžere i oni su već stimulirani visokim plaćama jer su 
one kao što vidimo po ovom zakonu u visini tri prosječne plaće jel tako. A ako bi ostavili ovaj 
Zakon i zasigurno ovo treba usvojiti znači ovaj Zakon je dozvoljavao i do šest plaća da ovaj 
menadžer ima. Prema tome u svakom slučaju Zakon je dobar. Kao što su rekle prethodno 
kolege mi imamo mogućnosti da kasnije u hodu ponovo dograđujemo i pravimo izmjene i 
dopune ovog predloženog zakona. Hvala. 
 
Poslanik/zastupnik Hanka Vajzović: 
Hvala predsjedavajući. Htjela sam ukratko, napravila sam ovako ad hok nekakvu računicu. 
Ovdje mi govorimo o plaćama u JP. Govorimo o plaćama uprave, direktora i ostalih organa 
uprave, UO, NO , Skupštine i uz sve to spominju se ti famozni iznosi menadžerskih ugovora. 
Nedavno smo mi dobili podatak kolike su plaće direktora u ovome, ne znam tačno koliko, 

Park, Rad, i ovako. Po ovoj računici koju sam na brzinu napravila plaća se direktorima se 
ništa ne mijenja. Možda čak možda i veća malo. Otprilike, to dođe između 3 i 3.500. kada se 
sve ovo svede pa računate neki radni staž ili ne znam već šta praktično izađe na isto. I to nije 
sporno. Mislim da je veći problem u ovim NO, UO i skupštinama, ne znam zašto se ovoliko 
ostavlja to je 420 KM otprilike mjesečno zajedno izađu oko 10.000 direktori i ovaj ostali dio 
uprave. Ne vidim da se tu nešto posebno promijenilo. Što se mene tiče pojačala bih 
odgovornost uprave, direktora, izvršnih i onih generalnih i evo ne vidim razloga da ostanu 
ovolike ove pogotovo što su definitivno glavni kamen spoticanja međupartijskog ova mjesta 
UO, NO i ostalih odbora. Mislim da u bolnicama nekim recimo je stotinjak maraka je 
mjesečno. Čini mi se u Državnoj bolnici, 150 u visokom obrazovanju bilo, vjerovatno tako 
ostaje. Pa što mora ovdje biti 400? Što se taj dio ne smanjuje a pojača odgovornost 
najdirektnije direktora uprave pa neka imaju onda i plaću ovo o čemu je govorio i kolega 
Backović. Ako ćemo kvalitet i kompetencije neka ima i plaću. Ne vidim ni neku veliku korist 
od ovih UO, NO i Skupština. 
 
Ministrica Velida Memić: 
Ja samo da komentare vezano za visinu plate. Dakle predviđeno je najviše tri prosječne 
federalne plate po zadnjem statističkom podatku. Dakle ne mora biti tri. Mogu biti i manje. 
Najviše su predviđene tri. Dakle stvar je unutrašnje organizacije svakog preduzeća kako će 
predvidjeti također i za članove Skupština i NO, također je predviđeno najviše do 50 odnosno 
do 40% za članove Skupština, NO i ostalih organa. Dakle ne mora se ići maksimalno. To je 
sada stvar koja će se urediti unutrašnjim aktima. Što se tiče ovog stručnog usavršavanja, ja 
moram reći da su rokovi za stručno usavršavanje za članove Skupština, NO i ostalih organa 
davno prošli. Potrebno je u kriterije za izbor članova NO staviti i ovaj kriterij moraju položiti 
taj stručni, odnosno stručno se usavršavati u Privrednoj komori, tako je bar predviđeno 
Uredbom. I zaključak bi se mogao odnositi ovaj koji je Vlada prihvatila samo na u buduće a 
ne za ono što je bilo, jer ne možemo retroaktivno prihvatati. Dakle ono što je do sada 
isplaćeno, isplaćeno je. Dakle samo za u buduće da se odnosi ova zabrana za isplaćivanje 
ovog usavršavanja jer svako ko želi da se prijavi za konkurs u NO trebao bi da ima položen 
ovaj stručni ispit da to bude jedan od kriterija za apliciranje u NO. dakle Skupština odnosno 
NO će voditi računa da se ne daju maksimalne plate ako već želi da se nešto uštedi u 
preduzećima, zavisno od toga kako preduzeće posluje, nadam se da će ti članovi NO u skladu 
sa dobrim domaćinom voditi računa o tome koliku će odrediti i platu direktoru i naknade za 
članove Skupština i NO. ne znam je li treba još nešto , jesam li nešto zaboravila? 
 
Poslanik/zastupnik Eldar Čomor: 
Možete shvatiti kao pitanje ili kao komentar ali mi doista nije jasno ako kažete ne može se 
retroaktivno primijeniti. Znači svi oni koji su do sada iskoristili mogućnost usavršavanja na 
teret JP itd. Su nagrađeni a svi budući koji to budu radili moraju to raditi o svom trošku. Moj 
stav je da svi trebaju da rade o svome trošku a oni koji su već finansirani od strane preduzeća 
trebaju da plate na način da im se to odbija od budućih paušala koje već primaju za svoje 
usavršavanje. A primjena retroaktivne odluke, mi imamo Federaciju BIH koja jednom 
rečenicom primjenjuje Zakon od 01.01.2013.godine i Kantonu Sarajevo uzme 56 miliona 
prihoda. Znači kada je nekome u interesu onda se  mogu donijeti takve odluke, kada nije onda 
ne važe. Mislim da nije fer i korektno ali eto. Ako je to zakonska odluka. 
 
Predsjedavajući: 
Nema retroaktivne primjene propisa. Hvala ministrici. Sada pozivam premijera Suada 
Zeljkovića. 
 
Premijer Suad Zeljković: 
Hvala lijepo gospodine dopredsjedavajući, uvaženi zastupnici, dozvolite mi da sa par riječi se 

osvrnem na ovaj Zakon. Mnogo toga je izrečeno kroz vaše diskusije. Mnogo toga je i 
ministrica u svom obrazloženju rekla kao obrazloženja su uglavnom pravne prirode i za 
posljedicu imaju matematiku. Ono što je mnogo važnije jeste sljedeće. Ova Skupština i ova 
Vlada upućuju snažnu poruku. Ta poruka u javnosti treba da bude shvaćena na najpozitivniji 
način. Uređivanje oblasti između ostalog i ova oblast je jedna od neuređenih oblasti koja je 
tražila vapila za sistemskim rješenjem. Možda kroz ovaj Zakon određena rješenja mogu i 
trebaju da su postavljena na boljoj osnovi ali u svakom slučaju donošenje Zakona koji regulira 
oblast jeste bolje rješenje od neuređenog sistema. Ovo je dobar put da se na slične načine 
urede  i druge oblasti. Ovo je dobra poruka javnosti, ovo je dobra poruka i menadžmentima i 
svim uposlenim da na određeni način se valorizira rad. Dilema će uvijek biti, da li valorizacija 
rada i naknade za taj rad jeste pravedna. Ali očigledno da u nekim stvarima još dugo vremena 
nećemo uspjeti postići dignitet ove Skupštine, što se vidi iz minute u minutu. Ja još jednom 
želim da se zahvalim vama, želim da se zahvalim svim klubovima, svim zastupnicima, svim 
onim koji su učestvovali na korektan fer i pošten način da dođemo do nečega što se zove 
uređenje u jednoj od oblasti koja do sada nije bila uređena. Postoji načini kako se reaguje kroz 
amandmane, kroz izmjene, dopune zakona koje mogu biti bolje. Ali zasigurno da je ovo dobar 
putokaz kako i drugim oblastima u oblasti zdravstva, u oblasti visokog obrazovanja i u još 
nekim drugim oblastima možemo krenuti ka povjerenju građana prema ovoj Vladi i ovoj 
Skupštini. Hvala vam lijepo. 
 
Predsjedavajući: 
Hvala lijepo premijeru. Obzirom da nemam prijavljenih zastupnika, zaključujem raspravu i 
molim službu da pozove zastupnike radi izjašnjavanja o prijedlogu Zakona? 
 
MOLIM ZASTUPNIKE DA PRISTUPE IZJAŠNJAVANJU O  PRIJEDLOGU  
ZAKONA O PLATAMA I NAKNADAMA ČLANOVA ORGANA UPRAVLJANJA I 
DRUGIH ORGANA KANTONALNIH JAVNIH PREDUZEĆA. 
 
Od ukupno 27, ukupno je glasalo 27, ZA je bilo 26, uzdržanih 1, nije bilo protiv.  
 
KONSTATUJEM DA JE SKUPŠTINA DONIJELA ZAKON O PLATAMA I 
NAKNADAMA ČLANOVA ORGANA UPRAVLJANJA I DRUGIH ORGANA 
KANTONALNIH JAVNIH PREDUZEĆA. 
 
Zaključujem tačku 5. Prelazimo na realizaciju tačke 6. a ona glasi: 
 
 
AD – 6. 
 
AUTENTIČNO TUMAČENJE ČLANA 104. ZAKONA O POLICIJSKIM 
SLUŽBENICIMA KANTONA SARAJEVO 
 
Autentično tumačenje Zakonodavno – pravne komisije Skupštine Kantona Sarajevo ste dobili 
uz poziv za sjednicu. 
 
Molim predstavnika Predlagača da podnese uvodne napomene. Predsjednik Zakonodavno – 
pravne komisije gospodin Amir Zukić, izvolite. Autentično tumačenje člana 104. Zakona o 
policijskim službenicima Kantona Sarajevo. 
 
Poslanik/zastupnik Amir Zukić u ime Komisije: UVODNO IZLAGANJE 
 
Predsjedavajući: 

Hvala predsjedniku Zakonodavno – pravne komisije zastupniku Amiru Zukiću.  
Da li predstavnici radnih tijela žele riječ? 
Ima li pitanja za Predlagača? 
Otvaram raspravu. 
 
Poslanik/zastupnik Faruk Efendić: 
Zahvaljujem uvaženi predsjedavajući. Ja ću samo pročitati član 171 Poslovnika koji uređuje 
ovu materiju, odnosno segment autentično tumačenje. Dakle, autentično tumačenje je opći akt 
kojim se utvrđuje istinitost, vjerodostojnost, izvornost i pravilan smisao nedovoljne jasne 
odredbe zakona. Autentično tumačenje se primjenjuje i važi od dana primjene odredbe 
Zakona za koju se daje autentično tumačenje. Meni je pomalo zaista apsurdno s obzirom da 
smo u ovim materijalima dobili decidno izvod iz ovog zakona. Dakle to je član 104. koji 
ustvari glasali ovako: Policijskim službenicima svakih efektivno provedenih 12 mjeseci na 
poslovnima i zadacima računa se kao 16 mjeseci staža osiguranja. Dakle ja ovdje zaista ne 
vidim ništa sporno. Ne vidim nejasnoću u ovom članu. Pa čak i u njegovog realizaciji i 
primjeni, pa molim da mi se odgovori kako bih mogao dalje raspravljati. I samo ću još istaći 
zaista da materijali koje smo dobili, mislim moje mišljenje je da je trebalo da se očituje i Ured 
za zakonodavstvo. Dakle imamo mišljenje Ministarstva pravde i uprave, imamo mišljenje 
Ministarstva finansija koje je faktički istaklo u svom dopisu da je nenadležno po ovom pitanju 
i da nije postignut dogovor po ovom pitanju. A mišljenje Ministarstva pravde također je 
pomalo moram reći šturo i nejasno definisano. A i zaključak Zakonodavno-pravne komisije. 
Dakle evo samo malo pojašnjenje. Ne vidim u čemu je ako je riječ o terminu „efektivno“ 
onda je to jasno denstinkcija. Dakle ako stoji riječ „efektivno“ onda ne možemo reći da je 
službenik efektivno na poslu, dakle na bolovanju ili neki drugi vid izostanka sa posla. Želim 
dakle da malo pojasnimo, ne vidim u čemu je apsolutno problem.  
 
Predsjedavajući: 
Hvala zastupniku Efendiću. Imamo još jednog zastupnika prijavljenog pa ćemo onda dati riječ 
predsjedniku Komisije da pokuša da se referira. Zastupnik Fazlija Nedžad.  
 
Poslanik/zastupnik Nedžad Fazlija. 
Ma neću dugo jer je kolega Efendić sve uglavnom rekao i meni postaje nejasno ovaj član koji 
je po meni dosta jasno napisan. Govori o efektivno provedenom vremenu u službi i po mom 
da tako kažem skromnom mišljenju ono što je provedeno u službi i ono znači policijski 
službenici koji su trenutno na poslu obavljaju svoje zadatke u skladu sa svojim ovlaštenjima 
nije isto ko kada je neko na evo npr. Trudničkom bolovanju, na godišnjem odmoru, na 
neplaćenom odsustvu itd. Mislim da te stvari ipak nisu iste i da nam je jednostavno ovo ostalo 
nejasno i ne dorečeno. Također je mišljenje Ministarstva finansija nedovoljno u smislu da oni 
su rekli da oni  nisu naravno nadležni za davanje autentičnih tumačenja, međutim ja mislim da 
ovo iziskuje određena finansijska sredstva i da bi Ministarstvo trebalo u pogledu toga, znači 
da li su za ovo potrebna finansijska sredstva, trebalo se po tom pitanju očitovati a mi znamo 
da oni nisu nadležni za autentična tumačenja. Hvala. 
 
Poslanik/zastupnik Amir Zukić u ime Komisije: 
Komisija je imala ove dileme o kojima dio kolega sada govori ne plaćeno sporazumni zahtjev 
za neplaćeni radni odnos nije efektivno radno vrijeme a svi ostali procesi za vrijeme radnog 
odnosa pa i vrijeme bolovanja i godišnji odmor ulaze u efektivni njegov radni odnos jer za to 
vrijeme se izmiruju njegove obaveze prema PIO. I iz tog razloga smo mi cijenili da bi taj 
period, znači period bolovanja i godišnjeg odmora ulazi i efektivni radni odnos jer je to 
specifično zanimanje i ima momenata i obaveza u tome poslu kada ste vi na godišnjem 
odmoru, a može vas rukovodilac naredbom pozvati, prekinuti zbog vanrednih okolnosti da su 
sve razlozi zbog kojih smo mi cijenili da sem neplaćenog radnog odnosa koje je normalno 

osoba koja ima zasnovan radni odnos sporazumno prekine za taj period, on nema uplaćenih 
PIO/MIO i to se ne računa. U svim ostalim elementima smo imali stav onakav kakav smo 
predložili Skupštini da se to računa. Da je to tako jasno i precizno napisano kao što kolega 
Efendić govori onda ne bi došao zahtjev za tumačenje nama. 
 
Predsjedavajući: 
Hvala zastupniku Zukiću. 
 
Poslanik/zastupnik Faruk Efendić: 
Ja se izvinjavam dopredsjedavajući. Dakle morat ću reagirati. U citiranom članu termin 
„efektivno“ jeste upravo riječ koja ne dozvoljava uključivanje bolovanja i ostalih oblika 
izostanaka u beneficirani staž. Dakle ne postoji efektivni staž. Znači pogrešno je koncipirano 
autentično tumačenje bojim se da ovdje previd ne napravimo. Bolje je ići u neke izmjene i 
dopune ukoliko je to PIO tražio jer ćemo imati pogrešno tumačenje. Riječ efektivno je upravo 
u ovom članu pravi distinkciju i ovaj termin ne dozvoljava uključivanje bolovanja i ostalih 
oblika izostanaka u beneficirani staž. Dakle zbog toga imamo dakle i uregencija da tako 
kažem i unutar MUP-a vjerovatno stalnu urgenciju da se riješi ovaj problem. Ali mislim da 
ćemo ovakvim tumačenjem ovog člana pogriješiti. Ja vas molim da pažljivo pročitate dakle. 
 
Predsjedavajući: 
Hoćete li nam još jednom pročitati odredbu tog člana koji govori o efektivnom radnom stažu. 
 
Poslanik/zastupnik Faruk Efendić: 
Ovo je autentično tumačenje znači član 104 Zakona o policijskim službenicima Kantona 
Sarajevo. Dakle policijski službenici svaki efektivno provedenih 12 mjeseci na poslovima i 
zadacima računa se kao 16 mjeseci staža osiguranja. To je vrijeme provedeno u radnom 
odnosu, dakle ali u efektivnom radnom odnosu. Dakle jasno je značenje riječi efektivno. To 
znači vrijeme provedeno u operativnim djelovanjima u skladu sa ovlaštenjima službene osobe 
u Kanton Sarajevo. Dakle ne može efektivno djelovanje biti bolovanje niti bilo koji izostanak 
sa posla.  
 
Predsjedavajući: 
Ima li objašnjenje riječi „efektivni“. Ukoliko nema, onda postoji potreba za autentičnim 
tumačenjem. Ukoliko ima objašnjenje „efektivni“ u zakonu u fusnoti, u nekom priručniku, 
itd., komentarima zakona onda možda ne bi trebalo. Ukoliko nema, onda je neophodno 
autentično tumačenje.  
 
Poslanik/zastupnik Faruk Efendić: 
Dakle u članu 104 jasno stoji da službenici svakih efektivno provedenih 12 mjeseci na 
poslovnima i zadacima se računa kao 16 mjeseci staža osiguranja. Dakle to je. Svaki 
efektivno provedenih 12 mjeseci na poslovima i zadacima računa se kao 16 mjeseci staža 
osiguranja. Dakle ne postoji kao što je navedeno u obrazloženju Zakonodavno pravne 
komisije efektivni radni staž i benificirani radni staž. Oni na osnovu ovoga dobijaju 
beneficirani radni staž. I jasno je značenje riječi efektivno. Dakle bojim se samo da smo 
pogriješili proceduru. Ova riječ je tu upravo zbog toga da spriječi odnosno da ne dozvoljava 
uključivanje bilo kakvog oblika izostanka u benificirani radni staž. To je suština.  
 
Poslanik/zastupnik Amir Zukić: 
Efektivno radno vrijeme znači rad umjesto 12 mjeseci on se računa na 16 mjeseci. Efektivno 
radno vrijeme je da je on rješenjem nadređenog bio na radnim odnosima, poslovima i toga i 
zadacima koji su mu proizlazili iz toga. On u tome vremenu može čovjek biti na bolovanju. 
Zamislite vi sada policajca koji večeras hoda oko ove zgrade kraj Koševskog potoka i 

prehladi se i deset dana ode zbog upale pluća. I sada mu treba oduzimati zbog deset dana a on 
je efektivno na tim poslovima i zadacima se razbolio. Ovdje je zakonodavac predvidio da je 
on efektivno, matematički da se iz 12 mjeseci izračuna 16 mjeseci. Da je rješenjem bio na 
poslovima i zadacima i da efektivno na osnovu toga izračuna mu se toliko vrijeme. Mislim da 
je Komisija u potpunosti s pravom protumačila i na taj način olakšala onima koji računaj 
penzini staž poslanicima MUP-a da budu obračunati. Ne vidim razloga uopšte za dileme kod 
ovoga. 
 
Predsjedavajući: 
Hvala zastupniku Zukiću. Prije nego što dam riječ sljedećem govorniku zastupnik Backović 
da kažem samo sljedeće. Dakle u prethodnim rješenjima i prije rata, efektivni radni staž je 
radni staž koji je proveden godina za godinu na određenim poslovima i zadacima. 
Beneficirani je dodavan samo ovlaštenim licima, u to vrijeme policajcima, policijskim 
službenicima u iznosu 3 ili 4 mjeseca. Dakle isto je ovako kako govori autentično tumačenje 
računan beneficirani radni staž i uplaćivan je od strane organa. Dakle ništa se nije 
promijenilo. Zato ja pitam ima li neko tumačenje tog efektivnog posebno pa da kaže to što ste 
vi kazali ne uračunava se bolovanje, godišnji odmor itd. U jednu godinu se sve uračunava. I 
ako si u toj godini proveo na radnom mjestu inspektor, koje je ovlašteno radno mjesto, tebi se 
računa benificirani radni staž u trajanju od 4 mjeseca na tih 12 mjeseci. 
 
Poslanik/zastupnik Zaim Backović: 
Poštovani predsjedavajući mi ovdje ulazimo u problem realnog tumačenja. Imate sljedeću 
situaciju. Efektivno je realno provedeno. Realno urađeno. Međutim u tumačenju efektivnog 
radnog vremena postoji nešto što očito ovdje nije uzeto u obzir. Naravno ukoliko je došlo do 
bolesti na radnom mjestu ide mu i dalje efektivno. Ali postoji ograničenje jer onda to može da 
preraste u neke hronične i onda. Recimo tri godine možeš da budeš na bolovanju a ideš 
efektivno odnosno ideš priznavanje benificiranog radnog staža. Evo Dino tvrdi da ne može 
samo tako u zakonu ne piše. Do koliko? Pa dozvoli mi Adnane stvari koje znam. Pa treba 
čitati. Imate i situaciju godišnjeg odmora u kojem ne dobijaš i nemaš pravo na prevoz na TO, 
itd. Da li je i to efektivno radno vrijeme. Godišnji govorim jer ovo, može ga neko povući. Po 
zakonu svakog od nas s godišnjeg odmora može poslodavac da povuče, zavisno od potrebe. 
Svakog od nas. Zakon nije rekao godišnji odmor i. Nego u slučaju potrebe posla svako se 
može povući. Ja se slažem da idemo u puno pravno tumačenje jer nema nam druge. Plašim se 
da mi sami našom odlukom ne dođemo u pravnu nelogičnost zbog termina efektivno. Termin. 
Evo ja sam sada pokušao ovdje da nađem. Gdje god odem u rječnike različito tumačenje 
efektivnog. Gdje god uđem. Različito tumačenje. Realno provedeno, čisto, stvarno provedeno. 
To se ne može u smislu posla tumačiti jer može čovjek slomiti nogu na poslu prema tome 
njemu je to efektivno. Moramo vidjeti kako se u Zakonu ovo efektivno tumači i treba tražiti 
tumačenje. Hvala. 
 
Poslanik/zastupnik Elmedin Konaković: 
Ma ja ću kratko samo više logički nego sa aspekta prava pošto ne sumnjam u motive ni 
prijedlog Zakonodavno pravne komisije. Evidentno da imamo kompleksan problem koji po 
meni nije rješenje tog problema nije u ovom autentičnom tumačenju i mi kao nosioci i prava 
koja ostvarujemo u smislu PIO nemamo nikakve prepreke ni kada ih ostvarujemo dolazeći na 
posao ni kada zbog bolovanja ne dolazimo na posao. Dakle ne umanjuju nam se ta prava. Oni 
koji imaju beneficirani radni staž naravno po istom osnovu ne bi im se trebala umanjivati ta 
prava. Ako postoje slučajevi koji su presedani pa ljudi više godina ili na drugačije načine 
koriste nešto u čemu ne bi trebali uživati onda se nekom novom alinejom tog člana može 
samo specificirati ili ta odrednica koja kaže efektivno ili se eventualno limitirati. Dakle ne 
više od šest ili 12 ili godinu ili dvije ili tri. Na taj način spriječiti ove neke nus pojave tog 
propisa ali nikako sa aspekta ljudskih prava i ostalih prava oduzeti onome nosiocu 

beneficiranog radnog staža da ostvaruje to pravo iako je eventualno bolestan. Uvodeći tu 
pravnu praksu onda bi bukvalno morali s aspekta zakona morali mjeriti svaki dan proveden na 
bolovanju ili zbog nedolaska na posao i tretirati ga tako u njegovom radnom stažu. Mislim da 
je to nemoguće. Da eventualno odgovor na ovo pitanje leži nek bilo ko od kolega to iščita 
pravnika pokrene izmjene i dopune ovog dijela zakona svi ćemo podržati i urediti oblast koja 
može ograničiti da neko ipak ne koristi to 3, 5 ili 7 godina al da ovoga koji 10 ili 20 dana ili 
tri mjeseca ne kaznimo tako što mu nećemo dati to pravo na benificirani radni staž. Tako da 
podržavamo prijedlog Zakonodavno pravne komisije hvala. 
 
Poslanik/zastupnik Faruk Efendić: 
Zahvaljujem se predsjedavajući, ja se zaista neću više javljati samo ću istaći da kolege ustvari 
pročitaju samo još ovaj predmet odnosno dopis Federalnog zavoda za PIO. Dakle upravo u 
ovom dopisu koji je naslovljen kao predmet uplata doprinosa za staž i osiguranja sa uvećanim 
trajanjem. Dakle upravo je termin efektivno ustvari realna prepreka da se realizira ovo o  
čemu mi govorimo. Zbog toga se ustvari i ne može izvršiti uplata. Ja kažem da je termin 
efektivno, predstavlja riječ koja ne dozvoljava uključivanje bolovanje bilo kakvih oblika 
izostanaka u beneficirani staž. Mi taj termin da bi realizirali moramo u potpunosti ići na 
izmjene i dopune, dakle to je moje mišljenje ja se slažem s kolegama dakle da i oni imaju 
pravo reći svoje mišljenje ali mislim da ćemo pogriješiti sigurno ukoliko ovako okončamo 
ovu stvar. Za izmjene i dopune sam siguran ali za ovaj segment nisam. Jer pročitajte dopis 
Federalnog zavoda za PIO upravo je to prepreka da se realiziraju ove uplate. Zato od nas i 
traže tumačenje. Hvala. 
 
Predsjedavajući: 
Moja replika upućena zastupniku Efendiću. Efektivni radni staž dva dana prekida radnog 
odnosa na način kako vi tumačite kada je u pitanju bolovanje, godišnji odmor itd. 
onemogućava osiguranika da ostvari penziju u kontinuitetu  ako recimo ima deset godina pa 
dva tri dana prekida nastaje mu tu prekid. Dakle po vašem tumačenju svaki godišnji odmor ili 
bolovanje koje ne ulazi u efektivni radni staž bio bi taj prekid. Dakle to je nemoguće. Dakle 
dok se policijski službenik sa ovlaštenjima nalazi na radnom mjestu na koje je raspoređen 
rješenjem ministra komesara u ovom vremenu. Dakle dokle god se nalazi tamo i ne dobije 
promjenu radnog mjesta ne dobije premještaj njemu se obračunava efektivni radni staž, ne 
može biti drugačije, nema prekida. Svaki prekid radnog odnosa  je prekid toka efektivnog 
radnog staža. Ovdje je samo apostrofirano da se na dužinu trajanja efektivnog staža jedne 
godine dodaju četiri mjeseca benificiranog radnog staža. Dakle ni logički ni pravno ne može 
se doći do drugog rješenja. Ne može se isključiti u toku jedne godine godišnji odmor 
bolovanje itd. Ne može se nikako isključiti jer onda osiguranik ne bi nikako mogao ostvariti 
pravo na penziju zbog tih nekih prekida ako mu prekidaš efektivni radni staž u toku jedne 
godine i kažeš, eh sada bio je na bolovanju šest mjeseci to mu se izbija iz efektivnog radnog 
staža. To je ne moguće. Znači čovjek je oštećen to će svaki podnosilac tužbe na sudu to će 
dobiti to se zadire u ljudska prava, pravo na rad, pravo na ostvarivanje drugih prava iz radnog 
odnosa, zdravstvenu zaštitu i sve ostalo. To jeste oblast o kojoj se decenijama raspravlja. Ali 
ja ponovo ponavljam sljedeće zaposlenik policijski službenik koji je raspoređen na radno 
mjesto sa ovlaštenjima njemu teče kao i svakom drugom efektivni radni staž i sekretarici teče 
efektivni radni staž. Prestaje onog momenta kada dobije prekid radnog odnosa iz nekog 
razloga. Sporazumno, disciplinski prijestup, itd. Dobio je prestanak radnog odnosa. Dok ga ne 
dobije njemu teče efektivni radni staž. A policijskom službeniku sa ovlaštenjima za 12 
mjeseci se računa još 4 mjeseca benificiranog. To ne može nikako drugačije. Možemo se vriti 
u krug dva dana ali ne može se na drugo doći. Ja se izvinjavam zastupniku Efendiću. 
 
Poslanik/zastupnik Faruk Efendić odgovor na repliku: 
Evo ja ću samo ma nije ni klasična replika. Postavljam pitanje kako je do sada unutar MUP-a 

kako su ovlašteni policijski službenici kako im se uplaćivao doprinos. Samo nek mi neko kaže 
do ovog momenta na koji način. Da li je ulazilo bolovanje i ovo odsustvo bilo koja vrsta 
odsustva da li je ulazila u beneficirani radni staž? Evo do sada kako je bilo samo da mi neko 
odgovori. 
 
Predsjedavajući: 
Ja na t ne mogu odgovoriti da li im je ulazilo u benificirano ali u efektivni jeste sigurno. 
Dakle govorimo sada o efektivnom jeste sigurno. Ali beneficirani je na 12 mjeseci provednih 
efektivno na nekom poslu. Efektivno je sve dok ti neko ne ukine rješenje. A tema je 
benificirani radni staž. Da li će neko proveden na radnom mjestu. Ako neko bude 12 mjeseci 
na bolovanju sasvim sigurno da će tamo cijeniti rukovodilac i reći da njegovo to radno mjesto 
neće biti benificirano ukoliko naravno do ranjavanja povrede profesionalne bolesti nije 
nastupilo na radnom mjestu. To je pitanje sada sporova. Ali generalno problem se rješava na 
ovakav način kako je postavljeno. Evo ako sekretar ministarstva koji je prisutan ako hoće da 
odgovori kako je do sada bilo. Izvoli sekretaru. Ako hoćeš izvoli. 
 
Sekretar MUP-a Edin Zahiragić: 
Pozdravljam sve prisutne. Praksa je dosadašnja bila da se uplaćuju doprinosi i za vrijeme 
bolovanja i ostvarivao se uvećani staž kroz efektivni staž. Ovo ako nekoga buni pa kaže ako 
je neko odsutan deset mjeseci, petnaest mjeseci onda će na zahtjev rukovodiocima po Zakonu 
o policijskim službenicima rukovodilac organa je dužan uputiti takvog policijskog službenika 
na vanredni ljekarski pregled. Dakle ne može se biti na bolovanju u nedogled. Ja se 
izvinjavam malo sam prehlađen. Ne znam je li dovoljno ovo. 
 
Poslanik/zastupnik Tarik Haverić: 
Gospodine predsjedavajući budući da je dnevni red dosta obiman ja znam da je ovo važna 
stvar ali ja bih zamolio jedno pojednostavljenje moguće a prije toga jedno pojašnjenje. Ja 
nisam siguran da u ovoj tematici treba uopšte da hipotetički govorimo o zadiranju u ljudska 
prava. Ja bih odmah mogao razraditi suprotnu argumentaciju. A s druge strane nije samo 
bolovanje zbog nesposobnosti, postoje osobe ženskog spola koje obavljaju poslove policajaca 
koje mogu otići na jednom, dva, tri puta u karijeri na porodiljsko bolovanje od godinu dana. E 
sada ja vas pitam ko je diskriminiran od dvije trudnice obje su godinu dana na porodiljskom, 
jednoj se to računa za 16 mjeseci a drugoj za 12. i nisam siguran da uopšte treba da idemo tim 
putem. I moja sugestija radi pojednostavljenja. Mi nismo sami na svijetu postoje drugi 
kantoni koji imaju slične zakone, inače zahtjev našeg vremena je ujednačavanje normativne i 
pravne prakse. Mi treba da postupimo onako kako postupa federalni Zakon ako takav reguliše 
takvu materiju i da se bar donekle usaglasimo sa drugim kantonima da se ne desi da svako 
vodi svoju politiku i svako daje svoje autentično tumačenje. Hvala. 
 
Predsjedavajući: 
Hvala zastupniku Haveriću. Obzirom da nema više prijavljenih. Ja zaključujem raspravu i 
molim službu da pozove zastupnike radi izjašnjavanja. Proces izjašnjavanja izgledat će ovako, 
prvo ćemo se izjasniti da li postoji osnovanost za davanje autentičnog tumačenja a  nakon 
toga ako postoji onda ćemo se izjasniti o autentičnom tumačenju. 
 
MOLIM ZASTUPNIKE DA SE IZJASNE DA LI POSTOJI OSNOVANOST ZA DAVANJE 
AUTENTIČNOG TUMAČNJEA ČLANA 104 ZAKONA O POLICIJSKIM 
SLUŽBENICIMA KANTONA SARAJEVO. 
 
Od prisutnih 27 glasanju je pristupilo 26, 1 nije glasao. Za je glasalo 16, suzdržanih je 10, 
protiv nije bilo. 

KONSTATUJEM DA SKUPŠTINA NIJE POTVRDILA OSNOVANOST 
AUTENTIČNOG TUMAČENJA ČLANA 104 ZAKONA O POLICIJSKIM 
SLUŽBENICIMA KANTONA SARAJEVO. 
 
Poslanik/zastupnik Elmedin Konaković: 
Poštovani dopredsjedavajući izražavam sumnju u glasanje te tražim pojedinačno 
izjašnjavanje. 
 
Predsjedavajući: 
Dajte riječ sekretaru da izvrši pojedinačnu prozivku. 
 
 
Sekretar Abid Kolašinac provodi pojedinačnu prozivku: 

Ademović Kemal – za 
Ademović Kenan – opravdano odsutan 
Alić Haris – za 
Backović Zaim – za 
Bajrović Izudin – suzdržan 
Brigić Ivan –  suzdržan 
Crnogorac Branislav – suzdržan 
Čardžić Damir – za 
Čomor Eldar – za 
Efendić Faruk – suzdržan 
Fazlija Nedžad – suzdržan 
Filipović Selma – odsutna 
Hajdarević Hadžem – suzdržan 
Haverić Tarik – suzdržan 
Hodžić Dževad – za 
Hodžić Sabahudin – za 
Hošić Mujo - za 
Jurić Mira – opravdala izostanak 
Kojović Predrag – suzdržan 
Konaković Elmedin – za 
Malić Mirjana – opravdano odsutna 
Mašović Amor – odsutan 
Mehmedić Besim – za 
Mulaosmanović Fikreta – za 
Naser Nabil – opravdano odsutan  
Papo Edina – suzdržana 
Pindžo Mirsad – za 
Radeljaš Esed – za 
Rađo Dževad – opravdano odsutan  
Solaković Adnan – suzdržan 
Srna Bajramović Segmendina – suzdržana 
Talović Munir –odsutan 
Vajzović Hanka – za 
Zeković Enes – suzdržan 
Zukić Amir – za 

 
Nakon pojedinačnog izjašnjavanja zastupnika 15 zastupnika je glasalo ZA i 12 zastupnika je 
bilo suzdržano. 

Predsjedavajući: 
Nakon pojedinačnog izjašnjavanja Skupština nije potvrdila osnovanost autentičnog tumačenja 
člana 104 Zakona o policijskim službenicima Kantona Sarajevo.  
 
Ovim zaključujemo tačku 6 i prelazimo na realizaciju tačke 7. 
 
 
 
 
 
 
AD – 7. 
 
PRIJEDLOG ODLUKE O PRIVREMENOM FINANSIRANJU POTREBA KANTONA 
SARAJEVO ZA PERIOD OD 01.01. DO 31.03.2014.GODINE 
 
 
Prijedlog odluke dobili ste uz poziv za sjednicu.  

Molim predstavnika Predlagača da podnese uvodne napomene. Ima li neko iz ministarstva 
finansija ispred Vlade da podnese uvodne napomene?  
Obavještavam skupštinu, mene je premijer prije 22 minute obavijestio da će se Vlada povući 
deset minuta da bi razmotrili prijedlog odluke itd., ali evo prošlo je 22. 
Dajem pauzu 5 minuta.  
 

NASTAVAK NAKON PAUZE 
 
Molim službu da pozove zastupnike. Isteklo je 5 minuta. 
 
Prelazimo na realizaciju tačke 7. 
 
AD-7. 
 
PRIJEDLOG ODLUKE O PRIVREMENOM FINANSIRANJU POTREBA KANTONA 
SARAJEVO ZA PERIOD OD 01.01. DO 31.03.2014.GODINE 

 
Prijedlog odluke dobili ste uz poziv za sjednicu. Molim predstavnika Predlagača da podnese 
uvodne napomene. Molim ministra Kozadru da podnese uvodne napomene. 
 
Ministar Muhamed Kozadra: UVODNE NAPOMENE 
 
Predsjedavajući: 
Hvala lijepa ministru Kozadri. Da li predstavnici radnih tijela žele riječ? 
Ima li pitanja? Otvaram raspravu. 
 
Poslanik/zastupnik Mujo Hošić: 
Pažljivo sam slušao ministra Kozadru i mislim da se nas dvojica najbolje razumijemo čak kad 
ne diskutujemo. Zakon o proračunima kaže da se nacrt dostavlja u novembru, prijedlog 
budžeta, to se odnosi i na van budžetske fondove u decembru i samo izuzetno ukoliko nije 
urađeno u skladu sa tim zakonom možemo pristupiti donošenju odluke o privremenom 
finansiranju. Može ministar da objasni zašto se nije pristupilo nacrtu i prijedlogu Budžeta, 
direktor ZZO i direktor ove Službe za zapošljavanje pošto je ista procedura i za ove 

vanbudžetske fondove i hipotetički sada je Skupština u takvoj situaciji, ako ne podržimo 
Odluku o prviremenom finansiranju od 15. januara nema, govorim, o sve tri tačke diskutujem, 
nema isplate iz Fonda ZZO, ni Službe za zapošljavanje niti budžetskim korisnicima. Neću 
sada da kažem koje su pravne posljedice, ovo što je. Ja uopšte ne sumnjam da je ministar 
Kozadra probao da sačuva ovo što mu je ostalo od budžeta da zadnja dva ili tri mjeseca nije 
isplaćivano sve kako je bilo predviđeno budžetom za 2013. posljedice za one koji bi 
eventualno trebali biti penzionisani, koji će u januaru ili februaru 2014 trebali biti 
penzionisani da će čekati te penzije najmanje dva ili tri mjeseca. Evo da skratim pitanje zašto? 
Nešto što je u praksi izuzetak znači izuzetno da se donosi odluka o privremenom finansiranju 
postaje praksa da iz godine u godinu na različitim nivoima nema one zakonske procedure 
usvajanja budžeta nego pristupamo donošenju odluka o privremenom finansiranju. 
Poslanik/zastupnik Predrag Kojović: 
Zahvaljujem predsjedavajući. Ja moram reći nisam uopšte sretan što su se naša upozorenja što 
su prihodi za budžet 2013 nerealno planirani ostvarili na ovako jedan brutalan i očigledan 
način. I onaj problem koji zaista mi imamo pri donošenju ove odluke koju sada moramo 
donijeti je sljedeći: Ti nerealno procijenjeni prihodi su u 2012 godini prouzrokovali deficit u 
budžetu od otprilike 84 miliona. Pošto su slične prakse nastavljanje i u 2013 godini, ja bih 
mogao, jer mi se to dozvoljava zbog činjenice da nikada nismo dobili izvještaj o izvršenju 
budžeta za 2013 godinu procijeniti da je istim ili sličnim ritmom nastavljeno stvaranje deficita 
i u 2013 godini. I zaista ja samo pokušavam da skratim pošto već zaista dugo radimo. Mislim 
ova je način privremenog finansiranja koji će biti baziran na prosjeku jednog kvartala, 
otprilike oko 155 miliona je zaista od nas se traži da vjerujemo na riječ ministru finansija jer 
nemamo uopšte podatak o izvršenju budžeta za 2013 godinu niti imamo bilo kakvu naznaku 
orijentacionu o budžetu za 2014 godinu. Ono što smatram da je zaista važno da pokušamo 
izbjeći, to je ono što će odlučiti barem u našem slučaju, hoćemo li ili ne podržati ovu odluku 
je sljedeće: mi ne smijemo dopustiti da se Nacrt budžeta pred ovom skupštinom pojavi 25. 
marta i da nam se onda ovdje, da se poslanici ucjenjuju time da će prestati finansiranje stranke 
budžetskih korisnika. Zbog toga smatram da je neophodno usvajanje ove odluke o 
privremenom finansiranju usvojimo i vrlo precizan datum do kojeg će nam Vlada dostaviti 
Nacrt budžeta za 2014 godinu.  
 
Poslanik/zastupnik Besim Mehmedić: 
Hvala predsjedavajući. Slična diskusija koju je rekao gospodin Kojović, ja mislim da ne znam 
je li predsjedavajući jedne od komisija u kojem učestvujem iznio taj zaključak. Ja hoću da 
diskutujem a ne da postavim pitanje uvaženom ministru. Često ovdje kažemo mnogo ga 
cijenimo ali kao zastupnik govorim, zaista ga cijenim, ono zato što jeste do sada napravimo 
jedno pet, šest budžeta. Ako je tri ili četiri nije bitno. Kao diskusiju u prilog tome hoću da 
kažem šta se nama dešava ukoliko ne dobijemo to što je i moguće u odnosu na FBIH i državu. 
Zato je po meni Ministarstvo i Vlada trebalo pripremiti Nacrt budžeta u onoj najnegativnijoj 
varijanti, najnegativnoj. Pošto je nacrt budžeta onda se njemu može pridodati ono što se u 
međuvremenu do prijedloga dobije kao prilog. Zašto to govorim? Svaka ozbiljna Vlada i 
svako ozbiljno Ministarstvo, ne mislim da je ova Vlada neozbiljna, ali je to jedan ekonomski 
kod, morate računati na to da imate izlaznu varijantu. Da bi imali izlaznu varijantu morate se 
pripremiti. Ovo što je ministar sada objasnio, postoji mogućnost da se čak i dobije nešto. Ali 
je već prošlo vrijeme i Zakon o pravljenju budžeta je to odredio i Vladi i Ministarstvu da 
pripremi nacrt budžeta, bez obzira koliko je to nepovoljno ili nije. Bez obzira koliki je deficit. 
Zato sam na komisiji predložio, ja ne tražim ovdje riječ ministra, vjerujem, ali ova Skupština 
treba da da u zadatak svojim izglasavanjem zaključka jer je temporalna stvar koju mi sada 
odlučujemo o tome da je privremeno finansiranje u onom smislu u kojem ako ne budemo 
imali podatak Nacrta budžeta do 15 ili do tog datuma koji se zove neki nedjelja ili ne znam 
jednostavno radni dan, mi jednostavno trebamo od Vlade i ministarstva dobiti potvrdu da će 
to biti a to možemo samo uraditi zaključkom Skupštine. Zato je prijedlog komisije bio da se 



 57

taj zaključak na ovoj Skupštini stavi pred zastupnike. I obaveže Vladu da nam Nacrt budžeta 
bude tad odnosno do 15. januara. Zašto ovo govorim? Kao premijer sam imao priliku upravo 
iz različitih političkih razloga da donesem nacrt, prijedlog budžeta sedam dana prije ili četiri 
dana prije pred skupštinu. I šta se desilo da budem otvoren? Niko nije smio biti protiv tog 
budžeta. Ja vam govorim u svoje ime , ja ću biti protiv onoga što imamo priliku sada, ako se 
to ne ispravi, i protiv tog budžeta. Da li će neko za to biti, to je njegova stvar. Ja samo hoću na 
ovaj način da pomognem Skupštini a ne Vladi da je natjeram da odredi datum Vladi koji je 
već određen datumom, a to je 15. januar da nam donese Nacrt budžeta pred ovu Skupštinu i 
time svo sve dileme o tome da li želimo ili ne želimo privremeno finansiranje. Mi ga moramo 
imati, to je nesporno. Privremeno finansiranje mora biti. Ali i mora nešto drugo biti. Moramo 
znati datum kada ćemo raspravljati o budžetu a prva stavka je Nacrt budžeta da se ne bi mi 
oko toga naknadali da to bude 31. februar Nacrt budžeta. Jednostavno želim kao Skupština da 
ozbiljno o tome izglasamo i damo Vladi. I još jedno da dodam. Uvjeren sam da Ministarstvo, 
na osnovu iskustva čitavo Ministarstvo da imaju pripremljen ono o čemu ja sada govorim i 
oni bolje to znaju. Ali zbog javnosti govorim to mi kao zastupnici ne smijemo sada propustiti. 
I zato predlažem Zaključak ove Skupštine koji treba da izglasa, da Vlada da Nacrt budžeta za 
izglasavanje Skupštini do 15. januara. Ako treba pismeno to ću i dostaviti. Hvala. 
 
Predsjedavajući: 
Hvala zastupniku Mehmediću. Ja imam repliku na izlaganje zastupnika Mehmedića i 
Kojovića na dio koji govorio o rokovima. Mi smo danas pod tačkom Program rada Skupština 
Kantona Sarajevo usvojili oblast finansija, Normativni dio Budžet Kantona Sarajevo za 2014 
godinu. Nosilac posla Ministarstvo finansija rok: februar Nacrt, mart Prijedlog. Dakle 
govorim o konzistentnosti. Ovo smo mogli na Programu rada riješiti. Sada bi se trebali vratiti 
da mijenjamo Program rada donoseći zaključak jedan novi, moramo ići amandmanom na 
Program rada itd. Dakle evo vjerovatno odgovor na repliku zastupnik Mehmedić izvoli. 
 
Poslanik/zastupnik Besim Mehmedić - odgovor na repliku: 
Gospodine predsjedavajući, ja sam dobro pročitao Program rada i znao sam tu činjenicu. Ovo 
što ja tražim nije suprotno onome što vi kažete. Iz jednog razloga, Program rada jeste kako ste 
vi rekli do februara ali ono što je nama važnije da vidimo i znamo jer ulazimo sada je pitanje 
privremenog finansiranja. Da kažemo Vladi da već pripremljeni materijal koji ima treba da 
dođe 15. januara. Šta to znači u odnosu na to što smo napisali u Programu da je to 15. februar 
i kraj. Ništa. Važnije je ovo. M i jesmo usvojili program ali važnija je politička poruka koju 
šaljemo i Vladi i svim građanima u kantonu. Da ćemo imati vremena regularnog vremena da 
donesemo kvalitetan prijedlog budžeta. I naglašavam još jednom. Uz sve ove manjkavosti 
koje je rekao ministar finansija jednostavno izlazna varijanta mora biti šta a ko ne dobijemo te 
pare? Zato ćemo do 15. januara imati mogućnost da reagujemo na način na koji sve ovo o 
čemu sam maloprije govorio ako nisam jasan. Kolizija koju vi spominjete stoji ali je moje kao 
zastupnik da predložim izglasavanje ovog zaključka. Nije moje da odredim hoće li se taj 
zaključak usvojiti.  
 
Poslanik/zastupnik Edina Papo: 
Dobar dan još jedan put. Ma ja bih također voljela da mi danas usvajamo budžet za 2014 
godinu međutim slušam rasprave, odnosno diskusije dvojice mojih kolega ali ja ću da 
podsjetim jednu stvar. Komisija za budžet i finansije nam je dostavila ovaj dokument gdje 
kaže, njihov zaljučak je da se obavezuje se Vlada Kantona Sarajevo da do kraja januara 
naredne godine predloži Nacrt budžeta za 2014. ovo što govorim gospodin Besim Mehmedić, 
slažem se do 15. januara. Ali kada. 07. januara je praznik. 13. januara je praznik. Ja mislim da 
je to nerealno. Do kraja januara ako nam ne dostavi Vlada Kantona Sarajevo ovaj Prijedlog 
budžeta reagovat ćemo, naravno. 

Poslanik/zastupnik Predrag Kojović replika: 
Zahvaljujem predsjedavajući. Mislim samo sam htio da podsjetim. Plan rada Skupštine je 
jedan okvirni plan u idealnim uslovima. Ja bih zaista ne bih volio da ograničim Vladu da po 
potrebama po onome što se događa u gradu u kantonu da ne može da reaguje i da mijenja taj 
plan rada i da donosi razne prijedloge. To je mislim nemojte nam sada molim vas ograničavati 
nekim Planom rada Skupštine jer Skupština, kako rekoh, treba da se bavim onim što je bitno a 
ne da se drži tim planom. Mi nismo reagovali na taj Plan uopšte jer da vam kažem ni prije se 
nismo držali tog plana. Da smo se držali tog plana imali bi smo ispunjenost naših obaveza 
100%, ali znači nismo. Ono što ja hoću da kažem je mislim da je važnost ova dva dokumenta, 
plan i program rada Skupštine i usvajanje budžeta za 2014 godinu da je razlika u važnosti 
između ova dva dokumenta tolika da je poređenje ili njihovo vezivanje na neki način zaista 
neprimjeren. 
 
Poslanik/zastupnik Hanka Vajzović: 
Hvala predsjedavajući. Preduhitrio me je u onome što sam htjela kazati zastupnik Kojović. 
Dakle apsolutno podržavam njegov prijedlog da se odrede rokovi za Nacrt da bez toga vrlo je 
teško podržati ovo što danas imamo na dnevnom redu. Da li je to rok koji predlaže zastupnik 
Mehmedić ili je kraj januara, svejedno, ali moramo to znati da bi smo se uopće za privremeno 
finansiranje odlučiti. Imam pitanje. U slučaju izglasavanja privremenog finansiranja šta se 
dešava sa dvjema tranšama za visoko obrazovanje koje nisu nikada odaslane? Šta će se desiti? 
Jel se to prenosi u narednu godinu? Hoće li u u hodu toga nestati? Mislim da su ljudi u 
visokom obrazovanju vrlo zabrinuti zbog te činjenice. Ako može neko odgovoriti prije nego 
što glasamo. Hvala. 
 
Poslanik/zastupnik Enes Zeković: 
Zahvaljujem. Mislim da resorni ministar gospodin Kozadra je, mogu slobodno reći na osnovu 
svega onoga što je prošao i na osnovu svih ovih mandata gdje je učestvovao u kreiranju 
budžeta i ekspert u ovoj oblasti. Međutim ono što ja imam problem kao zastupnik u Skupština 
Kantona Sarajevo jeste to što nas je, to sam rekao i na ove dvije komisije skupštinske u kojim 
sam učestvovao u radu, čiji sam član, da jednostavno ne mogu da podnesem ovakav način da 
nas dovede pred svršen čin da izglasamo odluku o privremenom finansiranju jel ministar 
Kozadra , on ima prijedlog budžeta. To mi daje za pravo da kažem zato što je učestvovao u 
pravljenju mnogih budžeta. Ono pozivanje da ne zna i da nije znao o tranši FBIH prema 
Kantona Sarajevo , pa ministre to je standardna priča i od prošle godine. Isto ste to znali šta će 
se desiti od strane FBIH. Isto kao prošle godine i ove godine. Ništa se apsolutno nije 
promijenilo. Ono što vam ja zamjeram kao zastupnik u Skupština Kantona Sarajevo jer vi 
svakodnevno pratite realizaciju budžeta, što niste ovdje na Skupštini davnih dana dali 
prijedlog za rebalans. Kaže tromjesečni, šestomjesečni, devetomjesečni izvještaj itd. Vi imate 
sva prava. I ono to sam vam već govorio već dva tri puta na prethodnim skupštinama, ne 
znam razlog zašto nije ovdje se već našao davnih dana rebalans. Imamo dvije tranše sekretaru, 
ja se vama ne miješam kada vi razgovarate. Imamo 2013 godinu, imamo dvije plate 
neisplaćene. Donosimo privremenu odluku o privremenom finansiranju za 01.01. – 31.03. 
2014 godine. O čemu pričate sekretaru? I slažem se sa svim onim prethodnicima koji su rekli, 
mislim da je za vas i previše nego dovoljno da maksimalno do 15.januara date ovdje prijedlog 
budžeta. 
 
Poslanik/zastupnik Elmedin Konaković: 
Ja se slažem s kolegama da trebamo eventualno i definisati neki skoriji rok za početak 
procedure u izradi budžeta, koja se zove Nacrt budžeta. To će nam ministar vjerovatno 
obrazložiti koliko je to realno jel to 15 ili 20 ili 17. ja ću se na bazi te informacije opredijeliti 
da podržim tu ideju. Ona ima smisla. Jučer je čini mi se ili prekjučer održan sastanak komisije 
za dug, ili danas na federalnom nivou koja je bila u praksi uslov za donošenje budžeta. Prvo 

svoje stavove precizira i predložili ponudi komisija za dug jer je to jedan bitan problem od 
kog kreću naši životni problemi. Na koji način Federacija servisira vanjski dug i koliko iz te 
sume ostavi nama  a onda po ko zna koji put o tome govorimo svi kažnjavaju Kanton 
Sarajevo ujedinjeno glasajući da svake godine što manji procenat tih sredstava dođe u kasu 
Kantona Sarajevo. To je jedan aspekt  ne nikakvog alibija, nikakvog obrazloženja. Nego 
onoga kako ja vidim tu cijelu situaciju. Druga stvar konstantno ta ista FBIH uzima od nas 
naše pare i mi servisiramo vanjski dug bez da nam i ono što nam pripada od traše MMF-a, ni 
to nam ne daju. Mi smo ovdje donijeli jednom ili dva puta budžet prije Nove godine i nikakvu 
od toga korist nismo imali. Nikakvu. To nije suština donošenja budžeta. Puno bi važnije bilo 
ovaj drugi aspekt donošenja budžeta. Kvalitetna projekcija investicija, prihoda, rashoda, 
kapitalna ulaganja, investicije koje treba da pokrenu život u kantonu, mi se tim nismo bavili. 
Mi smo se ovdje bavili smjenama, promjenama Vlada, većina Skupština, komisija i time smo 
izazvali uz ovaj prvi aspekt odnosa FBIH prema nama još jednu dodatnu krizu u budžetu 
Kantona Sarajevo. Gledao sam Federalni parlament, pratio izjave čelnika, užasne retorike na 
račun i predlagača i katastrofalan način i procedura i niko gore nije imao hrabrosti da zaustavi 
život u Federaciji. Niko, ni SDA koja je kritikovala, ni SBB koji je kritikovao. Niko nije 
rekao ma nećete ja ću danas zaustaviti život u FBIH. To se nama dešava i u kantonu. Odluka 
o privremenom finansiranju je zakonska obaveza nas kao zastupnika od kojih zavise ljudi bez 
obzira što evo ulazimo i mi sa njima i oni u kašnjenja koja su posljedica ovih stvari o kojima 
sam govorio. Imamo mi još jedan korak do provalije. To je ovaj naredni. Ne donošenje ni ove 
odluke ni neke naredne i to je jedan poseban pritisak na sve na ovdje u kantonu. Ne 
propagiram ga ja, ne zanima me. Slažem se s kolegom Kojovićem i to će zahtijevati od nas. 
Mislim da smo mi propustili priliku nekim ministarstvima posebno ponaosob.  O tome ću ja 
govoriti javno. Javno ću govoriti kada dođe i nacrt i prijedlog budžeta. Da ta kriza bude naša 
šansa za racionalizaciju nečega što se moralo racionalizirati. Neću tu uopšte tražiti generalnu 
tražit ću isključivo pojedinačnu odgovornost i pitat ću svakog od ministara za njegov resor 
zašto nije uradio to i to. Otprilike ja sebi pišem kada dođe taj nacrt i prijedlog budžeta imat ću 
set pitanja. Ta kriza je bila obaveza da se u nekim ministarstvima drastično smanje neke vrste 
ugovorenih i drugih usluga ili nekih drugih projekata a nije. Znači to se nije desilo. I po meni 
danas neću preduboko otvarati tu temu, glasat ću naravno za odluku o privremenom 
finansiranju da bi ljudi imali platu. Obrazložio je ministar Kozadra  nije ni to, taj obol ne treba 
davati cijeloj ovoj priči, nije to ta katastrofa, to jeste taj formalni keš flou problem u kom u 
decembru ne možemo posuditi pare s drugih pozicija da bi platili plate pa ih onda punjenjem 
vraćat. To je nemoguće jer kao što je rekao 31.12. na računu mora biti taj iznos koji treba da 
se podvuče i da se vidi da te pare nismo ni potrošili. I to nije loše. I svi ćemo naravno uči u 
dodatnih sedam, osam dana kašnjenja zbog praznika. Podržavam prijedlog kolege Kojovića i 
kolege Mehmedića. Slažem se da Skupština treba da uzme ozbiljnu ulogu u tome. Neću 
nametnuti ministru Kozadri i reći sedam dana ili deset dana. Jer nije suštinski po meni 
najbitnije da to bude do 15 ili do 20. da treba biti okvirno u nekom januaru s tim se apsolutno 
slažem, i o detaljima naših političkih previranja u Kantonu koji se izazvale ovo što su izazvale 
ćemo pričati objektivno kada ti parametri dođu. Uz još jednu digresiju. Vi ste potpuno 
zanemarili jedan prebitan dokument i njegovu prezentaciju od strane ministra Kozadre. On je 
nju čini mi se i danas pripremio. Ja je ne bih gledao ponovo, znam je. U kojoj je do jedne 
marke konvertibilne objasnio sve što se dešavalo i evo imat će priliku da objasni ovo što mu 
se eventualno insinuira, da smo mi uz tih 90 miliona napravili još nekih 90. to ćemo vidjeti na 
izvršenju na nacrtu dokumenta koji su dokumenti koji će nam doći zajedno. Pa ćemo vidjeti 
da li je zaista bilo odgovornosti i ove Vlade. I onda od ove Vlade tražiti tu vrstu odgovornosti. 
Mi ćemo podržati logično jednu zakonsku obavezu a o nacrtu i prijedlogu hoćemo 
komunicirati na način kako kolega Kojović i Mehmedić predlažu. Hvala. 
 
Poslanik/zastupnik Nedžad Fazlija ispravka krivog navoda: 
Ja moram da reagujem da ne ostane ono što kažu nezabilježeno ovo što je kolega Konaković 

rekao vezano oko da smo se bavili prošle godine sa smjenom Vlade. To je tačno, jednom u 
dva navrata ali se SDP i kolege iz SBB nisu se bavile nakon smjene Vlade SDA-SDP nisu se 
bavile smjenom komisija, UO, NO direktora preduzeća itd. Mi se nismo s tim bavili mi smo 
zadržali sve ljude i samo je promijenjena Vlada Kantona Sarajevo i ništa drugo. A onda. 
Jesmo li ili nismo uglavnom mi smo promijenili za tri četiri mjeseca nije nam bila namjera 
čak ni skupštinske komisije za promijenimo. A vi kada ste došli od prvog plana ste išli u ovaj 
proces da postavite svoje ljude i onda ste izgubili potrebno vrijeme prošle godine da se 
ponovo donose budžet kao što je prethodne godine 2011 donesen do kraja godine i bavili ste 
se samo promjenom tih funkcija koje su vam bile izuzetno bitne a ne donošenje budžeta. 
 
 
Poslanik/zastupnik Elmedin Konaković replika: 
Samo vam iskreno u ime javnosti bosansko-hercegovačke čestitam na vašoj dosljednosti u 
političkoj praksi, istrajte samo u svojim nastojanjima da budete tako korektni kao što ste bili u 
posljednje tri godine. Puno vam hvala. 
 
Poslanik/zastupnik Zaim Backović poslovnička intervencija: 
Poštovani predsjedavajući ja vas molim da prekinete ovu vrstu diskusija i da vratimo na 
osnovnu temu. Obzirom da ovo nije tematika. Ko je koga kako smijeni, jer znamo od prvog 
saziva ove Skupštine kako su se ljudi postavljali i smjenjivali. Tako da ne prebacujemo 
lopticu jedni na druge. Predlažem da usvojimo ovo što je ampasan rekao gospodin Kojović da 
na tu temu zakažemo posebnu sjednicu na kojoj će se pokazati šta se i kako dešavalo. Hvala. 
 
Poslanik/zastupnik Predrag Kojović poslovnička intervencija: 
Zahvaljujem se predsjedavajući. Ja sam ustvari pokušao da odustanem jer ovdje zaista tema 
nije ko je više naštetio Kantona Sarajevo SDP i SDA, ja predlažem tematsku sjednicu ako 
hoćete o tome, ali ovdje se radi i privremenoj odluci o budžetu. 
 
Poslanik/zastupnik Tarik Haverić: 
Hvala lijepa. Jasna nam je ozbiljnost situacije. Mi smo spremni bez ikakvog uslovljavanja da 
glasamo za ovu odluku ali bi smo smatrali vrlo lijepim gestom ako bi ministar finansija ili 
premijer u svom obraćanju nakon ovih diskusija ako bi se izjasnili o onome što smo mi jutros 
izglasali. A mi smo izglasali nekakve zaključke koji finansijski angažiraju Vladu Kantona. Ja 
ne želim da vraćam loptu na centar ali me zanima s obzirom na obaveze finansijske koje 
proističu iz usvojenih zaključaka oko Grasa da li se oni mogu u ta tri mjeseca izvršiti s 
obzirom da znamo da se radi o tromjesečnom prosjeku. Hoće li u tom tromjesečnom prosjeku 
biti novaca za realizaciju ovih zaključaka? To treba jasno reći da ne ostavljamo utisak da smo 
nešto riješili ako smo pomeli pod tepih. Kažem bilo bi mi to drago a ne uslovljavamo svoje 
glasove takvim istupom. 
 
Poslanik/zastupnik Besim Mehmedić: 
Hvala gospodine predsjedavajući. Možda samo da napomenem zbog Skupštine i zbog onoga 
šta će dalje uslijediti ja ne mogu nikoga natjerati da prihvati zaključak. Moje je zastupničko 
pravo da predložim zaključak. I ministru uvaženom i premijeru. Moj zaključak nije ni protiv 
Vlade ni protiv ministarstva. Ali, hoću da kažem da vrijeme će pokazati do 31 hoćemo li imati 
u proceduri ono što se zove (nerazumljivo). Ovo najviše radim zbog svoje savjesti i način i 
prijedlog prijedloga budžeta onda ću vas podsjetiti na ovaj zaključak. Bio on usvojen ili ne. 
Hvala. 
 
Poslanik/zastupnik Zaim Backović: 
Osjećajući punu odgovornost prema budžetskim korisnicima prevashodno prema onima od 
kojih u biti zavisi realan život, školstvu, zdravstvu, policiji itd. ja ću glasati za odluku o 

privremenom finansiranju bezdilemno iako bih volio da nam u ukupnoj elaboraciji budžetskih 
prihoda pri struktuiranju budžeta Vlada i sam ministar finansija kažu gdje su realne smetnje u 
punjenju budžeta. Kada ovo kažem ja govorim o nespornom servisiranju obaveza koje iz 
budžeta ovog Kantona redovno idu a vezane su za opterećenja koja su nastala kako voljom 
tako i ne direktnom voljom ovog Kantona. Servisiraju se preko organa koji se zovu federalni 
ili državni a isto tako u povratnoj sprezi oni koji su u razrezu ukupnih prihoda odgovorni 
sprečavaju punjenje budžeta Kantona Sarajevo. Najveći izvor prihoda u ukupnom budžetu 
federalnom je Kanton Sarajevo. Povratno to nije tako. 
Zašto? Šta se to dešava? Građani ovog Kantona su oni koji moraju znati šta se dešava sa 
ukupnim budžetskim sredstvima. Neki se bezgranično zadužuju a onda ne izvršavaju obaveze 
prema onima koji pune budžet. Ja se nadam da ćemo nacrt budžeta dobiti brzo iz prostog 
razloga što onda svaki poslanik će imati priliku da kroz ukupnu analizu da eventualne 
primjedbe i prijedloge kako bi se budžet struktuirao što kvalitetnije i kako bi smo došli u 
manje probleme nego što smo danas. Jer ako se ovako nastavi očito će ukupne obaveze 
postojati sve veće i veće. Negdje moramo zaustaviti to proklizavanje. Hvala. 
 
Ministar Muhamed Kozadra: 
Zahvaljujem uvaženim poslanicima na postavljenim pitanjima ali ću morati ponovo se vratiti 
na početak. Znači, želeći da i žao mi je što nisam iskoristio pravo da prezentiram ono i 
zahvaljujem se ovdje poslanika u Domu naroda gđi Bajramović Srna i Amiru Zukiću koji su 
prepoznali a svima sam vama ovdje govorio i nekoliko godina govorim o razlozima gdje se 
smanjuje i zbog čega se smanjuje u najvećem dijelu prihodi Kantona Sarajevo. Znači na one 
prihode koji imaju karakter direktnih poreza mi ne možemo puno uticati. Oni se pune i mi ih 
planiramo sa možemo da govorim iz godine u godinu ispod jednog procenta fule u tim 
prihodima koji se dešavaju a to su u najvećem dijelu porezi na dohodak, porez na dobit i ovi 
ostali parafiskalni prihodi koji su na nižim nivoima vlasti. Ključni momenat o kojem smo 
govorili pitali su evo gospodin Zeković da li sam prepoznao. Jesam u julu mjesecu sam na 
ovu skupštinu donio razloge punjenja budžeta. Da se smanjuju prihodi od indirektnih poreza, 
da se nastavlja isti trend. Isto to sam obrazlagao ovdje u ovo vrijeme prošle godine da je 54 
miliona manje prihoda bilo od indirektnih poreza u odnosu na plan. Znači na isti način. Na isti 
način sam govorio da je MMF 35 miliona manje u prošle i ove godine. A zašto je to? Znači 
poslanici u Federalnom parlamentu. Zaista mi je žao što vam nisam ovo prezentirao ovdje da 
vidite. Znači 501 miliona je relevantni dug koji FBIH po automatu odbija kada dolaze prihodi 
od uprave za indirektno oporezivanje kao vanjski dug. I to je dug FBIH. U budžetu FBIH za 
2013 obezbijeđeno je 239 miliona MMF-a za povrat vanjskog duga. Znači četvrti stand by 
aranžman za koji ste glasali, opet govorim o poslanicima u Domu naroda. Glasali prošle 
godine da se 239 miliona izdvoji za ovo i 119 miliona duga. Sav onaj dug koji mi vraćamo i 
imamo ovdje ali ga vraćamo FBIH a Federacija vraća. Mi ga uplaćujemo FBIH. A ona ga 
uplaćuje prema državi jer je država ta koja se zadužuje vani i preko nje subsidijarno kako se 
spuštaju sredstva odozgo tako i odozdo sredstva ili ti garancije koje dajemo za krajnje 
korisnike, za Saudisjki fond za KC, za Državnu bolnicu, za KRO RAD itd. Znači to je ukupno 
860 miliona obezbijeđeno u 2013 za povrat vanjskog duga. A on je 501 milion. Eto gdje je 
kvaka. O tome govorim evo četiri godine ovdje. Znači o vanjskom dugu koji je upitna stavka. 
Prošle godine znači govorim sada o 2013 60 miliona je manje ukupno prihoda po tom osnovu 
smanjeno. Neću da govorim više o onom historijskom modelu gdje smo sa 35,5 pali na 29,36. 
a na ovu stavku smo mogli da utičemo i izričito sam zamolio vas poslanike u Domu naroda da 
ova stvar se kreće ka rješavanju. Usput je paralelno išao Zakon  o izmjenama i dopunama 
zakona o pripadnosti prihoda koji opet ide na teret Kanton Sarajevo. Neću to sada obrazlagati 
ali u ovoj tabeli ima tačno u bocu izračunato koliko je to. 2014 godina 554 miliona je vanjski 
dug. 299 miliona četvrte tranše u ovoj godini za povrat tog. Znači odbija se 554, 299 i 110 
miliona opet mi vraćamo, ne mi, kantoni svi , općine na koga je prenešen krajnji dug. Znači 
963 miliona u budžetu FBIH je obezbijeđeno za to. 409 miliona. Neću da govorim koliko je 

manje. 70 miliona je manje kantonu po tom osnovu. Zašto? Procedura izrade budžeta ovdje 
smo govorili znači budžet započinje sa instrukcija koje se dobivaju od strane OMA izrađuje 
prospekciju prihoda indirektnih poreza, dostavlja ih nižim nivoima FBIH, RS i Distriktu 
Brčko. E onda Federacija na osnovu tog dostavlja nama prospekcije. Mi smo je dobili 29.11. 
kada ste vi dobili nek mi oproste poslanici u Domu naroda koji jesu, oni su imali samo taj . ja 
ga nisam imao tražio sam od nekih, od njih da mi daju taj budžet jer izrada tog budžeta trebala 
je prethoditi i ova Komisija o kojoj smo danas govorili. Danas je ta komisija ja nisam bio na 
toj komisiji danas. Znači komisija za dug koja tačno treba da precizira odnosno da da 
smjernice za upravljanje vanjskim dugom sa zaduženjem jer ono što želimo da nek se 
zadužuje ko koliko može kako je Zakon odobrio ali neka vraća svako ko se zadužio. Znači 
jedino mi putem vas u Domu naroda i naših poslanika  možemo odgovoriti svim zahtjevima 
koji se traže ali baš od svih Kantona. Da Kantonu Sarajevo treba uzeti, još da Kanton 
Sarajevo je ušao kao i svi oni koji jesu u vazu deficitarnog budžetiranja. Znači deficit 
Federacije spušten je na niže nivoe, na kantone, na općine itd. Ja sam vam o tome govorio. 
Znači pored te tabele, zorno tabela ovdje pokazuje GAPA, znači tvorca jednog od učesnika 
fiskalne odgovornosti ljudi koji su tamo sjedili i radili kako i  na koji način se vraća dug. To 
sam pomenuo. Ova analiza zorno govori od trećeg Stand by aranžmana. Federacije je uzela 
388 miliona. A vratila i vraća samo 186 miliona. Kantoni su uzeli 126 miliona, vraćaju 264 
miliona više nego duplo. Općine nisu dobile ni marku a vraćaju 43 miliona. Direkcije za ceste 
nisu dobile ni marku a vraćaju 20. to je suština. Meni je žao zašto godinama nismo shvatili 
suštinu pada. Ja nemam informaciju a ne znam, probajte vi dobiti koliko Federacija, privredni 
subjekti, evo ako hoćemo svi obveznici indirektnih poreza koje uplaćuju, odnosno lokalno 
svaka općina koliko uplaćuje. Ja sam imao prije dvije godine pokazatelje koje sam dobio, 
iznose između 42 i 45 ukupno ubranih prihoda iz FBIH uplaćenih na jedinstveni račun 
trezora. To je suština koja govori o nedostatku prihoda. A proceduralno ono što je, gdje smo 
pokušali, ja ne znam tačan datum sjednice ljetošnje kada smo imali gdje smo zatražili putem 
zakonodavne vlasti, izvršna vlast i lično Ministarstvo finansija je svake godine i Vlada, svake 
godine su upućivale Vladi FBIH i Ministarstvo Ministarstvu finansija da ove probleme koje 
mi imamo u neravnopravnom odnosu pri povratu tih prihoda od viših nivoa prema nižim 
nivoima vlasti. Znači ja zaista ne bih dalje elaborirao ovo ovdje. To sam rekao da ću ako 
budem tu elaborirati za nacrt budžeta. Bilo je pitanja ovdje koja se odnose na rok. Mi smo 
značni, Vlada se referirala na izvještaj komisija koje ste imali gdje ste predložili rokove, gdje 
smo predložili do 31. januara da će Nacrt biti završen i ostaje dva mjeseca za proceduru, 
javnu raspravu i donošenja budžeta. To ima u referiranju koje ste dobili od strane Vlade. 
Pojedinci su pitali ponovo na ono šta će se finansirati? Finansirat će se samo stare obaveze, 
projekti koji imaju u prethodnom budžetu. Ni jedan novi projekat ne može ući. Znači izuzev 
Zakon je predvidio ako imamo višegodišnje projekte koji se već finansiraju i u ovoj godini, i 
u prethodnoj godini predviđeni su da se finansiraju narednih godina izričito i izuzetno se 
mogu oni nastaviti finansirati u ova tri mjeseca. Ništa novo ni jedan kapitalni projekat ne 
može se finansirati. Evo odgovor čini mi se Haverić je postavio pitanje naspram investicija 
koje su predviđene ovdje. One su predviđene čini mi se tamo je 30.06 bio. Znači one trebaju 
da budu tretirane nacrtom budžeta odnosno prijedlogom budžeta. Po ovoj odluci ne mogu biti 
tretirane jer su oni novi projekat. Ne znam da li sam odgovorio na sva postavljena pitanja. 
Znači ovdje je procedura koje je u donošenju uvjetovana i procedurama sa višeg nivoa. Na 
žalost jedino je Tuzlanski Kanton donio, ja sam u komunikaciji sa svim ministrima. Jedini 
ministar finansija pismeno glasao protiv bio je u suprotnosti sa budžetom koji je usvojen, ni 
jedan budžet nije usvojen. Svi smo tražili ovo da se rješava ovo pitanje neravnopravnog 
odnosa nižih nivoa vlast.  
 
Predsjedavajući: 
Hvala ministru. Zamolio bih ga da ostane jer dodatno pitanje ima zastupnik Kojović. 

Poslanik/zastupnik Predrag Kojović: 
Zahvaljujem. Oprostite nije direktno pitanje ali dozvolit ćete mi jeste na kraju pitanje jer ne 
bih volio da se ovdje ostavi utisak koji ste čini mi se vi u vašem izlaganju na neki način 
potencirali da je za teško stanje budžeta Kantona Sarajevo kriva Federacija. Vidite ministre. 
Kada ste radili prethodni budžet vi ste dobili od DOME kao što kažete procjenu da će bruto 
društveni proizvod u Kanton Sarajevo rasti 3,5%. I ja sam tada sa vama ovdje vodio jednu 
diskusiju o tome. Federalna Vlada, vi ste u pravu, i oni također dobivaju od DOME 
makroekonomske indikatore. Ali da vam kažem, oni ih ne uzimaju zdravo za gotovo jer u 
pismu namjere koji oni recimo  upućuju međunarodnom fondu, oni kažu da se nadaju da će 
privredni rast biti eventualno 1%. Znači to što vi dobivate od DOME te sugestije u brojevnom 
smislu, rasta bruto društvenog proizvoda i rasta indirektnih i direktnih poreza, to ne 
ograničava vlast da kao ekspert za budžet pogleda pogledate i vidite šta je realno stanje i da na 
osnovu toga pravite budžet kako ne bi smo ponovo došli u situaciju da imamo 80 miliona 
deficita. I samo još jednu stvar molim vas. Vi ste u pravu kada kažete da postoji određena 
nepravednost prema Kanton Sarajevo u raspodjeli prihoda od FBIH. Ali na sastancima na 
kojima se o tome odlučuje vi ste učestvovali sa svim ostalim kantonalnim ministrima u 
jednom neformalnom tijelu sa federalnim ministrom finansija i vaši pokušaji da to ispravite 
bili ste nadglasani nisu prihvaćeni. Također vi ste sada učesnik razgovora koji se vode u 
kojima će se formirati nova formula po kojoj će se vršiti ta raspodjela prihoda. I zaista ja 
mislim nemojte prebacivati mi dolazimo kako bih rekao iz različitih političkih opcija. 
Nemojte prebacivati na delegate u Domu naroda to što ne prenose vaše zahtjeve u tom tijelu. 
Svako od nas treba to da odluči. Da vi nemate priliku da iskažete svoje mišljenje kao 
mišljenje Kantona Sarajevo u tim tijelima ja bih to naravno uradio. Ali vi ste tu priliku imali 
mnogo puta, ali očigledno.... 
 
Predsjedavajući: 
Isteklo vam je vrijeme zastupniče. 
 
Ministar Muhamed Kozadra: 
Ja govorim o indirektnim porezima gdje ni na koji način ne učestvujemo u tom dijelu u 
procjenama na državnom nivou koji će se kako je rečeno 3,5%. Mi procjenu pravimo kako 
sam rekao ovdje na indirektne poreze. Znači mi ovdje pravimo tu analizu koji će se ostvariti 
direktni porezi: porezi na dohodak, porez na dobit, kako sam maloprije to rekao. Znači mi 
preuzimamo tu procjenu odozgo kolika jeste. A učešće i mene znači ovdje u pisanoj formi 
godinama. Svake obnove datuma. Žao mi je zaista ponovo što nisam prezentirao. Znači vi 
poslanici u Domu naroda ste zamoljeni da budete naš instrument, to i jeste, vi ste delegirani 
bez obzira na stranačku pripadnost. Vi ste delegirani kao delegati da štitite naše interese. Ja sa 
zatražio ne samo od poslanika i sa vama sam lično razgovarao i pokazao vam ovo koje su to 
sve, šta bi mi trebali da tražimo odozgo. Da tražimo odozgo pravedno izmjenu. Znači Zakon 
je decidno rekao šta je vanjski dug što je direktni dug Federacije, šta je alocirani dug itd. A to 
je najbitnija stavka koja utiče na preraspodjelu ovih prihoda. Znači ne prebacujući nego ja 
sam ono sve što su Vlade prethodne i ministarstva učinila da mogu promijeniti i Zakon o 
pripadnosti prihoda i ove odnose tražili smo i od Skupštine od vas svih da to pomognete u 
dijelu gdje mi ne možemo. Ostajemo nemoćni u tom dijelu. Bez prebacivanja zaista 
odgovornosti, to je preko 65% su naši prihodi od indirektnih poreza i sama činjenica bilo ko 
da sa 5 milijardi da ostvarite 361 milion. I sa 4,6 milijardi da ostvarite 465 miliona. Znači za 
100 miliona smo manji kada je milijarda, odnosno pola milijarde bio manji prihod na 
državnom nivou. Manji prihod a sada je toliko. Ja ne znam da li sam vam prenio razloge koji 
jesu jedne , druge i treće i instrumente kako i na koji način treba da ostvarimo to. Bez toga 
mislim da nema fiskalne vertikale od dna prema vrhu. Prema tome taj prekid i ono što sam 
želio od vas jeste uspostava te konekcije koje mi nemamo. 

Predsjedavajući: 
I dodatno pitanje zastupnica Vajzović Hanka. 
 
Poslanik/zastupnik Hanka Vajzović: 
Hvala ja nemam uopće dodatno pitanje, nego ministar nije odgovorio na ono koje sam 
maločas postavila. Ponovit ću ga. Kako će se eventualno usvajanje privremenog finansiranja 
odraziti na dvije nerealizirane tranše za visoko obrazovanje, to je novembar i decembar. Šta 
će zapravo biti s tim? Hoće li i kada biti doznačene. 
 
Ministar Muhamed Kozadra: 
To je budžet 2013 visoko obrazovanje još ima nešto više od pola novembarske dotacije. Znači 
problem sa visokim obrazovanjem jeste što je pražnjenje budžeta išlo po budžetu iz 2012 a 
nije 2013. znači davate su više tranše mjesečne nego što je trebalo nego što bi bila 1/12. one 
su na taj način davane i zato je došlo do manjka sredstava po budžetu. Znači ispražnjeno je 
faktički za deset i pol mjeseci visoko obrazovanje će biti ispražnjeno umjesto 12 mjeseci. 
Znači to je budžet 2013. a u 2014 bit će 1/12 od 60 miliona koliko je bilo za visoko 
obrazovanje i nauku, bit će ¼ od tog dijela. Na taj način će se isplaćivati.  
 
Predsjedavajući: 
Hvala ministru Kozadri i ja zaključujem raspravu i pozivam zastupnike da prvo pristupe 
izjašnjavanju. 
 
MOLIM ZASTUPNIKE DA PRISTUPE IZJAŠNJAVANJU O  PRIJEDLOGU  
ODLUKE O PRIVREMENOM FINANSIRANJU POTREBA KANTONA SARAJEVO 
ZA PERIOD OD 01.01. DO 31.03.2014.GODINE 
 
Od prisutnih 28, ukupno je glasalo 23, nije glasalo 5. Za je glasalo 23, nije bilo uzdržanih ni 
protiv. 
 
KONSTATUJEM DA JE SKUPŠTINA DONIJELA ODLUKU O PRIVREMENOM  
FINANSIRANJU POTREBA KANTONA SARAJEVO ZA PERIOD OD 01.01. DO 
31.03.2014.GODINE. 

 
I sada prelazimo na glasanje o prijedlogu. Poslovnička intervencija zastupnik Mehmedić 
Besim. 
 
Poslanik/zastupnik Besim Mehmedić: 
Da li je po Poslovniku kada izglasavamo ovakve stvari prvo se radi zaključak pa onda ono šta 
je tema? 
 
Predsjedavajući: 
Molim sekretara Kolašinca da da tumačenje ove odredbe Poslovnika. 
 
Sekretar Abid Kolašinac: 
Ja ne dajem tumačenje mogu samo dati mišljenje kako piše u Poslovniku. Dakle osnovna je 
stvar je da se prvo o tačci dnevnog reda izjasne pa onda po eventualno zaključcima. Dakle 
tačka dnevnog reda je Prijedlog odluke o privremenom finansiranju. O njoj se izjašnjava. Ako 
eventualno zastupnici imaju zaključke i po zaključcima nakon usvajanja ili ne usvajanja te 
tačke dnevnog reda. Toliko i hvala.  
 
Poslanik/zastupnik Besim Mehmedić: 

U praksi da smo prvo glasali za zaključke pa onda da li se dešavalo? Pitam. 
 
Predsjedavajući: 
Hoćete li pustiti da glasamo o zaključku ili ćete nas držati ovdje na stand by? Jeste li završili? 
 
/poslanik/zastupnik Besim Mehmedić govori bez uključenog mikrofona/ 
 
Predsjedavajući: 
Glasa se po prijedlogu predlagača bez obzira ko to bio, bila Vlada ili bila administrativna 
komisija itd. Dakle u praksi se može desiti obratna situacija. Činjenica što sam ja danas stavio 
prvo na glasanje akt predlagača ne znači da sam bilo šta prekršio a i ne znači da vi sada dižete 
tu neku bajnu revoluciju i povlačite zaključak itd. Apsolutno nepotrebno, to je samo sujeta 
ništa drugo. 
 
Poslanik/zastupnik Besim Mehmedić replika: 
Gospodine predsjedavajući zaista nisam imao namjeru da ikakvom svojom sujetom ukažem 
na to da nešto nije u redu. Prvo ja sam samo pitao da li je praksa nekada ovakva a nekad 
onakva. To nije pitanje sujete nego je pitanje da li je to praksa i ja nisam demonstrativno 
povukao svoj zaključak nego zbog toga što je sasvim sada nerelavantno da glasamo o tome. 
Potpuno je nerelevantno. Zato što mi vi niste dali tu mogućnost time što ste trebali odgovoriti 
ovo što ste poslije rekli. I nisam sujetan nimalo. 
 
Predsjedavajući odgovor na repliku: 
Dakle prije svega ja sam zaprimio, služba je zaprimila vaš prijedlog zaključka, ja sam dao da 
se to umnoži i podijeljeno je zastupnicima po proceduri. Dva, vidite vi ste vjerovatno, sada 
vas shvatam ultimativno htjeli da se prvo izglasa zaključak da bi vi svoj glas dali za odluku o 
privremenom finansiranju. A ja sam to shvatio drugačije. Ja sam shvatio da ovaj zaključak 
prema diskusiji zastupnika Kojovića i nekih drugih zastupnika treba da obaveže Vladu da ona 
do određenog roka dostavi nacrt budžeta. Dakle ja ne mogu pogoditi vaše misli.  
 
Poslanik/zastupnik Besim Mehmedić odgovor na odgovor: 
Gospodine predsjedavajući ako niste dobro razumjeli ono što sam ja govorio ja sam rekao da 
nisam protiv izjašnjenja onoga što je osnovna tema i nisam nimalo htio svojim prijedlogom 
zaključka ovoj Skupštini usloviti glasanje. Nemam običaja u ovoj Skupštini ali nekada to 
kažem da ću glasati pozitivno. Nije mi bila namjera da ne glasam za privremeno finansiranje 
samo je pitanje prakse koja nekada se koristi ovako ili onako a ne zbog moje sujete. Moje 
pitanje je bilo da li je praksa a ne zato da sam ja sujetan ili vama repliciram već 15 minuta. 
Hoću, moje je pravo da kažem da to nisam radio ultimativno što je na kraju vaš izrek bio. Ja 
nisam ultimativan bio sa zaključkom. Unaprijed sam rekao da ću glasati za privremeno 
finansiranje. A onda sam samo svojim pitanjem htio da stavim u istu ravan kao što se dešava i 
u nekim drugim slučajevima. 
 
Predsjedavajući: 
I onda šta je problem, jel ostajete pri zaključku ili ga povlačite definitivno. 
 
Poslanik/zastupnik Besim Mehmedić: 
(ne čuje se) da dokažem da sam korektan i prema vama i prema ovoj Skupštini, ostajem za 
zaključak. 
 
Poslanik/zastupnik Elmedin Konaković poslovnička intervencija: 
Neću tumačiti tu proceduru zbog čega je tu nastao nesporazum ja sam rekao da također da na 
fonu ovih prijedloga mi jesmo sličnog stava ali nisam čuo od ministra koji su to realni datumi 

koje neće probiti Vlada da nam u što skorijem roku predloži da vidimo šta nam kaže da mu ne 
kažemo 15. u periodu kada neće neko raditi 10 dana ili 17. ja nisam čuo, izvinite. 31. januar. 
Hvala. 
 
Ministar Muhamed Kozadra: 
Mislim da sam bio jasan i da sam to rekao i da smo se referirali na stavove komisija koje su 
imale različite datume i rekli 31.01. da je to rok koji je Vlada prihvatila u očitovanju na 
stavove komisija. 31.01. 2014.  
 
Predsjedavajući: 
Hvala ministru Kozadri. Dajem na izjašnjavanje prijedlog zaključka zastupnika Besima 
Mehmedića koji glasi: 
Skupština Kantona obavezuje Vladu Kantona Sarajevo da Nacrt budžeta za 2014 godinu 
predloži Skupštini najdalje do 17.01.2014.godine. 
 
Molim zastupnike da se izjasne o predloženom zaključku. 
 
Od prisutnih 28, ukupno je glasalo 25, nisu glasala 3. za je glasalo 12, uzdržanih je bilo 10, 
protiv 3.  
Konstatujem da ovaj prijedlog zaključka nije dobio potrebnu većinu. 
 
Ovim zaključujem tačku 7. i prelazimo na tačku 8. 
 
 
AD – 8. 
 
PRIJEDLOG ODLUKE O DAVANJU SAGLASNOSTI NA ODLUKU O 
PRIVREMENOM FINANSIRANJU ZAVODA ZDRAVSTVENOG OSIGURANJA 
KANTONA SARAJEVO ZA PERIOD 01.01.-31.03.2014. GODINE, BROJ: UO/04-
15224-1/13, KOJU JE DONIO UPRAVNI ODBOR ZAVODA ZDRAVSTVENOG 
OSIGURANJA KANTONA SARAJEVO NA  SJEDNICI ODRŽANOJ  12.12.2013. 
GODINE 
 
Prijedlog odluke dobili ste u dopunskom materijalu za sjednicu.  

Molim predstavnika Predlagača da podnese uvodne napomene.  
 
Ministar Eldan Lokmić: UVODNE NAPOMENE 
 
Predsjedavajući:  
Hvala ministru Lokmiću. 
Da li predstavnici radnih tijela žele riječ? Ima li pitanja? Otvaram raspravu. 
 
Zaključujem raspravu. Molim službu da pozove zastupnike radi izjašnjavanja. 
 
MOLIM ZASTUPNIKE DA PRISTUPE IZJAŠNJAVANJU O  PRIJEDLOG ODLUKE 
O DAVANJU SAGLASNOSTI NA ODLUKU O PRIVREMENOM FINANSIRANJU 
ZAVODA ZDRAVSTVENOG OSIGURANJA KANTONA SARAJEVO ZA PERIOD 
01.01.-31.03.2014. GODINE. 
 
Od prisutnih 28, ukupno je glasalo 24, za je glasalo 24, nije bilom uzdržanih i protiv. 
 



 67

KONSTATUJEM DA JE SKUPŠTINA DONIJELA ODLUKU O DAVANJU 
SAGLASNOSTI NA ODLUKU O PRIVREMENOM FINANSIRANJU ZAVODA 
ZDRAVSTVENOG OSIGURANJA KANTONA SARAJEVO ZA PERIOD 01.01.-
31.03.2014. GODINE BROJ: UO/04-15224-1/13, KOJU JE DONIO UPRAVNI ODBOR 
ZAVODA ZDRAVSTVENOG OSIGURANJA KANTONA SARAJEVO NA  SJEDNICI 
ODRŽANOJ  12.12.2013. GODINE 
 
 
Zaključujem 8. tačku prelazimo na realizaciju 9. tačke dnevnog reda. 
AD – 9. 
 
PRIJEDLOG ODLUKE O DAVANJU SAGLASNOSTI NA ODLUKU O 
PRIVREMENOM FINANSIRANJU POTREBA JU „SLUŽBA ZA ZAPOŠLJAVANJE 
KANTONA SARAJEVO“ -  SARAJEVO ZA PERIOD   OD 01.01. DO 31.03.2014. 
GODINU, BROJ: 05/1-2059/13 OD 16.12.2013. GODINE 
 
Prijedlog odluke dobili ste u dopunskom materijalu za sjednicu.  

Molim predstavnika Predlagača da podnese uvodne napomene.  
 
Direktor Igor Kamočaj: UVODNE NAPOMENE 
 
Predsjedavajući: 
Hvala direktoru Kamočaju. Da li predstavnici radnih tijela žele riječ? Ima li pitanja zastupnika 
za predlagača? Otvaram raspravu. Obzirom da nema prijavljenih zastupnika za raspravu, 
zaključujem raspravu. Pozivam službu da zastupnike koji se nalaze na hodniku da pozove radi 
izjašnjavanja. Pozovite vi njih. 
 
MOLIM ZASTUPNIKE DA PRISTUPE IZJAŠNJAVANJU O  PRIJEDLOG ODLUKE 
O DAVANJU SAGLASNOSTI NA ODLUKU O PRIVREMENOM FINANSIRANJU 
POTREBA JU „SLUŽBA ZA ZAPOŠLJAVANJE KANTONA SARAJEVO“ -  
SARAJEVO ZA PERIOD   OD 01.01. DO 31.03.2014. GODINU, BROJ: 05/1-2059/13 
OD 16.12.2013. GODINE 
 
Od prisutnih 28, ukupno je glasalo 24, 4 nisu glasala. ZA je glasalo 24, nije bilo uzdržanih ni 
protiv. 
 
KONSTATUJEM DA JE SKUPŠTINA DONIJELA ODLUKU O DAVANJU 
SAGLASNOSTI NA ODLUKU O PRIVREMENOM FINANSIRANJU POTREBA JU 
„SLUŽBA ZA ZAPOŠLJAVANJE KANTONA SARAJEVO“ -  SARAJEVO ZA 
PERIOD   OD 01.01. DO 31.03.2014. GODINU, BROJ: 05/1-2059/13 OD 16.12.2013. 
GODINE 
 
Zaključujem 9. tačku dnevnog reda i predlažem sljedeće. Obzirom da smo jutros prekinuli 6. 
hitnu sjednicu. Ja sada predlažem sljedeće. Da 32. redovnu sjednicu prekinemo i da dovršimo 
ovu Hitnu jer je Vlada pripremila prijedlog odluke koju smo mi donijeli zaključak na sjednici 
u petak na kraju Hitne sjednice. A jutros smo na prekidu rekli, ukoliko u toku dana Vlada 
pripremi prijedlog odluke da ćemo je staviti na usvajanje i glasanje. 
 
Ukoliko nemate ništa protiv, ja bih 32. Redovnu sjednicu u ovoj fazi prekinuo. A otvorio bih 
2. nastavak 6. Hitne sjednice. 

Poslanik/zastupnik Eldar Čomor: 
Ja se izvinjavam imam jednu intervenciju vezano za vaš prijedlog. Mi kao tačku 10 a 
pogotovo tačka 11. Prijedlog odluke o davanju saglasnosti KJKP Sarajevo-šuma za upis 
hitpoteke na nekretninu u vlasništvo, čini mi se koliko sam ja razumio, urgentnost usvajanje 
ove odluke jeste do 31.12. ako ne usvojimo ovu odluku ništa od projekta otpisa kamata od 
Poreske uprave FBIH neće biti i mislim ako to uradimo nanijet ćemo eventualno štetu ako to 
ne uradimo sada na ovoj sjednici. Pod uslovom da neće biti nastavka do 31.12. ako će biti 
onda. Ali mislim da je urgencija da se usvoji ili makar da se razmatra ova odluka pa šta bude 
na kraju. 
 
Poslanik/zastupnik Besim Mehmedić: 
Prihvatam bar ja lično u ime Kluba da se raspravlja ova tačka ali uz jedan uslov, ne zbog 
sujete da se raspravlja i o prijedlogu odluke o prihvatanju programa sanacije ZOI'84. i mi 
ćemo glasati o tome jer je ona iza toga. Znači 9 i 10. prije prekidanja sjednice. To je naš 
zahtjev jer su također veoma važne.  
 
Poslanik/zastupnik Damir Čardžić: 
Hvala predsjedavajući. Ja kao predsjednik komisije za privredu mi smo imali raspravljanje 
vezano za ovaj upis hipoteke za Sarajevo-šuma za ovaj kredit. Na sjednici te Komisije nismo 
mogli da donesemo nikakav stav i rekli smo nek se o tome izjasni poslije rasprava Skupština. 
Mislim da će to povući dugu raspravu. Sada vi procijeniti šta je to u ovom momentu jer mi 
kao Komisija nismo imali stava vezano za to. 
 
Predsjedavajući: 
Hvala. Ukoliko je tačna informacija da ovu odluku treba donijeti do 31.12. onda smo u 
obavezi da o njoj raspravljamo a naravno i o ovoj prethodnoj koja se tiče ZOI koja je sada po 
redu. Dakle stoga iz razloga hitnosti, jer nema prostora da se zakaže nastavak sjednice do 
31.12. zbog nastupajućih praznika, ja povlačim ono prethodno što sam rekao i nastavit ćemo 
da radimo 32. radnu sjednicu. Uradit ćemo tačku 10 i 11 a nakon toga ćemo napraviti prekid i 
dovršiti eventualno prekinutu 6. Hitnu sjednicu.  
 
Dakle tačka 10. 
 
AD – 10. 
 
PRIJEDLOG ODLUKE O PRIHVATANJU PROGRAMA SANACIJE KJP "ZOI '84" 
OLIMPIJSKI CENTAR SARAJEVO D.O.O. SARAJEVO 
 
Prijedlog odluke dobili ste u dopunskom materijalu za sjednicu.  

Molim predstavnika Predlagača da podnese uvodne napomene.  
 
Ministar Emir Hrenovica: UVODNO IZLAGANJE 
 
Predsjedavajući: 
Hvala ministru Hrenovici. Da li predstavnici radnih tijela žele riječ? Ima li pitanja? 
 
 
Poslanik/zastupnik Nedžad Fazlija: 
Zahvaljujem predsjedavajući. Imam par pitanja za uvaženog ministra. Prvo se odnosi na rekli 
ste obaveze koje su imali nivoi razni nivoi vlasti prema ovom preduzeću  i molim vas da nam 
taksativno nabrojite koje su to obaveze i u kojem su iznosu bile koje su ostale prema ovom 

preduzeću ZOI'84? Zatim interesuje me mi smo prošle godine mislim juni ili juli mjesec 
donijeli odluku ovdje, ova Skupština da se isknjižava poslovna zgrada iz javnog dobra da se 
može dati pod hitpoteku za sanaciju piste, Zetre itd a sve u cilju bolje organizacije i pripreme 
za ovaj EYOF; Evropski olimpijski festival mladih i interesuje me šta je s tim i zašto ta 
hipoteka, odnosno gdje je stalo i zašto se ona nije realizovala? Interesuje me sa ovim viškom 
radnika po ovoj sistematizaciji utvrđeno da je višak radnika, šta je i na koji će se način taj 
višak radnika zbrinuti? Ima li neki program zbrinjavanja? Sljedeće pitanje. Jeste li upoznati da 
dolazi u pitanje projekat EYOF 2017.godine iz razloga zato što po svim segmentima naši 
gradovi koji su organizatori te manifestacije kasne, odnosno ove pripreme vezano za ova 
borilištima na kojima će se održavati taj Festival. Da li ste upoznati šta znači za ovu firmu da 
je formirana druga da tako kažem firma koja se zove EYOF 2017 ono što je nekada bila u 
vrijeme Olimpijade ova firma ZOI 84. šta to znači ovoj firmi da li neko ovoj firmi da tako 
kažem uzima tehničku organizaciju odnosno borilišta,pripremu i sve ono što treba da bude u 
organizaciji. Odnosno ova se firma kako ja vidim iz ovoga jednostavno isključuje iz ovog 
projekta. Vrlo važnog projekta koji dolaze u pitanje. Ja koliko sam upoznat jedna od ovih trka 
koje su bile dobijene zato što je bio taj zamah, bile su investicije radile se staze itd. Jedna od 
ovih FIS trka je našem skijaškom savezu oduzeta koliko sam upoznat. I interesuje me u ovom 
proteklom periodu od dvije godine koliko je povećana vrijednost kapitala ove firme sa ovim 
investicijama? 
 
Ministar Emir Hrenovica: 
Ja ću pokušati djelimično jer bih volio da se uključe ljudi koji i te kako imaju više saznanja ne 
govoreći, maloprije sam ja navodio te obaveze. Najveći je problem kratkoročnih obaveza. Ja 
sam radio u jedno šest firmi i kratkoročne obaveze su vodile sve pod stečaj. To je recimo 
slučaj u Grasu. Svaka kratkoročna obaveza vodi jer lako je sada još malo lakše jer imam ovih 
toliko banaka koje daju kratkoročne obaveze tako da jeste pitali ste, koja su obećanja? 
Zvanično ono što je bilo, bilo je u vrijeme dok nije postojao Zakon o šumama sada je izašao 
Zakon o šumama, sada se ta obaveza mora nadoknaditi uz ono obavještenje svakog projekta 
kojeg su oni radili. Istina to su mala sredstva. Ja vam govorim o obećanim obavezama. 
Sredstva nikada nisu uplaćena ZOI'84 i govorim vam o kratkoročnim kreditima. Koji su 
uglavnom od BOR banke, na kraju od UNION banke iznosili sve po 400 i 500 hiljada. Da im 
je bilo obećanje i 20 miliona ne bi pokrilo tekuće troškove. Ja neću da ulazim u izvještaju 
prošlog menadžmenta i o zaduženjima. Zato je došla u pitanje i ova trka. Ustvari ova je 
otkazana Evrope. Ja vam mogu o EYOFU ovaj segmentu kada se tiče svih obaveza šta je 
njima obećano zamolit ću direktora Bisića , on će vam to iznijeti. Ali prije toga da vam ja 
odgovorim što se tiče EYOFA bio sam prije četiri dana. Bio je eminentan skup, ne znam da li 
ste vi bili, pa 60 do 80 iz oba grada, Grada Sarajeva i Istočnog Sarajeva. Oni su već formirali 
neku firmu dva tri imena se spominju. Neki odbor što je nebuloza da je to poteklo saglasnost 
iz ovog grada da se daje saglasnost. Nakon firme koja ne samo da ima iskustvo nego što ima 
potencijal. Što ima ljude koji mogu telefonom obavljati tu strukturu i organizaciju i svaku 
trku. Počev od Jahorine pa čak i Bjelašnice samo ovaj segment. Taj segment još nije završen a 
EYOF prema onim njihovim saznanjima kako će on biti profitabilan, što je čudno jer neće 
niko to prenositi, bar je takvo jedno pitanje bilo, teško je i pomisliti da će doći do EYOFa po 
meni, pošto sam bio uključen one 83 i 84 u ono doba je bio to bliski cilj, bio je Mikulić, bilo 
je jedinstvo. Sada je u ovom segmentu sada tolike pare za tolika ulaganja kada ne vjerujem da 
Jahorima može iznijeti sa svojim ulaganjima, tako da vam ja mogu odgovoriti sa onog 
stanovišta kada će EYOF biti ponovo ne mogu vam odgovoriti. Ja vam samo mogu govoriti 
ovo izdvajanje Sarajevo-šuma da mi ćemo primjenjivati odluku koja je bila u onoj Vladi uz 
napomenu da je bila u tolikoj mjeri koliko bude izvedbenih radova vezano za ovaj projekat. 
Ali mimo Zakona o šumama sada je to teško izvodivo. Zato što nam se javljaju i opštine koje 
žele segment Sarajevo-šuma jer je po onom po Zakonu sada i za svaku opštinu ima ono 
izdvajanje do 5%. Razumijete. Tako da mi prihvatamo tu saradnju i u Ministarstvu i ovamo u 

ZOI svi razmišljaju da ta firma opstane. Oni na žalost nije ovdje nije njihov sindikat, oni na 
žalost čekaju da li će biti viška ljudi. Ja kažem stvorit ćemo klimu da ne bude viška nego da se 
ti ljudi zbrinu na svako svoj način a zašto je došlo do ovoga da ja kada se popenjem na 
olimpijske planine ZOI '84 osim žičare i onog stupa nema ništa o tome će biti i druga prilika. 
O tome će biti govora u izvještaju. Ja sada evo pozivam gdina, nekoga od njih jer oni to više 
na pamet znaju da vam odgovore na ova pitanja vezano za, jer ja vam govorim ne mogu  
govoriti što je bilo bilo je, ko je god napravio.  
 
 
Predsjedavajući: 
Hvala ministru Hrenovici. Ima još pitanja. 
 
Poslanik/zastupnik Mujo Hošić: 
Ja sam slušao ministra. U principu ja bih bio prvo uvijek da se izvještaj bilo kog javnog 
preduzeća usvaja izvještaj a onda sanacioni program ili već kako se to zove. Ja ću zamoliti 
ljude iz ZOI '84 ali iskreno da prezentiraju evo slušajući izlaganje ministra sada mi tek ništa 
nije jasno. Dugovanja firme koja se zove ZOI'84 su znači između 8 i 11 miliona ovoga 
momenta. Dugovanja prema dobavljačima. Jedina prava nekretnina to je ova zgrada preko 
puta Pozorišta koja je procijenja po ovom izvještaju 11 miliona da se da pod hipoteku za 8 
miliona uz komercijalnu kamatu koja je 7,5% pa to iznosi 11 miliona. Da li znači, ja bih volio 
da mi ministar Kozadra objasni ako ovog momenta usvojimo da li to znači da usvajanjem 
ovog sanacionog program zgrada ZOI'84 preko puta pozorišta ide automatski pod hipoteku ili 
ćemo ponovo imati na Skupštini odobravanje te hipoteke, jer ja hoću da pomognem radnicima 
ZOI '84 ali neću da aminujem ničiji nerad i da založim jedinu pravu nekretninu i da onog 
momenta ako izglasamo kredit od 8 miliona sa tim kamata koje iznosi 11 miliona izgubimo 
zgradu i da radnici nemaju ništa.  
 
Predsjedavajući: 
Molim direktora da odgovori na ovo pitanje jer se javio zastupnik Hošić jer se javio za pitanje 
nakon toga ćemo otvoriti raspravu. 
 
Direktor ZOI'84 Bisić: 
Pozdravljam cijenjeni skup i pomalo se izvinjavam što vas u ovaj kasni sat dodatno 
opterećujemo ali šta ćete i nama je nužda da tako kažem. 
Evo ukratko ću vam jedan minut pročitati stanje obaveza ZOI'84 Olimpijski centar Sarajevo. 
Stanje kratkoročnih kredita 1.296.000. 
Kratkoročni dio dugoročnih obaveza je 46.000 
Ostale kratkoročne finansijske obaveze su 757.000 kao i  
primljeni avansi, depoziti kaucije 75.000 
Dobavljači – imamo ih po nekoliko osnova 
Dobavljači investicije to je otprilike ovo na što ste mislili 4.245.000 
Dobavljači energenti tu su Toplane itd. da ne nabrajam znamo ko su 1.292.000 
Dobavljači ostale obaveze 6.76.000 
Obaveze po osnovu plaća bruto su ukupno 2. 357.000 što čini 19% u ukupnom stanju obaveza 
Ostale obaveze 123.000 
Obaveze prema PDV-u su 49.000 
Obaveze za ostale poreze i ostale dadžbine su 60.000 
Treba napomenuti da postoji još jedna kategorija obaveza koje je ZOI izvršio a na temelju 
dokumenata tj građevinskih knjiga itd. smo zaključili da je to iznos negdje od 1,2 miliona. 
Jednostavan je razlog zašto smo ovo registrovali što to moramo registrovati kao obavezu jer 
imamo dokumentaciju a ljudi se odnosno izvođači se pravdaju zašto nisu fakturisali jer 
unaprijed znaju da neće biti u stanju da plate PDV i tu se nalaze sada u tom nekom prostoru 

gdje očekuju da se nešto desi da im se izmiri da ne bi zapali oni u drugu vrstu problema. 
I još tu imamo dobavljače vodi se oko 100.000 za neke cijevi to je relativno nevažna stavka. 
 
Dakle ukupno stanje obaveza ZOI'84 je 12.366.705 KM. Ukupno stanje obaveza. 
Imamo ovdje način u slučaju prihvatanja ovog sanacionog programa i da uradimo još 
preostale korake imamo i način izmirenja tih obaveza. U svakom slučaju u 100% iznosu bi se 
riješili krediti, riješili bi se plaće tako da radnici ne bi ni u kom slučaju ostali uskraćeni. 
Riješili bi se još recimo ovdje imamo među energentima Elektrodistribucija u 100% prema 
gorivima za uređenje staza i to 100%. VIK 100%, obaveza po osnovu plaća 100% i druge 
obaveze, obaveza za PDV 100% a imamo dio obaveza , odnosno način izmirenja iz ostalih 
izvora gdje smo djelimično uključili tu Kanton preko malo prije je cijenjeni ministar rekao da 
bi se i Kanton tu prema planu uključio sa kako on reče unaprijed zakupljenim terminima. 
Meni je žao što se ta kategorija unaprijed zakupljenih termina tek sada poteže kada je u 
pitanju sanacioni program. Po mom sudu to je trebalo i ranije da se dešava u kontaktima sa 
kolegama u Ministarstvu sporta jer konkretno sa gdinom Crnogorcem sam jednom iznio da bi 
kantonalno preduzeće kao što je ZOI 84, Skenderija da bi trebali da imaju plan realizacije 
svojih projekata na način da se iskorištavaju vlastiti kapaciteti. Znamo da je Kanton 100% 
vlasnik ZOI , tako i Skenderije da pojedina ministarstva realizuju svoje programe kroz 
kapacitete. Na taj način bi dvojako utjecali na rad preduzeća. Popunjavali bi kapacitete po 
mnogo mnogo povoljnijim cijenama nego što je to na tržištu i na drugi način bi djelovali da 
pomažemo vlastitu firmu da se održi da tako kažem. Na žalost to se dešava sada u ovoj fazi 
kada treba uraditi sanaciju preduzeća. To je po mom sudu trebalo i ranije uraditi. Ne znam da 
li ste zadovoljni. 
 
Predsjedavajući: 
Hvala direktoru. Zastupniče Hošiću jesi li zadovoljan odgovorom? 
 
Poslanik/zastupnik Mujo Hošić: 
Izreču jednu činjenicu koja može da se svidi poslanicima. Nevjerovatna se stvar dešava sa 
svim našim JP. Privatizacija je pri kraju a JP ciljano. 
 
Predsjedavajući: 
Ja bih vas molio zastupniče, imate dvije minute za pitanje dok čovjek stoji tu postavite njemu 
a kasnije u raspravi koja je deset minuta možete reći to sve što hoćete. Zato bih vas molio 
sada dvije minute dodatno pitanje ako imate. 
 
Poslanik/zastupnik Mujo Hošić: 
Evo 30 sekundi. Ako danas podržimo ovaj plan koji ste predočili da li to znači da više 
hipoteka na zgradu ZOI'84 neće doći na skupštinu.  
 
Direktor Bisić: 
Dio ovog sanacionog programa podrazumijeva i donošenje odluke o davanju zgrade pod 
hipoteku i to u okviru ovog programa. Tako da ne bi. Konkretno pitanje to kada se desi ne bi 
dolazilo ponovo na skupštinu a mogu vam kontrapitanjem odgovoriti. Ako se ne desi 
usvajanje ovog sanacionog programa slobodno računajte da je ZOI u stečaju jer zakonske 
pretpostavke za stečaj već postoje već duže vremena. 
 
Poslanik/zastupnik Nedžad Fazlija: 
Gospodine predsjedavajući ministar mi nije odgovorio detaljno i decidno na ova pitanja. 
Znači mi smo prošle godine donijeli ono isknjižavanje za hipoteku pitao sam zašto to nije 
realizovano? EYOF ova druga firma što je osnovana šta znači gospodine direktore za našu 
kantonalnu firmu da tako kažem? I koliko je povećana vrijednost u zadnje dvije ili tri godine 

kapitala ove firme vezano za sve ove investicije što su rađene u ove tri godine. I ako možete 
da mi nabrojite onog ko je vama ostao dužan po obavezama jer se ušlo u neke projekte vezano 
za EYOF od strane Vlade, jedne druge, Sarajevo-šuma, kolike su te obaveze? Odnosno ušlo 
se u te projekte a na kraju se nije izvršilo prema vašoj firmi. 
 
Direktor Bisić: 
Ako dozvolite krenut ću obrnutim smjerom. Te obaveze su mahom obećanja, mahom preko 
telefona ima nešto i napisano u formi zaključka koji nisu bili određeni nivoi vlasti da 
ispoštuju. Na žalost vjerovalo se obećanjima i na temelju obećanja su se radile određene stvari 
zato i jesmo u ovoj situaciji. Što se tiče organizacije Evropa kupa koja je tu bila predviđena, 
koja je otkazana. Razlog je više nego jednostavan. Kompletan teret organizacije bi trebao da 
padne na ZOI 84 ali kompletan. Znači ne postoje nisu postojali ni minimalni uvjeti da se to 
desi u smislu finansijskog pokrića tog takmičenja. Izdaci nisu mali a inače moram reći da se 
tome pristupilo previše optimistično na način isto mislim i za EYOF. Potpuno isto mislim i za 
EYOF da se nepotrebna euforija stvara oko tih takmičenja. Evropa kup sam po sebi nije 
profitabilno takmičenje ono je samo kao jedan među korak među stepenica ka eventualnom 
dobijanju jedne od trka ili više trka svjetskog kupa, što bi bilo super. Pitanje samo jesmo li mi 
u tom kapacitetu da možemo izdražiti tu, da vam ne napominjem gospodin Bandić, 
gradonačelnik Zagreba koliko je odvojio u svom budžetu za ovu trku na Sljemenu itd. To je 
već posebna priča. A Omladinski festival EYOF je li potrebno da kažem kada je Olimpijada 
sarajevska dobijena da je glavni sponzor bio ABS sa 90 i nešto miliona  a u ovoj varijanti ne 
postoji sponzor. A kamo li medijski niti jedna. Znači dimenzija ulaganja i očekivanja od 
EYOF tipa 80 milionima eura, 90 miliona eura je po mom sudu blago rečeno nerealna eto da 
ne upotrijebim neki drugi izraz. I ona nas je dovela dovde. Ako mene pitate to je sve 
pravljenje platforme da bi se opravdale određene stvari. Ja ne mogu da to ne kažem, malo sam 
emotivan tu jer sam u ovoj firmi skoro 30 godina i to je jedan od razloga što sam se prihvatio 
ne može čovjek da jednostavno da ne pokuša. To bi značilo da baca za leđa sve ono što je 
radio do sada. 
 
Poslanik/zastupnik Sabahudin Hodžić: 
Zahvaljujem predsjedavajući. Da ne bi ostalo nejasno dr Hošić je pitao a ovdje nije bio 
prisutan ministar finansija. U programu sanacije je predviđeno davanje ove upravne zgrade 
pod hipoteku pa bih molio ministra finansija da izađe za govornicu i da zastupnicima ovdje 
objasni koji je slijed događaja kada se upravna zgrada daje pod hipoteku. Da to preduzeće 
ZOI sam ne može uraditi već će morati sve to opet doći na skupštinu da Skupština Kantona 
Sarajevo odobri hipoteku na upravnu zgradu za kreditna sredstva. Pa da li je tako ministre? 
Molio bih da nam vi objasnite. 
 
Ministar Muhamed Kozadra: 
Zaista danas imamo i pozivao sam se danas odnosno jutros na odluku gdje je Vlada pravila 
pauzu da potpisani sporazum sa Poreznom upravom i davanje pod hipoteku. Znači 
hipotekarni kredit. A Zakon o imovini član 8 Zakona o imovini Kantona je izričit i 
imperativan, Skupština upravlja imovinom Kantona. Izuzetno može Skupština dati ovlaštenja 
do određenog iznosa Vladi da Vlada upravlja sa tim. Znači svi preko 51% u vlasništvu bilo 
kojeg nivoa vlasti od općine pa do države imaju obavezu upravljanja i donijeti ovdje odluku o 
zaduženju davati na saglasnost ili pod hipoteku ili u suprotnom ne moraju to dati a onda 
Skupština preuzima taj kredit za sebe i Skupština ga vraća i taj se kredit u budžetu nalazi. 
Znači za sve mora doći ovdje po Zakonu o dugu i jamstvima i član 2 stav 10 Zakona o dugu i 
jemstvima i član 8 Zakona o imovini Kantona.  
 
Predsjedavajući: 
Hvala ministru Kozadri. Otvaram raspravu.  

Poslanik/zastupnik Branislav Crnogorac: 
Ja ću svakako podržati ovaj sanacioni program ali pod uvjetom ovo što je rekao uvaženi 
ministar da niko od radnika neće završiti na ulici od trenutno uposlenih. I naravno kada 
vodimo brigu o ostalim javnim preduzećima, ovo je također jedan od simbola grada prema 
tome apsolutno trebamo se svi potruditi da i ovo naše preduzeće opstane. Novi menadžment 
ulaže velike napore da ovo preduzeće izdigne iznad situacije u kojoj se nalazi. Radnici ovog 
preduzeća su u proteklom periodu uredno obavljali svoj posao i pripremali se za ovu zimsku 
sezonu iako nisu dobili veliki broj plaća. Ja sam bio svjedok, radio sam Evropsko prvenstvo u 
Zetri i vidio sam kako su zdušno ti radnici radili bez obzira što nisu primili nekoliko plata. 
Prema tome, dakle radnici nam govore i upućuju nas da ova firma zaslužuje da živi i da radi. I 
nadam se da ćemo svi učiniti sa svoje strane sve da pomognemo da ova firma ponovo stane na 
noge. Dugovi su se iz godine u godinu gomilali i danas je situacija takva kakva jeste. Iz 
njihovog programa vidim da se već sada jako promišlja i o organizaciji i o šansi koju nam 
atrikulira činjenica da ćemo biti domaćini EYOF-a 2017 godine gdje ćemo ugostiti 49 
evropskih zemalja i više od 3000 mladih sportista i sportskih radnika. Svakako da je ova 
velika međunarodna priredba ujedno i velika turistička šansa, zato me malo iznenadila 
diskusija direktora Bisića da on u ovom EYOF.u ne vidi šansu a s druge strane ja sam također 
iznenađen da se prijavila neka nova firma koja nosi naziv EYOF što meni sluti da bi ta firma 
eventualno ako bude uopće nekih prihoda itd. upravo ta firma bi odnijela onu neku dobit 
ukoliko je kažem ponovo, uopće bude. Dakle, smatram da mi treba da podržimo njihov 
Program sanacionog plana i pomognemo svim radnicima ovog javnog preduzeća. A što se tiče 
da bi neko mogao otkazati EYOF koji smo već, naša zemlja dobila, naš grad i naš Kantona, to 
bi bilo pogubno jer vjerovatno MOK nam više nikada ne bi dao, ili bar u dogledno vrijeme 
nam ne bi dao da organizujemo ni jednu veliku međunarodnu priredbu. Hvala. 
 
Poslanik/zastupnik Zaim Backović: 
Kada su sanacioni programi, programi sanacije i programi dovođenja u punu likvidnost u 
pitanju, nije to tako puko elaboriranje, to je puno komplikovanije. Naime, ja i danas tvrdim 
kao što sam na sjednici 2011 tvrdio da ZOI nema potpunu evidenciju o svom vlasništvu 
imovine. Tada sam i nabrojao dokle doseže moja spoznaja o njihovom realnom vlasništvu. No 
očito tada nije bilo sluha i niko nije želio to da sluša. Da li uz moju sreću ili nesreću ja sam 
bio učesnik u dijelu gradnje onoga što se danas zove ZOI'84. Ako ništa na onoj Olimpijskoj 
dvorani sam dva puta radio. Kada se napravila za Olimpijadu i kada smo je napravili nakon 
rata da je dovedemo u funkciju. Također, dijelovi sadašnje Skenderije su u tom periodu bili 
nesporno vlasništvo ZOI'84. Ili ovoga što vi sada zove ZOI'84. u bilansu. Ja govorim o 
bilansu. Kao primjer samo onaj prostor gdje je danas Koloseum ne znam da li se vodi da je 
vaše vlasništvo i ono iznad njega. Ne, ne, ja to ne znam ja samo govorim. To ćete vi 
odgovoriti jeste, nije, da li ste ušli u bilanse itd. Dobro znam i za volju MOK-a dok je bio 
Samaran. Ali i nakon toga sa generalnim sekretarom ili gdinom Mirom o njihovoj volji i želji 
da se i dalje ZOI izađe u susret da se pomogne u ukupnoj rekonstrukciji nakon razaranja koje 
je ta firma preživjela jer ona je bez obzira na sve ono što smo mi imali u biti jedna od 
najrazorenijih firmi jer kapitalni objekti koji su bili na upravljanju ZOI su potpuno uništeni. 
To je sportska dvorana Zetra, to su skijališta, to je bob staza i da ne nabrajam. To je sve ono 
što je bilo u cijelosti. Ja sam rekao skijališta podrazumijevajući prostor koji je cijelosti 
uništeni. Samo imam dojam da u elaboriranju sanacionog programa i ukupnih obaveza koje 
ima i skrivenih, ja ću za jednu pitati, naravno možda će mi neko odgovoriti i vi iz ZOI imate 
zadršku. Čiji ste vi ustvari? Kako je moguće da ja čujem ovdje da se formira sada neka 
paralelna firma koja eventualno treba da vodi program organizacije nečega. Kako je to uopšte 
moguće pored nas ovdje? Molim? Gradska uprava, ali skijališta upravljamo mi. Ne upravljaju 
oni. Kako je moguće da nas zaobiđu ovdje? Ali i da vas pitam je li tačna informacija o 
projektu hotela na mjestu vaše upravne zgrade? I potpisanom ugovoru za projektovanje tog 

hotela. Hoće li mi vi to reći? Ko je to uradio, opet bez našeg ovdje, neko je to napravio. Neko 
je napravio da se taj projekat radi. Sticajem okolnosti znam ko je projektant, jer me čovjek 
zaustavlja, šta je ovo sprječavate me da realizujem projekat? Vrlo bi bilo interesantno da to 
ovdje znamo. Ili da znamo tempo upošljavanja u ZOI. Jer se vama stavlja na teret višak. Ali 
niko neće da kaže tempo i realnost. Ili opravdanost zakupljivanja na malom polju onog 
objekta jer ste vi snosili kirije. Koliko je on donosio? Ono što je meni poznato možda sam ja u 
krivu, možda imam pogrešne informacije da ste na tom objektu vi u stvari u gubitku. Ko je 
donio takvu odluku da zakupljuje nešto što vas vodi direktno u minus? Odnosno da odlazite 
opet u dubiozu. Jer tu su postojale i druge varijante da se današnji Ferijalni savez prema 
ambasadi Saudijske Arabije i on u tom sklopu zajedinički zakupi. Posjedujem ja te 
informacije. Čak i u papirnatom obliku. Ja mislim da vama treba dobro izaći u susret čak iz 
prostog razloga što je to nešto što je obilježje ovog grada. Ja ovdje ne govorim o tome i 
sentimentom ni, ZOI '84 je nešto što će vječito ostati ne samo u memoriji, u istoriji ovog 
grada. I podržat ću vaš program. Obzirom da vas lično poznajem gospodine direktore i da sam 
sa vama jako dobro surađivao, zato što znam da zna da radi. I zbog toga ću podražati. Zato što 
znam da zna da radi. Zbog toga ću podržati. U periodu dok  je radio nisu bili ovi problemi. 
Možda treba napraviti program stavljanja u funkciju svih dijelova onoga što vi posjedujete. 
Svih. Jer je to ono, ali na komercijalnoj osnovi, pa izvolite. Svi koji žele oni moraju snositi ili 
neko za njih mora snositi opterećenje jer vi morate struju platiti, morate osoblje platiti, vi 
morate mašine platiti. Vi morate. I morate izdvajati da se to sutra to ponovo obnovi. Obzirom 
da me prekida gospodin Solaković. Da Adnane imao sam priliku i tu sreću da sa njim desetak 
puta lično razgovaram. Imao sam tu priliku i sreću upravo u vrijeme obnove. Ali su oni koji 
su došli nakon Bisića rasturili opremu. Znači preko 120 TV projekcionih je tamo kupljeno, ja 
koliko znam njih tamo nema. 120 kožnih garnitura i tako da ne nabrajam. E pa neka nađu. Oni 
to treba da nađu. I još da vam kažem, tu specifikaciju i potpisanu predaju te opreme i danas 
posjedujem. Primopredaja između ZOI i oni koji su organizovali Pakt stabilnosti kada je sve 
to u pitanju. Jer sam i taj proces vodio. Hvala. Imam. 
 
Poslanik/zastupnik Besim Mehmedić: 
Hvala gospodine predsjedavajući. Ja mislim da je na početku ove rasprave je došlo do jednog 
tako da kažem nemuštog predstavljanja zato što je ovo izuzetno važan program i trebalo ga je 
prije svega upoznati u najkraćim crtama. Ja nemam namjeru ovdje da budem advokat onoga 
ko je pravio ono što sam nekoliko puta iščitao ovaj sanacioni program i znam da ga je Vlada 
ocijenila svojevoljno još prije pola godine kao dobra polazna osnova. Mislim da je 
napravljena greška što se nije napravio dobar sukus ovoga šta se ovdje traži. Pozivam 
zastupnike da okrenu stranu ako im je to sada moguće iz ovog sanacionog programa pa ćete 
vidjeti koji su to zadaci koji su to rokovi sa tačnim određenjem ko šta i gdje treba da radi. 
Mislim onaj ko je radio ovaj program vodi i te kako računa da to dokaže i napiše. Ne ulazeći u 
to što je rekao gospodin maloprije Hošić namjerno zbog obaveze onoga što očekuje ZOI i ovo 
što ih čeka u narednoj sezoni, i ja sam možda mislio da je prvo dobro bilo da napravimo 
izvještaj da raspravljamo o izvještaju. Ali bilo prošlo. Zato mislim ukoliko je neko 
koncentriran ili bio koncentriran da pročita ovo što je napisano onda može vidjeti da ovdje 
ima i te kako dobrih elemenata. Gospodine sekretaru jel ja djelujem ovdje kao neko ko je jako 
simpatičan,  a možda se i dopredsjedavajući smije meni, pa ako sam ja zaista smiješan u 
svemu tome, onda mi samo recite da ja odrecitujem neku recitaciju ili hoćete da budem neko 
ko zna biti glumac ili ne. Jako je nekorektno o ozbiljnoj stvari koju ja sada pričam, ne moram 
ja biti ozbiljan, ovo je ozbiljna stvar. Nemojte se smijati kada govorim. Šta to treba da znači , 
političku poruku da ušutim, jel? Bez obzira na sve, ja ću nastaviti ovo što sam mislio da 
kažem. U roku koji imam od 10 minuta. Mislim da (nerazumljivo) koji je ministar predstavio, 
potpuno nemušt. I to je osnovni razlog. Čovjek nije uopće ušao u metod onoga šta je ovdje 
napravljeno. Ministar možda nije imao vremena, ja ga razumijem. Zato je moje bilo 
prijavljivanje gdine predsjedavajući kao pitanje da li je moguće da neko iz ZOI-a prezentuje 

ovo što je ovdje napravljeno u najkraćim crtama? Pošto je već izgubljeno vrijeme i ja hoću 
samo da kažem da u socijalnom dijelu onoga što sam prepoznao i medijske halabuke da će se 
neko otpuštati ili neće, mislim da je prvi put ovdje u kantonu da je neko smogao snage da 
kaže da broj zaposleni koji treba da rade to što se zove ZOI 084 treba da bude u funkciji 
onoga šta će raditi. A ne socijalnoj. I to je dobar put. Koliko znam iz ovoga što je iznešeno ne 
otpuštaju se ljudi, koji nemaju pravo da rade, nego se otpuštaju oni koji su bili u privremenom 
odnosu, a to nije malo. Ovim ljudima koji trebaju da rade, treba i zato su predložili ovaj 
sanacioni program da zastupnici, a ne samo Vlada budu upoznati sa osnovnim njihovim 
problemima. Jer ono što slijedi, sam sanacioni program neće riješiti ZOI 84 ali ako nemaju i 
ovu društvenu našu odgovornost kao parlament da ih usmjerimo u onome što su tražili i pitali 
onda mislim da ovo što je možda ishitreno rekao gospodin Bisić slijedi stečaj. Potpuno sam 
svjestan toga da stečaj će doći ukoliko ne bude prilike da neko to dobro radi. Ali hoću da 
podržim ovaj program jer smatram da je ovo posljednja šansa da ova Skupština na osnovu 
dobrog materijala koji se zove sanacioni program ZOI potvrdi svoju i političku volju i da u 
zadatak onima koji su ovdje napisali da će se obavezati da to rade da krenu u rješavanje ovih 
problema i da broj ljudi koji tamo radi ima obezbjeđenu sigurnu budućnost. Jer ako i oni 
nemaju prilike za to kroz ovo što će se realizirati u sanacionom programu, onda smo zaista ne 
samo oni nego i mi u velikom problemu. To što ćemo mi biti u problemu je manji problem, ali 
oni neće imati šta raditi i neće imati firmu u koju će dolaziti na posao. Zato apelujem na 
zastupnike bez obzira koliko je kasno već ovo što radim i razumijem i umor da još jednom 
pogledaju ovaj sanacioni program i da ga na osnovu argumenata koji stoje u njemu podrže 
kako bi ZOI 84 mogao da počne da rješava probleme koji su izazvani od bilo koga a na 
izvještaju ćemo moći i o tome diskutovati. Hvala. 
 
Predsjedavajući replika: 
Dakle potpuno ste u pravu ako vas je sekretar ili ja ako smo vas dekoncentrisali tj ako vi 
koncentraciju svoju držite na nama, gledate u nas. Dakle potpuno ste u pravu i ja se zbog toga 
izvinjavam. Iako, iako, vi se permanentno sašaptavate provodite vrijeme u hodniku, 
prethodno niste se udostojili da uđete da glasate na nekoliko tačaka koje su izuzetno važne za 
Kanton i nemojte mi držati moralne pridike molim vas. Odradite svoj dio posla i budite 
uvjereni da ja se nikome ovdje od vas se neću nasmijati ni nastupiti podcjenjivački dakle. Ja 
prema svakom ću držati dignitet i uvažavat ću ga više nego što on uvažva mene. Dakle 
nemojte ni jednog trenutka imati sumnje zato što smo mi danas razmijenili nekoliko puta 
riječi da ću se ja ponašati na takav način da ću vašu diskusiju ismijavati. Naprotiv čak šta 
više, jako cijenim diskusije određenih zastupnika, uključujući vas, zastupnika Pindžu, 
Backovića. Konakovića, Fazlije itd... dakle nemojte sebi uzimati za pravo da iznosite 
kvalifikacije neke sumnje, nema nikakve potrebe za to. Dakle ako vas dekoncentrišem, vi 
recite: predsjedavajući vi me dekoncentrišete, nemojte više. To je to. Hvala. 
 
Poslanik/zastupnik Besim Mehmedić replika: 
Možda izgleda da cijeli dan danas ja i vi pravimo neku repliku. Ja zaista ne pravim repliku 
vama. Ja samo kažem da sam u momentu kada sam izlagao ovo sada sam vidio da 
predsjedništvo ili vi koji sjedite se smijete i ja sam morao na to reagovati što ste vi rekli. A to 
što sam ja izašao na glasanje ili ne glasanje, molim vas nemojte mi zbog toga govoriti 
moralne pridike. Moje je zastupničko pravo da glasam i ne glasam. A moj izlazak danas sa 
Skupštine nije bio ni u kom slučaju da bilo šta obaram, nego sam bio apriori za sve ono a ima 
i zapisnik šta je veoma važno za Kanton da glasam. Ukoliko sam propustio to je vjerovatno 
zbog neke druge fizičke obaveze koju sam morao da uradim.  
 
Predsjedavajući odgovor na repliku: 
Dakle tu riječ koju ste sada meni imputirali da ja obaram, dakle ja nisam rekao da obarate niti 
ne obarate. Dakle nemojte meni imputirati to nešto obarate, ne obarate. Kada je u pitanju 



 76

osmijeh. Dakle mi ovdje koji sjedimo smo isto ljudi nismo nikakvi roboti. Dakle i osjetljivi 
smo, imamo emocije, smijanje, plakanje itd. I cijelo vrijeme se jako uzdržavamo da budemo 
što dostojanstveniji. Ako nekada skrenemo vi nas slobodno upozorite, to nije nikakav 
problem. Dakle, hvala vam. 
 
Poslanik/zastupnik Branislav Crnogorac: 
S obzirom da ja kao i većina zastupnika imam uistinu empatije prema ZOI meni je ostalo na 
određen način nejasno odnosno oni koji bi nam mogli to pojasniti nisu nam pojasnili šta je sa 
ovom novoformiranom firmom EYOF. Ona bi uistinu mogla ugroziti našu firmu koja ima sve 
te resurse da napravi organizaciju na jednom visokom nivou bez obzira na sve poteškoće. 
Zato bih htio da mi neko od onih koji su upućeni uistinu kažu šta znači to formiranje te nove 
firme. A onda bih još jednom naglasio da odustajanje gotovo da i ne dolazi u obzir jer bi na 
naš sport općenito potpuno vratili unazad. Dakle mi bi bili izloženi jednoj blamaži kod MOK-
a, koju sebi ne bi smjeli dopustiti. A također mi je ostalo nejasno. Mi u suštini smo sanjali 
olimpijadu, pa evo na olimpijade. To je uistinu Evropski olimpijski festival mladih ali je ipak 
Olimpijada. Dakle na toj Olimpijadi bi učestvovalo negdje 2000 učesnika i svaki od učesnika 
plaća 100 eura znači svoje učešće i ostaju ti 2000 ljudi ostaje sedam dana. Sedam do osam do 
10 dana. I sve to ostaje ovdje. Prema tome olako dići ruke od EYOF to bi po meni bilo 
potpuno pogrešno, a ako bi taj EYOF organizaciju tog EYOF-a uskratili ovoj našoj firmi pa 
ona gotovo i da ne bi imala šanse bez te velike priredbe da ponovo stane na noge. A ono što 
mi je također ostalo nejasno, to je dakle ZOI je raspisao dva puta tender da zgradu da pod 
hipoteku. Taj tender je oba puta propao zato što banke nisu htjele procijeniti vrijednost od 11 
miliona. Dakle banke neće da prihvate vrijednost od 11 miliona. Znači li to da ako je dva puta 
tender propao da sada ima neko pravo slobodnom pogodbom pa da to nešto što vrijedi 11 
miliona da to bude u konačnici pet ili manje. Dakle i to bi mi trebalo pojasniti i to me jako 
interesuje. Hvala. 
 
Poslanik/zastupnik Mujo Hošić: 
Drago mi je da su mnoge stvari rečene koje su bile ispod tepiha. Još mnoge ostaju tamo. Ja se 
nadam da će biti korektnih istupa i kada budemo imali izvještaj te firme. I da će nadležne 
institucije učiniti ono što trebaju ili što moraju napokon da učine. Ja sam posebno vezan za tu 
firmu, nemojte me pitati zašto. U razgovoru sa pojedinim članovima Vlade nije ministar 
Hrenovica ništa kriv za situaciju u ovoj firmi, ne branim ministra. Ali samo ako Vlada može 
da preuzme ja vidim ove kolaterale i dio onoga što eventualno znači spas za tu firmu, zbog 
onih 150 ili 197 radnika ja ću ovog momenta podržati ovaj sanacioni plan, s tim što ostavljam 
rezervu, kažem da ću svaki put stvar nazvati pravim imenom.  
 
Predsjedavajući: 
Sada bih ja iskoristio svoje zastupničko pravo i tri minute druge diskusije. Naravno hoću da 
kažem da između dileme da li podržati sanacioni program komunalnog preduzeća ZOI ili 
pustiti tu firmu u stečaj moram priznati da sam jako opredijeljen da podržimo ovaj sanacioni 
program i uvjeren sam da ovaj menadžment na čelu sa direktorom Bisićem da se može iznijeti 
sa ovom situacijom i da može eventualno krenuti na put oporavka ovog našeg javnog 
preduzeća i da ne kažem i da ne izazivam emocije da su Zimske olimpijske igre jedna epizoda 
u postojanju BIH koja je zaista svijetla tačka bh prošlosti. Da je to javno preduzeće koje je 
formirano da je to jedna od perjanica i  moram biti tužan da ne kažem zaplakati kada vidim da 
je jedno takvo preduzeće koje ne ovisi od kako da kažem od tarifiranja cijena od strane 
Skupštine i Vlade kao što je to Gras , kao što su to Toplane bilježi gubitke i da je došlo na 
niske grane. Žalosno je to što to nije jedino preduzeće nego je niz preduzeća i zaista to ide na 
obraz onih koji ili nisu sposoban menadžment ili nisu odgovoran menadžment u prošlosti ili 
ne znam šta bi to moglo biti dakle jednostavno možda se ljudi malo u ovoj krizi se ne 
ponašaju baš realno. Dakle  u svakom slučaju da ne duljim ja ću kao zastupnik podržati ovaj 

Sanacioni program i ja sam ga pregledao i mislim da je dosta kvalitetan i da će vjerovatno 
polučiti dobrim rezultatima i izlasku iz krize ovog KJP.  
 
Poslanik/zastupnik Nedžad Fazlija: 
Prva je ali nema veze, bila su pitanja, predsjedavajući. Ma žao mi je što razgovaramo na ovaj 
način kao da mi danas sahranjujemo ovu firmu. Nije tačno, ova firma nije u takvim 
problemima kao što su neke naše komunalne firme da im je vrijednost kapitala, odnosno 
dugovanja iznad vrijednosti kapitala. Mi govorimo evo o gubitku koji su rekli od nekih 8, 9 ili 
10 miliona. Ima načina i postoji mogućnost da se taj gubitak smanji i sanira. I naravno to će se 
evo nadam se ovim sanacionim programom i uraditi a ono što sam htio da mi se kaže pa eto 
nikako dva puta sam postavio pitanje, 2007 39 miliona vrijednosti ove firme. 2008 42, 2009 
42, 2010 66, 2011 64, i 2012 60, znači skoro 70 miliona je vrijednost ove firme. Znači ona se 
konstantno uvećava i evo kada odbijemo ovih 10 oni su opet na 60 miliona. Znači nije kao što 
je recimo u Grasu da je duplo veći recimo gubitak nego što je vrijednost kapitala ove firme. 
Nisam siguran da su ovi svi koji su obećali telefonski bilo kako uglavnom ušli su u jednu 
investiciju, obavezu, ušli smo u ove programe EYOF-a, ušli smo u pravljenje jednog 
modernog zimskog i olimpijskog centra i evropskog skijaškog centra, kako god hoćete, 
turističkog bilo kako, da su oni ispunili svoje obaveze nisam siguran da bi mi danas imali 
potrebe da raspravljamo o ovom sanacionom programu. Ostaje mi i dalje nejasno ako ne 
izgubimo ovaj EYOF kako ćemo sa ovim brojem ljudi jer se predviđa ova sistematizacija na 
150 ljudi na koji način i hoćemo li na kvalitetan način moći odgovoriti organizaciji ovog 
najznačajnijeg projekta od ZOI 84. na stranici 18 imamo uredno ovog Sanacionog programa 
stoji da ova firma treba 327 zaposlenika. I naravno tu ima ovih sezonskih radnika koji rade u 
određenom periodu i to shvatam. E sada me interesuje kako mi možemo sa 150 ako ostavimo, 
ako ustvari ne izgubimo ovaj EYOF što bi bilo kako je kolega Crnogorac rekao jedna što kažu 
planetarna bruka za našu zemlju, kako ćemo moći sa 127 ljudi uspjeti organizovati ovo ili će 
ova firma nismo dobili odgovor konkretno šta ta EYOF 2017 firma znači u odnosu na ovu 
ZOI'84? Da li to oni sebi preuzimaju tehničku organizaciju ili će biti jednim dijelom ili ni 
jednim dijelom? Eto nikako da dobijemo taj odgovor. EYOF ne smatram samo kao 
takmičenje priliku da se mi još jednom pokažemo kao  kvalitetni organizatori i da nas oni ono 
pro forme radi kao nafale dobri ste domaćini, nego smatram kao šansu za razvoj ovog 
skijaškog centra. I to da od njega napravimo jedan moderan evropski skijaški centar koji će 
biti poznat ne samo u ovom dijelu Evrope nego i šire. Naravno tu treba izgraditi kompletnu 
infrastrukturu nije dovoljno samo imati jedan ili eventualno dva hotela nego je potrebno 
mnogo više. Ova firma itekako može pozitivno poslovati sa jednim da tako kažem, odnosno 
sa jednom dobiti i ovoj firmi treba na svaki mogući način pomoći. I ono da ne ostane 
nedorečeno, pošto je kroz neke diskusije provlačeno neko neodgovorno poslovanje, 
nezakonito itd. I mi se slažemo u Klubu SDP-a ne samo na ovu firmu nego na bilo koju našoj 
firmi gdje god su učinjene neke nezakonitosti treba da se ako se utvrdi i ako se pokaze da je to 
tako onaj ko je to uradio treba da i odgovara. 
 
Poslanik/zastupnik Zaim Backović ispravka krivog navoda: 
Portfolio firme ne znači da je to vrijednost sa kojom firma u cijelosti raspolaže i može s tim 
da uđe u neku utakmicu. Zetra kao objekat je napravljena međusobnim ugovorom grada 
Barselone , MOK-a, Vijeća ministara i Kanton Sarajevo. U tom ugovoru precizno piše da 
Zetrom mogu samo raspolagati ne mogu otuđiti, ne mogu privatizirati sve ostalo mogu, to ne 
mogu. Kada to izbijete kao vrijednost iz bilansa onda ste vi nešto sasvim drugo. Odnosno vi 
kao firma ste u dubokoj dubiozi. Znači u ugovoru koji je potpisan napominjem još jedanput, 
grad Barselona MOK, Vijeće ministara, i Kanton Sarajevo koji je sufinansirao sa 2,5 miliona 
KM obnovu Zetra se ne može i da više ne nabrajam. Molim? Ja znam da je to tako jer se to 
mora znati jer ovako kada se kaže vaša vrijednost je 60 miliona. To djeluje. Vaša vrijednost to 
nije. Hvala. 

Poslanik/zastupnik Mirsad Pindžo: 
Ja ću biti vrlo kratak. Ja smatram da smo danas trebali ali obzirom da evo radimo već skoro 
11 sati, da smo prvo trebali raspraviti izvještaj pa da onda razgovaramo o programu sanacije 
ali za mene je prihvatljivije da razgovaramo o programu sanacije jer za izvještaj nećemo 
zakasniti nikada. Ali bi bile izbjegnute ove dileme i odgovori na te dileme i ko je doveo firmu 
u gubitak. Naravno nije jedan čovjek. Pokazat će se to. A naravno da neće niko ni pobjeći od 
odgovornosti. Mi danas govorimo o programu sanacije. Vezati ZOI84 sa ostalim komunalnim 
preduzećima nema veze. Ostala komunalna preduzeća imaju svaki dan prihod od građana pa 
nekako uspijevaju prevazilaziti te teškoće. ZOI to nema. ZOI bez ovog Kantona nema nikakve 
šanse. I sada smo mi pred dilemom. Neće ZOI uticati na to hoće li se EYOF otkazati ili neće. 
To sigurno. A hoće li takmičenja biti u Zetri ili u će u nekoj drugoj dvorani e o tome se da 
razgovarati. Hoće li biti na Bjelašnici ili na Jahorini vjerovatno se i o tome da razgovarati. Ali 
EYOF nije dobio ZOI i neće odlučivati hoće li ga biti ili neće. Ni meni nije jasno šta je ta 
nova firma trebala da znači i šta će ona raditi. Ali u svakom slučaju pošto je ovo javno dobro 
koje je dato na upravljanje ZOI 84 ni EYOF-a neće biti bez ZOI-a i bez tog javnog dobra da 
se  takmičenja održavaju na tom javnom dobru. Prema tome i ta nova firma i raj OO morat će 
o tome povesti računa i naravno da će se morati ulagati u to da bi se to održalo a ne da 
doživimo bruku. Kada je u pitanju program sanacije, vrlo kratko. Ja sam ga dobro iščitao i bio 
na dvije prezentacije pričat koliki je kapital kolike su obaveze to je onda jednostrana priča i 
nema svrhe. Ovdje smo mi pred dilemom. Prvi put da neko iz javnih preduzeća dođe i kaže 
ovo je naša slika stanja. Dužni smo 12,5 miliona i to taksativno za šta. Ljudi 6 mjeseci nemaju 
platu. Pred nama zastupnicima je danas hoćemo li mi pomoći upravi i No I Skupštini 
preduzeća ZOI da počne rješavati probleme da ih samo počne rješavati jer samo usvajanje 
programa sanacija ne znači i rješenje problema. To je tek početak rješenja problema. Hoćemo 
li dati šansu i uposlenicima i rukovodstvu i organima upravljanja preduzeća ZOI 84 da 
opstane ili ćemo kazati nećemo u program sanacije. Onda zna se šta po zakonu ide. Ide stečaj 
a onda ćemo mi kao Kanton Sarajevo iz budžeta morati platiti obaveze koje su nastale u ZOI 
jer smo mi osnivači i vlasnici. Prema tome ja ne vidim dilemu i ja pozivam kolege da ne 
trošimo više vrijeme šta je bilo, šta je starije i kako bi bilo. Nego da ovaj Program sanacije da 
se o njemu izjasnimo a na nastavku sjednice tačka je dnevnog reda izvještaj o poslovanju. 
Vjerujte puna mi je fascikla dokumenata i nezakonitih i svakakvih radnji zašto je preduzeće 
dovedeno u ovakvo stanje i neko će za to i ja se nadam i ja vjerujem u državu da će i 
odgovarati za to. Ali to nije predmet današnje rasprave. Hvala. 
 
Poslanik/zastupnik Damir Čardžić: 
Hvala predsjedavajući. Nisam mislio da se javim ali kako danas raspravljamo  o sanaciji 
jednog preduzeća u vlasništvu Kantona i poslije ovoliko diskusija osjetio sam potrebu da se 
javim. Kada je formirana ova parlamentarna većina i izglasana ova Vlada podijeljene su firme 
po resorima i svi su dobili obavezu da učestvuju u vlasti da skeniraju situaciju svih firmi u 
vlasništvu Kantona i eventualno i gubitaše. Naprave sanacione programe ili programe za 
izlazak iz krize. Ja smatram da je ovaj sanacioni program koji je napravljen jedna dobra ideja i 
dobra namjera da se jedno ovakvo prepoznatljivo preduzeće koje je simbol grada i Kantona 
Sarajevo izvuče iz dubioze. Sve neke druge stvari koje otežavaju to ili stoje na tome da se to 
zaustavi smatram da su retrogradne i čine samo štetu sljedećem. Ovo je veoma pohvalno što 
je uprava preduzeća  uzela i napravila taj sanacioni program. Imamo situaciju da je 
veterinarska stanica Kantona Sarajevo prije par mjeseci napravila sanacioni program i on se 
kiseli u ladicama. Ne dozvoljava se da dođe ovdje u Skupština Kantona Sarajevo da se 
raspravlja o tome. Treba da pohvalim uporno ekipu koja sjedi ovdje i upravu ZOI 84. lično 
ljude znam nekoliko desetina godina i ne sumnjam u njihovu namjeru dobru namjeru niti 
smatram da je loša zato što su ti ljudi od početka bivstvovanja toga preduzeća u tom 
preduzeću imaju dobru namjeru da iznesu taj teret koji i je sada stavljen pred njih. Ja smatram 

danas je bilo dosta politikanstva i dosta je bilo nekakvih stvari koje nisu svrsishodne pa 
pozivam naše kolege da damo priliku tim ljudima koji su napokon uradili jedan korak prema 
toj dobroj namjeri tj sanacionom programu pa da im damo povjerenje pa da oni pokušaju bar 
to da urade. Normalno kao i sve drugo oni koji rade učestvuju u nekom procesu, na kraju će 
se vidjeti da li su bili u pravu ili nisu ako nisu dobro radili pozvat ćemo na odgovornost ali ne 
možemo ih pozvati na odgovornost niti što se kaže klati a  nismo im dali priliku da se pokažu. 
Hvala puno. 
Predsjedavajući: 
Hvala. Sada pozivam ispred predlagača ministra Hrenovicu pa ministra Kozadru. 
 
Ministar Emir Hrenovica: 
Hvala dopredsjedavajući. Ja bih malo onako uputio možda je ispalo šturo, ne samo da sam ja 
umoran. Ali vidim umor na vašim licima i ovih osam strana i te kako opširno sa onim 
pokazateljima koji ukazuju naime na sljedećoj Skupštini će biti širi izvještaj. Ja nisam ništa 
govorio ali bih vas molio jedno što je veoma važno EYOF je skrivena jedna supstanca bilo je 
formiranje i ja sam u tom odboru, bio je i gospodin Bisić. Nas je bilo 80. za sada ima taj 
odbor od tri četiri čovjeka. Ali da ne bi bilo priče da ide na Jahorinu jer Jahorina ima 
zapamtite ovo dobro, ima strukturu u smještajnim kapacitetima ali njihova infrastuktura te 
smještajne kapacitete ne može da zadovolji. Dok naša Bjelašnica i Igman je obrnuto 
zahvaljujući onoj destrukciji hotela mještani kapaciteti ne dolaze za EYOF u pitanje na 
Igmanu i Bjelašnici. U Sarajevu ima 5000 ležaja može tri EYOF smjestiti. Nemojmo tu lutati. 
Nego molim vas da podržite da ode inicijativa dok je ova čarlama oko EYOF-a da ode odavde 
iz skupštinskih klupa inicijativa nije problem ministarstva i ZOI da pri konstituisanju te firme 
koja će voditi budu uključeni radnici ZOI pošto su gore njihova alat, njihov radni materijal, 
ako je. Jer ako se i uključi ta Jahorina budite sigurni oni će tražiti ove stručnjake. Stručnjaci 
su opet u ZOI i djelimično u Jahorini. Znači da odavde ode jedna inicijativa prema 
predsjedništvu tog EYOF-a u kojoj je predsjednik naš gradski čelnik i čelnik Istočnog 
Sarajeva da jednostavno damo jednu uputu koja je stručna. Kada kažemo da ovdje onda 
nećemo govoriti o višku 50 ljudi možda 20 koji mogu ići u penziju. Da uključimo ljude a što 
se tiče ovog izvještaja nije kratak. U Ministarstvu privrede šest ljudi šest mjeseci sarađuje. 
Bilo je normalno nervoze jer su ljudi pet mjeseci bez plata a kada je bio štrajk prvi sam sišao 
sa svojim saradnicima nisam se prepao da pokušamo smiriti situaciju jer su tamo ipak radnici. 
Zbog tih radnika koji hoće da rade molim ovu jednu inicijativu jer oni mogu da rade i da 
izvedu tri EYOF-a a ne jedan EYOF. Eto toliko. I još da dodam evo Kozadra će ja mislim ja 
sam vama pročitao da Zetra pošto sam bio kada je Samaran ulagao Zetra uopšte nije ušla u 
jedan segment koji se spominje nego je ona jedno dobro koje ćemo, znači nije ušla pod 
hipoteku. I ne može ući. 
 
Ministar Kozadra Muhamed: 
Ja zaista neću dugo. Ovaj sanacioni program Vlada ga je razmatrala u dva navrata i može biti 
urnekom za sve one koji trebaju da naprave sanacione programe. S druge strane, ja hoću da 
ovdje kažem neki su govorili o načinu ulaganja svega onoga što je uloženo odnosno što je 
napravljeno i obaveze koje su stvorene. Moja malenkost premijer i ministar Zlatko Petrović 
na sastancima u Vladi FBIH po drugom osnovu istakli smo i ovaj problem. Da realizacija 
ovog sanacionog programa i projekata koji su izvedeni, izvedeni su i na osnovu obećanja 
viših nivoa vlasti da bi se trebali uključiti i poslije ovoga nisam neko ko daje zadatke ali 
jesam da zamolim ponovo poslanike a vlada će to učiniti po svom redu poteza koje treba da se 
referira prema Vladi FBIH da pomogne da ovaj sanacioni program. Jer on je sanacija 
dovođenja na nulu. Razvojna komponenta mora da bude ne samo na nama i na onima koji 
jesu ne treba nam samo 17 nego ovo vrijem danas smo raspravljali o smogu itd. treba da bude 
sutra ova firma mora opstati. Hvala. 

Poslanik/zastupnik Branislav Crnogorac replika ministru: 
Ja sam iz svega shvatio da je taj EYOF ta firma koja je formirana da je to neka čarlma jer je 
tako rekao ministar. Vidite nešto odbor apsolutno mora postojati iz razloga što i ovu 
olimpijadu tehnički organizator je bio Grad Sarajevo i on je imao svoju firmu koja je to 
tehnički organizirala. Dakle moja inicijativa sada ovdje na kraju je da tehnički organizator 
bude dakle firma ZOI. Tehnički organizator EYOF. To je inicijativa ukoliko je to moguće da 
mi kao zastupnici damo inicijativu evo ja je dajem jasno i glasno dakle inicijativa tehnički 
organizator EYOF treba da bude ZOI zato što ima apsolutno sve resurse i ne treba nam 
apsolutno nova firma koja bi radila tehničku organizaciju. Hvala. 
 
Predsjedavajući: 
Hvala zastupniku Crnogorcu. Prijedlog zaključka morate dostaviti pismeno i o njemu ćemo se 
izjasniti nakon izjašnjavanja o prijedlogu predlagača. 
Dakle obzirom da nemam prijavljenih više govornika ja zaključujem raspravu i pozivam 
službu da zastupnike ukoliko ih ima na hodniku pozove radi pripreme za izjašnjavanje. 
 
 
MOLIM ZASTUPNIKE DA PRISTUPE IZJAŠNJAVANJU O  PRIJEDLOG ODLUKE 
O PRIHVATANJU PROGRAMA SANACIJE KJP "ZOI '84" OLIMPIJSKI CENTAR 
SARAJEVO D.O.O. SARAJEVO 
 
Od prisutnih 29 ukupno je glasalo 28, 1 nije glasao. ZA je glasalo 27, 1 je bio uzdržan nije 
bilo protiv. 
 
KONSTATUJEM DA JE SKUPŠTINA DONIJELA ODLUKU O PRIHVATANJU 
PROGRAMA SANACIJE KJP "ZOI '84" OLIMPIJSKI CENTAR SARAJEVO D.O.O. 
SARAJEVO. 
 
I sada prelazimo na izjašnjavanje o prijedlogu zaključka koji je predložio zastupnik 
Crnogorac Branislav ukoliko prihvate da se o njemu izjasnimo da ga ja samo pročitam jer 
ćemo izgubiti vrijeme na kopiranje iako je poprilično konfuzno mada su krupna slova. 
 
Poslanik Elmedin Konaković: 
Ma nije sporno da se izjasnimo I time pokažemo dobru volju prema ZOI koju smo svi evo 
jednoglasno sada pokazali. Postoje administrativni problemi za koje ljudi iz ZOI znaju kako je 
ta firma jer to je firma nastala kao jedan od uslova, njeno formiranje je počelo još prije dvije 
tri godine kada je na čelu ovog ZOI bio čovjek iz druge političke partije. Sporazum između 
grada Sarajeva i grada Istočnog Sarajeva podrazumijeva uz Olimpijski komitet koji je dobio 
tu organizaciju ima administrativni put koji su ljudi završili i proveli proceduru. Nemojte 
samo sa uđemo u novu administrativnu čarlamu da nam sada tamo stvari zakomplikujemo do 
kraja. Znači nije sporno da mi ZOI favorizujemo i u svakom ćemo ga smislu favorizovati. Ali 
ne možemo nešto u čemu skoro pa nismo ni učestvovali. Dakle postoji organ koji se zove 
Skupština te firme, postoji neki NO, definisano aktima da tamo čak sjedi čovjek zna se gdje je 
sjedište firme u Istočnom Sarajevu, direktor iz Grada Sarajeva. To zna većina ljudi koja tamo 
radi da samo ne napravimo neku grešku u smislu mi ćemo aktom koji nije naša nadležnost 
reći da je to ZOI a ne pitamo se ništa. Evo ja ću glasati za. Samo sam osjećao potrebu da to 
kažem. 
 
Predsjedavajući: 
Hvala zastupniku Konakoviću. Pozivam zastupnika Crnogorca s pitanjem da li ostaje pri 
prijedlogu zaključka i zahtjevu za izjašnjavanje ili povlači. 

Poslanik/zastupnik Branislav Crnogoraca: 
Ostajem pri zaključku i ono samo ako može jedno pojašnjenje. Dakle mi ne bježimo od 
činjenice da ovaj EYOF organiziraju Istočno Sarajevo i Sarajevo. Prema tome dakle firma 
koja će ispred Sarajeva imati tehničku organizaciju moja je inicijativa da to bude ZOI a 
naravno ako je potrebno i neophodno ovo što je uvaženi kolega Konaković govorio, dakle i 
Istočno Sarajevo će imati firmu koja će na određeni način raditi također tehničku 
organizaciju. Ali u svakom slučaju znači firma ZOI treba da bude involvirana u to zato što 
ima kompletne resurse i zato što je najopremljenija. Prema tome ja ostajem pri predloženom 
zaključku. Hvala.  
 
Predsjedavajući: 
Hvala zastupniku Crnogorcu. Samo se sada postavlja pitanje nakon diskusije Konakovića jer 
do sada ove podatke nismo dobili ovako egzaktne od ministra smo čuli da je to formiran UO 
neki odbor OO koji sada ima tri. Četiri člana. Dakle pitanje je samo sada prohodnosti ovog 
zaključka. Moja je samo sada dilema, moram da se konsultujem sa sekretarom da li ćemo to 
kao zaključak ili u nekoj drugoj formi. 
 
/sekretar Kolašinac govori bez mikrofona/ 
 
Dakle čuli ste tumačenje sekretara. Inicijativu bi trebalo poslati prema Vladi da se Vlada o 
njoj izjasni i nakon toga da pristupimo izjašnjavanju.  
Hvala zastupniku Crnogorcu samo bih zamolio da ovo malo doformuliše. Hvala. 
 
Ovim zaključujem tačku 10. i prelazimo na realizaciju tačke 11 zbog koje smo i prolongirali 
prekid ove sjednice, a ona glasi: 
 
AD 11. 
 
PRIJEDLOG ODLUKE O DAVANJU SAGLASNOSTI KANTONALNOM JAVNOM 
PREDUZEĆU "SARAJEVO-ŠUME" D.O.O. SARAJEVO ZA UPIS HIPOTEKE NA 
NEKRETNINE U VLASNIŠTVU, RADI DUGOROČNOG KREDITNOG 
ZADUŽENJA KOD POSLOVNE BANKE U IZNOSU DO 3.400.000,00 KM 
 
Prijedlog odluke ste dobili uz poziv za sjednicu. Amandman Kluba zastupnika SDP-a ste 
dobili u dopunskom materijalu. 
 
Molim predstavnika Predlagača da podnese uvodne napomene i da se izjasni o Amandmanu 
Kluba SDP. 
 
Ministar Emir Hrenovica: UVODNO IZLAGANJE 
 
Predsjedavajući: 
Hvala ministru Hrenovici. Da li predstavnici radnih tijela žele riječ? 
 
Poslanik/zastupnik Damir Čardžić: 
Mi smo imali tu tačku na Komisiji za poljoprivredu. Kao jednu od tačaka. Ovo što je ministar 
iznio, izneseno je nama isto na toj Komisiji iako vas budemo kao zastupnike pustili da po 
ovome donesete stav odvest će vas u pogrešnom smjeru. Ja sam tražio isto objašnjenje i da 
dođe nadopuna materijala za ovu sjednicu iz razloga sljedećeg: dva miliona i nešto je obaveza 
poreskoj upravi i kada se doda kamata to ispadne ovo zaduženje do 3,4 miliona. To morate 
ovako posmatrati. Ako se ne plati do 31.12. ona kamata koja treba da se obračuna uz ovu 

glavnicu ostat će njima kao obaveza da se plati poreskoj upravi. U slučaju da se plati do 
31.12. ova kamata pretače se u sredstva gdje će se moći da se obnove mašine, rezervni 
dijelovi po tom principu trebate gledati. Ja bih vama preporučio kao zastupnicima pošto 
nismo na Komisiji dali saglasnost bez dodatnih objašnjenja ja ću zamoliti direktora da vam 
dadne ta objašnjenja veoma kratko ali mislim da je ovo dobra namjera i da bi trebali da 
podržimo, ako bude potrebe da bi trebali da podržimo ovo kreditno zaduženje. Greška je samo 
u tome što je ono što je predočeno nama na Komisiji pročitano ovdje bez dodatnog 
obrazloženja koje smo mi tražili.  
 
Predsjedavajući: 
Hvala zastupniku Čardžiću. Zastupnici koji imaju pitanja za predlagača, ima vas puno.  
 
 
Poslanik/zastupnik Mujo Hošić: 
Tri kratka pitanja za direktora da mi odgovori. 
Prvo pitanje. Da li je 2012 firmi koja se zove Sarajevo-šume uplaćeno obavezno ono što je 
trebalo biti uplaćeno od opštekorisne funkcije šuma 3,2 miliona? Jedno pitanje. 
Drugo pitanje. Da li su svi objekti koji su predviđeni za hipoteku uknjiženi i da otklonim 
dilemu onoga politikantstva, zašto osam objekata koji se nalaze na području opština Hadžići, 
Ilidža i Trnovo, znači sa te tri opštine? 
I treće pitanje je li direktor stoji iza toga ukoliko ova odluka prođe da će ono 1,2 miliona što 
jeste višak biti upotrijebljeno za nabavku nove opreme, isključivo za nabavku kako sam vidio 
ovdje specifikaciju koju ja podržavam, znači za novu opremu 1,2 koja ostane? 
 
 
Direktor Nermin Demirović: 
Ja sam Nermin Demirović, diplomirani inženjeri šumarstva i trenutno obavljam funkciju 
generalnog direktora KJP Sarajevo-šuma. Poštovani predsjedavajući, gospodine premijeru, 
gospodo ministri, uvaženi poslanici, ja bih na početku prije svega da vam se zahvalim što ste 
ipak produžili ovu sjednicu kako bi donijeli za Sarajevo-šume vrlo važnu odluku. Kada 
govorimo o ovim pitanjima, ja ću biti konkretan i ono što se kaže kratak. Kada govorimo o 
pitanju koje smo dobili od zastupnika Hošića. Jesmo li dobili sredstva iz OKFŠ u 2012 
godini? Na žalost, zbog ne postojanja Zakona o šumama koji nije bio na snazi itd. znači 
Sarajevo-šume nisu mogle implementirati ni marke iz sredstva OKFŠ u 2012godini. Kada 
govorimo o objektima koji su uknjiženi, odnosno da li su uknjiženi da li je provedeno njihovo 
knjiženje, znači radi se o svim objektima koji su prijavljeni da su oni uredno i proknjiženi, 
odnosno gruntovno završeni po pitanju ZK uložaka. Zašto nisu završeni objekti neki drugi itd. 
jer preduzeće raspolaže i drugim objektima, prevashodno iz razloga provođenja diobnog 
bilansa koji se desio formiranjem različitih preduzeća. Poznato je da je ovo preduzeće nastalo 
spajanjem nekadašnja tri preduzeća koja su egzistirala na području Kantona Sarajevo. 
Također kroz amandman koji smo imali i dopunu materijala, tačno je napravljena 
specifikacija vezano za nabavku opreme, i mi se nadamo, ukoliko ovo provedemo za 31.12. 
2013. da će se ovaj 1,2 miliona utrošiti prema onoj specifikaciji koja je i dostavljena.  
 
Predsjedavajući: 
Hvala direktore, ostanite samo malo. Zastupniče Hošić imate dodatno pitanje? Hvala 
direktore, sjedite vi ovdje malo bliže pošto će biti još pitanja. 
 
Poslanik/zastupnik Zaim Backović: 
Nalazim se u velikoj dilemi vezano za to kako ću reagirati kada bude trebalo pritisnuti taster 
za, protiv ili se uzdržati. Naime, poznajući etat na prostoru Kantona Sarajevo i ukupnu 
eksploataciju ili ukupnu količinu crnogorice, lišćara ili bjelogorice, i ukupnu količinu u 

higijenskoj sječi drveta u kubicima, pitam se sada gdje su prihodi? To je nešto što me jako 
čudi. Ja želim ovdje prije nego što donesem odluku znati obzirom da imamo i direkciju koja 
planira imamo i Sarajevo-šume koja realizira, koliko ukupno je kubika crnogorice odobreno 
za sječu ove godine? Koliki je prihod? Gdje su sredstva? Koliko lišćara, bjelogorice, kako god 
hoćete, listopadnog? Koliko je tu kubika, koliko je posječeno, koliki je tu prihod? Koliko je 
bilo higijenske sječe, po kojoj cijeni je to prodato? Koje vrste etata ta higijenska sječa i koliko 
je tu oprihodovano? Jako su interesantni to podaci iz prostog razloga što se mora znati kuda, 
kako i na koji način se ta sredstva usmjeravaju. Tim prije što Ministarstvo privrede izdvaja 
sredstva za higijensku sječu, izdvaja sredstva za zaštitu za feromone, daje pare i hoću da znam 
kao poslanik na koji je način to upotrijebljeno, prije nego  što donesem ovakvu odluku. I da, 
koliki je ukupan broj zaposlenih? 
 
Poslanik/zastupnik Esed Radeljaš: 
Hvala predsjedavajući. Moje pitanje glasi, pošto je i u dnevnom redu tačka 11. kaže da traže 
hipoteku za poslovnu banku, a to je i ministar isto reko, pa ja pito koja je to poslovna, pošto 
su sve poslovne banke. Koja je banka direktno? 
 
Poslanik/zastupnik Besim Mehmedić: 
Nadam se da imam vremena za pitanje da me nećete prekinuti. Kada smo razgovarali o 
ovome ja sam zaista bio za ovaj prijedlog i tražili smo kao komisija, tu je gospodin Čomor da 
nam se da specifikacija. Moje pitanje za direktora, kako će izvršiti po Zakonu o javnim 
nabavkama zglobni šumski traktor buldožer? Pošto su ovdje navedene cijene mislim da će 
doći u veliki problem. Jer ako je već obznanio da košta motorna pila 1.570,50 KM kako će po 
Zakonu o javnim nabavkama to biti odabrano? Zato uz svoje pitanje predlažem zaključak da 
se ova informacija o specifikaciji opreme prihvati ali da se obavezno brišu ove cijene. Mislim 
da je to , da ćemo mi sami uticati na to da Zakon o javnim nabavkama onda ovdje nema 
svrhe. Hvala. 
 
Predsjedavajući: 
Hvala. Molim direktora da odgovori na postavljena pitanja a zastupnika Mehmedića da 
dostavi u pismenoj formi prijedlog zaključka. 
 
Direktor Nermin Demirović: 
E ovako možda da krenemo ono što se kaže otpozadi, možda je lakše. Kada govorimo o ovim 
cijenama ne bih rekao da su to cijene, nego su ustvari procijenjene vrijednosti. Po zakonu o 
javnim nabavkama znači vrši se procjena vrijednosti, što ne mora značiti da će to biti tačno taj 
iznos. Znači to su procijenjene vrijednosti. Kada govorimo o drugom pitanju odnosno 
poslaniku koji je postavio pitanje vezano za poslovne banke, obzirom da je Vlada Kantona 
donijela odluku o ovom zaduženju preduzeće je iskoristilo priliku i pokrenulo proceduru 
javne nabavke. U toj proceduri kako mi sada trenutno imamo informaciju, javile su se dvije 
banke, radi se o ABS banci i Unicredit banci. Sada zavisi znači čija će biti ponuda bolja, ono 
što se kaže, ko će biti povoljniji ponuđač. 
Kada govorimo o etatu sa kojim raspolažu Sarajevo-šume, obzirom da Sarajevo-šume kao 
JKP kome je povjereno gazdovanje šumama, ima određeno ograničenje u korištenju tog etata, 
taj etat za 2013 godinu iznosi negdje cca. 147.000 kubika neto drvne mase. Kada govorimo o 
omjeru smjese, kada govorimo o četinarima i lisćarima, tu je približno polovina četinara, 
polovina lišćara. Kako ste vi spomenuli kada govorimo o higijenskoj sječi, vjerovatno mislite 
na sanitarnu sječu. Obzirom na sušni period prošle godine koji smo imali 2012 u 2013 godini 
se pojavila enormna količina te sanitarne sječe gdje se ona evidentirala pošto se to evidentira 
na kraju godine ali evo pri kraju smo, znači cca od 15.000 kubika u 2013 godini. Također 
kada ste spomenuli sredstva OKFŠ-a na žalost Sarajevo-šume kroz ovaj za 2013 nisu dobile 
projekat sanacije tih kako ste vi nazvali higijenskih sječa odnosno sanitarnih sječa koje su 

provedene u 2013 godini i to su uradili iz vlastitih prihoda, a znamo da ta sječa enormno 
povećava troškove u odnosu na redovnu sječu. Toliko.  
 
Predsjedavajući: 
Direktore ostanite da pitam zastupnike koji su postavili pitanje imaju pravo na dodatno pitanje 
u trajanju od 2 minute, imam prijavljenog Mehmedića i Backovića. Idemo redom. 
 
Poslanik/zastupnik Besim Mehmedić: 
Direktore ja vas potpuno razumijem to što ste rekli procijenjena vrijednost. Ali vas opet pitam 
gdje to stoji da po Zakonu o javnim nabavkama vi obznanjujete prije da košta jedna pila 
1.576, 50. ne zbog toga što vi to ne znate li znate, nego ne može po Zakonu o javnim 
nabavkama napisati dokument da nešto košta toliko. Vi možete tražiti po specifikacijama šta 
želite nabaviti, da ste napisali da je to motor od 1500 kubika i sve ono ostalo što vi znate bolje 
od mene to je u redu. Ja ne mislim da vam ovim pitanjem želim otežati nego vam kažem da će 
vam biti jako nezgodno da izaberete druge cijene jer ste ih već ovdje rekli. Svaki od 
proizvođača neće ponuditi cijenu sigurno manju od ove što ste vi rekli. O tome se radi. Možda 
se mogli konsultovati svoje ekonomiste pa i njih da pitate po zakonu o javnim nabavkama 
procijenjena vrijednost jeste vaša unutarnja stvar. Ali raspisivanje tendera u nabavci ne može 
stajati da je cijena traktora 226 KM. Zbog toga sam tražio da se ove cifre izbrišu da vam 
pomognem a ne zbog toga što ste vi u krivu. 
 
Poslanik/zastupnik Zaim Backović: 
Samo pojašnjenje. Ovdje se radi o iznesenim ciframa u ukupno odobrenoj sječi. Sječi lišćara i 
četinara i higijenskoj sječi. To ima i svoju cijenu. Znači prosjećno 73.000 kubika četinara. 
Posječeno 73.000 kubika lišičara od toga je bukve ovo, koliko toga jele, smrče, higijenske 
15.000 prihod po tome je po kubiku toliki. I onda mi znamo s čim mi raspolažemo. Jako je 
važno.  
 
Direktor Nermin Demirović: 
U ovom evidentiranju zabilježio sam prihod ali evo izostavio sam, kada govorimo o prihodu 
na nivou godišnjeg prihoda u Sarajevo - šumama od prodaje drvnih sortimenata ubere se 12 
miliona, cca 12 miliona KM. Prihod koji se ostvaruje od prodaje drvnih sortimenata koji se 
dobivaju sanitarnom sječom je isti po cjenovniku kao i prihod koji se ostvaruje iz redovne 
sječe. Zašto? Zato što se izvrši plasiranje kako mi to kažemo, odnosno markiranje drvnih 
sortimenata u šumi na panju i takvi se prodaju. Jel to prva, druga, treća klasa itd. Znači cijena 
je kao i kod redovnog prihoda iz redovnih sječa. Slažem se i sa ovom konstatacijom poslanika 
Mehmedića vezano za ovo ali tražili smo informaciju kako da napravimo specifikaciju. Zaista 
mi smo je napravili što znači da mora da stoji, možemo je izbrisati ili prekrižiti i to je to. Ali 
da dođemo na taj 1,2 miliona morali smo nešto napisati. Odnosno procijenjene vrijednosti 
staviti.  
 
Predsjedavajući: 
Hvala direktoru otvaram raspravu. 
 
Poslanik/zastupnik Segmedina Srna Bajramović: 
Zahvaljujem još jednom predsjedavajući. Pa evo ja ću nekako pokušati u nekoliko rečenica, 
imam potrebu da sublimiram što smo čuli do sada i od ministra i od direktora, dakle želim 
podsjetiti da je Odlukom Vlade FBIH dozvoljeno da svi budžetski dužnici po osnovu 
neplaćenih poreza, doprinosa ukoliko to izmire do 31.12. da će biti oslobođeni tih zateznih 
kamata. Otud dakle ovaj upis hipoteke i kreditno zaduženje kod komercijalne banke do 3,4 
miliona. Jasno je da, nama je već kada smo dobili tu odluku bilo jasno da dio sredstava ide 
prema Poreznoj upravi, što nije sporno jer će na taj način kako smo čuli uštedjeti 1,2 milion 

zateznih kamata. Međutim u odluci za preostali dio nije bila dostavljena nikakva prethodna 
specifikacija i mi smo kao Klub onako kako to nalaže amandmanska procedura na vrijeme 
sedam dana prije današnje sjednice dostavili amandman u kojem smo tražili da se tačno zna u 
šta će ići taj prestali dio i da taj zapravo novac ne može potrošiti ni u šta drugo, nigdje drugo 
osim da se stvore novi uvjeti za novu vrijednost, za proizvodnju, mehanizaciju kako bi se sa 
drvnim sortimentom što jeste suština priče došlo do novca iz kojeg će se na kraju vračati ovaj 
kredit koji je uzet  a položena hipoteka na objekte koji su vlasništvo Kantona ne Sarajevo-
šuma. Pošto je naš amandman prihvaćen, ovo je ujedno i stav Kluba, želim da kažem da ćemo 
mi kao Klub podržati ovo zaduženje. Hvala. 
 
Predsjedavajući: 
Hvala zastupnici Bajramović. Obzirom da nemam prijavljenih zastupnika, zaključujem 
raspravu i molim službu da pozove zastupnike da zauzmu svoja mjesta radi izjašnjavanja o 
prijedlogu odluke. 
 
Obzirom da je Vlada prihvatila Amandman Kluba zastupnika SDP-a o njemu se nećemo 
izjašnjavati.  
Zato prelazimo na izjašnjavanje. 
 
MOLIM ZASTUPNIKE DA PRISTUPE IZJAŠNJAVANJU O  PRIJEDLOGU  
ODLUKE O DAVANJU SAGLASNOSTI KANTONALNOM JAVNOM PREDUZEĆU 
"SARAJEVO-ŠUME" D.O.O. SARAJEVO ZA UPIS HIPOTEKE NA NEKRETNINE 
U VLASNIŠTVU, RADI DUGOROČNOG KREDITNOG ZADUŽENJA KOD 
POSLOVNE BANKE U IZNOSU DO 3.400.000,00 KM 
 
Od prisutnih 29 ukupno je glasalo 29, ZA je glasalo 27, protiv su bila 2. 
 
KONSTATUJEM DA JE SKUPŠTINA DONIJELA  ODLUKU O DAVANJU 
SAGLASNOSTI KANTONALNOM JAVNOM PREDUZEĆU "SARAJEVO-ŠUME" 
D.O.O. SARAJEVO ZA UPIS HIPOTEKE NA NEKRETNINE U VLASNIŠTVU, 
RADI DUGOROČNOG KREDITNOG ZADUŽENJA KOD POSLOVNE BANKE U 
IZNOSU DO 3.400.000,00 KM 
 
Sada pozivam zastupnika Mehmedića da mi dostavi zaključak radi izjašnjavanja ili da se 
izjasni o povlačenju prijedloga zaključka. 
 
Poslanik/zastupnik Besim Mehmedić: 
Kolege ako me dobro čuju da ne bih ja sada pisao jednostavan zaključak da u pripremnom 
materijalu koji je dostavio naknadno Sarajevo-šume izbrišu samo cifre za opremu koju su dali 
kao specifikaciju. Ako je on prihvatio, nepotreban je zaključak.  
 
Predsjedavajući: 
Ovaj zaključak nije bio sastavni dio niti utiče na odluku, na sadržaj odluke. On utiče na 
informaciju koja je u prilogu koja govori itd. Mislim da trebamo izglasati zaključak kojim se 
nalaže da se to izbriše da to nema tako.  
 
Molim vas da se izjasnite o Prijedlogu zaključka koji je upravo pročitao zastupnik 
Mehmedić Besim, a ostaje obaveza da zastupnik Mehmedić Besim dostavi to pismeno ovdje 
kod nas radi evidencije da to ne bi skidali sa stenograma. Molim vas da se izjasnite. 
 
Od prisutnih 29, ukupno je glasalo 28. 1 nije glasao. ZA su glasali 27, 1 uzdržan.  
 



 86

Kostatujem da je Skupština donijela Zaključak kojim se nalaže direktoru preduzeća da iz 
informacije izbriše nominalno navedene cijene kako to kaže zaključak koji je izdiktirao 
zastupnik Mehmedić Besim i koji treba da dostavi u pismenoj formi do zaključenja sjednice. 
 
Dakle uvažene zastupnice i zastupnici iscrpili smo i tačku 11 zbog koje smo produžili ovu 
sjednicu skupštine. Sada ja prekidam 32. Radnu sjednicu Skupštine. 
 
 
 
 
 
 
 
 
 
 
 
 
 
 
 
 
 
 
 
 
 
 
 

STENOGRAM 
 

NASTAVKA 32. RADNE SJEDNICE 
 

SKUPŠTINE KANTONA SARAJEVO 
 

ODRŽANOG 09.01.2014.GODINE 

Predsjedavajući: 
 
Otvaram nastavak 32. Radne sjednice Skupštine Kantona Sarajevo. 
 
Pozdravljam uvažene kolege i kolegice zastupnike, članove Vlade i uvažene goste; 
predstavnike opština, javnih ustanova, predstavnike nevladinih organizacija i udruženja, 
udruženja Sindikata i Međunarodne zajednice, kao i predstavnike medija koji prate tok 
današnje sjednice. 
 
Nadam se da će cijenjeni gledaoci Televizije Kantona Sarajevo sa pažnjom pratiti rad 
današnje Skupštine, te im upućujem selame i pozdrave, a svima nama želim uspješan rad i 
ugodnu radnu atmosferu.  
 
Prema evidenciji Službe, sjednici prisustvuje 23 zastupnika, što je dovoljan broj za punovažan 
rad i odlučivanje. 
 
Izostanak sa ove sjednice opravdali su zastupnice: Mirjana Malić, Segmedina Srna, Hanka 
Vajzović, te zastupnici: Dževad Rađo, Naser Nabil, Hadžem Hajdarević, a zastupnica Edina 
Papo je najavila kašnjenje. 

Podsjećam vas da smo na prethodnom zasjedanju koje je održano 23.12.2014.godine obradili 
od prve do jedanaeste tačke dnevnog reda, te nam preostaju sljedeće tačke dnevnog reda: 
 

12. Prijedlog odluke o davanju saglasnosti na Program rada za 2014. godinu Kantonalnog 
stambenog fonda Sarajevo; 

13. Prijedlog odluke o davanju saglasnosti na Plan rada sa finansijskim planom prihoda i 
rashoda za 2014. godinu Kantonalnog stambenog fonda Sarajevo; 

14. Prijedlog odluke o davanju saglasnosti na Program rada Fonda Kantona Sarajevo za 
izgradnju stanova za članove porodica šehida i poginulih boraca, ratne vojne invalide, 
demobilizirane borce i prognane osobe za 2014. godinu; 

15. Prijedlog odluke o davanju saglasnosti na Finansijski plan prihoda i rashoda za 2014. 
godinu Fonda Kantona Sarajevo za izgradnju stanova za članove porodica šehida i 
poginulih boraca, ratne vojne invalide, demobilizirane borce i prognane osobe; 

16. Prijedlog odluke o davanju saglasnosti Javnoj ustanovi Opća bolnica „Prim. dr. 
Abdulah Nakaš“ za pokretanje procedure za vršenje statusnih promjena koje se odnose 
na dodjelu naziva univerzitetska bolnica; 

17. Prijedlog odluke o izmjeni Odluke o preuzimanju prava osnivača Fonda Kantona 
Sarajevo "IKRE"; 

18. Prijedlozi odluka o: 
a)Razrješenju Nezavisnog odbora za izbor i reviziju Policijskog komesara; 
b)Imenovanju Nezavisnog odbora za izbor i reviziju Policijskog komesara; 

 
19. Izvještaj o radu i finansijskom poslovanju JU „Apoteke Sarajevo“ za  2012.  godinu sa 

Odlukom Upravnog i Nadzornog odbora o usvajanju Izvještaja, Neovisnim 
revizorskim mišljenjem, kao i Mišljenjem Ministarstva zdravstva Kantona Sarajevo i  
Mišljenjem Zavoda zdravstvenog osiguranja Kantona Sarajevo; 

20. Izvještaj o radu i Izvještaj o finansijskom poslovanju Zavoda za informatiku i 
statistiku Kantona Sarajevo za 2012. godinu; 

21. Izvještaji o radu i poslovanju: 
h) JP „Televizija Kantona Sarajevo“ za 2011. godinu  
i) JP „Televizija Kantona Sarajevo“ za 2012. godinu;  
j) KJP Centar "Skenderija" d.o.o. Sarajevo za 2012. godinu;  
k) KJP za gospodarenje državnim šumama "Sarajevo – šume" d.o.o. za 2012. godinu;  
l) KJP "ZOI '84" Olimpijski centar Sarajevo d.o.o.,  za 2012. godinu;  
m) KJP "Veterinarska stanica" d.o.o. za 2012. godinu;  
n) KJP "Poljoprivredno dobro Butmir" d.o.o. za 2012. godinu.  

22. Preporuke Ureda za reviziju institucija u Federaciji Bosne i Hercegovine date u 
Konačnom Izvještaju o reviziji finansijskih izvještaja Budžeta Kantona Sarajevo za 
2012. godinu 

 

 

Kao informativni materijal dobili ste: 
 

• Informacija o stanju kriminaliteta, javnog reda i mira i sigurnosti saobraćaja na 
području Kantona Sarajevo za mjesec oktobar 2013. godine 

• Informacija o istraživanju tržišta rada na području Kantona Sarajevo za 2012. godinu; 
• Informacija o stanju kriminaliteta, javnog reda i mira i sigurnosti saobraćaja na 

području Kantona Sarajevo za mjesec novembar 2013. godine; 
• Informacija o realizaciji Programa rada Skupštine Kantona Sarajevo, sa izvještajima o 

radu radnih tijela; 
• Informacija o dešavanjima u KJP PD „Butmir“d.o.o Sarajevo. 

 
Prije nego što pređemo na realizaciju sljedeće tačke dnevnog reda, pozivam premijera koji je 
tražio riječ. 
 
Premijer Suad Zeljković: 
Hvala lijepo. Uvaženo predsjedništvo, gospodo dopredsjedavajući, uvaženi zastupnici, gosti, 
građani Kantona Sarajevo. Prije nego što iznesem ono zbog čega sam zatražio riječ zamolit ću 
vas da li sada ili kada dođe tačka dnevnog reda, tačka 17. po ovom današnjem dnevnom redu 
je iz tehničkih razloga povučena sa sjednice Vlade, pa vas molim da ona danas ili da ne uđe ili 
u već usvojeni dnevni red ili kada dođe kao tačka dnevnog reda da je onda povučemo. Dakle, 
može i jedna i druga varijanta. 
A sada mi dozvolite da se obratim uvaženi zastupnici, prije svega vama a onda i čitavom 
javnom mijenju. Dana 27.12. održana je press konferencija SDP-a koju je vodio predsjednik 
Zlatko Lagumdžija. U svom obraćanju, a odgovarajući na pitanja novinara, na neprimjeren 
način komentarisao je situaciju u Kantonu Sarajevo. Ne bit bilo ništa neobično da 
analizirajući izrečene kvalifikacije nije izrečeno nešto što u dugogodišnjoj historiji ovih 
prostora nije zabilježeno. Zadnjih stotinu godina ovim prostorima prošle su mnoge vojske, 
Vlade, strahovlade, carevi i kraljevi ali niko i nikada u tako malo riječi nije upotrijebio teže 
kvalifikacije. Naime, komentarišući koaliciju u Kantona Sarajevo ustvrdi da su SDA i 
Demokratska fronta koalirale sa, citiram „fašistima, nacionalistima, ratnim zločincima, 
lopovima i reketašima“. I ne zaustavi se tu, nego pojašnjavajući šta je dobar politički 
analitičar ustvrdi da citiram: „pogledajte sastav Vlade Kantona Sarajevo, ako ne nađete 
reketaše, lopove, fašiste, nacionalniste onda zaista ne znam kakav ste analitički novinar“, 
obraćao se novinaru po imenu Dario. Ja sam na sjednici Vlade, Vlada je uputila jedan 
demanti, odnosno jedan demanti, ne demanti nego izjašnjenje i zatražili smo izjašnjenje. 
Pošto to izjašnjenje nismo dobili, kvalifikacije su poteške. Dakle radi se o fašistima, o ratnim 

zločincima o nacionalistima. Ja javno pitam čitavu javnost BIH i posebno gdina Lagumdžiju,  
a posebno vas ovdje koji ste nas birali, mi smo ovom domu odgovorni. Ko je to Vladi 
Kantona Sarajevo fašista, imenom i prezimenom, ko je nacionalista, imenom i prezimenom, 
ko je ratni zločinac, ko reketaš, a ko lopov? Teške riječi upotrijebljene su na simpatičnoj 
novogodišnjoj press konferenciji. Zbog zaštite lika svakog od ministara ponaosob i svog 
osobnog odlučili smo podnijeti tužbu sudu za ovako izrečenu javnu kvalifikaciju. Međutim od 
ovog doma od vas gospodo zastupnici, od ovog doma, tražimo da date svoj stav. Misli li iko 
od vas ovdje da smo mi fašisti, ratni zločinci, nacionalisti, lopovi i reketaši? Pitanje stida 
odmjerenosti, političke mudrosti očigledno da je daleko od predsjednika SDP-a Zlatka 
Lagumdžije i ti pojmovi su mu očigledno strani. Ali ja postavljam pitanje i svim 
ambasadorima institucijama EU prisutnim u političkom životu BIH da li se Vlada Kantona 
Sarajevo koja je u skupštinu Kantona Sarajevo jedina implementirala presudu Sejdić-Finci 
može nazvati fašističkom, nacionalističkom, ratno-zločinačkom? To nam morate reći. Koje su 
poruke međunarodnim faktorima, s kim to oni pregovaraju, ko su ljudi koji nas predstavljaju 
na međunarodnoj sceni, strašno prestrašno, nikada do sada zabilježeno. Ni jedna Vlada, ni 
jedna grupa, ni jedan pojedinac u dosadašnjoj historiji nije u jednoj rečenici dobio više teških 
i sramotnih kvalifikacija kao ova Vlada. Da li smo to zaslužili na vama je da ocijenite. U 
potpunosti razumijem žal za izgubljenom pozicijom u Kantona Sarajevo, razumijem i bol 
bivših, ali granicu pristojnog ne treba prelaziti. Na kraju ono što mene osobno, možda 
ponajviše boli. Reakcija. Niko iz vrha politike ne ogradi se od ove sramne i sramotne izjave. 
Niko sem Kantonalnog odbora SDA. Možda u odgovoru na ovo pitanje i leži odgovor koji 
dašak vjetra natjera predsjednika SDP-a Zlatka Lagumdžiju na ovako nepromišljen i sraman 
potez. Sretat će on ove ljude u raznim prilikama. Možda će u ne znanju ponekad i pružiti ruku 
nekom od fašista, ratnih zločinaca, nacionalista, lopova i reketaša. Možda se i bude pravdao 
da nije mislio na tog i tog ali možda. Bilo je interesantno posmatrati lica iza njega. Uvjeren 
sam da su se neki od njih postidjeli ali nisu imali i nemaju hrabrosti da se ograde od izjava 
velikog šefa. No i to je njihov odabir. Da je situacija suprotna ja bih to uradio. Nema te osobe 
na ovom svijetu koja bi moje ime uputila nekoj Vladi ovako teške riječi a da bih ja na to 
ošutio. Neki jesu. Znao sam da ću dolaskom na ovu poziciju biti izložen svakojakim 
iskušenjima ali da će me neko nazvati fašistom u mom Sarajevu, da će me neko nazvati 
nacionalistom u mom Sarajevu, da će neko reći da sam ratni zločinac nakon svega što sam 
uradio za svoju domovinu, pa usput i lopov i reketaš, zaista nisam. Zbog toga uvaženi 
zastupnici, ja vas molim i tražim od vas da se Skupština Kantona Sarajevo izjasni o ovoj 
izjavi ili da se ogradite ili da je podržite. Izbor je vaš. Hvala vam lijepo. 
 
Predsjedavajući: 
Hvala premijeru. Zastupnik Nedžad Fazlija poslovnička intervencija. 
 
Poslanik/zastupnik Nedžad Fazlija: 
Ja samo iz pristojnosti nisam reagovao odmah na početku. Prvo uvažavam premijera, 
uvažavam ovu skupštinu, ali je neprimjereno da se Skupština Kantona Sarajevo na ovakav 
način da tako kažem koristi za politički obračun između suprotstavljenih da tako kažem 
stranaka. Vi predsjedavajući ste ovo morali prekinuti. Ovo nije pres konferencija Kantonalnog 
odbora SDA, pres konferencija premijera, ima način, mjesto i vrijeme kada i na koji način se 
treba reagovati na nešto što se nekom ne sviđa ili nije tačno ili je izvučeno iz konteksta. U 
svakom slučaju ovo je jedan neprimjeren gest od premijera i želim da javnost zna da je ovim 
načinom prekršen Poslovnik Skupština Kantona Sarajevo a vi predsjedavajući ste ovo 
dozvolili.  
 
Predsjedavajući: 
Hvala zastupniku Fazliji. Dakle, na prethodnoj sjednici imali smo ministra Bubicu kojeg smo 
pozvali isto tako da se referira na javne natpise i on se ogradio. I tada niko nije rekao da je 

prekršen Poslovnik itd. 
 
Poslanik/zastupnik Tarik Haverić: 
Hvala gospodine dopredsjedavajući. Bojim se da je ovim tokom kako je rasprava krenula da 
smo na pragu novog bloka od sat dva debate koja se može prekinuti odmah u početku. 
Premijer je od nas zatražio da se izjašnjavamo o sadržaju izjava lidera jedne političke stranke 
koja je zastupljena i u ovoj Skupštini a inače u političkom životu. Bojim se da ćemo koliko 
god ja ljudski dijelim negodovanje i gnjev premijera i članova Vlade, bojim se da ćemo na taj 
način napraviti jedna presedan, i predlažem da premijer povuče svoj prijedlog da se ova 
Skupština izjašnjava o meritumu. Ono što ja mogu da kažem jeste da su poduzeti koraci dobar 
put. Postoji mogućnost privatne tužbe i to je sasvim u redu. Napominjem premijeru da njega 
kao i Kanton štiti Pravobranilaštvo te on ima tu povlasticu da čak ne mora privatno da 
angažuje advokata kao što bi smo neki mi morali, mi drugi da smo povrijeđeni i potpuno 
podržavam buduću namjeru da Pravobranilaštvo Kantona nastupi u svojoj funkciji u ovoj 
tužbi ali napominjem da je ovo samo jedan od vrhunaca, jedna od najoštrijih, za moj ukus vrlo 
neprihvatljivih manifestacija političke kulture nekažnjivosti u kojoj živimo, u kojoj je moguće 
naravno nazvati ljude fašistima, nacionalistima, ali i islamofobima, razaračima Bosne a da se 
tom prilikom kantonalni odbori određenih stranaka ne oglašavaju. Bilo je moguće nazvati 
pred 35.000 ljudi jednog ministra iz ove Vlade iz bivšeg sastava islamofobom, da to prođe 
bez državno pravnih posljedica. Prema tome bojim se da ćemo svakom intervencijom i 
otvaranjem debate napraviti presedan. A ovim se samo pokazuje do čega dovode 
neprincipijelne političke koalicije kada se partneri raziđu i počnu da napadaju jedni druge. Eto 
dakle ja još jedanput apeliram da se ta debata ne vodi. 
 
Predsjedavajući: 
Hvala zastupniku Haveriću. Slažem se sa vama. I ja tražim da Vlada dostavi tekst deklaracije 
o kojoj bi se Skupština izjasnila jer po Poslovniku po članu 121 imamo takvu mogućnost. A 
ovi prijavljeni molio bih vas da se odjavite da sada ne nastavimo ovdje da diskutujemo 
narednih sati o ovoj temi. 
Zastupnici će imati mogućnost kroz izjašnjavanje o deklaraciji, imat će mogućnost da izraze 
svoj stav, a kroz korekcije eventualne te deklaracije moćete isto tako da uzmete aktivnog 
učešća.  
Samo onaj ko ima poslovničku intervenciju njemu ću dati riječ. 
 
Poslanik/zastupnik Zaim Backović: 
Gdine premijeru u toku vašeg izlaganja zaboravili ste da je tamo rečeno i oni koji podržavaju 
Vladu. Prema tome nisu ratni zločinci samo Vlada nego i oni koji je podržavaju. Gdine 
Brigiću vi ste bili načelnik uprave za moral po pozivu generala Bilajca i generala Sefera 
Halilovićai vi ste ratni zločinac. Gospodine Adnane Solakoviću i vi ste. 
 
Predsjedavajući: 
Šta je tu poslovnička intervencija? 
 
/poslanik/zastupnik Backović nije uključen/ 
 
Poslanik/zastupnik Zaim Backović: 
Onaj koji može da kaže onakve riječi on je taj koji je stvorio atmosferu netrpeljivosti u ovoj 
državi. I neizdržljivosti i ne mogućnosti življenja građana. 
 
Predsjedavajući: 
Oduzimam vam riječ. Hvala. 

Poslanik/zastupnik Damir Čardžić: 
Molim vas prije nego što krenem sa svojom poslovničkom intervencijom zahtijevam 
predsjedavajući od vas prije nekoliko dana je vođen sudski spor gdje je moj govor za 
govornicom ovdje u Skupštini uzet kao predmet dokaza. Kada je prinesen kao svjedočanstvo 
na sudu, pisalo je samo da nema mog govora da nije bio uključen mikrofon. Dok je od kolega 
naših odavde govor za ovom govornicom uzet kao dokaz na sudu. Molim vas da je naš 
uvaženi premijer sto posto u pravu, ovo je intervencija vezano što ga moramo zaštiti dignitet 
Vlade, i ove institucije koja se zove skupština, mi moramo da uradimo sljedeće, dokaz imam 
u rukama, kolega Solakoviću volio bih da i vi čujete. Dokaz imam u rukama apropo ovakvih 
kvalifikacija koje su rečene u medijima za javnim govornicama gdje su uzeti članci iz novina 
pa se mi tretiramo kao i vi gospodo ovdje, ne samo ja da smo..  
 
Predsjedavajući: 
Zastupniče Čardžiću čitate nam predmet neki drugi sada. 
 
/zastupnik Čardžić govori bez uključenog mikrofona/ 
 
Predsjedavajući: 
Ja sam rekao da to nije poslovnička intervencija. Ukoliko se ne vratite u Poslovnik ja ću vam 
oduzeti riječ. Dakle vratite se u Poslovnik. 
 
Poslanik/zastupnik Damir Čardžić: 
Tražim da ovo što je premijer rekao da hitno ako treba da prekinemo ovu sjednicu da se 
sastane Kolegij da se dogovori da se izađe sa deklaracijom ili bilo čime, nekim stavom 
odavde. A ja ću kada bude rasprava o tome da vama podložim šta i na koji način se radi ovdje 
jer smatram da je način i pristup ovakvoj kvalifikaciji kao što je data nama i Vladi ovdje 
protupravna, protuzakonita u najmanju ruku nemoralna itd. 
 
Predsjedavajući: 
Hvala zastupniku Čardžiću. Poslovnička intervencija zastupnik Konaković. 
 
Poslanik/zastupnik Elmedin Konaković: 
Uvaženi dopredsjedavajući, poštovani sekretaru, premijeru ministrice i ministri u Vladi, 
poštovani gosti, cijenjeni gledaoci TVSA, Esselamu alejkum i dobro vam jutro. Ja imam 
zaista poslovničku intervenciju. Naime, u našoj praksi i u Poslovniku nije precizirano na koji 
način se mi referiramo na određene političke ili druge teme u kojima skupština zauzima svoje 
stavove a precizirano je na koji se način može referirati na te teme, donošenjem zaključaka i 
deklaracija. Ja sam se javio maloprije pa ste vi gdje Ademoviću to već protumačili da smo mi 
nekoliko puta imali slične presedane. Zadnji i svjež po pitanju iste medijske interpretacije 
ministra Bubice koji je po po našem eto migu, gestu, gestikulaciji izašao pa nam objasnio te 
svoje medijske nastupe i nismo se na to ni referirali ni bunili. Nekoliko puta smo, ja sam bio 
predlagač nekih od tih zaključaka, referirali na javne nastupe gradonačelnika Prijedora, pa na 
javne nastupe nekih drugih ljudi i svima nam je to bilo ok. Vlada ima svoje razloge, a ja kao 
zastupnik imam svoje razloge da predložim još jedan zaključak, da se Skupština izjasni i pita 
predsjednika SDP-a pošto je on očigledno dobar politički analitičar i izrekao je tako teške 
kvalifikacije, da nam on kao dobar analitičar nabroji fašiste, kriminalce, reketaše i da nam to 
javno u kameru u kojoj je to već rekao kaže il nek nam to pismeno pošalje. Tako da mislim da 
ovaj način našeg komuniciranja prije nego što smo otvorili bilo koju  tačku nije definisan 
Poslovnikom i da mi eventualno kao skupština možemo se izjasniti o tome da li ćemo donijeti 
neki zaključak ili nećemo jer tamo kaže: sve što nije definisano Poslovnikom Skupština se 
zaključkom može izjasniti da li će o tome eventualno donijeti neki stav ili neće. Pa vas molim 
da to možda bude naš naredni korak. Ako možda misle ljudi ovdje da na to ne trebamo reći 

ništa, ja se slažem da odmah pređemo na narednu tačku i radimo svoj posao. Ako ipak misle 
ljudi da treba neko da nam kaže zašto nas je neko nazvao fašistima da nam malo to podrobnije 
kao dobar analitirač objasni il da nam se javno izvine mi ćemo shvatiti možda neki trenutak 
slabosti, zanosa, novogodišnjeg raspoloženja, euforiju i to su ljudski argumenti i prihvatit 
ćemo i to. Hvala. 
 
 
Predsjedavajući: 
Hvala zastupniku Konakoviću. Molim sekretaru da nam pročita odredbu Poslovnika koja 
govori o ovakvim situacijama. 
 
Sekretar Abid Kolašinac; 
Uvažene zastupnice, zastupnici, premijeru ministri, dragi gosti, sve vas pozdravljam. Naš 
Poslovnik je precizno rekao da se Skupština može izjasniti deklaracijom. Pročitat ću član 121. 
deklaracijom se izražava stav Skupštine o političkim pitanjima i drugim bitnim pitanjima od 
interesa za Kanton, FBIH, i BIH. Dakle to je politički akt i on se donosi u slučajevima ako su 
u pitanju politička pitanja. U ovom slučaju jesu i dakle Skupština može gospodin 
predsjedavajući je dobro predložio da Vlada, eventualno i Kolegij pripremi tu deklaraciju i da 
se na nekoj od narednih tačaka Skupština izjasni o toj deklaraciji. Dakle Kolegij da pripremi 
tu saradnju sa vladom. Jer ovdje nije prozvana samo i Vlada nego je prozvana i Skupština. 
Toliko i hvala. 
 
Predsjedavajući: 
Dakle kada dobijem pismeni prijedlog deklaracije ja ću je staviti na razmatranje i 
izjašnjavanje o deklaraciji. 
 
Prelazimo na realizaciju tačke 12. 
 
AD – 12. 
 
PRIJEDLOG ODLUKE O DAVANJU SAGLASNOSTI NA PROGRAM RADA ZA 
2014. GODINU KANTONALNOG STAMBENOG FONDA SARAJEVO 
 
Prijedlog odluke dobili ste u dopunskom materijalu za sjednicu.  

Pozivam predstavnika Predlagača da podnese uvodne napomene.  
 
Ministar Čedomir Lukić: UVODNO IZLAGANJE 
 
Predsjedavajući: 
Hvala ministru Lukiću. Da li predstavnici radnih tijela žele riječ? Ima li pitanja za predlagača? 
 
Otvaram raspravu. Obzirom da nema prijavljenih za raspravu zaključujem raspravu. 
 
MOLIM ZASTUPNIKE DA PRISTUPE IZJAŠNJAVANJU O  PRIJEDLOG ODLUKE 
O DAVANJU SAGLASNOSTI NA PROGRAM RADA ZA 2014. GODINU 
KANTONALNOG STAMBENOG FONDA SARAJEVO 
 
Od prisutnih 25 ukupno je glasalo 21, četiri nisu glasala. ZA su glasala 21, nije bilo 
suzdržanih i protiv. 
 
KONSTATUJEM DA JE SKUPŠTINA DONIJELA ODLUKU O DAVANJU 

SAGLASNOSTI NA PROGRAM RADA ZA 2014. GODINU KANTONALNOG 
STAMBENOG FONDA SARAJEVO. 
 
Prelazimo na realizaciju tačke 13. 
 
 
 
AD – 13. 
 
PRIJEDLOG ODLUKE O DAVANJU SAGLASNOSTI NA PLAN RADA SA 
FINANSIJSKIM PLANOM PRIHODA I RASHODA ZA 2014. GODINU 
KANTONALNOG STAMBENOG FONDA SARAJEVO 
Prijedlog odluke dobili ste u dopunskom materijalu za sjednicu.  

Molim predstavnika Predlagača da podnese uvodne napomene.  
 
 Ministar Čedomir Lukić: UVODNO IZLAGANJE. 
 
Predsjedavajući: 
Hvala ministru Lukiću. Da li predstavnici radnih tijela žele riječ? 
 
Poslanik/zastupnik Besim Mehmedić: 
Imam jedno načelno pitanje, pozdravljam sviju, za ministra pošto znam da je do sada u 
nekoliko navrata pokušavao jednu važnu stvar koja je aktuelna danas u Sarajevu a to je 
zagađenje zraka Ministarstvo već nekoliko godina pokušava da energetskim uštedama time 
što će se zgrade utopljavati, kolokvijalnim nazivom da li je moguće da, ovo je pitanje 
temporalno, da u budžetu za ovu godinu Ministarstvo uspije i predloži direktnim projektima 
što je moguće prije izvedbenom dokumentacijom stambeni fond realizira takav jedan veoma 
bitan i dugotrajan proces. Pa je moje pitanje je da li će ministar pokušati jer znam da je 
Stambeni fond do sada to radio Ministarstvo u okviru svog resora naći mogućnost 
argumentirano objasniti da je to moguće. Hvala.  
 
Ministar Čedomir Lukić: 
Ja ću pokušati dati odgovor uvaženom zastupniku Mehmediću i zahvaliti mu se na 
postavljenom pitanju. Naravno ono se najvišim dijelom odnosi na aktivnosti ministarstva 
stambene politike koje u proteklih 8 godina je jedino Ministarstvo u Vladi Kantona Sarajevo 
koje realizuje ovakve aktivnosti iako na višim nivoima vlasti još uvijek nisu stvorene 
pretpostavke da se ovaj projekat značajnije podrži iz evropskih fondova. Naravno i u ovoj 
godini mi planiramo kao i u svim prethodnim, naglasit ću posebno proteklu godinu 2013 u 
kojoj smo najveći dio sredstava koja smo planirali u okviru kapitalnih investicija predvidjeli 
za energetsku efikasnost ali na žalost ova Skupština nije odobrila kreditno zaduženje kojim je 
to trebalo da se realizuje. Mi ćemo i u ovoj godini neovisno o izvoru sredstava koji će biti 
nastojati najznačajniji dio sredstava planirati za ovakve aktivnosti. A moram da kažem kada je 
u pitanju Kantonalni stambeni fond u svim ovim godinama on je bio implement ovih naših 
projekata i moja su zadovoljstva da kažem da smo u proteklih 8 godina jedan značajan broj 
objekata kolektivnog stanovanja i sanirali na ovaj način. Naravno nastojat ćemo da to u 
skladu sa mogućnostima u što većem obimu obezbijedimo i za ovu godinu. Ako sam dovoljno 
dobro odgovorio ja se zahvaljujem. 
 
Predsjedavajući: 
Ima li još pitanja? Otvaram raspravu. 

Ukoliko se (više) niko ne javlja za riječ, zaključujem raspravu. 
 
Poslanik/zastupnik Mujo Hošić: 
Ja pozdravljam sve prisutne i samo jedna opaska na izlaganje ministra Lukića da ova 
Skupština nije odobrila kredit od 1,2 tačno. Ni ja nisam bio za taj kredit. Svako normalan jeste 
za utopljavanje zgrada ali na sasvim drugi način. I ja sam utopljavao svoju privatnu kuću. 
Cijena kvadrata je bila 37 KM i platio sam iz svog džepa i nemam namjeru zadužiti ničije 
dijete da probrane zgrade budu utopljavanje na taj račun. Izvolite napravite strategiju 
utopljavanja zgrada u Kantona Sarajevo i da se tržištu materijal koji je potreban za to nađe po 
sniženoj cijeni i da svi koji žele učestvovati u tom procesu budu ravnopravni. 
 
Poslanik/zastupnik Besim Mehmedić: 
Kada smo počeli zahvalama evo ja se zahvaljujem svom kolegi Hošiću. Svaki stav oko 
glasanja ne  komentarišem zato što je argumentiran za onog koji kaže. Moje pitanje je 
ministru bilo načelno. U onom dijelu u kojem je rekao gospodin Hošić i ja se slažem. 
Najvažnija stvar u svemu ovome bilo kredita ili ne bilo i da vodimo računa o tome da u ovom 
trenutku u Sarajevu je zagađenje takve vrste da svakim danom ukoliko nema strategije 
pravične prema utopljavanju zgrada mi ćemo veoma brzo doći u poziciju da to nećemo moći 
rješavati ili će biti mnogo skuplje. Zato mislim da u prijedlogu koji sam i postavio pitanje, 
ministar je dovoljno to odgovorio, mislim da je veoma bitno da to utopljavanje zgrada bude 
pravično na način da ne utopljavamo privatne zgrade nego utopljavamo svima omogućimo da 
dođu do toga da imaju mogućnost da energetsku uštedu naprave svi u Sarajevu. Time mislim 
da se to ne može riješiti sa kreditom od 12 miliona nego segmentima koji imaju strategiju za 
najmanje koliko ja razumijem tehnički 10 godina. A pri tome veoma bitno i važno što time 
upošljavanjem tih sredstava se vraća dvostruka korist i privredi i onima koji će uštediti u 
svojim stanovima. Hvala. 
 
Predsjedavajući: 
Hvala zastupniku Mehmediću. Obzirom da nema više prijavljenih za diskusiju pozivam 
ministra Lukića. 
 
Ministar Čedomiru Lukić: 
Ja ću se još jednom zahvaliti na prethodnim diskusijama jer se one odnose na ono što 
Ministarstvo i ja lično smatram najznačajnijom aktivnosti koja se u ovoj oblasti odvija. 
Naravno ja moram da kažem da ovo Ministarstvo ne može uticati na ovakve aktivnosti kada 
su javni objekti u pitanju ali kada su objekti stanovanja u pitanju, mi smo u proteklom periodu 
to činili i moram da kažem da se ono ne može doživljavati samo kao ulaganje u privatno 
vlasništvo. Zašto? Projekat ima višestruke rezultate odnosno ciljeve koje sebi postavlja. Pa u 
tom dijelu rezultati koji se ovim aktivnostima postižu nisu samo ulaganje u privatno 
vlasništvo već se odnose na smanjenje potrošnje energenata gdje je ova Skupština vlasnik 
javnih preduzeća komunalnih koji obezbjeđuju gas koji zagrijavaju stambene jedince u 
Kantonu Sarajevo i samim tim na ovaj način pomažemo upravo tim javnim komunalnim 
preduzećima da ne dolazimo u situaciju pitanja samo hoćemo li moći platiti ogromnu 
potrošnju gasa ili ćemo ostati bez gasa i zagrijavanja bilo kojeg objekta u Kantona Sarajevo 
koje koristi ovaj energent. Naravno i u onom dijelu koji se donosi na stambene jedinice koje 
nisu na sistemu grijanja Toplana, gdje krajnji korisnik nema još uvijek ostvaren rezultat zbog 
ne postojanja kalorimetara ali u objektima u kojima imamo etažno grijanje a radili smo takve 
objekte na lokalitetu Aerodromskog naselja imamo značajne uštede čak i kod krajnjih 
korisnika građana jer na kraju mi smo ovdje i radi njih gdje su njihovi računi za utrošeni gas 
se značajno smanjili. Naravno ja bih volio i želio da ova aktivnost može da se ubrza da se 
daleko veći broj objekata može sanirati na ovaj način i obezbjediti bolje poslovanje i Sarajevo 
gasa i Toplana i svih drugih uključenih u ovaj sistem da kažem. Ali mogućnosti naše su takve 

i u skladu sa njima ćemo i dalje davati maksimum koji možemo da obezbjedimo. Zahvaljujem 
se. 
 
Predsjedavajući: 
Hvala ministru Lukiću. Obzirom da nema prijavljenih zastupnika zaključujem raspravu. I 
pozivam službu da ukoliko ima zastupnika, a vidim po elektronskoj evidenciji da je 25 
prisutno da pozove radi glasanja. 
 
MOLIM ZASTUPNIKE DA PRISTUPE IZJAŠNJAVANJU O  PRIJEDLOG ODLUKE 
O DAVANJU SAGLASNOSTI NA PLAN RADA SA FINANSIJSKIM PLANOM 
PRIHODA I RASHODA ZA 2014. GODINU KANTONALNOG STAMBENOG 
FONDA SARAJEVO 
 
Od prisutnih 26, ukupno je glasalo 24, nisu glasala 2. za je glasalo 24, nije bilo uzdržanih ni 
protiv. 
 
KONSTATUJEM DA JE SKUPŠTINA DONIJELA ODLUKU O DAVANJU 
SAGLASNOSTI NA PLAN RADA SA FINANSIJSKIM PLANOM PRIHODA I 
RASHODA ZA 2014. GODINU KANTONALNOG STAMBENOG FONDA 
SARAJEVO. 
 
 
Prelazimo na realizaciju tačke 14. 
 
 
AD – 14. 
 
PRIJEDLOG ODLUKE O DAVANJU SAGLASNOSTI NA PROGRAM RADA 
FONDA KANTONA SARAJEVO ZA IZGRADNJU STANOVA ZA ČLANOVE 
PORODICA ŠEHIDA I POGINULIH BORACA, RATNE VOJNE INVALIDE, 
DEMOBILIZIRANE BORCE I PROGNANE OSOBE ZA 2014. GODINU 
 
Prijedlog odluke dobili ste u dopunskom materijalu za sjednicu.  

Molim predstavnika Predlagača da podnese uvodne napomene.  
 
Ministar Čedomir Lukić: UVODNO IZLAGANJE 
 
Predsjedavajući: 
Hvala ministru Lukiću. Da li predstavnici radnih tijela žele riječ? Ima li pitanja za predlagača? 
Otvaram raspravu. obzirom da nema prijavljenih za raspravu, zaključujem raspravu. 
 
MOLIM ZASTUPNIKE DA PRISTUPE IZJAŠNJAVANJU O  PRIJEDLOG ODLUKE 
O DAVANJU SAGLASNOSTI NA PROGRAM RADA FONDA KANTONA 
SARAJEVO ZA IZGRADNJU STANOVA ZA ČLANOVE PORODICA ŠEHIDA I 
POGINULIH BORACA, RATNE VOJNE INVALIDE, DEMOBILIZIRANE BORCE I 
PROGNANE OSOBE ZA 2014. GODINU. 
 
Od prisutnih 26, ukupno je glasalo 24, 2 nisu glasala, ZA je glasalo 24, nije bilo protiv ni 
uzdržanih. 
 
KONSTATUJEM DA JE SKUPŠTINA DONIJELA ODLUKU O DAVANJU 

SAGLASNOSTI NA PROGRAM RADA FONDA KANTONA SARAJEVO ZA 
IZGRADNJU STANOVA ZA ČLANOVE PORODICA ŠEHIDA I POGINULIH 
BORACA, RATNE VOJNE INVALIDE, DEMOBILIZIRANE BORCE I PROGNANE 
OSOBE ZA 2014. GODINU. 
 
Prelazimo na tačku 15. a ona glasi: 
 
 
AD – 15. 
 
PRIJEDLOG ODLUKE O DAVANJU SAGLASNOSTI NA FINANSIJSKI PLAN 
PRIHODA I RASHODA ZA 2014. GODINU FONDA KANTONA SARAJEVO ZA 
IZGRADNJU STANOVA ZA ČLANOVE PORODICA ŠEHIDA I POGINULIH 
BORACA, RATNE VOJNE INVALIDE, DEMOBILIZIRANE BORCE I PROGNANE 
OSOBE 
 
Prijedlog odluke dobili ste u dopunskom materijalu za sjednicu.  

Molim predstavnika Predlagača da podnese uvodne napomene.  
 
Ministar Čedomir Lukić: UVODNE NAPOMENE 
 
Predsjedavajući: 
Hvala ministru Lukiću. Da li predstavnici radnih tijela žele riječ? Ima li pitanja za predlagača? 
Otvaram raspravu. Obzirom da se za raspravu nije niko prijavio od zastupnika, zaključujem 
raspravu. 
 
MOLIM ZASTUPNIKE DA PRISTUPE IZJAŠNJAVANJU O  PRIJEDLOG ODLUKE 
O DAVANJU SAGLASNOSTI NA  FINANSIJSKI PLAN PRIHODA I RASHODA ZA 
2014. GODINU FONDA KANTONA SARAJEVO ZA IZGRADNJU STANOVA ZA 
ČLANOVE PORODICA ŠEHIDA I POGINULIH BORACA, RATNE VOJNE 
INVALIDE, DEMOBILIZIRANE BORCE I PROGNANE OSOBE. 
 
Od prisutnih 26, glasalo je 26. ZA je glasalo 26, nije bilo uzdržanih i protiv. 
 
KONSTATUJEM DA JE SKUPŠTINA DONIJELA ODLUKU O DAVANJU 
SAGLASNOSTI NA FINANSIJSKI PLAN PRIHODA I RASHODA ZA 2014. GODINU 
FONDA KANTONA SARAJEVO ZA IZGRADNJU STANOVA ZA ČLANOVE 
PORODICA ŠEHIDA I POGINULIH BORACA, RATNE VOJNE INVALIDE, 
DEMOBILIZIRANE BORCE I PROGNANE OSOBE. 
 
Ministar Lukić traži riječ. Izvoli ministre. 
 
Ministar Čedomir Lukić: 
Zahvaljujem se predsjedavajući. Ja ću stvarno da kažem imam potrebu da vam se iskreno 
zahvalim na maksimalnoj podršci koju ste dali evo svim ovim materijalima koji su danas bili 
pred vama a nadam se da će i nastavak rada ove Skupštine ovako uspješno dalje se nastaviti. 
Zahvaljujem se. 
 
Predsjedavajući: 
Hvala ministru Lukiću. Prelazimo na realizaciju tačke 16, a ona glasi: 

AD – 16. 
 
PRIJEDLOG ODLUKE O DAVANJU SAGLASNOSTI JAVNOJ USTANOVI OPĆA 
BOLNICA „PRIM. DR. ABDULAH NAKAŠ“ ZA POKRETANJE PROCEDURE ZA 
VRŠENJE STATUSNIH PROMJENA KOJE SE ODNOSE NA DODJELU NAZIVA 
UNIVERZITETSKA BOLNICA 
 
Prijedlog odluke ste dobili uz poziv za sjednicu. Amandman Kluba zastupnika SDP-a ste 
dobili u dopunskom materijalu. 
 
Molim predstavnika Predlagača da podnese uvodne napomene i ujedno se izjasni o 
Amandmanu Kluba zastupnika SDP-a. Ispred Vlade sekretar Ministarstva zdravstva Pehlić 
Alma. 
 
Sekretar ministarstva zdravstva Alma Pehlić: UVODNO IZLAGANJE 
 
Predsjedavajući: 
Hvala sekretaru ministarstva. Da li predstavnici radnih tijela žele riječ? 
Ima li pitanja? 
 
Poslanik/zastupnik Tarik Haverić: 
Hvala lijepa. Ima pred očima član 110. Zakona o zdravstvenoj zaštiti FBIH koji kaže da 
bolnica može dobiti status univerzitetske bolnice koji dodjeljuje javni univerzitet na prijedlog 
Federalnog ministarstva a uz prethodno pribavljeno mišljenje fakulteta zdravstvenog 
usmjerenja. U materijalu koji smo dobili. Mi nemamo nikakvo mišljenje ni Federalnog 
ministarstva ni Univerziteta, ni fakulteta, a predstavnik predlagača poziva se na odluke UO. 
Mislim da je riječ o suviše ozbiljnoj materiji, ne mogu da prihvatim objašnjenje da je to samo 
prvi korak, jer promjena statusa ovdje izričito se kaže da se radi na osnovu saglasnosti 
Univerziteta a naročito mislim da bi i Ministarstvo obrazovanja isto tako trebalo da bude 
dodatni predlagač jer se radi o naučno- nastavnom procesu a ne samo o zdravstvu. Tako da 
mislim da na ovaj način se navodi Skupština da odlučuje kontralegen. Ja ne mogu to 
objašnjenje prihvatiti i savjetujem predlagaču da povuče tačku dok ne dobije saglasnost koja 
je propisana planom 104 Federalnog zakona. 
 
Poslanik/zastupnik Eldar Čomor: 
Hvala predsjedavajući. Sve vas selamim i pozdravljam. Samo kratko pitanje. Ja sam ovu 
tačku 16 razumio da se radi zapravo samo o pokretanju procedure i u narednom periodu da će 
ove stvari o kojima su kolege govorile doći na red i ponovo se vratiti tamo gdje trebaju kako 
je to zakonom određeno. Pa samo pitanje sekretaru ministarstva da nam odgovori da li je to – 
to? 
 
Sekretar ministarstva Alma Pehlić: 
Uvaženi zastupnici kao što sam i rekla ovo je samo prvi korak za dodjelu naziva 
univerzitetska. Imajući u vidu odredbe Zakona o zdravstvenoj zaštiti i pravilnika o uslovima 
koje moraju ispunjavati bolnice da bi dobile naziv univerzitetska bolnica u pravilniku je 
detaljno razrađen korak po korak koji treba dalje da preduzme aktivnosti JU Opća bolnica. 
Naime, u skladu sa članom 10. pravilnika postupak pokreće UO, a pravilnik detaljno 
razrađuje pitanja član 104 i 105. uvaženi zastupniče Haverić u pravu ste. Ali detaljno 
podzakonski akt u zakonu  se nisu mogla detaljno razraditi pitanje sve je to razrađeno u 
pravilniku. Dakle ispoštovana je kompletna procedura. Ovdje su imali JU je imala poseban 
korak da dobije saglasnost od Kantona jer je Kanton osnivač ove JU. A sve ostalo je čeka 
dalje u postupku. Kod Federalnog ministarstva zdravstva u saradnji sa Federalnim 

ministarstvom obrazovanja i Univerziteta. 
 
Predsjedavajući. 
Hvala sekretaru. Dakle za postavljanje pitanje javio se Backović Zaim. 
 
Poslanik/zastupnik Zaim Backović: 
Naravno ovo gđa priča pa hoću da čuje pitanje. Gospođo obzirom o podijeljenim 
nadležnostima, po Ustavu koji imamo kakav imamo nadležnost nad zdravstvom je isključivo 
na kantonalnom nivou. Donošenjem federalnih propisa napravljen je haos pa je onda bez ove 
saglasnosti o kojoj govori moj kolega Tarik, Tuzlanska kantonalna bolnica postala 
univerzitetska kantonalna bolnica. Pa je u Mostaru jedna bolnica univerzitetska a druga nije. 
Pa sada se ide da se KC Dr. Irfan Ljubijankić u Bihaću i KC ili bolnica kantonalna u Zenici 
proglašavaju ali na kantonalnom pošto je zakonsko određenje da je zdravstvo na nivou 
Kantona ne na federalnom nivou. Te je Kanton taj koji uređuje i propise itd. Stog aspekta 
ovdje nema greške. Znači s tog aspekta bolnica ispunjava i bolnica je ta koja u biti nema 
prepreku da postane univerzitetski klinički centar. Do kraja da budemo otvoreni. U 
stremljenju od 96 godine do 99 ova bolnica je trebala biti hotel, ljudi moji. Umjesto da je 
zadržimo i sačuvamo. Molim vas samo mi recite je li ovo sve u skladu sa kantonalnim 
propisima i ništa drugo, pošto je nadležnost zdravstva na kantonalnom nivou, ništa više. 
 
Poslanik/zastupnik Esed Radeljaš: 
Hvala predsjedavajući. Ja selamim i pozdravljam sve prisutne kao i građane koji nas prate 
putem malih ekrana. Ja bih postavio pitanje za direktoricu bolnice a to je koje obrazovne 
koristi imaju studenti stavljanjem u svrhu ove bolnice u svrhu nastavnog procesa i kojim 
kadrom raspolaže, odnosno ima li profesora i kadrova koji mogu opslužiti ovaj nastavni 
proces? Hvala. 
 
Predsjedavajući: 
Hvala zastupniku Radeljašu. Sada molim odgovore i to sljedećim redom, sekretar odgovara na 
prvo pitanje a sljedeće zamolio bih direktoricu. 
 
Sekretar Alma Pehlić: 
Uvaženom zastupniku Backoviću upravo radi se o sljedećem da je zaista sve u skladu i sa 
zakonom čak Zakonom kao leks generalis Zakonom o ustanovama iz 92 kao i sa Zakonom o 
zdravstvenoj zaštiti i sa čak pravilnikom. Jer zaista je ispoštovana procedura s tim da ovo je 
samo prvi korak kako sam i naglasila za pokretanje procedure za dodjelu naziva 
univerzitetska, sve ostalo je u nadležnosti federalnog ministarstva i Univerziteta. 
Zahvaljujem. 
 
Direktorica bolnice Sebija Izetbegović: 
Zahvaljujem se. Uvažene dame i gospodo evo odgovor na pitanje i evo čast mi je zaista i 
zadovoljstvo da imam mogućnost da vam se obratim ovim putem jer mislim da je ovo 
najjednostavniji, najkonkretniji način da vam objasnim šta mi ustvari želimo. JU Opća bolnica 
Prim. Dr. Abdulah Nakaš je ustanova koja se nalazi u samom centru našeg grada, i raspolaže 
sa prostorom od 36.000 metara kvadratnih. Mi imamo ukupno 605 uposlenih od čega imamo 
specijalista medicine 92. magistara farmacije imamo 4, medicinskih tehničara imamo 272, od 
čega imamo 24 sa završenim fakultetom Zdravstvenih studija. Što se tiče naših specijalista 
koji bi mogli da zadovolje potrebe u naučnom smislu mogu vam kazati s ponosom da mi 
raspolažemo sa 6 doktora medicinskih nauka, sa 22 magistra medicinskih nauka od kojih je 
njih 10 u ovom trenutku praktično pred odbranom doktorske teze tako da će i oni biti ljudi 
koji će vrlo brzo u kratkom vremenskom periodu najvjerojatnije biti birani u zvanja docenta. 
JU Opća bolnica Prim. Dr. Abdulah Nakaš raspolaže sa 6 operacionih sala u kojima se rade 

najsofisticiraniji operativni zahvati i mi smatramo da je diskreditirajuće za naše studente da ne 
uđu u ovakvu ustanovu da ne upoznaju naše stručnjake i da na neki način nemaju mogućnost 
da usporede mogućnosti u znanju u saznanjima u raznim poljima medicinskih nauka. Mi smo 
otvoreni za saradnju sa svima. Kao što ste čuli od uvaženog zastupnika Backovića sve bolnice 
u regionu imaju tendenciju ka prelasku u univerzitetske ustanove. Mi od vas kao od našeg 
osnivača ustvari tražimo podršku da bi smo mogli krenuti prema ovim stepenima koji je 
uvaženi prof. Haverić istakao. Dakle mi želimo da poštujemo sva pravila. Vi ste naši osnivači 
i želimo da dobijemo vaše razumijevanje i vašu podršku. Naravno, pri ovom istupanju želim 
da vam kažem ovom prilikom na žalost mi vam nismo uputili ovu listu. Mi smo ustanova koja 
u prosjeku ima 19 vrlo sofisticiranih operativnih zahvata u toku jednog dana. Prosjek ležanja 
naših pacijenata  i nakon vrlo teških operacija je četiri do pet dana što je ogroman uspjeh. Mi 
smo ustanova koja je evo za devet mjeseci napravila uštedu po raznim osnovama bez 
zakidanja apoteke i lijekova od skoro 600.000 KM. Radimo na edukaciji osoblja. Mi smo 
manje više svi koji su nabrojani angažovani na raznim fakultetima medicinskih grupacija. U 
pregovorima smo sa Međunarodnim fakultetom u Dubrovniku. Imamo podršku Kliničke 
bolnice u Rijeci prof. Hermana Halera. Imamo podršku prof. Habeta iz Zagreba za saradnju sa 
bolnicom Sveti duh. Mi naravno želimo saradnju sa svim univerzitetskim i bolničkim 
ustanovama u regiji. Otvaramo se i prema Beogradu dobili smo poziv od Univerzitetske 
kliničke bolnice Prva hirurška bolnica u Beogradu da otvorimo centar za pelvičnu hirurgiju. 
Dakle mi vas lijepo molimo da u ovom slučaju pokažete razumijevanje zbog našeg 
stanovništva, zbog Kantona. Vidjet ćete u svim studijama koje se bave medicinskim 
grupacijama da su u stvari kliničke bolnice one koje trebaju da nose najveći posao. Klinički 
centri su oni koji su bogati klinikama. Mi smo bogati izuzetnim odjelima. Klinički centri su 
registrovani na tercijarnu zaštitu, to je prilično mali broj usluga koji je izrazito skup. Da se ne 
bi radile intervencije sekundarnog tipa, mi postojimo tu i trebamo dalje da razvijamo našu 
službu. Molimo vas da omogućite našem stanovništvu da se mi dalje razvijamo da pružamo 
bolju uslugu i da omogućite našim studentima svih medicinskih grupacija da uspiju ući u našu 
ustanovu i da se upoznaju sa našim stručnjacima i našim radom. Hvala lijepo. 
 
Predsjedavajući: 
Hvala gospođi Izetbegović. Obzirom da nema više pitanja, otvaram raspravu. 
 
Poslanik/zastupnik Branislav Crnogorac: 
Pozdravljam sve prisutne. Ja sam vama rekao kada ste me pitali je li pitanje ili rasprava, da je 
i pitanje i rasprava. Dakle evo prvo počinjem sa pitanjem. Interesuje me da li ova odluka o 
davanju saglasnosti ima veze sa osnivanjem prvog privatnog medicinskog fakulteta na 
području Kantona Sarajevo? Nadalje iako ne dolazim iz medicinske profesije, nije mi jasno to 
da li bolnica u potpunosti može da ispuni zahtjeve koje zahtijeva tercijarni nivo zdravstvene 
zaštite, a što opet isti pravilnik zahtijeva. Odnosno da li u bolnici postoji odjel za dječju 
hirurgiju, odjel za kožne bolesti, odjel za infektivne bolesti, odjel neurohirurgije, odjel za 
medicinsku hemiju, nuklearnu medicinu itd.? Koliko znam Opća bolnica Prim. Dr. Abdulah 
Nakaš u potpunosti ispunjava zahtjeve sekundarnog nivoa zdravstvene zaštite i samo 
djelimično tercijarni nivo. Dakle, ovdje sam ja došao do ovog pravilnika o uvjetima koji 
moraju ispunjavati bolnice za dodjelu naziva univerzitetska bolnica, pa prema tome pitam da 
li je sve u suglasju sa ovim pravilnikom? Hvala. 
 
Predsjedavajući: 
Hvala zastupniku Crnogorcu kada sam ja pitao od ovih koji su prijavljeni ko ima pitanje neka 
podigne ruku, samo je Radeljaš podigao ruku. Tako da će odgovor na ovo pitanje ostati na 
kraju kada dođe na red predlagač da se referiše na izlaganje. 
 
Poslanik/zastupnik Mujo Hošić: 

Ja predlažem predlagaču da ovu tačku povuče sa dnevnog reda, ovo je toliko ozbiljna stvar da 
je nevjerovatno na kakav neozbiljan način je došla u ove klupe. Kolega Backoviću nadležnost 
zdravstva nije na nivou Kantona, to su podijeljene nadležnosti između FBIH i Kantona jer da 
je tako kako vi kažete onda bi mi ovdje u ovim skupštinama usvajali Zakon o zdravstvenoj 
zaštiti, Zakon o zdravstvenom osiguranju. Prema tome to su podijeljene nadležnosti. Da ne 
bih dužio ja sam slušao uvaženu kolegicu i pretpostavljam da je ona jedini profesor u Općoj 
bolnici Prim.dr. Labud Nakaš. Dodjela naziva univerzitetska bolnica da bi neko dobio taj 
naziv treba ispunjavati prostorne kadrovske i standarde opreme. Ovoga momenta naša Opća 
bolnica ispunjava sve uslove da bude jedna vrhunska kantonalna bolnica sekundarnog nivoa i 
to fantastično radi. I ovog momenta ne postoje uslovi po pitanju kadra i opreme da bi se ta 
bolnica nazvala univerzitetskom bolnicom. Pošto smo mi 100% osnivači ove ustanove 
zdravstvene vodite računa ukoliko se izglasa ovakva odluka koliko bi to koštalo? Ima ona 
jedna narodna što kokuz može zamisliti nema šeika koji može izfinansirati. Da li ste spremni 
da se igramo sa ovako ozbiljnim stvarima kada u situaciji, mislim da je KC tek prije nekoliko 
mjeseci dobio akreditaciju da može da bude to što jeste. Sa ograničenim sredstvima sa kojima 
raspolaže Kanton Sarajevo i Federacija, da li možemo neozbiljno da pristupamo suviše 
ozbiljnim stvarima?  
 
Poslanik/zastupnik Nedžad Fazlija: 
Zahvaljujem predsjedavajući. Ja ću prokomentarisati odnosno dati obrazloženje vezano za naš 
uložen amandman na ovu tačku dnevnog reda. I ono prvo što ču reći ovdje sam u ovoj 
Skupštini svašta čuo ali da je pravilnik važniji od zakona eto i to da čujem, i to je jedna 
novina. Mi smo uložili amandman na ovu tačku u smislu da se brišu riječi koje se odnose na 
dodjelu naziva „univerzitetska bolnica“. I smatramo da se statusne promjene koje se imaju 
izvršiti kod Opće bolnice Prim. Dr. Abdulah Nakaš Sarajevo a radi sticanja naziva 
univerzitetska bolnica kolidiraju sa pozitivnim procesima iz ove oblasti. S tim u vezi podsjetio 
bih na zakonske i podzakonske propise koji uređuju ovu oblast i to kako slijedi: 
Saglasno s članom 103 i 104 Zakona o zdravstvenoj zaštiti u Službene novine FBIH broj 
46/10, 75/13 predviđeno je da bolnica može obavljati naučno – istraživačku djelatnost za koju 
je registrovana. Osim toga predviđeni način pribavljanja statusa univerzitetske bolnice i to 
kako slijedi: 
Članom 103 bolnica može obavljati naučno istraživačku djelatnost u djelatnostima u kojima je 
registrovana u skladu sa zakonom 
Članom 104 bolnica može dobiti status univerzitetske bolnice koji dodjeljuje Javni univerzitet 
na prijedlog Federalnog ministarstva a uz prethodno pribavljeno mišljenje fakulteta 
zdravstvenog usmjerenja, ako se u bolnici provodi nastava u okviru univerzitetskog 
obrazovanja. Nemamo ni jednog od ovoga ovdje. Status univerzitetske bolnice iz stava 1 ovog 
člana dodjeljuje se sa rokom važenja od 5 godina. Nastava iz stava 1 ovog člana može se 
provoditi po prethodno pribavljenoj saglasnosti Federalnog ministarstva za obrazovanje 
nauku i federalnog ministra. Bolnica iz stava 1 ovog člana može obavljati specijalistički 
odnosno subspecijalističi staž zdravstvenih radnika i zdravstvenih saradnika ali uz uslov da 
ispunjava uslove propisane ovim zakonom i propisima donijetim na osnovu ovog zakona te 
pribavi odobrenje za obavljanje ovog staža od federalnog ministra zdravstva. Pravilnikom i 
uvjetima koje moraju ispunjavati bolnice za dodjelu naziva univerzitetska bolnica predviđeni 
su bliži uvjeti za dodjelu statusa univerzitetske bolnice kao i način i postupak dodjele ovog 
naziva a u smislu člana 104 ovog zakona te obaveze univerzitetskih bolnica i fakulteta 
zdravstvenih usmjerenja. Članom 2 pravilnika precizno je utvrđeno da bolnice ili njihov dio 
koji izvodi nastavu na osnovu nastavne potrebe fakulteta zdravstvenih usmjerenja su klinika, 
univerzitetsko klinička bolnica, odnosno UKC. Izuzetan dio nastave koji se odnosi na 
porodičnu medicinu i djelatnost službi u zajednici javnog zdravstva , medicine rada, bolesti 
ovisnosti, izvodi se u zavodima za javno zdravstvo, zavodima za medicinu rada, zavodima za 
bolesti ovisnosti i domovima zdravlja koji ispunjavaju uvjete propisane Zakonom o 

zdravstvenoj zaštiti. Iz izložene zakonske i podzakonske formulacije proizlazi da zdravstvena 
ustanova koja je organizirana kao opća bolnica uopće ne može steći naziv univerzitetska a niti 
obavljati nastavu za potrebe fakulteta zdravstvenog usmjeranja. Ovo iz razloga jer je 
navedeno samo u nadležnosti klinika, univerzitetsko kliničkih bolnica, odnosno UKC. 
Slijedom toga obaveza nam je istaći da Opća bolnica Prim. Dr. Abdulah Nakaš Sarajevo nije 
nikada obavljala naučno istraživački rad niti je ikada bila nastavna baza niti jednog fakulteta 
zdravstvenog usmjerenja. Osim toga u Odluci o preuzimanju prava i obaveza osnivača i 
usklađivanja organizacije i poslovanja JU Opća bolnica Prim. Dr. Abdulah Nakaš, SL. Novine 
Kantona Sarajevo 7/12 nije predviđeno uopće da Opća bolnica ima djelatnost naučno 
istraživačkog rada kao ni nastavnu djelatnost. Iz izloženog slijedi da postoji izričita zakonska i 
podzakonska prepreka da zdravstvena ustanova organizirana kao opća bolnica, uopće može 
obavljati nastavnu ili naučno istraživačku djelatnost te time steći naziv univerzitetska bolnica. 
S tim u vezi ne postoji mogućnost u pogledu statusnih promjena u Općoj bolnici Prim. 
DrAbdulah Nakaš na način kako je to predloženo od Vlade Kantona Sarajevo. Jedno su želje 
a drugo su stvarne mogućnosti od kojih je najbitnije ograničenje u postojećoj legislativi iz ove 
oblasti da se zdravstvena ustanova tipa opće bolnice uopće može kandidirati za ovaj naziv. Ja 
ću vas još podsjetiti da je ova skupština kada je ovoj bolnici trebalo da se dodjeli naziv 
kantonalna zadužila je Ministarstvo zdravstva Kantona Sarajevo da se napravi elaborat. Ja 
koliko sam upoznat taj elaborat je urađen i mene interesuje šta je sa tim elaboratom po onom 
prethodnom nazivu? Hvala. 
 
Poslanik/zastupnik Dževad Hodžić: 
Zahvaljujem gospodine predsjedavajući. Dame i gospodo, sve vas pozdravljam i ja bih htio 
još jednom podsjetim na formu i sadržaj ovog prijedloga budući da u većini diskusija ponovo 
se postavlja pitanje koje nikako ne treba da bude naše pitanje. Ja potpuno razumijem kolega 
Hošić je o ovome pitanju diskutirao iz strke. Ja uvažavam. Ja ne dolazim iz te struke ali 
dolazim iz univerzitetske zajednice. Ali ja mislim da mi ne odlučujemo dakle kao što jasno i 
nedvosmisleno stoji formulacija u ovoj tačci dnevnog reda. Mi ne odlučujemo da li Opća 
bolnica Prim.dr Abdulah Nakaš ispunjava ili ne ispunjava uslove. Mi ne ocjenjujemo. Mi 
samo odlučujemo da bolnici čiji smo mi osnivač damo dopuštenje recimo tako, da ona ide u 
konkurs, da ide uvjetno rečeno da aplicira. Da onda Federalno ministarstvo i Univerzitet uz 
prethodno probavljeni mišljenje jednog zdravstvenog odnosno medicinskog fakulteta odluči o 
tome da li ta bolnica ispunjava uvjete a kako smo čuli direktoricu, Profesoricu, da govori o 
dakle tehničkim prostornim perfomansama odnosno standardima,  kapacitetima i kadrovskim 
i stručnim, postoje ozbiljni razlozi da vjerujemo da ćemo davanjem tog dopuštenja odnosno 
saglasnosti omogućiti JU Abdulah Nakaš da dobije to odobrenje odnosno da promjeni taj 
status. Zato ja mislim imajući u vidu ono što je govorila direktorica uvažena, imajući također 
evo u vidu i ovo što je kolega Hošić govorio pa i svi drugi zastupnici, ali da mi imamo osnova 
jer to se, da bi Opća bolnica Abdulah Nakaš uopće dakle pokrenula tu proceduru, potrebna joj 
je naša saglasnost da ide u tru proceduru. A tek kada se otvori procedura onda u okviru te 
procedure ide se prema predviđenim zakonskim odredbama da se mora pribaviti mišljenje 
jednog zdravstvenog fakulteta odnosno da o tome odlučuje univerzitet s jedne strane i 
federalno Ministarstvo. Zbog toga držim da mi danas treba da podržimo ovaj prijedlog, 
odnosno da kao Skupština damo saglasnost za pokretanje procedure jer mi time samo zapravo 
otvaramo mogućnost da se na meritoran institucionalan i zakonski način provjeri da li i ako 
ispunjava Opća bolnica te uvjete da se tome pristupi. Hvala. 
 
Poslanik/zastupnik Nedžad Fazlija replika: 
Zahvaljujem predsjedavajući. Replika uvaženom kolegi Hodžiću. Ja sam također mišljenja da 
je ova odluka malo brzopleto donesena na ovu Skupštinu, da smo malo neozbiljno pristupili 
ovoj odluci ovo što kolega Hošić kaže. Iz prostog razloga što ova bolnica nema potrebne ni 
kapacitete kako materijalno tehničke tako ni ljudske, odnosno u ljudskim resursima. Ova 

tačka bi najbolje bila da se povuče. Evidentno je da ona danas neće proći i jednostavno iz 
razloga ne može se u isti da tako kažem koš ili u istu ravan svesti KCUS koji ima evo sada 
govorim na pamet 30 ili 40 zgrada, koji ima sve moguće službe, koji ima jednostavno svu 
kadrovsku i ljudsku mogućnost i materijalnu i kako god obavlja ovu univerzitetsku djelatnost 
za koju je da tako kažem dobio saglasnost. Ova bolnica jednostavno to na žalost uz svu volju 
želju, mogućnost i to jednostavno nema. Iz tog razloga mislim da je nelogično očekivati da 
neko ko ima tri zgrade koji nema dovoljno kadra ima isti status kao, odnosno ne može pružiti 
ono za šta treba da dobije saglasnost za promjenu naziva. Toliko i hvala. 
 
Poslanik/zastupnik Elmedin Konaković: 
Ja imam dvije dileme. Prva i javno hoću da je kažem ja ne sumnjam u kapacitet Federalnog 
ministra zdravstva ni Federalnog ministarstva zdravstva. Ja ne sumnjam ni u kapacitet UNSA. 
Dakle ni u jednu od te dvije institucije ja ne sumnjam ne dvojim bez obzira kojim političkim 
partijama pripadao ministar ili kako se zove Rektor ili Senat ili novoizabrani UO UNSA čija 
je nadležnost propisana zakonom federalnim kod donošenja ovog akta. Druga dilema je da li 
smo zaista pročitali ozbiljno tačku dnevnog reda i materijal. Ja ću vam neke odrednice iz ove 
odluke pročitati. Samo ću ih nekoliko puta citirati. 
Na prvoj strani stoji zaključak potpisao ga premijer i kaže: Utvrđuje se prijedlog odluke o 
davanju suglasnosti JU za pokretanje procedura za vršenje statusnih promjena. 
Na drugoj strani kaže: daje se saglasnost JU za pokretanje procedura za vršenje statusnih 
promjena.  
Na trećoj strani imate obrazloženje u kom neću čitati ništa.  
Na šestoj strani kaže Odluka UO bolnice u kojoj kaže: donosi se odluka o pokretanju 
postupka za dodjelu naziva univerzitetska bolnica. Loše je materijal jedva se vidi, možda zato 
je problem. U tačci 2. kaže zadužuju se stručne službe JU Opća bolnica Prim.dr. Abdulah 
Nakaš da u okviru djelokruga svog rada pokrenu neophodne radnje i aktivnosti kod nadležnih 
organa. Tih istih organa propisanih zakonom. Ovim što ga je kolega Haverić pročitao na 
početku a koji se zovu federalno Ministarstvo zdravstva , UNSA. Ja ne sumnjam u Federalnog 
ministra zdravlja da će tamo gdje god postoji zakonski problem to uočiti i neće dati 
saglasnost. Da UNSA neće dati saglasnost za nešto što kolege misle da je kapacitirano u 
smislu nekretnina u smislu kvadrata metara. Što nije slučaj. Univerzitet ima jasna pravila, 
zakone pravilnike i ozbiljne ljude. Federalno Ministarstvo ima ozbiljnog ministra i ozbiljne 
saradnike koji će vjerovatno galantno odbiti nešto što nema zakonski osnov ili će pomoći da 
se jedna ozbiljna JU kakva je ova bolnica pomogne sa više aspekata o kojima smo čuli 
nekoliko ozbiljnih rečenica a zanemarujemo ih. Prije svega je to obrazovni aspekt, nakon toga 
je to i ekonomski aspekt funkcionisanja ove JU čiji smo mi osnivač koju finansiramo. Njena 
svrha je jasno definisana. U osnivačkim aktima stoje nadležnosti i kapaciteti i ljudi samo 
pokušavaju raditi još bolje svoj posao. Ja imam tu drugu dilemu jesmo li mi trebali uopšte i to 
me zanima kao pitanje, jel zakonom propisano da mi odobravamo početak ove procedure ili je 
to mogao UO bez nas i uradio možda iz korektnosti i naravno obaveze moralne, jer smo mi 
osnivač, krenuti ovim drugim putem pa završiti cijelu proceduru i donijeti nama samo odluku 
i da kažemo mi smo za. To bi bilo možda logičnije. Jer mi ovdje očigledno nismo kapacitirani 
da razgovaramo ozbiljno o ovim stvarima, mi govorimo o kvadratima o metrima o zgradama i 
govorimo o stvarima koje nisu naša nadležnost. Od nas se samo traži da kažemo saglasni smo 
da vi pokrenete proceduru. Mi možemo reći danas nismo mi saglasni da vi pokrenete 
proceduru. Ja ću tražiti pojedinačno izjašnjavanje i svako će od nas podnijeti konsekvence 
toga što kaže nismo saglasni da pokrenete uopšte tu proceduru. Hvala. 
 
Poslanik/zastupnik Tarik Haverić: 
Hvala lijepo gospodine dopredsjedavajući. U mom političkom kalendaru ovo zasjedanje će 
ostati zabilježeno barem zbog toga što se u potpunosti slažem a nisam vjerovao da će se i to 
dogoditi sa dvojicom predgovornika iz Kluba SDA. Smatram i dalje da se u ovu proceduru 

nije smjelo kretati bez mišljenja ministarstva obrazovanja koje sanadležno sa ministarstvom 
zdravstva ali naglašavam da nas zadovoljava dodatno objašnjenje da je riječ samo o 
pokretanju procedure kada promjena statusa bude na dnevnom redu, naravno vrlo strogo 
ćemo gledati da li su svi uslovi ispunjeni. Srećom mi ne moramo da brinemo ni o broju 
kvadrata ni o broju klinika, i specijalnosti ima ko to radi. Mi svojih problema imamo 
dovoljno. A mislim da je kolega Konaković u pravu i da je bolnica mogla tu proceduru 
pokrenuti a i da nas ne pita. Ukratko dva poslanika Naše stranke će glasati za Odluku o 
pokretanju procedure što ih ne obavezuje na glasanje u bilo kojem smjeru kada promjena 
statusa dođe na dnevni red. Hvala. 
 
Poslanik/zastupnik Zaim Backović: 
Zahvljujem se gospodine predsjedavajući. Bolnica Abdulah Nakaš kao ja bih ga sada nazvao 
Klinički centar Kantona Sarajevo u ukupnom pružanju usluga u biti je dosegla nivo gdje je 
ukupno pružanje usluga nadišlo sekundarnu zdravstvenu zaštitu i u biti je već bolnica koja 
pruža tercijarnu zdravstvenu zaštitu. Znači mi moramo toga biti svjesni i to znamo da je tako. 
Znamo po broju pruženih usluga, odnosno što je u medicinskom smislu riječi najsloženije 
usluge, najkompliciranije operacije od adolescenata odnosno djece do odraslih osoba, izuzev 
intervencija na otvorenom srcu. Znači radili ste ono što sam ja pregledao rađeno je sve. To je 
u stvari još samo segment koji nije ta bolnica dosegla. Drugo kadar koji se nalazi u toj bolnici 
je kadar koji je pokazao svojim radom, ja ovo moram reći radom u toku ovog perioda, a 
posebno perioda 92-2000 i iškolovao se kao takav da je kadar koji je u stanju pružiti usluge 
svih nivoa i svih težina. Ja ću navesti ovdje jedan primjer ne znam možda i vi znate koji ste iz 
bolnice, to je kada je kraljevskoj bolnici u Holandiji jedan od vaših pozvan kao gost ovo je 
istina, ja ovo što govorim govorim pred javnošću, kao gost jednom operativnom zahvatu i 
kada je on taj operativni zahvat obavio, ovi nisu sebi mogli da dođu jer su rekli da je to 
nemoguće, njihovo iskustvo je ljudi ogromno. To iskustvo moramo prenijeti na mlađe 
naraštaje. Da bi smo to uradili mi moramo pružiti neke preduslove. Jedan od preduslova je i 
dozvoljavanje odnosno davanje mogućnosti da se oni bave edukacijom, odnosno dijelom 
edukacije, niko ne pruža kompletnu edukaciju. E kada je u pitanju davanje saglasnosti od 
strane Univerziteta tu je prava začkoljica. To je ono o čemu sam ja ovdje govorio kada je 
Zakon o visokom obrazovanju. Jer smo se mi bazirali samo na Zakon o visokom obrazovanju 
koji tretira i onda smo svu diskusiju sveli na UNSA. Zaboravljajući da i Zakon o visokom 
školstvu tretira Univerzitet ali kao pojam, ne kao Sarajevski univerzitet. Jer mi već u Sarajevu 
imamo više univerziteta. I ne možemo tretirati Zakon okrenut prema jednoj ustanovi zato što 
će se rađati, zašto da ne? Sloboda tržišta. Sloboda prenošenja znanja. Rađati nove edukativne 
ustanove one koje će pružati znanje. To je nešto što je jednostavno u razvoju društva 
neophodno. Mi zaboravljamo da će se možda evo moja uvažena profesorica ispred mene ko 
zna možda roditi još par veterinarskih fakulteta, ko će opstati to je nešto drugo. Ko će opstati 
u pružanju realnih kvalitetnih usluga ili realno edukativnog procesa. Konkurencija. Ali onda 
moramo biti svjesni da u svemu moramo imati konkurenciju. Da u svemu, pa i u ovome o 
čemu mi sada razgovaramo. Prema tome ja sam za i ja ću se složiti i ja ću što se tiče mene kao 
poslanika činiti sve da ta bolnica koja je bolnica koja ostalom i meni pruža ili pružila kada 
sam bio u vrlo kritičnom stanju usluge, postane ono što treba. Odnosno univerzitetsko klinički 
centar u konačnosti. Jer mi zaboravljamo još jedanput naglašavamo da su nadležnosti kako 
reče moj kolega Hošić podijeljene. Nisu one podijeljene nego ne nadležnost kantona jer 
Zavod za javno zdravstvo je na kantonalnom nivou. Da ne nabrajam sada koji su elementi i 
šta je ustavna kategorija. Treba pročitati Ustav. Ustav je odredio da je školstvo, zdravstvo i da 
ne nabrajam na kantonalnom nivou. Prema tome odobrit ću da se uđe u proceduru. Da ja ću 
biti Za i u daljoj proceduri naravno svi ćemo činiti da u ukupnom kvalitetu vi budete ono što i 
zaslužujete uz vaš dosadašnji rad. 
 
Poslanik/zastupnik Amir Zukić: 

Ja želim da poselamim i pozdravim sve one koji učestvuju u radu današnje sjednice i 
normalno one koji prate. Moje je mišljenje da svako ko želi da ide u razvoj nauke, 
obrazovanja, i da širi svoje polje znanja treba mu dati podršku. I smatram da je ova ideja koja 
je došla od rukovodstva bolnice Abdulah Nakaš za svaku pohvalu. Znam sigurno da je mnogo 
ranije kod velikog broja uposlenika bila ova ideja zastupljena i da je zagovarana. Znam 
mnogo ljekara, ljudi koji rade u Opštoj bolnici koji su uskraćeni da svoje znanje šire i da ga 
prenose na mlađe zbog formalnog nedostataka. Evidentno da će prohodnošću ove odluke uz 
dalje ispunjavanje uvjeta koje će trebati ova bolnica da ispuni uz traženu saglasnost i 
ispunjenje uvjeta koje će raditi dalje organi koji su nužni da bi se ovaj konačno posao 
okončao a otprilike će on trajati oko godinu dana. Ne može se ovo ovako brzo završiti da će ti 
uposlenici bolnice Abdulah Nakaš imati mogućnost da prenesu svoje znanje i na studente. 
Evidentno je da ćemo mi dobiti mogućnost i šire saradnje sa onim JU iz oblasti zdravstva o 
kojima je direktorica bolnice govorila. Evidentno da ovakva iskustva imamo od fakulteta koji 
ostvaraju saradnju sa nizom sličnih branši. Ekonomski fakultet to znam sigurno dobro radi sa 
drugim fakultetima. I da treba ovo podržati. Kolege koje su se kritički odnosili mislim da su 
dobili odgovor da je ovo samo prvi korak u nizu onih koji treba da se okončaju da bi ovaj 
posao bio završen. Što se tiče prostornih mogućnosti opšta bolnica sigurno ima i viška 
prostornih mogućnosti a kadrovskih ne sumnjamo da ovaj dio kadrova koji ima, ima dovoljno 
potencijala. Nije to riječ samo o jednom profesoru. Ima tu oko 14 ljudi koji već sada mogu da 
se bave univerzitetskim poslovima. Evidentno je da će kroz saradnju biti ostvarena i 
međunarodna razmjena kadrovskih rješenja i pozivam kolege da podrže ovu odluku. Samo iz 
politikantskih namjera može se zaustaviti ovaj proces. Svako društvo, svaka zajednica koja 
želi da ulaže u obrazovanje, da širi kapacitete i da proširi konkurenciju je za pohvalu. Oni koji 
ne žele da takve procese podržavaju oni sigurno su za stagnaciju. Zamislimo u sportskoj 
branši da imamo samo jedan klub, kako bi se on razvijao kako bi parametre i mogućnosti. I da 
li u okviru jedne institucije dovoljno ima prostora za razvoj. Ja znam mnogi broj ljekara na 
Koševu koji imaju uska grla u razvoju svojih sposobnosti. Na ovaj način će se proširiti 
kapaciteti. Znam veliki broj ljudi koji samo na Koševu rade zbog te titule profesorske a radili 
bi na drugim ustanovama i sigurno bi dali veći značaj i kapacitet i znanje i bolje možda 
zdravstvene usluge imali i mi sami kada odlučimo da koristimo zdravstvene usluge mnogo 
nas znajući koji ljekar radi u kojoj bolnici, odemo u tu bolnicu i tražimo određene usluge. 
Znam sigurno sada desetak ljekara kada nas nešto boli idemo u Vojnu bolnicu ne idemo na 
KCUS. Dajmo šansu i Vojnoj bolnici, odnosno Abdulah Nakaš bolnici da i ona ima iste 
uvjete kao i ostale zdravstvene ustanove.  
 
Poslanik/zastupnik Esed Radeljaš: 
Hvala predsjedavajući. Pa evo ja ću se osvrnuti malo na kolega kaže UO mogo dati. Osnivač 
bolnice je Kanton. I najveći zakonodavni organ je upravo Skupština koja ona mora dati 
saglasnost, samo što čini mi se mi ovdje miješamo kruške i jabuke ponovo. Čini mi se kada 
mi danas izglasamo saglasnost da kažu univerzitetska da je odmah postala univerzitetska. 
Znači ne. Mi tek dajemo mogućnost da ovo što je kolega Konaković i Haverić govorili da 
tamo univerzitet ili ministar Mesihović sa svojim propisima koji jesu kažu da li je ovo istina i 
da li zadovoljava bolnica po kvadratima, po kadru i ostalom. Naravno ako ne bude zadovoljila 
da neće dati saglasnost. Znači ne vidim šta je ovdje problem. Mi samo dajemo mogućnost da 
nam i ministar i univerzitet kažu da li bolnica ispunjava i može li dobiti. Oni su ti koji će reći 
može ili ne može. A mi ovdje raspravljamo kao ako danas skupština daje saglasnost da je 
odmah bolnica postala univerzitetska. Tu je problem koji je nepotreban. 
 
Poslanik/zastupnik Branislav Crnogorac: 
Mene još interesuje mišljenje ministarstva zdravstva, kolika je opravdanost za postojanje još 
jedne ustanove koja bi pružala sve ono što pruža KC u sinergiji sa Medicinskim fakultetom u 
obrazovanju visokog medicinskog osoblja. Dalje želim znati da li bi bolnica zahtijevala nova 

novčana sredstva to niko nije problematizirao. Niko nije pričao koliko to košta u suštini ako bi 
dobila status univerzitetska i ukoliko je odgovor potvrdan, koliko je to onda pametan potez 
kada znamo da navedena ustanova iz godine u godinu posluje sa gubitkom i kada znamo u 
kakvoj finansijskoj situaciji se nalazi Kantona Sarajevo? 
 
Predsjedavajući: 
Hvala zastupniku Crnogorcu. Da li predstavnik predlagača traži riječ? 
 
Sekretar Ministarstva Elma Pehlić: 
Zahvaljujem predsjedavajući. Zahvaljujem uvaženim poslanicima gdinu Hodžiću, 
Konakoviću, Radeljašu i gdinu Haveriću koji su dali odgovore ujedno i na pitanja uvaženim 
zastupnicima gdinu Muji Hošiću i Nedžadu Fazliji. Tačno, ovo je upravo prvi korak još 
jednom ponavljam za pokretanje procedure. Federalni Zakon o zdravstvenoj zaštiti donešen je 
2010. potpuna implementacija je bila 2012. raniji menadžment je sve ovo htio ali se upravo 
čekala ta vertikala. Znači čekala se potpuna implementacija Federalnog zakona. Sada kada su 
se stekli uslovi treba dati mogućnost menadžmentu da preduzme dalje aktivnosti. Hvala. 
 
Direktorica Sebija Izetbegović: 
Ja sam zapisivala vaša pitanja s obzirom da eto baš i nemam puno prava da pričam. Želim 
samo da istaknem sljedeće. Dakle za gdina Crnogorac ako se ne varam. Ne osnivamo 
Medicinski fakultet privatni. Mi smo zatekli pregovore od bivšeg direktora dr Nakaša koji se 
nisu odnosili na osnivanje privatnog medicinskog fakulteta nego samo na ekonomsko 
tehnološku saradnju, što je po mojim saznanjima kada sam pročitala sve te papire od ranije 
potpisane , podrazumijevalo mogućnost da studenti sa privatnog fakulteta čiji je vlasnik Prof. 
Ejub Ganić, dolaze i vrše određene vrste statističkih obrada podataka naravno uz apsolutnu 
zaštitu podataka o pacijentima. Dakle mi trenutno ne osnivamo nikakav fakultet. 
Drugo je za dr. Hošića, ja nisam jedini profesor hvala bogu u toj bolnici ali jesam jedini šef 
katedre na Medicinskom fakultetu. Pored mene je profesorica i uvažena doktorica Amra 
Macić Džanković i još nekoliko kandidata koji su u postupku za izbor doktora nauka. Ne 
trošimo nikakve dodatne novce. Nećemo trošiti novce. Evo ja sam pred vama ovdje s 
ponosom istakla da smo napravili uštedu od 600.000 KM. I da naše kolege na žalost evo iz 
uvaženog UNSA u kojem sam ja radila 25 godina, čiji ste vi izvještaj izglasali kao uredan 
dolaze kod nas uglavnom po terapiju. Dakle oni nemaju te lijekove. Kvalitet u zdravstvu 
gospodine Fazlija se ne mjeri kvadratima i brojem zgrada. Naš uvaženi pokojni prof Šimić je 
govorio da nije važan kavez nego ptica. Važni su ovi doktori koje sam ja danas ovdje dovela 
da ih vidite jer ste vi svi manje više bili naši pacijenti, moji neke vaše supruge a boga mi i 
neke poslanice, i ja mislim da je u redu da se vi ovdje izjasnite u tom smislu da mi krenemo 
uz poštovanje prema našem osnivaču sa prvom stepenicom. Dakle mi samo želimo da nas 
malo podržite. Dakle nećemo trošiti nemamo potrebu za prostornim širenjem, šta je važno? 
Ova Skupština je usvojila naš Program rada za 2013 godinu. Mi smo u tom programu istakli 
ove potrebe. Dakle ljubazno vas molimo da nam date mogućnost da se mi dalje razvijamo. 
Bez dodatnog trošenja sredstava, bez osnivanja bilo kakvih privatnih fakulteta a bez vaše 
prethodne saglasnost i bilo šta slično. Dakle mi imamo kapacitet imamo izvanredne 
stručnjake imamo prostorne kapacitete. I šta je još važno da znate mi u krugu Opće bolnice 
imamo i dvije zgrade koje je raniji menadžment sa našim rahmetli bivšim premijerom gdinom 
Ahmetom Hadžipašićem zaista izdao. Ali u jednoj zgradi se nalazi Centar za sudska 
vještačenja sa gdinom Čekićem za ratne zločine. A u drugoj našoj zgradi se nalaze sudski 
vježbenici. Dakle šta mi želimo. Želimo vašu podršku da postanemo univerzitetska baza. Da 
obavljamo nastavu u postojećem kapacitetu sa postojećim sredstvima sa naravno mogućnošću 
dodatne uštede i s tim da otvorimo hospis za  one ljude koji su u terminalnoj fazi bolesti. 
Dakle za ljude za koje se porodica više ne može brinuti a mi smo obavezni im obezbjediti 
humani završetak života. Želimo također vašu podršku koja će biti neophodna za otvaranje 

staračkog doma jer postoji veliki broj starih ljudi kojima je potrebna medicinska zaštita ali oni 
žive sami, njihova djeca su negdje u inostranstvu. Dakle moramo se pobrinuti da svu politiku 
i sve privatne animozitete iz zdravstva uklonimo. Da pozitivno ocijenimo one koji doprinose, 
koji štede, koji prave kvalitete i koji se brinu da našim krajnjim korisnicima pacijentima bude 
dobro. Ja sam da bih predstavila ovo svoje istupanje korektnim dovela uvažene kolege od 
kojih su neki članovi SDP i vrlo mi je drago da čuju šta i njihovi zastupnici misle o njihovoj 
bolnici. Zahvaljujem se.  
 
Poslanik/zastupnik Nedžad Fazlija replika: 
Ja sam već navikao da kolege iz SDA u potpunosti obrću neke riječi čak i evo  podsmjehuju 
sa mojih 30 zgrada što sam spomenuo u KC, ali ja sam to rekao više slikovito nego mjerenje 
metrom kolega Konakoviću i ostali na kvadrate. Ja nisam kriv što postoje, ja sam to 
jednostavno mogao reći postoje pravilnici koje opća bolnica još uvijek nije provela o bližim 
uvjetima prostora ili kako se kaže kvadratima prostora opreme i kadra za osnivanje i 
obavljanje zdravstvene djelatnosti iz zdravstvenih ustanova. Na žalost ja opet kažem uz svu 
volju želju ova bolnica to ne posjeduje. Da li se to mjerilo u tim metrima. A te metre ja 
podrazumijevam određene klinike koje mogu u potpunosti i tim metrima i ljudstvom biti 
podrška jednom univerzitetu. Ova to bolnica nema. I pored toga što nisu ispoštovane sve 
zakonske procedure Klub SDP-a neće glasati za ovu. 
 
Predsjedavajući: 
Hvala zastupniku Fazliji. Obzirom da nemam prijavljenih zastupnika, zaključujem raspravu. 
 
Prelazimo na izjašnjavanje o amandmanima koje je podnio Klub SDP-a. 
 
Ukoliko je amandmane Kluba zastupnika SDP Vlada prihvatila o istim se Skupština ne 
izjašnjavanja, a ukoliko nije, izjašnjava. 
 
Dakle ja sada pitam predsjednika Kluba zastupnika SDP-a da li ostaje pri svojim 
amandmanima. 
DA. Onda čitam Amandman. 
 
AMANDMAN I 
  

U Prijedlogu odluke o davanju saglasnosti Javnoj ustanovi Opća bolnica „Prim. 
dr. Abdulah Nakaš“ za pokretanje procedure za vršenje statusnih promjena,  predlaže se 
brisanje riječi „koje se odnose na dodjelu naziva univerzitetska bolnica“ 

Molim zastupnike da pristupe izjašnjavanju o ovom Amandmanu. 

OD PRISUTNIH 28, UKUPNO JE GLASALO SVIH 28. ZA JE GLASALO 5, 
UZDRŽANIH 14. PROTIV 9. 

KONSTATUJEM DA SKUPŠTINA NIJE  PRIHVATILA OVAJ AMANDMAN. 

MOLIM ZASTUPNIKE DA PRISTUPE IZJAŠNJAVANJU O  PRIJEDLOGU  
ODLUKE O DAVANJU SAGLASNOSTI JAVNOJ USTANOVI OPĆA BOLNICA 
„PRIM. DR. ABDULAH NAKAŠ“ ZA POKRETANJE PROCEDURE ZA VRŠENJE 
STATUSNIH PROMJENA KOJE SE ODNOSE NA DODJELU NAZIVA 
UNIVERZITETSKA BOLNICA 
 
Molim službu da pokaže rezultate izjašnjavanja. 

Od prisutnih 28, ukupno je glasalo 28. za je glasalo 18, 8 uzdržanih, 2 protiv. 
 
Poslanik/zastupnik Nedžad Fazlija: 
Tražim pojedinačno izjašnjavanje predsjedavajući. 
 
Sekretar Abid Kolašinac provodi pojedinačnu prozivku: 

Ademović Kemal – za 
Ademović Kenan – suzdržan 
Alić Haris – za 
Backović Zaim – za 
Bajrović Izudin – suzdržan 
Brigić Ivan – suzdržan 
Crnogorac Branislav – suzdržan 
Čardžić Damir –  za 
Čomor Eldar – za 
Efendić Faruk – protiv 
Fazlija Nedžad –protiv 
Filipović Selma –suzdržana 
Hajdarević Hadžem – opravdano odsutan 
Haverić Tarik – za 
Hodžić Dževad – za 
Hodžić Sabahudin – za 
Hošić Mujo - suzdržan 
Jurić Mira – za 
Kojović Predrag – za 
Konaković Elmedin – za 
Malić Mirjana – opravdano odsutna 
Mašović Amor – za 
Mehmedić Besim – za 
Mulaosmanović Fikreta – za 
Naser Nabil – opravdano odsutan  
Papo Edina – suzdržana 
Pindžo Mirsad – za 
Radeljaš Esed –za 
Rađo Dževad – opravdano odsutan  
Solaković Adnan – suzdržan 
Srna Bajramović Segmendina – opravdano odsutna 
Talović Munir – suzdržan 
Vajzović Hanka – opravdano odsutna 
Zeković Enes –  suzdržan 
Zukić Amir – za 

 
Nakon pojedinačnog izjašnjavanja 17 zastupnika je glasalo ZA, protiv 2, 10 je bilo suzdržano. 
 
KONSTATUJEM DA JE SKUPŠTINA NIJE DONIJELA ODLUKU O DAVANJU 
SAGLASNOSTI JAVNOJ USTANOVI OPĆA BOLNICA „PRIM. DR. ABDULAH 
NAKAŠ“ ZA POKRETANJE PROCEDURE ZA VRŠENJE STATUSNIH PROMJENA 
KOJE SE ODNOSE NA DODJELU NAZIVA UNIVERZITETSKA BOLNICA. 
 
Prelazimo na tačku 17. 
 



 108

AD – 17. 
 
PRIJEDLOG ODLUKE O IZMJENI ODLUKE O PREUZIMANJU PRAVA 
OSNIVAČA FONDA KANTONA SARAJEVO "IKRE" 
Obzirom da smo od premijera u dosadašnjem obraćanju dobili izjavu da Vlada povlači 17. 
tačku, da li ostajete vi premijeru molim vas da se referirate. 
 
Premijer Suad Zeljković: 
Hvala lijepo. Radi stenograma. Dakle, tačka 17. Vlada je povlači sa današnjeg dnevnog reda 
tehničkih razloga i dorade. 
 
Prelazimo na realizaciju tačke 18. 
 
AD -18. 
 
PRIJEDLOZI ODLUKA O: 
 

a) RAZRJEŠENJU NEZAVISNOG ODBORA ZA IZBOR I REVIZIJU 
POLICIJSKOG KOMESARA 
 

b) IMENOVANJU NEZAVISNOG ODBORA ZA IZBOR I REVIZIJU 
POLICIJSKOG KOMESARA 

 
 
Prijedloge odluka ste dobili uz poziv za sjednicu. 

Dužan istaći da sam od Komisije za izbor i imenovanja i administrativna  pitanja dobio akt  
kojim me obavještavaju da je Zakonodavno-pravna komisija razmatrala Prijedloge ovih 
odluka, te Komisiji za izbor i imenovanja uputila sugestiju da radi svrsishodnosti i važnosti 
funkcionisanja sigurnosti u Kantonu Sarajevu objedini Prijedloge odluka i napravi jedinstvenu 
Odluku o razrješenju i imenovanju Nezavisnog odbora za izbor i reviziju Policijskog 
komesara. 
Ovo sve iz razloga što ukoliko Skupština razriješi Nezavisni odbor, a da pri tom ne donese 
Odluku o imenovanju Nezavisnog odbora  doći će se u poziciju da nema Nezavisnog odbora. 
Komisija za izbor i imenovanja i administrativna pitanja je prihvatila sugestiju Zakonodavno-
pravne komisije i predlože Skupštini da se izjašnjava o jedinstvenoj odluci. 
 
Dakle, stavljam na glasanje da tačka dnevnog reda glasi: 
 
PRIJEDLOG ODLUKE O RAZRJEŠENJU I IMENOVANJU NEZAVISNOG 
ODBORA ZA IZBOR I REVIZIJU POLICIJSKOG KOMESARA 
 
Od prisutnih 28, ukupno je glasalo 25, nisu glasala 3. ZA je glasalo 20, uzdržanih2, protiv 3. 
 
KONSTATUJEM DA JE SKUPŠTINA DONIJELA ODLUKU DA TAČKA DNEVNOG 
REDA GLASI PRIJEDLOG ODLUKE O RAZRJEŠENJU I IMENOVANJU 
NEZAVISNOG ODBORA ZA IZBOR I REVIZIJU POLICIJSKOG KOMESARA. 
 
Molim predstavnika Predlagača da podnese uvodne napomene.  
 
Predsjednik Komisije za izbor i imenovanja Elmedin Konaković: UVODNO 
IZLAGANJE 

Predsjedavajući: 
Hvala zastupniku Konakoviću. Da li predstavnici radnih tijela žele riječ? 
 
Poslanik/zastupnik Faruk Efendić. 
Zahvaljujem predsjedavajući ja bih postavio pitanje predlagaču. Zbog čega uopšte imamo 
tačku razrješenje članova NO kada je mandat članovima NO istekao 30.03.2011.godine? pa 
molim evo odgovor? 
 
Predsjedavajući: 
Ja bih vas samo htio zamoliti Efendiću, pa bih zamolio i vas i druge kada pročitam i kažem da 
li predstavnici radnih tijela žele riječ, onda na displej se prijavljujete i ja čitam te zastupnike. 
Kada kažem pitanja. Ja nisam to kazao. Dakle vi ste bili prijavljeni, a rekao sam predstavnici 
radnih tijela, vi ste se prijavili. 
Dakle ima li neko od predstavnika radnih tijela da želi riječ? Nema. 
 
Ima li pitanja? Dalje neka se zastupnici prijave za postavljanje pitanja. A molim predsjednika 
Administrativne komisije zastupnika Konakovića da odgovori na postavljeno pitanje. 
 
Poslanik/zastupnik Elmedin Konaković: 
Svidjela mi se prilika da izađem prvi put za binu u tri godine i nešto. Da postoji zakonska 
regulativa koja na eksplicite način objašnjava da li je legalan ovaj nezavisni odbor ili nije, to 
bi se već implementiralo, mi smo to desetinama puta ovdje raspravljali. Ne bi mogli primiti 
nadoknadu za svoj rad, ne bi mogli donijeti ni jednu odluku. Tu postoji pravni vakum u kom 
oni funkionišu i rade. O tome smo raspravljali na prošloj Skupštini i formalno pravno ne 
postoji odredba koja definiše i kaže i bez obzira što im je istekao mandat još nekoliko nivoa 
vlasti na nekoliko slučajeva se dešavalo isto, pa su ljudi tražili neka zakonska rješanja na 
kojima se kaže vama više mandat ne važi istekao je. Ovdje nije slučaj. Bio bi jedino da mi kao 
Skupština razriješimo taj NO. to se moglo desiti, to je jedini pravni put da ne postoji nikako 
Nezavisni odbor. On ovakav kakav je funkcioniše. Ne postoji ni jedan dio mi to nismo bar za 
tri godine utvrdili da je jedan dio zakona definiše da oni istekom mandata, osim što je jedan 
čovjek bio moralan pa rekao ja tamo više neću raditi pa prestao primati nadoknadu i za jednog 
manje ima taj NO,s vi ostali uredno dolaze i rade. I ja mislim da je sreća pa je tako. Jer bi mi 
do sada svojim načinom i odnosom prema tom problemu imali sigurno situaciju da već dvije 
godine nemamo nikako. Pošto je činjenica da mi imamo NO, kom jeste istekao mandat, ali to 
ne znači da on ne postoji, zato smo i predlagali, ustvari prihvatili sugestiju koja je vrlo 
opravdana ZPK koja kaže nemojte barem da mi to napravimo jer to je jedina gora faza od ove 
koja je trenutno. Dakle meni je drago da smo na taj način glasali za i zato smo mi kao 
komisija prihvatili da formalno ne razriješimo jer je naša nadležnost i zbog toga smo to 
uradili. 
 
Poslanik/zastupnik Nedžad Fazlija: 
Kolega Konakoviću da li se to što vi kažete može porediti sa nama zastupnicima koji smo 
izabrani mandat od četiri godine i samim tim kada se ove godine izaberu neki novi zastupnici 
nas niko ne razrješava jer je nama mandat na četiri godine. Samo pitam, evo odgovor. I za vas 
predsjedavajući. Sada smo mi objedinili ovu tačku, šta znači to prilikom glasanja. Mislim da 
su neki zastupnici malo glasali ne shvatajući šta to znači. Pa samo ta dva pitanja. 
 
Poslanik/zastupnik Elmedin Konaković: 
Kako god glasali smo. Dakle jesu li znali nisu li znali isto nije definisano. Kada si za, 20 je 
bilo Za i to je sada tako. Ne može se uopšte porediti zna se na koji se način dobija mandat na 
izborima i na koji način prestaje mandat nama. To je jasno definisano. Na žalost za Nezavisni 

odbor nije jasno definisano. Šta kada im istekne mandat a mi ne izaberemo novi? Takvih 
slučajeva ili nekih vd direktora ili vd puta 12 mjeseci, 16 mjeseci a zakonom definisano 3. 
imate u sistemu u kantonu desetine i to je taj pravni vakuum koji nije dobar i mi nemamo još 
uvijek na to zakonsko rješenje tako da je ono što je činjenica da smo usvojili odluku o 
razrješenju ovaj ne bi postojao. Za sada on postoji u tom pravnom vakuum. I postojat će i 
dalje ili taj ili ovaj NO, što je za nas kao Komisiju OK i još jednom napominjem, mi ćemo 
ponovo u ponedjeljak ako danas ne bude ovaj Nezavisni odbor, raspisati novi javni poziv i 
ponovo provesti proceduru. 
 
Predsjedavajući: 
Hvala zastupniku Konakoviću. Moj odgovor zastupniku Fazliji na postavljeno pitanje kako će 
se glasati. Glasat će se istovremeno o razrješenju i imenovanju. Dakle istovremeno. 
 
Obzirom da nema više zastupnika koji žele postaviti pitanje, otvaram diskusiju. 
 
Poslanik/zastupnik Mujo Hošić: 
Prošli put ova tačka kada je bila na dnevnom redu ja sam bio suzdržan. Pogledao sam 
biografje tih ljudi to mogu biti kompetentni ljudi, na žalost politike ima i očito da mora da 
bude u svim našim odlukama. Ja sada malo gledam Fazliju i Konakovića jedan drugog pitanju 
pa eto imali ste vas dvojica priliku 2010.-2012 da riješite uslovno govoreći ovaj problem, 
niste ga riješili. Došli smo u 2014 ne može biti gore od ovog bestežinskog stanja u kome smo 
sada. Prema tome ja predlažem da ove dvije odluke prihvatimo.  
 
Poslanik/zastupnik Faruk Efendić: 
Zahvaljujem dopredsjedavajući. Dakle nisam nimalo zadovoljan odgovorom koji sam dobio 
od kolege Konakovića dakle prestankom mandata ovog radnog tijela, lanova NO, ističe 
njihovo pravo da donose bilo kakve krucijalne odluke i stavove iz svoje nadležnosti. A 
pogotovo da primaju naknadu. Isto tako nije tačno da će se bilo šta spektakularno desiti 
ukoliko se ne izabere novi pod navodnicima Nezavisni odbor. Dakle mi imamo akte najviše 
akte ovog Kantona. To je Ustav Kantona Sarajevo koji tačno i decidno u članu 26 u tački f 
kaže da u ovakvim slučajevima Vlada Kantona može preuzeti nadzor nad policijom Kantona 
Sarajevo. Dakle to sam i prošli put diskutirao. Dakle o ovoj proceduri smo stvarno iscrpili 
svaku priču i ovo je klasična politička kontrola jedne partije nad policijom Kantona Sarajevo. 
Vidi se to u ovom izvještaju i ocjenama koje su kandidati dobijali. Hvala lijepo. 
 
 
Poslanik/zastupnik Predrag Kojović: 
Zahvaljujem dopredsjedavajući. Imam samo potrebu da vrlo kratko ponovim razloge zbog 
kojih mi nećemo podržati ovu odluku a oni se tiču činjenice da mi jednostavno smatramo da 
svi državni organi i institucije koji rade i plaćeni su od građana moraju na neki način 
odgovarati za svoj rad građanima. Smatramo da je koncept Nezavisnog odbora kakav postoji 
trenutno se ne uklapa u ovu demokratsku formu. Također istakao bih da federalni Zakon koji 
je ministar Kurteš podnio u proceduru na federalnom nivou koji je dobio jako dobre ocjene i 
međunarodnih stručnih faktora se nalazi u proceduri i u tom zakonu se uloga Nezavisnog 
odbora definiše na način koji bi nama bio prihvatljiv jer uspostavlja političku odgovornost 
ministra unutrašnjih poslova za rad i rezultate koje postiže policija na terenu, čuvajući pri tom 
njenu potpuno operativnu nezavisnost. Smatramo da bi primjena tog koncepta u našem 
kantonalnom zakonu jako pomogla uspostavljanju bolje bezbjedonosne situacije u Sarajevu i 
nadamo se da će predlagač sačekati da ovaj federalni Zakon stupi na snagu što se događa vrlo 
brzo u narednih mjesec ili dva i da onda te odredbe koje derfinišu način rada i nadležnost 
Nezavisnog odbora primjeni ovdje kod nas u kantonu i mi ćemo takav postupak podržati. 
Hvala. 

Poslanik/zastupnik Amir Zukić replika: 
Želim dodatno pojašnjenje na diskusiju gospodina Kojovića. Jeste federalni Zakon u 
proceduri. Nacrt je usvojen. Predstavnici međunarodne zajednice nisu bili zadovoljni nacrtom 
prijedloga. Ali su dobili garanciju od ministra Kurteša da će u dijelu koji treba da garantuje 
nezavisnost policijskih struktura od političkog uticaja biti izvršene izmjene i ta garancija je 
nama delegatima rečena od njih i zamoljeni smo da to podržimo a da će to prateći tok i 
procedure kroz koje će taj nacrt proći bit ćemo opredijeljeni kod glasanja. Samo na taj način 
će taj Zakon proći. Nisu ni oni bili do kraja zadovoljni sa ponuđenih rješenjima ali su dobili 
uvjerenja i garancije, ponavljam još jednom da će ta nezavisnost biti obezbjeđena. Naročito u 
proceduri finansija i izbora rukovodnih organa. Što se tiče da iskoristim još minutu. Ovdje 
jasno poslanici koji se opredijele za ovo poštuju javni konkurs, poštuju procedure i konačno 
da se zaključi ovaj proces. Mislim da je objedinjavanje odluke sasvim ispravan postupak i da 
zahvaljujem administrativnoj komisiji koja je prihvatila sugestije ZKP i da se ova odluka 
objedini. Ne može obezglaviti jednu od najvažnijih institucija a to je policija da nema 
Nezavisni policijski odbor. Svi smo punih usta borbe protiv kriminala, korupcije, zaštite 
građana od raznih kriminalnih pokušaja, a onda mi ovdje svojim ne glasanjem i izmišljanjem 
dodatnih obrazloženja sami podstičemo to. Mi moramo okončati proces. Legalno razriješiti 
onako kako je Zakon predviđa i izabrati novo tijelo u najvažniju instituciju na području 
Kantona Sarajevo se bori protiv kriminala a ne tamo držati parole pridike, predlagati neka 
zakonska rješenja a ne poštujemo ni ona postojeća. Imamo dovoljno zakonskih rješenja i 
moramo institucijama dati dovoljno podrške da se bore protiv kriminala. Današnjim 
glasanjem jasno ćemo se opredijeliti u kojem pravcu idemo.  
 
Poslanik/zastupnik Besim Mehmedić: 
Hvala gospodine predsjedavajući. Neki od ovih rasprava podržavam da bi svako u funkciji 
onoga što se zove zaštita i sigurnost građana trebao da ima i po savjesti i po zakonu ono što je 
ta funkcija. Dok sam bio premijer izvinjavam se lično, to moram reći zbog činjenice a ne zbog 
toga što se zovem Besim Mehmedić, nego sam imao tu funkciju, moj odnos kao izvršnika u 
kantonu Sarajevo kao premijer se vodio isključivo jednim načelom. Koliko god se kaže da 
politika utiče na biranje bilo koga, moj odnos i moja politika prema Nezavisnom odbori je 
bila da sam bukvalno popio kafu s tim ljudima i tada rekao vi ste nezavisni i ako ima potrebe 
da kao premijer Kantona pomognem u vašoj nezavisnosti tad me zovite. Sve ostalo je na 
vama vašoj savjesti i na vašem (nerazumljivo). Ovo govorim zbog budućeg glasanja. Ukoliko 
ta načela budu prihvaćena onda nije nevažno ko će biti ali je veoma bitno da li će ljudi u 
Nezavisnom odboru imati slobodu koja neće biti uticana od politike. Stojim iza ovoga. Ljudi 
koji su to radili mogu potvrditi ili ne moraju potvrditi da je to tako bilo, ali mislim da je ovdje 
mnogo važnije da taj Nezavisni odbor zaista ima funkciju onoga što je u svom naslovu ima. 
Bez obzira ko je na vlasti i bez obzira koja ga politika a mi smo predstavnici građana i 
politika budemo izglasavali ili ne budemo izglasavali hvala. 
 
Poslanik/zastupnik Nedžad Fazlija: 
Zahvaljujem predsjedavajući ja ću stvarno vrlo kratko jer smo o ovome nekoliko puta doduše 
razgovarali diskutovali ali nismo prenijeli tada nismo imali priliku da prenesemo stav Klub 
SDP-a i vrlo ču kratko jer se nama puno šta reći. Možemo i na dugo i na široko ono što kažu 
razgovarati da li je i koliko ovaj Nezavisni i prethodni ovaj sada pod političkom kontrolom da 
li su svi ljudi, da li je pojedinačno u kojoj mjeri. O tome nećemo nikada imati zajednički stav. 
Ono što je bitno da mi ćemo reći iz kojih razloga nećemo podržati ovu tačku je to da 
jednostavno se ne slažemo sa ovim načinom to je i kolega Kojović rekao. Pa evo ja ću još i 
ponoviti, ne slažemo sa ovim načinom jer ovaj način, te da tako kažem kontrole odnosno 
odgovornosti policije ili tih policijskih struktura prema nema Skupštini ili prema građanima 
Kantona Sarajevo ne daje jednostavno rezultate i to najbolje građani Kantona Sarajevo vide 

na svojoj koži. Sigurnost u Kantona Sarajevo je na najnižim razinama i iz tog razloga mi 
nećemo podržati. Mislimo da odgovornost za rad policije treba da ovoj Skupštini odnosno 
preko nas građanima treba da podnosi ministar policije a ne da se kao što je do sada slučaj 
bio, on nema nadležnost nad policijom ima Nezavisni odbor, pa onda Nezavisni odbor nama 
tri godine ne dostavi nikakav izvještaj. Mi jednostavno ne možemo biti u tom vakuumu da 
nama neko odnosno građanima ne odgovara za ono što se dešava u našem kantonu. Da li ili 
nisu, prošlu put smo vidjeli kolega koji je u ime Nezavisnog odbora podnosio izvještaj o radu, 
gospodin Rahmija Hodžić se kleo na sve moguće načine da oni nisu, ili on konkretno imao 
nikakav politički uticaj, ja njemu u potpunosti vjerujem da on nije imao politički uticaj. Zašto 
će neko na nekoga ko je član jedne političke partije ispred tog tijela u tom tijelu imati politički 
uticaj? Mislim da bi to onda bilo nešto ko ne treba na njega uopšte uticati. Sljedeći razlog 
zašto mi nećemo također glasati je da dva čovjeka koji čine sastav ovog Nezavisnog 
policijskog odbora su iz uprave policije znači pod direktnom kontrolom da tako kažem 
komandom policijskog komesara i to je očiti sukob interesa. Jednostavno ne mogu ta dva 
čovjeka biti šef u Nezavisnom policijskom odboru da tako kažem komesaru, odnosno 
komesar njima odgovara. A onda na radnom mjestu on njima bude da tako kažem nadređen. 
To su stvari zbog kojih mi nećemo glasati a ključno ono zbog čega smo evo još jednom 
ponavljam je sigurnost građana Kantona Sarajevo je na vrlo lošem da ne kažem 
katastrofalnom paničnom (nerazumljivo) ili bilo kojem stanju. I prema tim odrednicama Klub 
SDPa je donio odluku da ne glasa za ovaj sastav Nezavisnog policijskog odbora i nadam se da 
će se vrlo brzo promijeniti način kontrole, ne političke kontrole policije nego odgovornosti 
policije prema nama, predstavnicima građana a preko nas građanima Kantona Sarajevo. 
Hvala. 
 
Poslanik/zastupnik Eldar Čomor replika: 
Hvala predsjedavajući. Replika kolegi Fazliji, kada kaže ne slažemo se načinom izbora itd 
zapravo jel se to vi ne slažete sa zakonom? Da li je od vas odgovorno ozbiljno, ili 
neodgovorno neozbiljno ponašanje da indirektno pozivate privrednike, građane itd. kada god 
im padne na pamet da kažu da se ne slažu sa zakonom, neće da postupaju po zakonu? Hvala. 
 
Poslanik/zastupnik Nedžad Fazlija odgovor na repliku: 
Mi smo dok smo bili činili Vladu Kantona Sarajevo pokušali promijeniti ovaj sistem koji sada 
je na snazi ali jednostavno ne funkcioniše i to svi vidimo, mislim ne trebaš nešto posebno biti 
ni pristrasan ni kako god da vidite da ove stvari jednostavno ne funkcionišu i mi se zalažemo 
a to ide u pravcu je taj federalni Zakon, zalažemo se da se odgovornost za rad ili ne rad 
policije mora dovesti u jedan okvir gdje će neko konačno odgovarati ovo što sada imamo niko 
nikome ne odgovara. Odgovara zna se kome i na žalost to kome odgovara trpe samo građani 
Kantona Sarajevo. Kolega Čomor. 
 
Poslanik/zastupnik Eldar Čomor odgovor na repliku: 
Vaše djelovanje kao stranke u ovoj Skupština Kantona Sarajevo po ovom pitanju je bio 
pokušaj izmjene zakona koji ova Skupština nije podržala i na snazi je ostao Zakon koji jeste. 
A vi hipotetički govorite o zakonu na nivou FBIH. Šbb –kbb. Šta bi bilo kad bi bilo. O tom 
kada nešto bude onda ćemo se mi kao zastupnici u ovoj Skupštini referirati i primijeniti 
usvojeni Zakon s federalnog nivoa. Mislim da je neozbiljno na takav način razgovarati šta će 
biti kada nekad negdje nešto bude.  
 
Predsjedavajući: 
Hvala zastupniku Čomoru. Sada bih ja iskoristio svoje zastupničko vrijeme jer sam 
predsjednik Komisije za sigurnost a nisam se javio kao predstavnik radnih tijela. Smatrao sam 
da u tom momentu to nije potrebno. Mislim da sada moram da kažem nešto o ovom problemu 
zato što sam dugi niz godina proveo na radu u Ministarstvu unutrašnjih poslova. Dakle prije 

svega bih se referirao na ovaj prijedlog zakona koji je spomenuo sada i zastupnik Čomor i 
zastupnik Fazlija koji je predložio ministar Budimlić. Dakle istina je predložio je određene 
izmjene. Taj njegov prijedlog je bio preinovativan. Dakle on je predlagao rješenja koja 
nemaju nigdje ni u regiji ni u okruženju. Trebala bi da budu pilot projekti u BIH a i Nezavisni 
odbor je jedan od pilot projekata. Sada ću se vratiti na Nezavisni. A Nezavisni odbor je jedan 
o pilot projekata Međunarodne zajednice koji mogu sada slobodno reći dvostrukim aršinima u 
vremenu kada je uveden su predstavnici vaše policijske opcije SDP-a svesrdno podržavali i 
svaki naš pokušaj u FMUP da kroz izmjene i dopune zakona barem uredimo tu oblast na 
način da preciziramo nadležnosti Nezavisnog odbora na nivou FBIH i da uredimo dodatno 
proceduru imenovanja direktora bile su spriječene na sve moguće načine, pa čak i 
najbrutalniji medijski način. Svaki pokušaj završavao je na način da je to medijski bilo 
okarakterisano kao miješanje politike u policijske poslove. Mi smo u konačnici zajedno sa 
OHR-om i sa dvadesetak drugih aktera napravili izmjene i dopune ovog zakona koji je po 
dolasku ministar Kurteš ne znam da li je pravio kakve izmjene još ii dopune, nisam čitao taj 
tekst, ali neki su mi zastupnici iz Fedralnog parlamenta rekli da je to gotovo ostalo isto stavio 
ponovo u proceduru i pokušava da dođe do tih izmjena. Ja lično to pozdravljam i mislim da je 
to dobar put i da su to dobre izmjene i dopune. Dakle i da bi trebalo doći do izmjena i dopuna 
tog zakona jer to dodatno definiše ovu situaciju oko Nezavisnih odbora koja je nekako negdje 
u magli. Kada se tiče naše procedure izbora Nezavisnog odbora mislim da je odgovornost ove 
Skupštine bila i ostala da po postojećim propisima koje nije prethodno izmijenila završi 
proceduru izbora i imenovanja novog Nezavisnog odbora. Naravno ukoliko se to ne desi, 
postojeći Nezavisni odbor ima ingerencije jer smo kroz ovu situaciju prošli i na nivou FBIH i 
u nekim drugim kantonima nekoliko puta a posljednji primjer gdje se može povući pravna 
analogija jeste Komisija za vrijednosne papire koja je bila stavljena van snage jer joj je bio 
istekao mandat već duži niz godina pa je onda autentičnim tumačenjem itd. su osnažene te 
odluke i vraćene su joj kompetencije do izbora nove Komisije za vrijednosne papire. Dakle 
ono što me boli imam pred sobom pred očima posljednju deceniju i više dešavanja oko 
Nezavisnog odbora i naravno političke utakmice. I naravno ko god od vas spomene politiku i 
političke utakmice koje su se odigravale jeste činjenica da smo spremni da kažemo, kao što to 
reče zastupnik Fazlija a znamo i mi i građani da je stanje sigurnosti navodno jako loše. Da li 
vi zastupniče Fazlija mislite da će stanje sigurnosti biti bolje sa starim sazivom Neovisnog 
odbora ili sa novim sazivom ili će biti bolje kako to zastupnik Efendić kaže ako to u 
ingerencije a prema Ustavu Kantona Sarajevo prema njegovom tumačenju preuzme to Vlada. 
A reći ću vam i sljedeće, vi ćete imati priliku da to opovrgnete, dakle za vrijeme Vlade Fikreta 
Musića bio sam pozvan pismeno na sastanak na kome je bio i predsjednik tadašnji 
Nezavisnog odbora prof.dr. Borislav Petrović, Fikret Musić i uvažena predsjedavajuća 
Mirjana Malić gdje je Fikret Musić prvi ustvrdio nakon konsultacija koje je obavio da 
Nezavisnom odboru kojemu je istekao mandat može postupati do izbora novog Nezavisnog 
odbora. Dakle trebali ste se upoznati sa tim činjenicama jer ja imam na stolu tu prepisku kod 
sebe u kancelariji, ako bude trebalo donijet ću. Ja sam imao toliko. Sada vidim da za repliku 
imaju prijavljeni Efendić Faruk pa Fazlija Nedžad. 
 
Poslanik/zastupnik Faruk Efendić replika: 
Zahvaljujem dopredsjedavajući. Ja imam repliku za dio vašeg izlaganja kroz ove uvodne 
napomene kada je u pitanju ranije donošenje novog Zakona o unutrašnjim poslovima. Dakle 
apsolutno je netačna tvrdnja da je taj propis odnosno da taj propis nije bio usaglašen sa ako 
hoćete i evropskim i svjetskim standardima i sa standardima zemalja u regionu. Ja vas molim 
zaista evo nemamo te dokumente ali ja sam pažljivo iščitavao s obzirom da je ovo na neki 
način to moj segment djelovanja. Ne morate daleko ići. Uzmite samo Zakon o policiji R 
Hrvatske sa kojim je ona ušla u EU. Uzmite Zakon o policiji R Srbije. Ako hoćete uzmite 
Zakon RS-a pročitajte pažljivo. A da ne idemo dalje. Dakle taj propis koji je pripreman i 
procesurain i donesen ovdje na izjašnjavanje u potpunosti je bio usaglašen sa svim 

standardima radnim tijelima, komisija itd. Dakle ne možemo to zaista ustvrditi. Kada je u 
pitanju istek mandata ja vas molim ja sam prošli put to tražio da mi se pokaže dokument akt 
ove Skupštine bilo kojeg nadležnog organa koji je rekao da Nezavisni odbor kojem je istekao 
mandat ima legitimitet da donosi dalje odluke. Ono što se tiče Ustava Kantona to nije moje 
tumačenje ja sam samo iznio prijedlog odnosno rješenje da se ništa spektakularno neće desiti 
ukoliko mi danas izaberemo odnosno ne izaberemo Nezavisni odbor. Postavlja se pitanje ako 
ovi stari imaju legitimitet što uopšte idemo u proces imenovanja. Dakle ako imaju legitimitet 
od nekog što uopšte biramo nove članove Nezavisnog odbora. To sada zaista mi nije jasno, 
ako ovi imaju legitimitet. Ja tražim zaista opet da mi se dostavi na osnovu čega oni mogu 
donositi odluke? Na kraju krajeva i primati naknadu? To nije moje tumačenje postoji član 26. 
Ustava Kantona Sarajevo koji jednom rečenicom definiše ove stvari i dozvolite nam da i mi 
imamo kao Klub SDP-a principijelan stav i odnos prema ovom. Ovo nije stvaranje nezavisne 
policije ovo je cementiranje onoga svega ranije gdje je policija bila isključivo pod političkom 
kontrolom jedne političke stranke i ovo je samo završetak procesa a ne rasterećenje policije. 
Hvala lijepo. 
 
Predsjedavajući: 
Odgovor na repliku. Dakle krenut ćemo od ovog zakona kako ste to i vi postavili. Još na 
posjednoj sesiji Komisije za sigurnost i vaš uvaženi predstavnik, ekspert koga ste vi predložili 
prof. Dr. Sa kriminalistike i ja smo u samom toku Komisije konstatovali ovu preinovativnost 
zakonskog prijedloga koju je ponudio uvaženi tadašnji ministar Budimlić. Tada se niste javili 
i ja vas pozivam da to ostavite za našu komisiju da bi mi ovdje da ne trošimo ljudima vrijeme, 
da bi mi na stručnom nivou razmotri to pitanje. Dakle da bi donijeli gore Zakon i da o njemu 
razgovaramo jer ja sam diplomirani pravnik i zaista sam kroz ruke proturio mnogo zakona i 
doista se Zakon RS-a ne mogu porediti sa zakonima u Kantona Sarajevo jer zakonska rješenja 
u RS-u su malo drugačija od zakonskih rješenja u FBIH. Na žalost tako je. Dakle i tu postoje 
dvostruki aršini. Zakonska rješenja su drugačija a u oblasti unutrašnjih poslova su značajno 
drugačija. Međunarodna zajednica je dozvolila takva rješenja njima a nama nikada nije 
dozvolila takva rješenja. Dakle kada se tiče kontinuiteta vi postavljate pitanje, dajte mi akt 
kojim se osnažuje kontinuitet nastavka rada Nezavisnog odbora. Ja vas pozivam da donesete 
akt kojim se kontinuitet Nadzornog odbora opovrgava a ja sam vama naveo argumente iz 
prošlosti iz dešavanja na federalnom nivou, i drugim kantonima i naveo sam vam zadnji 
primjer Komisije za vrijednosne papire o kome dva mjeseca ili tri federalni parlamenti su 
potrošili vrijeme oko toga i u konačnosti su došli do rješenja da osnažimo tu komisiju se do 
izbora nove komisije.  
 
Poslanik/zastupnik Nedžad Fazlija replika: 
Hvala predsjedavajući. Sada ću otvoreno govoriti pošto sam sa kolegom Ademovićem na ovu 
temu u više navrata razmjenjivali mišljenja neću govoriti kao predsjednik Kluba SDP nego ću 
govoriti kao zastupnik, ili kao građanin ovog Kantona. Govorili ste vezano za sigurnost. Hoće 
li se nešto promijeniti po pitanju sigurnosti hoće li ostati ovaj stari ili novi, ja mislim da se što 
se tiče pitanja sigurnosti građana Kantona Sarajevo neće ništa puno promijeniti, pogotovo ne 
u nekom drastičnom smjeru da budemo sigurniji svakim danom. Stanje će biti ili isto ili ne do 
bog ono što kažu gore. Govorili ste da je ovo pilot projekat ovaj Nezavisni policijski odbor. 
Mnoge stvari koje su dolazile od strane Međunarodne zajednice sa svih nivoa ko god je bio 
zadužen za našu zemlju, na žalost ti pilot projekti su bili eksperimenti za neke stvari , i ova 
stvar evo neću da kažem da je bio eksperiment jednostavno se u praksi pokazalo da ne 
funkcionišu odnosno ne daje rezultat koji treba, ne nama ovdje nego jednostavno građani to 
vide. Ja imam pravo na svoje mišljenje ako nešto ne funkcioniše to treba pokušati mijenjati u 
bilo kojem da tako kažem smjeru ali treba ga promijeniti jer stanje koje je sada trenutno 
nikoga ne zadovoljava. Naravno ovo kada sam govorio o odgovornosti da nama ili 
parlamentima kako god hoćete ministar unutrašnjih poslova odgovara za rad policije. To je 

moje mišljenje i ja mislim da je to mišljenje ispravno bez obzira koliko bi to bio inovativan ii 
ne bio smjer u kojem treba ići. Ja mislim da treba postojati sistem odgovornosti sistem 
kontrole, ne političke kontrole da se razumijemo i miješanje u operativni rad, ono treba da 
bude u potpunosti samostalna jer samo tako će ona moći odgovoriti prema građanima ne samo 
kantona nego FBIH a ne da ovo stanje bude da tako kažem pogodno tlo za one koji su s one 
strane zakona. Ja sam ovo evo rekao sam ništa neću uopšte politički da govorim, ovo vam 
govorim kao zastupnik ili građanin Kantona Sarajevo jednostavno sam nezadovoljan 
situacijom. Ono što nam se prikazuje u raznim medijima u raznim izvještajima kako je 
situacija dobra, na žalost mi svaki dan vidimo da situacija je daleko od dobrog. 
 
 
Predsjedavajući: 
Hvala zastupniku Fazliji i naravno moj odgovor na repliku. Sasvim je izvjesno da će stanje 
biti gore ukoliko se ne izabere novi NO, ali ne zbog toga ne ulazim u kvalitete članova ni 
novog saziva NO i ni starog saziva NO, nego zbog toga što odgovornost za provođenje 
postojeće procedure, izbor i imenovanja itd. isključivo je na Skupštini i skupštinskim tijela 
itd. Dakle Vlada sa ovom procedurom nema nikakve veze pa da se može reći Vlada je ili na 
Vladi je itd. Ovo je procedura Skupštine. Obzirom da se ove sesije prenose skupštinske i da 
građani gledaju ova naša izlaganja i prepucavanja i sama činjenica da mi ne možemo u okviru 
samih sebe da dođemo do određenih kvalitetnih rješenja a koja su potrebna i zakonom 
propisana će srozavati i naš ugled i ugled cjelokupnog Kantona i samim tim mogu uticati na 
pogoršanje sigurnosne situacije. Mogu uticati, ne kažem da će značajno, ali mogu uticati na 
pogoršanje sigurnosne situacije.  
 
Poslanik/zastupnik Elmedin Konaković: 
Slagao sam da se neću javiti, eto šta ću. Više zaista u svojstvu predlagača nego što imam 
potrebu, zaista sam izdiskutovao. Hoću da kažem jednu stvar koja nije zaista nimalo 
negativna. Ja principijelnost SDP-a ovdje prepoznajem i ne dvojim to i nisam nikada to 
postavio pitanje, što bi ljudi promijenili svoj stav, zato što su ovu problematiku posmatrali na 
drugačiji način od mene i moje političke partije i većine i u ovoj Skupštini. Oni ne vjerujem 
da su bili zlonamjerni s tim novim prijedlogom tog zakona o kom mi ovdje polemišemo, koji 
je trebao biti pretpostavka da se ovo što su primjedbe ovdje desi, a nije, i dobro se sjećam 
reakcije kompletne javnosti a posebno Međunarodne zajednice na taj akt. Znači mi smo pisma 
dobijali od Sorensena od OHR-a, od Američke ambasade, od svih referentnih međunarodnih 
subjekata da to nije dobro rješenje. Ja nisam ovdje ni kada smo ovu proceduru radili, sjećam 
se da sam u jednom trenutku burno reagovao, povrijedilo me je samo da me je neko optužio 
da ovdje ima ličnog interesa i moje politizacije i ja to još jednom  odgovorno tvrdim da nije 
tačno. Tada sam malo možda i pretjerano reagovao sve ostalo ja potpuno razumijem. Mi ovaj 
problem gledamo drugačije. Ja nikada neću biti za to da u BIH kakva je danas, u ovako 
organizovanim političkim partijama, ministar ima isključivu nadležnost u odnosu na odabir 
komesara. Ja ove glave i ovog stanja u BiH za to nikada neću glasati jer ja mislim da smo mi 
kao političke partije loše organizovani, da ima previše kontrole i autokratije u našim 
političkim partijama izbog toga je problem funkcionisanja ovog društva evidentan. Imali ste 
primjer na federalnom nivou prijedloga jednog ozbiljnog pristupa antikorupcionog seta 
zakona koji treba da pomognu rješavanje najvećeg problema države BIH, korupcije, koji je 
naišao na istu vrstu problema. Gdje god prepoznate centralizaciju određene političke partije i 
želje da tamo stavi komesara, ministra, direktora agencije, direkcije, koja bi trebala onda 
ispitivati mene, kolegu Efendića, Radeljaša, Fazliju onako kako političke partije kažu, a ne 
kako kaže Zakon, mi se svi na to naježimo. I to je moj stav prema ovom problemu 
cjelokupnom. I zato ja mislim da s ovim se dijelom konstatacije kolege Fazlije isto tako 
slažem da je možda bilo prirodnije da kandidati koji nisu podređeni komesaru budu iz dijela 
administracije, predloženi iz MUP-a, ima to logike. S druge strane ja ipak mislim da je to do 

karaktera čovjeka koji tamo sjedi. Znači zašto ja i mogu s druge strane posmatrati taj primjer. 
Znači možda komesar bude malo ozbiljniji u odnosu prema svojoj radnoj zajednici, da je tako 
nazovem, kada su to dva predstavnika koji u ime radne zajednice mogu na glas reći šta ne 
valja u njegovom radu u tom Nezavisnom odboru. A da vas podsjetim samo matematički, 
takvih je dva. A građana je pet. Za donošenje svih bitnih odluka i imenovanje komesara 
potrebno je pet. To kaže Zakon. I isto tako mi nismo nigdje prekršili Zakon. Da ste jednu 
primjedbu tu našli ja bih rekao u redu je sve ćemo ponoviti. I ovo što kažem da je možda 
moglo biti drugačije ja vam se kunem još jednom, to su bili najbolji kandidati koji su ostavili 
najbolji dojam zato su predloženi i izabrani. I splet okolnosti je da su oboje iz ove sfere 
uniformisane policije. Čak jedan kandidat nije nego je skoro u nekoj reorganizaciji MUP-a taj 
administrativni dio došao pod ingerenciju komesara. Ta djevojka koja je predložena ispred 
MUP-a. Do prije godinu dana čini mi se ona je bila u sektoru administracije. To je tako. Znači 
mi samo na taj način diskutujemo i ja se ne slažem s kolegom Kojovićem da to treba da bude 
Vlada i ministar. Evo sada je Vlada koju ja svim srcem podržavam. Nekad nije bila, nekad 
neće biti, nekad opet hoće biti, ja ipak mislim da sfera neovisnosti funkcionisanja policije ima 
bolje temelje u Nezavisnom odbori koji je politički potpuno neovisan i koji može ocjenjivati. 
S druge strane nije tako marginalan odnos komesara i ministra. Kada su to ljudi koji 
funkcionišu. On nije tako nebitan. I ima ministar tu ingerencije ili može da nema, kada padne 
neka zla krv kakva je bila pa onda ti ljudi ne funkcionišu. To je sve pitanje karaktera. Da je 
bolje rješenje moguće, ja se slažem i to sam rekao. Žao mi je što nije bio kolega Kojović, to je 
moja i njegova dilema. Postoji ovdje i bolji korak. Postoji ovdje i unapređenje te zakonske 
regulative. Ja sam za to. Da krenemo sutra a nisam za to da nam to koći procese a pogotovo 
ne zbog toga što u ovim parlamentima u domovima na FBIH, u kantonalnoj Skupštini procesi 
stajali po dvije godine. Mi treba da čekamo da prođe kao  u nacrtu je i u proceduri je, to će ko 
biva biti brzo. A mi za to kada čekamo da to bude pa ćemo onda birati neki nezavisni odbor. 
Birat ćemo ga odmah kada se izmijeni ta zakonska regulativa koja tamo kaže nije više pet 
plus dva, sada je sedam. Ili je sedam mupovaca. Pa kada to usvojimo to je odmah zakonski 
osnov da kažemo ovaj nije u skladu sa zakonom NO, raspisujemo novi konkurs i biramo u 
skladu sa novom procedurom. Sve su to mogućnosti. Ja sam samo reagovao burno možda 
preburno, evo izvinjavam se ako je tako, zaista samo na optužbe mene lično, jer ja to ne 
dozvoljavam. Hoću samo da kažem još jednu stvar da ponovim ja sam to ovdje isto upiso. I 
ovo kolega Efendić da govori da ima legitimitet. Evo ja sam čekao (nerazumljivo) da kaže da 
nema legitimitet. Pitali smo mi to, raspitivali se, slali upite, neka neko kaže, nek protumači. 
Nema to ne postoji. To on kaže nisam bio zadovoljan odgovorima. Ne može biti nezadovoljan 
odgovorima. Može biti nezadovoljan propisima, kao što sam i ja nezadovoljan propisima. A ja 
ne mogu dati drugi odgovor osim ovog koji je takav. Ti propisi nisu dobri. Oni trenutno nisu 
dobri, trebaju se popravljati. Trebaju se popravljati. Evo neka nam MUP delegira danas mi 
ćemo odmah u hitnu proceduru staviti te izmjene i dopune zakona. Ne govorim to uslovljeno, 
bio ne bio Nezavisni odbor. On ako bude funkcionisat će i opet ćemo možda u izmjene u 
zakona. Ako ne bude, mi ćemo ga ponovo birati pa će proći ili neće i možda ćemo opet u 
izmjene zakona. To je naša obaveza i ja mislim da mi samo svoj posao trebamo raditi dobro. I 
kažem, nemam zaista ništa protiv. SDP ima svoj stav i viziju kako treba da izgleda, kako treba 
da bude organizovana policija i u Kantonu i na Federaciji i to implementirao prijedlozima. Ti 
prijedlozi nisu dobili ne većinu, nego nisu dobili kao podršku nikoga, ni nas koji smo bili tada 
zajednički koalicija, ni Međunarodne zajednice ni tadašnje opozicije u kantonu. Niko nije 
glasao za te prijedloge izuzimajući možda Našu stranku, ne sjećam se. Znači niko nije 
podržao tu vrstu odnosa i mi smo rekli u redu je, to nije rješenje. Ono što mi imamo na sonu i 
što imamo na snazi kao zakone mi smo primijenili. Uz napomenu, cijelu proceduru izbora 
ovoj Nezavisnog odbora je nadgledao OHR i svaki put je bio pozvan na sastanke. Sve ljudi 
mogu da je bilo nekih nepravilnosti kao što rade, vjerovatno bi i oni na to reagovali. Znači 
ništa se od toga nije desilo. Ovo je danas pitanje našeg stava i ja nemam stvarno ništa protiv. 
Ne bude, ne bude. Mi ćemo pokušati, ne bude ponovo, nema veze doći će neka nova 



 117

Skupština koja će možda sve izmijeniti da komesara direktno bira predsjedavajući Skupštine. 
Hvala puno. 
 
Poslanik/zastupnik Predrag Kojović replika: 
Zahvaljujem predsjedavajući. Kolega Konaković i ja imali smo ove diskusije prije par mjeseci 
i često smo oko ovoga pitanja razgovarali. Ja sam ga uvijek pozivao hajde da, evo i on je sada 
ponovio kako bih rekao ovu ideju i ja sada koristim ovu priliku da evo ponovo predložim. 
Ono što nas zanima jeste da zbog određenih situacija ili poteza u policiji mi možemo biti u 
prilici da pozovemo ministra MUP-a da podnese odgovornost zbog onoga što se događa u 
gradu o čemu je također i kolega Fazlija govorio. U ovom sada zakonskim okvirima to nije 
moguće. I evo ja predlažem da se usvoji upravo ovo što je kolega Konaković predložio. Da 
sada povučemo ovu odluku. Da zadužimo MUP da nam u roku od mjesec dana ovdje izađe i 
predloži model po kome će ovo o čemu ja govorim da postoji politička odgovornost za stanje 
bezbjednosti u gradu, da ona leži na ministru MUP-a i da onda usvojimo, odnosno imenujemo 
novi NO. hvala. 
 
Poslanik/zastupnik Elmedin Konaković odgovor na repliku: 
Još sam ja nešto rekao osim tog drugog dijela. Ja sam rekao i prvi dio a vezan je. Nisam ja za 
to da politike kakve su danas svih političkih subjekata budu te koje će dobiti na sto ministra 
tri imena od tog Nezavisnog odbora pa onda u svojoj centrali probrati jednog. Ja nisam za to. 
Mi danas nismo takvo društvo. Mi smo danas potpuno drugačije društvo u  kom bih ja danas 
dao sedam građanima, danas. A bio spreman kao zastupnik sutra da reagujem na neku 
evoluciju našeg društva da kažem mi smo se malo popravili neće to više biti tako 
centralizovano, sada se to može malo vratiti u neke političke subjekte. Ja danas, danas, ko zna 
šta će biti za nekih godinu dana. Govorim na temelju naših iskustava i pokušaja u ovoj se 
državi Tužilaštvo igra podmetanja dokaza predsjedniku Federacije radi političkih interesa i 
broja ruku. E to je današnjica naša. Ja u takvom društvu sam bliži da kažem sedam ozbiljnih 
građana koji su situirani i ne zavise od politike će  bolje odlučivati o svom djetetu i svojoj 
sigurnosti i izabrati komesara nego ministar iz moje političke partije. Danas. Hoćemo li mi 
malo sebe popraviti pa reći to je drugačije. E onda sam ja u kompletu i još radikalniji od 
prijedloga kolega Kojovića. Za izmjenu svih propisa. I sada se referiram na ono što mislim da 
nije istina. Ne interpretiramo zajedno. Nisam ja čuo Međunarodnu zajednicu koja tome 
aplaudira koja kaže to je dobro ovo što ste rekli ovo u uvodu, podržali ste prijedlog ovog 
ministra sada, na Federalnom nivou, rekli su to je dobro. Ja imam papire koje su nama kao 
šefovima klubova pisali. Imam ih gore u arhivi kada su nas upozoravali na prijedlog zakona. 
Tada mene kao poziciju i rekli nemojte to raditi mi smo zbog toga ušli u personalne sukobe sa 
partnerom u vlasti. Nije to dobro rješenje, to ne treba, ne smije politika, radimo na 
depolitizaciji policije. Kao što sam za depolitizaciju obrazovanja, rektora. Kao što smo to 
demonstrirali ovdje. Isti odnos imam prema policiji. I danas mislim da je bolje da tamo sedam 
ljudi. Bliži sam onom prijedlogu o kom smo mi razgovarali da ih ima sedam od kojih su dva 
bivša policajca, od kojih su dva bivša koji poznaju struku i mogu reći iz struke to nije u redu. 
A sa aspekta depolitizacije policije pet doktora nauka s platama od 5000 koji će reći ne treba 
mi paušal hoću samo da bude bezbjedno i sigurno u Sarajevu. To je moja vizija kako treba da 
izgleda Nezavisni odbor. I ja sam bez obzira kažem na današnji epilog spreman u ponedjeljak 
da ponovo o tome razgovaramo. Mi imamo pravo ne treba nam MUP, ne treba nam 
Ministarstvo ni Vlada kao predlagač. Predložit ćemo mi i neke zakone koji se tiču vlade a 
imamo ih pravo mi predlagati. To je naša obaveza. Ja sam za to a danas sam za to da ipak van 
političkih centara stoje odluke o izboru komesara. Hvala. 
 
Poslanik/zastupnik Predrag Kojović: 
Meni je drago da moj kolega Konaković danas razmišlja ovako ali do jučer je razmišljao na 
način koji je rezultirao time da su naši UO; NO i Skupštine JP klasični primjeri stranačkog i 

drugog nepotizma. I što se tiče stanja onoga što govore i kolega Zukić i kolega Konaković u 
vezi sa Nacrtom zakona o unutrašnjim poslovima na nivou FBIH, mene taj Zakon zaista 
zanima jer me ova oblast zanima i ja pratim izmjene i promjene koje nacrt doživljava na svom 
putu prije nego što se vrati u Dom naroda i znam sa sigurnošću iz razgovara sa ljudima u 
OHR koji se bave ovim pitanja sam imao neke razgovore da su usvojene promjene u odnosu 
na nacrt takve, da zadovoljavaju u potpunosti njihove standarde. I opet se vraćam na ovo što 
je rekao kolega Konaković. Potpuno se slažem. Hajte da maknemo ovu odluku danas da 
formiramo grupu skupštinsku koja će u vrlo kratkom vremenu proizvesti jedan novi set 
pravila za izbor i nadležnosti Nezavisnog odbora i da onda kako bih rekao zaista završimo 
ovu jednu agoniju koja traje dvije godine. Hvala. 
 
Poslanik/zastupnik Elmedin Konaković odgovor na repliku. 
Nisam ja kolega Kojoviću promijenio mišljenje. Ja to dijelim u dva dijela. Nisam za sve 
segmente života na ovaj način. Ja sam rekao dva. I dodao bih možda treći to je zdravstvo. Ja 
bih depolitizirao potpuno ta tri segmenta. Segment privrede baš ne bih depolitizirao i nisam 
nikada govorio da tamo treba da sjede samo isključivo ljudi koje ne delegiraju političke 
partije jer u tom slučaju nekako i važnost političkih partija potpuno bi  bila nepotrebna. Ja 
govorim o ovim osjetljivim segmentima života, ne mogu reći možda ni najbitnijim, ima 
možda i bitnijih od ovih. Ali ja kada pričam o policiji govorim na ovaj način. Nepotizam je 
možda drugi problem ne vežam ga. Može biti i ovdje nepotizma. Može biti u tih sedam 
građana nečije braće i sestara ako mi nismo moralni ljudi. To je dakle činjenica i to je sada 
opet do karaktera i do persone. I imam ja bolji prijedlog za vas. Evo danas ste nezadovoljni 
ovim Nezavisnim odborom. Niste uopšte zadovoljni kako radi, nema izvještaja. Natjerali smo 
ih da vrate i ja mislim da ne možete reći da ovaj novi NO nije mali korak naprijed u odnosu 
na stari na koji imate sve primjedbe većina vas ovdje. Hajmo mi danas napraviti taj mali 
korak naprijed pa onda u ponedjeljak sjesti ovo što vi predlažete i unaprijediti segment 
nadležnosti i eventualno i novi način izbora i usuglasiti ga sa ovim. Danas bi ovo bio korak 
naprijed. Ovo što se ne desi neće biti, bit će barem u mjestu zbog ove odluke da ne 
razriješimo taj stari. Evo vi glasate danas idemo korak naprijed a u ponedjeljak onda idemo 
još jedan veći korak naprijed. Uglavnom da ne stojimo. Hvala. 
 
 
Poslanik/zastupnik Zaim Backović: 
Nakon svih ovih replika čovjek sada više nije siguran da li treba govoriti jer će doći u konflikt 
sa jednim drugim trećim besmisleno. Govorim u ime političke opcije koja se zalaže za 
potpuno nezavisnost, nezavisan rad onih koji treba da sprovode Zakone bezbjednosti i 
sigurnosti građana, u svim segmentima. Obzirom da je to tako, smatramo da treba pristupiti 
danas razrješenju i imenovanju novog a u daljoj proceduri pristupiti prvo reviziji zakonskih 
rješenja i unapređenju zakonskih rješenja kojima bi se učinilo da oni koji treba da se bave 
isključivo strukom, i ovdje se u potpunosti slažem sa gdinom Konakoviće, školstvo zdravstvo 
MUP, sudstvo, Tužilaštvo, moraju u cijelosti poštivati građanina a ne onog ko je trenutno na 
vlasti. Mi imamo situaciju koja ipak nije takva. Zato mi ćemo podržati razrješenje i 
imenovanje novog Nezavisnog odbora. Hvala.  
 
Predsjedavajući: 
Hvala zastupniku Backoviću i ja ću iskoristiti svoje pravo na drugu diskusiju u trajanju od tri 
minute a bit će to kraće. Dakle hoću još jednom da podcrtam nešto. Dakle ovaj saziv 
Skupštine je nedavno razmatrao izvještaje o radu Nezavisnog odbora i nije ih usvojio. Dakle 
razmatrao ih je i nije ih usvojio. I diskutovalo se ovdje. Tako da ne možemo govoriti o 
nečemu što ne postoji. Skupština je u dnevni red stavila izvještaj o radu NO za period 2010, 
11 i 12 razmotrila to i nije usvojila te izvještaje. Dakle rekla je praktično time da postojeći 
saziv Nezavisnog odbora ne zadovoljava baš standardima i ne radi na najbolji mogući način 

posao koji radi. Mi smo to rekli vrlo jasno precizno i nismo usvojili izvještaj. Danas je pred 
nama prijedlog novog saziva NO, dakle po mom mišljenju vrlo kvaliteta. Ali dobar broj nas 
kaže nećemo to principijelno da glasamo za to, ima boljih rješenja za to, nek to Vlada vidi, 
nek Vlada preuzme ingerencije itd. I na kraju ja hoću da se zahvalim Zakonodavno pravnoj 
komisiji koja je radeći svoj posao naša za shodno da predloži ovakav zaključak kakav je ovdje 
imamo da se istovremeno glasa o razrješenju, imenovanju i ukoliko ne prođe taj zaključak 
onda nije razriješen postojeći nezavisni odbor on će nastaviti i dalje da funkcioniše kao lošije 
rješenje jer je tako rekao ovaj saziv Skupštine da to nije dobro rješenje, i nije usvojilo 
izvještaj kao što nije usvojilo izvještaj ni pravobranioca, i pokrenuta je procedura izbora 
novog pravobranioca. Kao što nije usvojio izvještaj ni Tužilaštva Kantona Sarajevo. Svoje 
mišljenje dostavila nadležnom tijelu itd.  
 
Dakle ja obzirom da nema više prijavljenih zastupnika zaključujem raspravu i molim službu 
da pozove. 
Ja sada imam prijavljenu zastupnicu koja je tek došla. Zastupnica Vajzović Hanka. Ako ste 
saglasni da napravimo iznimku sada nakon zaključenja rasprave ja do sada to nisam uradio. 
 
Poslanik/zastupnik Hanka Vajzović: 
Hvala lijepa. Pozdravljam sve prisutne. Moram kazati da sam pravo iz postelje došla ovdje. 
Gledala sam prijenos i došla sam iz dva razloga vrlo važna. Prvo zato što smatram da je ovo 
za građane i za Kanton čitav važno pitanje. A učestvujem u njegovom rješavanju od samog 
početka ovog mandata. Dakle negdje od februara 2011 kada je raspisan prvi javni poziv u 
ovom mandatu. I drugi razlog je što sam bila i kao član Komisije za imenovanje i 
administrativna pitanja bila sam imenovana i u Komisiju za izbor kandidata nakon raspisanog 
javnog poziva. Hoću pošto sam slušala kod kuće prijenos rada Skupštine imala sam potrebu 
kazati da nema prostora niko za bilo kakvo politikanstvo u vezi s ovim u ovom trenutku. 
Problemi traju od februara kada je raspisan konkurs na osnovu zakona koji nije ni za to 
vrijeme bio valjan a kamo li za današnje. U vrijeme kada je raspisan taj javni poziv mogao se 
takav je on bio imam ga ovdje, mogao se javiti ko god je htio, ne mora biti ni punoljetan niti 
državljanin BIH, takav je bio javni poziv. Naknadno su pozivani ljudi, bila je prestrašna 
situacija reakcija javnosti, pisanje medija, kasnije se to ponavljalo. U ovom trenutku posao je 
urađen i ja odgovorno tvrdim da nije bilo nikakvih mutnih rabota barem što se mene tiče. 
Nikoga ne znam. Ostala sam uskraćena za jednog kandidata Hrvatske nacionalnosti vi su 
dobili ovdje materijal. I mislim da je zaista poslije toliko raspisanih javnih poziva krajnje 
vrijeme da se ovo okonča ili đa ili bu. Moj prijedlog je čak bio jedno vrijeme ako se sjećate da 
sam počesto se javljala u vezi sa ovom tačkom moj prijedlog je čak bio, mislim da nije bio ni 
loš samo što bi trebalo zakonski ga, nekako potkrijepiti da bude stalna komisija iz Kantona 
koja bi preuzela obaveze onog što je propisano Nezavisnom odboru. Kada smo imali izvještaj 
prošli puta insistirala sam i sama na tim izvještajima, nije ih bilo, postavljanja su pitanja 
čovjeku iz Nezavisnog odbora kakav je stepen sigurnosti sada. Trebamo pročitati šta su 
ingerencije šta su obaveze tog Nezavisnog odbora  mislim da je zbilja krajnje vrijeme da 
stavimo evo velim tačku. Što se mene tiče, ovaj put sigurno i ne više, iako sam čula da je 
kolega Konaković najavio novo raspisivanje moguće kao član Komisije za imenovanja ali 
nikada kao ovo. Bio je naporan rad, bilo je dosta kandidata nekorektno je prema tim 
kandidatima koji svaki put moraju pripremiti dokumentaciju da se prijave na konkurs i poslije 
toga niti ih ko obavijesti u onom sazivu vlasti SDP – SDA niti ih ko obavijesti da je konkurs 
okončan niti da je poništen. Apsolutno ništa. Samo se iznova i iznova raspisuju javni pozivi i 
više stvarno nema smisla prema javnosti, krajnje je neozbiljno. Evo zato sam došla sada. 
Osjećam se odgovornom jer sam učestvovala u raspravama o ovom pitanju, poticala da se ono 
riješi a ujedno i kao član komisije koja je bila izabrana da provede ovu konkursnu proceduru. 
 
Predsjedavajući: 

Hvala zastupnici Vajzović. Ja sam dužan objašnjenje a ono izgleda ovako. Zastupnica 
Vajzović nije bila u Sali, ustvari ulazila je i sjedala na svoje mjesto kada sam ja izgovarao 
riječi zaključujem raspravu i digla je ruku. Sada mi vi recite jesam li ja to pogriješio ili nisam 
kada sam joj dao riječ jer nije bila uopšte u Sali u ovom dijelu zasjedanja do sada. I sjedala je 
na stolicu kada se prijavila, ja sam izgovarao riječi a bila je prijava. Ja zaključujem raspravu. 
 
Poslanik/zastupnik Nedžad Fazlija poslovnička intervencija: 
Predsjedavajući ja vas stvarno cijenim i poštujem ali danas ste napravili dva puta previd. Sve 
je u redu nikakav problem nije. Međutim mene interesuje pošto je gđa Hanka Vajzović 
opravdala današnji izostanak, kako se onda može desiti da onda dođe u pola sjednice. Kaže da 
ima odgovornost prema građanima i prema ovoj tački dnevnog reda il je to obaveza prema 
parlamentarnoj većini pa je ona sada 18 ti glas. Ma to je izuzetno važno. Ma da , za etičkog 
kodeksa. Mislim šta radimo od ove Skupštine? Ulazimo, glasamo kako se kome svidi i kada 
mu se svidi. Dolazimo na skupštinu kada mu se svidi i kada mu se ne svidi a uredno smo se 
pravdali ko je htio da bude odsutan a sada u neka doba dolazi na skupštinu.  
 
Predsjedavajući: 
Replika zastupniku Fazliji. Kroz pitanje. Da li predsjedavajuća Mirjana Malić je prisustvovala 
jednoj sjednici Doma naroda Federalnog parlamenta BIH od kada ne dolazi na sesije 
Skupština Kantona Sarajevo? Jeste. Zato vas molim nemojte sada na ovoj tačci otvarati te 
kako da kažem šire teme. I sada mi se troje prijavilo sasvim nepotrebno.  
 
/poslanik/zastupnik Fazlija govori bez uključenog mikrofona/ 
 
Predsjedavajući: 
Ja sam dao obrazloženje. U vrijeme kada je žena sjedala na mjesto, zastupnica uvažena, kada 
je sjedala na mjesto. Ja sam izgovarao zaključujem raspravu a ona je digla ruku i prijavila se. 
Dakle postoji i ljudsko i formalno i profesionalna mogućnost da joj dam riječ. 
 
Poslanik/zastupnik Esed Radeljaš poslovnička intervencija: 
Gospodine predsjedavajući ovdje se nalazi čini mi se devet zastupnika koji predstavljaju Dom 
naroda i ovo na vaše pitanje želim i građanima da kažem. Profesorica uvažena 
predsjedavajuća Mirjana Malić već mjesec i koliko nema je posao. Kada je bilo glasanje za 
Budžet u Domu naroda pojavila se upravo zbog ovoga što Fazlija kaže. To odgovorno tvrdim 
a evo i gdina ovdje. Znači došla je i od tada više nikada ponovo ovdje nije došla. Javno to 
govorim.  
 
Poslanik/zastupnik Hanka Vajzović replika: 
Mislim da sam objasnila zašto sam došla. Nije mi bilo nimalo jednostavno doći nisam vozila. 
Nisam dakle iz postelje direktno osjećajući zaista obavezu i prema javnosti i prema Komisiji u 
kojoj radim jer sam bila uključena od početka od samog početka u ovaj problem i to vrlo 
dobro znaju kolege iz SDP-a. Znaju kakav sam imala već problem i sa uvaženom 
predsjedavajućom i u vezi sa raspisivanjem konkursa i u vezi sa poništavanjem i u vezi sa 
dojavljivanjem telefonom ko će dostaviti dodatna dokumenta. Pitanje kome je sve javljeno, 
kome li nije. Uglavnom rasteže se tri pune godine ovo pitanje. Svjedoci ste koliko sam 
upozorovala na to i najviše se možda u vezi s tim javljala ovdje u ovoj Skupštini. Ovaj put 
sam osjetila obavezu nakon što sam slušala diskusiju da sjednem na taksi i da dođem. 
 
Poslanik/zastupnik Faruk Efendić: 
Moja replika. Zahvaljujem predsjedavajući. Dakle prije svega ja bih se referisao na ovo što je 
kolega Fazlija rekao. Vi ste dali riječ i to je neupitno. Mi ne osporavamo kolegi Hanki 
Vajzović ali nam isto tako imate pravo odnosno morate nam dati pravo i da repliciramo. Evo 

ja sam se javio prvi za repliku već dva ili tri diskutanta su imali prije mene to pravo. Replika 
gđi Vajzović na njeno izlaganje zaista. S obzirom da je ona tek sada došla nije imala uvida 
apsolutno u sve ove rasprave koje smo mi danas izrekli. Niko od zastupnika SDP-a u klubu 
nije osporavao samu proceduru i postojeći Zakon. Mi smo iznijeli svoj principijelni stav i iz 
ranijeg perioda i sada ga potvrđujemo. Ovo je samo izbor već zavisne policije Kantona 
Sarajevo i potvrda političke zavisnosti policije u Kantona Sarajevo. To je . mi smo kada smo 
donosili Zakon o unutrašnjim poslovima on apsolutno nije podrazumijevao ovo radno tijelo. 
Novi Zakon o unutrašnjim poslovima nije apsolutno podrazumijevao Nezavisni odbor. Mi 
zbog toga ne želimo apsolutno da budemo dio ove priče. Dakle ovo nezavisni to možemo 
slobodno staviti kao pod navodnike. I zbog toga se kompletna procedura da tako kažem i 
odvija i ja vas molim da ne raspravljamo dakle o imenima osoba koje nisu prisutne. To je 
krajne nekorektno. I to ste inicirali vašim izlaganjem. To nije korektno s vaše strane. Hvala 
lijepo. 
 
Predsjedavajući: 
Odgovor na repliku. Krenut ćemo odatle o toj korektnosti. O toj korektnosti smo se već danas 
naslušali a one javne ličnosti ako mislite na predsjedavajuću Malić ili spomenuo sam u svom 
ranijem obraćanju ministra Predraga Kurteša, to su javne ličnosti nisam ni o kome ništa ružno 
rekao ni okarakterisao. A ovo što pokušavate da uradite, da na neki način minirate ne znam 
uopšte šta želite da uradite, šta pokušavate da uradite ali očigledno da vam to. Kažete nisam 
vam dao riječ. Uredno sam vam svaki put do sada dao riječ. Dakle dobili ste riječ. Nikada vas 
nisam danas prekinuo niti isključio itd. Što je bilo na prethodnim sjednicama sam vas 
prekidao. Ako ste mi kada mogli staviti primjedbu, to nije bilo danas. 
 
Zaključujem raspravu i  
 
POZIVAM ZASTUPNIKE DA PRISTUPE IZJAŠNJAVANJU O PRIJEDLOGU  
ODLUKE O RAZRJEŠENJU I IMENOVANJU NEZAVISNOG ODBORA ZA IZBOR 
I REVIZIJU POLICIJSKOG KOMESARA 
 
Od prisutnih 29, ukupno je glasalo 29. ZA je glasalo 18, uzdržanih 7, protiv 4. 
 
Poslanik/zastupnik Nedžad Fazlija: 
Evo pošto sam bio u pravu tražim pojedinačno izjašnjavanje. 
 
Predsjedavajući: 
Obzirom da nema sekretara, otišao je na pet minuta. Prozivku ću ako nemate ništa protiv 
izvršiti ja. Evo sekretara. Molim sekretara da izvrši pojedinačnu prozivku. 
 
Sekretar Abid Kolašinac provodi pojedinačnu prozivku: 

Ademović Kemal – za 
Ademović Kenan – suzdržan 
Alić Haris – za 
Backović Zaim – za 
Bajrović Izudin – suzdržan 
Brigić Ivan – suzdržan 
Crnogorac Branislav – protiv 
Čardžić Damir – za 
Čomor Eldar – za 
Efendić Faruk – protiv 
Fazlija Nedžad – protiv 
Filipović Selma – suzdržana 

Hajdarević Hadžem – opravdano odsutan 
Haverić Tarik – suzdržan 
Hodžić Dževad – za 
Hodžić Sabahudin – za 
Hošić Mujo - za 
Jurić Mira – za 
Kojović Predrag – suzdržan 
Konaković Elmedin – za 
Malić Mirjana – opravdano odsutna 
Mašović Amor – za 
Mehmedić Besim – za 
Mulaosmanović Fikreta – za 
Naser Nabil – opravdano odsutan  
Papo Edina – protiv 
Pindžo Mirsad – za 
Radeljaš Esed – za 
Rađo Dževad – opravdano odsutan  
Solaković Adnan – suzdržan 
Srna Bajramović Segmendina – opravdano odsutna 
Talović Munir – suzdržan 
Vajzović Hanka – za 
Zeković Enes – za 
Zukić Amir – za 

 
Nakon pojedinačnog izjašnjavanja rezultat je sljedeći: ZA je glasalo 18, protiv 3 i 8 
suzdržano. 
 
Predsjedavajući: 
KONSTATUJEM DA JE SKUPŠTINA DONIJELA ODLUKU  O RAZRJEŠENJU I 
IMENOVANJU NEZAVISNOG ODBORA ZA IZBOR I REVIZIJU POLICIJSKOG 
KOMESARA 
 
Ovim smo zaključili tačku 18. 
 
Prije nego što pređemo na tačku 19. zastupnica Vajzović vidim da je prijavljena. 
 
Poslanik/zastupnik Hanka Vajzović: 
Samo u jednoj rečenici. Uobičajene su gnusne insinuacije. Došla sam i glasam za. Ne treba 
niko dobacivati zašto glasam za. Jer sam dva dana radila. Naravno nisu plaćene ako ko misli 
takve komisije. Dva dana smo radili u toj Komisiji, čestito birali ljude. Proveli sve procedure i 
naravno da li očekuje neko da budem protiv? Dobacivanja.  
 
Predsjedavajući. 
Ja nisam znao da će to biti ovo. Mislio sam da je. Ko god se prijavi ja ga pitam šta je.   
 
Poslanik/zastupnik Nedžad Fazlija: 
Evo pošto uvažena zastupnica Vajzović je skroz poremetila današnji tok današnje Skupštine 
sa njenim dolaskom i kaže kako eto bože moj nije plaćeno ovo u ovoj Komisiji ovaj teški rad 
od dva dana. Ona i to vrlo dobro naplaćuje svoj rad u ovoj Skupštini sa 2.300 KM kao 
nezavisni poslanik u ovoj Skupštini. Ima veća primanja nego profesionalni zastupnici koji 
svaki dan osam sati provedu ovdje radno vrijeme. I ona mi dolazi svaki put nam ovdje 
morališete. Pa dosta više. 

 Poslanik/zastupnik Amir Zukić: 
Zaključili smo kada bi gospodin Fazlija poštovao sve što predsjedavajući kaže i on je svojom 
izjavom je isto rekao a on bi je trebao prvi ispoštovati da svaki put ne odreaguje. Kada bi mi 
svaki put reagovali na ovakve diskusije gdina Fazlije mi bi samo jedni drugima replicirali. 
Kolega Fazlija treba biti obazriv suzdržan prema kolegi u skupštinskim klupama se ophoditi 
kulturno s dijalogom, s poštovanjem. Naročito ako se radi o uvaženoj profesorici. Ne zadirati 
u privatne stvari. O privatnim stvarima mi bi mogli hiljadu stvari iznositi. Mislim da to nije 
primjereno da treba poštovati dignitet ove Skupštine i malo imati sabura i strpljenja. Gdine 
Fazlija na svaku vašu iznesenu činjenicu ovdje bi mi mogli dvije hiljade puta replicirati i 
odvući ovu skupštinu u skroz negativnom smjeru.  
 
Predsjedavajući: 
Hvala zastupniku Zukiću. Obzirom da se ovo dešava izvan tačke, ja prekidam ovu raspravu. 
Prelazimo na tačku 19. 
 
 
AD -19. 
 
IZVJEŠTAJ O RADU I FINANSIJSKOM POSLOVANJU JU „APOTEKE 
SARAJEVO“ ZA  2012.  GODINU SA ODLUKOM UPRAVNOG I NADZORNOG 
ODBORA O USVAJANJU IZVJEŠTAJA, NEOVISNIM REVIZORSKIM MIŠLJENJEM, 
KAO I MIŠLJENJEM MINISTARSTVA ZDRAVSTVA KANTONA SARAJEVO I             
MIŠLJENJEM ZAVODA ZDRAVSTVENOG OSIGURANJA KANTONA SARAJEVO 
 
Izvještaj ste dobili uz poziv za sjednicu. 
 
Molim predstavnika Predlagača da podnese uvodne napomene. Nakon ove tačke ćemo 
napraviti pauzu.  
 
Sekretar ministarstva Alma Pehlić: UVODNO IZLAGANJE 
 
Dopredsjedavajući Ivan Brigić: 
Da li predstavnici radnih tijela žele riječ? Ne javlja se niko. Hvala. 
 
Ima li pitanja? Nema niko. 
 
Otvaram raspravu. 
 
Poslanik/zastupnik Adnan Solaković: 
Imam jednu malu diskusiju i kroz nju jedno dva pitanja. Hvala lijepo.  
Interesuje me zašto se nakon šest mjeseci predaje Skupštini tek sada da razmatra izvještaj o 
radu Apoteka Sarajevo? I zašto je izvještaj izdvojen od drugih zdravstvenih ustanova. 
Mišljenja sam da je najvjerovatnije Izvještaj trebao da se zagubi te da se ne razmatra uopšte 
ove godine. Čime bi se prekinuo nerad menadžmenta kao i loše stanje u Apotekama. Kao 
primjer ovog gore navedenog navodi sljedeći primjer. Apoteka Kozara ima dnevni promet u 
iznosu od 150 do 200 KM. A na dan 23.12.2013. to kada smo imali nastavak od ove prošle 
godine, sjednice, dobila je zalihe lijekova nekoliko stotina hiljada KM. Sada postavljam 
pitanje, da li je tačno da se u Apotekama Sarajevo vrši neselektivna i stalna nabavka lijekova 
od Veledrogerija iz RS-a a sve sa ciljem da se Apoteke dovedu u dužnički odnos i da budu 
preuzete od strane povjerilaca kao što je to u slučaju u našem okruženju. Sada ponovo da se 
vratim lošem poslovanju Apoteka Sarajevo. Prema našim informacijama zalihe lijekova u 

Apotekama Sarajevo iznose 15 miliona KM a važno je napomenuti  da je većina zaliha 
lijekova nabavljena po znatno većim cijenama nego što su to trenutno federalne cijene. Ove 
zalihe dovode u vrlo nezgodan položaj poslanike te same Apoteke Sarajevo. Stalna 
premještanja uposlenika, neracionalna preraspodjela kao i klasični mobing od strane 
menadžmenta posljedice su lošeg poslovanja te pritiska na uposlenike. Prije dva mjeseca u 
Apotekama Sarajevo svim uposlenicima je plata smanjena za 10%. Umanjeni su doprinosi 
kao i penzijska osnovica zaposlenih. Čime je izigrana država i osnivač. Dok se sve ovo 
dešava jedini na dobitku su dobavljači koji se redovno izmiruju, tj avansno im se plaćaju 
fakture. Ja ću biti još malo kratak. Također već dvije godine Apoteke u svom izvještaju 
nemaju otpisanih lijekova. Odnosno lijekova kojima je istekao rok trajanja. Svi ovi lijekovi se 
nalaze u skladištima a otpis istih nije knjižen kako bi se prikrio negativan rezultat i dobilo na 
vremenu da se Apoteke dovedu pred kolaps i tako ostavljene budu preuzete od strane 
povjerilaca. Isto tako sa izvještajima i završnim računima već dvije godine ne prikazuje realna 
amortizacija čime se svjesno dovodi u zabludu osnivač. Prema našim informacijama gubitak 
koji nije prikazan iznosi 4,8 miliona KM. S obzirom da su Apoteke strateški važna ustanova 
za Kantona Sarajevo te da u njima radi veliki broj naših sugrađana, insistiram da se što prije 
napravi provjera svih ovih informacija te spriječi urušavanje naše ustanove. I kao kruna svega 
ovog lošeg, bahataog, i neodgovornog poslovanja su robne rezerve. Robne rezerve u 
lijekovima, zavojima i sanitetskom materijalu koje je dužna Apoteka skladištiti nalaze se na 
dvije lokacije. Prva lokacija se nalazi u prostorijama uprave. A druga lokacija je smještena u 
Opštini Novi Grad. Iznos rezervi iznosi 700.000 KM. Dvije godine niko nije imao pristup 
programima u kojima se skladište, prodaju a istekli rokovi se ne kontrolišu niti se obnavljaju 
pa samim tim dovodi se u pitanje sigurnost građana i podrivanje u slučaju vanrednih situacija. 
Molio bih da mi to Ministarstvo da ili vi koji ih predstavljate. 
 
Poslanik/zastupnik Kenan Ademović: 
Ja samo molim gospođu iz ministarstva da mi odgovori da li je tačno da je u zadnjih mjesec 
dana došlo do izmjene ili dopune liste lijekova esencijalnih jer ja imam podatak da su se 
promijenila tri lijeka ili više a da mi uopšte o tome ne znamo? Molim da mi se da taj odgovor. 
Hvala vam. 
 
Sekretar ministarstva Alma Pehlić: 
Zahvaljujem dopredsjedavajući. Vezano za pitanje uvaženog zastupnika Solakovića u dijelu 
koji se odnosi na to zašto se sada raspravlja o izvještaju o radu za 2012? Apsolutno vas 
podržavam u tom dijelu jer u skladu sa odlukom o metodologiji davno je bio rok kada je 
trebalo da se razmatra. Ministarstvo je preduzelo aktivnosti i Vlada je zaista prihvatila 
izvještaj. Sve je dalje bilo na vama prilikom utvrđivanja dnevnog reda kako će se razmatrati 
materijal. A što se tiče drugog dijela pitanja zamolit ću gdina Nedima. Što se tiče pitanja 
uvaženog zastupnika Kenana Ademovića A lista i B lista su objavljene u Službenim 
novinama Kantona, mislim da je broj 85/13. slagat ću vas, provjerit ću vam pa ću vam javiti. 
Odluka o izmjeni odluke, dakle radilo se o tehničkim greškama i pristupilo se izmjeni i 
pristupilo se izmjeni B liste i ona je objavljena. Znači sve je transparentno urađeno. Vlada je 
prihvatila tačan broj u ovom trenutku mogu vam naknadno  javiti službenih novina. 
Zahvaljujem. 
 
Direktor Apoteka Nedim Hrelja: 
Uvaženi dopredsjedavajući, uvaženi zastupnici, poštovani premijeru, uvaženi ministri u 
Kantonu Sarajevo, uvaženi gledatelji. Drago mi je da smo dobili ovakva pitanja na temelju 
kojih našeg odgovora ja želim prvenstveno da napravim jedan mali uvod koji se bazira na 
farmaceutskom tržištu u Kanton Sarajevo. Da bi otklonili bilo koje nedoumice u vezi našeg 
izvještaja. Naš izvještaj je poslan u Skupština Kantona Sarajevo u zakazano vrijeme. Nama 
nisu poznate činjenice zašto je povučen izvještaj tako da odgovorio bih da ni jedan detalj u 

izvještaju nije u međuvremenu doživio bilo kakve promjene. Što se tiče farmaceutskog tržišta 
u Kantona Sarajevo moram naglasiti da u uvodu iz ministarstva zdravstva ste dobili 
informaciju da mi trenutno u Kanton Sarajevo 160 otvorenih apoteka. Inače u okviru JU 
Apoteke Sarajevo imamo 42 apoteke. Dakle sa tržištem od 25% lokaliteta mi sa receptnim 
poslovanjem ostvarujemo nekih 40%.  Dakle kada su u pitanju zalihe o kojima ste postavili 
pitanje mi imamo zakonsku obavezu od mjesec dana da sve proizvode koji su na Esencijalnoj 
listi imamo u našim zalihama, što za našu JU Apoteke Sarajevo koja je u sastavu 42 apoteke 
da obezbjedimo sve zakonske iznosi preko 5 miliona KM zaliha  na jednomjesečnom nivou. 
Dakle naša je procjena menadžmenta da imao zalihe od mjesec do tri mjeseca a da ne 
govorimo sada o komercijalnim zalihama. Svaka apoteka koja želi da ostvari određeni 
napredak u svom komercijalnom radu mora najmanje od pet do 5000 artikala imati u svom 
sastavu. Dakle to je obrazloženje za zalihe, moram također napomenuti da JU Apoteke 
Sarajevo odnosno menadžment početkom 2012 godine pokrenuo korjenite promjene i 
obzirom na vaše postavljeno pitanje o čestim promjenama lokaliteta mi smo naravno u našim 
strategijama i u našem planu definisali razvojni program koji se bazira na upoređenju svih 
komercijalnih segmenata i također naši kadrovi koji u datom trenutku nisu odgovorili na sve 
izazove odnosno nisu odgovorili na sve ciljeve koje smo mi zacrtali u prvoj polovini šest 
mjeseci. Bili su zamijenjeni sa drugim kadrovima i pokazalo se da na svim lokalitetima gdje 
smo izvršili zamjene doživjeli smo progres  i napravili smo rezultate. Naravno sve ovo što 
navodim može biti predmet kontrole, i mi apsolutno podržavamo naš revizorski izvještaj koji 
je pozitivan  i moram napomenuti da je prvi put nakon 4 godine JU poslovala pozitivno. 
Također moram napomenuti da smo u 2012 godini otvorili dvije nove apoteke. Moram 
napomenuti da smo nakon 20 godina registrovali laboratorij Galas. Moram također 
napomenuti da smo unaprijedili našu proizvodnju. Da smo otvorili nova radna mjesta. Moram 
napomenuti da smo u 2012 pored novo otvorenih apoteka prebacili Galas laboratoriju i time 
stekli uvjete za registraciju u 2013 godini smo nakon 20 godina prvi put registrovali naš Galas 
te time obezbijedili da u budućnosti JU ostvari pozitivno poslovanje. Također važna činjenica 
da je JU Apoteke Sarajevo samofinansirajuća ustanova. Da imamo 423 uposlenika. Da nismo 
na budžetu Kantona Sarajevo i također moram napomenuti da su svi naši ugovori sa ZZO isti 
kao i ugovori sa drugim osnivačima zdravstvenih apotekarskih djelatnosti, odnosno sa 
privatnim sektorom. Napominjem također da je privatni sektor u 2012 godini otvorio 19 novih 
apoteka, te time značajno ugrozio naše eriks poslovanje. Što se tiče unapređenja poslovnih 
rezultata naravno Služba za ljudske resurse organizovala je 90.000 KM edukacije na 
godišnjem nivou koje su prošle 300 naših uposlenika koji su doveli do značajnih poslovnih 
unapređenja. Također smo u 2012 godini zamijenili informacioni sistem te time u dugoročnoj 
našoj strategiji obezbijedili da sa novim informacionim sistemom imamo bolje praćenje svih 
naših podataka, poslovanja i da imamo ozbiljnu korporacijsku ulogu u javnoj ustanovi.  Se 
ovo što ste vi naveli naravno može biti apsolutno predmet svih kontrola i ja vas pozivam da 
dođete u JU i da se uvjerite o svim detaljima. Što se tiče lagera on je sa završetkom sa 
31.12.2012.godine iznosio oko 10 miliona. Što se tiče otpisanih lijekova on je po prvi put u 
2012 godini otpisali smo 140.000 KM otpisanih lijekova iz prethodnih godina. I po prvi put 
smo sve otpisali i to je navedeno u izvještaju. Hvala vam. 
 
Predsjedavajući: 
Hvala direktoru. Otvaram raspravu. 
 
Poslanik/zastupnik Kenan Ademović: 
Ja ću zamoliti ako jedno pitanje mogu postaviti direktoru pa da bude tako i gdina Hrelju da 
pitam pa ako bude mogao da odgovori. Ja imam jednu informaciju pa samo bih zamolio gdina 
Hrelju da mi kaže da li je ta informacija tačna ili nije. Kako gospodin Hrelja objašnjava, evo 
neću ulaziti u zakonsku regulativu da su pojedini lijekovi na federalnoj listi i na kantonalnoj 
listi skuplji ili jeftiniji čak i do 50% u odnosu na Esencijalnu listu RS-a? S obzirom da postoji 

ta jedna jasna metodologija utvrđivanja cijena na nivou BIH i kako je onda moguće da su 
ovolike razlike u listama? Ja ću dati jedan plastičan primjer. Lijek koji je proizveo Bosnalijek 
ne znam tačnog naziva, ali sam siguran da sam u pravu, veleprodajna cijena je 5 KM na 
federalnoj listi i u kantonu. Au RS-u 3,16 KM. Je li to znači da građani Kantona Sarajevo i 
Federacije moraju plaćati skuplje neke lijekove ili to znači da su to veće marže i opet na taj 
način građani Kantona i FBiH plaćaju više od onog što plaćaju građani RS-a? Koji je razlog 
što je to zbog toga? I volio bih ako još mogu nešto pitati gdina Hrelju s obzirom da se cijene 
računaju na osnovu tih nacionalnih esencijalnih lista lijekova u regionu i prosječna cijena se 
množi sa 0,95. samo da ako može da mi objasni, da objasni građanima Kantona Sarajevo i 
FBIH što građani Kantona Sarajevo i FBIH jedan te isti lijek moraju plaćati skuplje jel to zato 
što smo mi ovdje bogatiji ili zato što neko uzima veću maržu od građana Kantona Sarajevo i 
FBIH? Isti lijek veleprodajna cijena je u FBIH je 5 KM i kantonu, a u RS-u 3,16. hvala vam 
lijepo. 
 
Predsjedavajući: 
Hvala zastupniku Ademoviću. Ja nemam više prijavljenih zastupnika za diskusiju. I ja 
zaključujem raspravu. I ja pozivam direktora da ako hoće da odgovori, mada ovo koliko sam 
ja razumio nije u vašoj nadležnosti uopšte. Vi ne morate odgovoriti ako nećete. Ovo nije u 
nadležnosti apoteka, ovo je u nadležnosti ministarstava jer ministarstva donose esencijalne 
liste. Proizvođači su na tim listama. Apoteka je distribucija bila privatna bila ova naša javna 
apoteka, to je privatno.  
Dakle molim službu da pozove zastupnike radi izjašnjavanja o tačci dnevnog reda. I zamolio 
bih vas sljedeće, obzirom da ste dobili na klupe tekst ove deklaracije. Nakon ove tačke ćemo 
se i o tome izjasniti i idemo na pauzu. 
 
 
MOLIM ZASTUPNIKE DA PRISTUPE IZJAŠNJAVANJU O  IZVJEŠTAJU O RADU 
I FINANSIJSKOM POSLOVANJU JU „APOTEKE SARAJEVO“ ZA  2012.  
GODINU. 
 
Od prisutnih 29, ukupno je glasalo 28, nije glasao 1. Za je glasalo 24, uzdržanih 4, nije bilo 
protiv. 
 
KONSTATUJEM DA JE SKUPŠTINA USVOJILA IZVJEŠTAJ O RADU I 
FINANSIJSKOM POSLOVANJU JU „APOTEKE SARAJEVO“ ZA  2012.  GODINU. 

Ovim smo iscrpili do pauze tačke dnevnog reda ali sada imamo pred sobom imate tekst 
Deklaracije. 

Molim sekretara da ga pročita. 
 
Sekretar Abid Kolašinac: 
„U skladu sa Članom 121 Poslovnika pripremljena je Deklaracija odnosno prijedlog 
Deklaracije o kojoj trebaju zastupnici Skupštine da se izjasne.  
 

Deklaracija o osudi izjave predsjednika SDP-a 
 

1. 
Najoštrije osuđujemo izjave predsjednika Socijaldemokratske partije BIH Zlatka Lagumdžije 
u kojima zastupnike u Skupštini i članove Vlade Kantona Sarajevo naziva fašistima, 
nacionalistima, ratnim zločincima, lopovima i reketašima. 
 

2. 

Tražimo do Zlatka Lagumdžije da ukoliko ima saznanja o tačnosti gore izrečenih navoda u 
pisanoj formi i javno saopći ko su to u Skupštini i Vladi Kantona Sarajevo fašisti, ko 
nacionalisti, ko ratni zločinci, ko lopovi i ko reketaši. 
 
 

3. 
Skupština Kantona Sarajevo je ograđuje od ove i ovakvih izjava koje direktno zadiru u 
integritet zastupnika i članova Vlade Kantona Sarajevo. 
 
Predsjedavajući: 
Hvala sekretaru. 
 
Poslanik/zastupnik Predrag Kojović: 
Zahvaljujem dopredsjedavajući. Ja bih samo iskoristim ovu priliku da još jedanput izrazim 
solidarnost sa premijerom Zeljkovićem i njegovim ministrima i potvrdim kako kvalifikacije 
koje su na njih primjenjene smatram krajnje neprimjerenim. Ohrabrujem Vladu da iskoristi 
sva sredstva koja koja joj stoje na raspolaganju i da sudskim putem zaštiti svoj ugled. No 
želim da vas podsjetim kako u jednom trenutku a za mandata ove Skupštine tadašnji Reis ul 
ulema u Blagaju pred 35.000 ljudi nazvao islamofobom ministra ove Vlade, ministra 
Suljagića, čovjeka kome je skoro cijela porodica pobijena u Istočnoj Bosni. Tada nije bilo 
nikakvih deklaracija niti je kantonalni odbor SDA uzeo ministra u odbranu. Zato ne možemo 
podržati ovu deklaraciju jer je ona eklatantan primjer selektivnosti o kojoj je povodom jedne 
od prethodnih tačaka dopredsjedavajući Ademović govorio rekavši dva aršina. Hvala. 
 
Poslanik/zastupnik Nedžad Fazlija: 
Zahvaljujem predsjedavajući. Deklaracija osude znači već osuđujemo a nismo ni ispitali da li 
je to tačno, da li su pogrešno preneseni navodi itd. Ja sam gledao. Molim vas. Ovdje ne smiješ 
izgleda ništa reći ako nemaš isto mišljenje odmah si onaj. Stvarno bolan sačekajte da kažem 
nešto. Ako Klub SDP-a ne treba ovdje da mi izađemo. Ne znam predsjedavajući kakva je ovo 
sila stvarno više. Ja neću uopšte ulaziti ko je čiji advokat i tako dalje. Ja sam gledao snimak, 
nisam pročitao u novinama šta piše,a li nije ono kako su novinari prenijeli. Nije to. Ako je 
većina zastupnika na osnovu toga treba da donese ovu deklaraciju odnosno osudu, mi kao 
Klub SDP-a naravno ovo nećemo podržati pogotovo što niko nije spominjao ratne zločince u 
Skupštini a ni u Vladi ovoga Kantona. Bila je konekcija vezana sa USK vi svi znate kakva je 
gore situacija i iz tog razloga mi ovo uopšte nećemo podržati. Naravno podržavamo ovo što je 
kolega Kojović rekao i zahvaljujemo se što je on eto da tako kažem kao druga politička opcija 
to rekao vezano za našeg ministra koji je bio u prethodnom mandatu. Na osnovu samo 
medijskih natpisa i kako je preneseno mi za ovu deklaraciju nećemo podržati i pogotovo na 
ovaj način koji je to izneseno. Naravno podržavamo da Vlada ili neko ko je poimenično 
prozvan ako je prozvan ima sve pravne, zakonske i bilo kakve druge mogućnosti da se sa 
ovom stvari, ovo izjavom ili loše prenesenom ili interpretiranom da utvrdi kod nadležnih 
institucija. Hvala.  
 
 
Poslanik/zastupnik Mujo Hošić: 
Ja sam dijelom gledao izjavu gdina Lagumdžije. Ni jednog momenta ja se nisam osjetio 
prozvanim lično. Ali deklaraciju u ovom obliku ću apsolutno podržati ako će uopšte ona 
polučiti rezultat da odgovornost za javno izrečenu riječ bude bar malo veća nego što je do 
sada s tim što bih ja volio da ne postane praksa da ova Skupština se počne izjašnjavati o bilo 
čijoj izjavi jer ima i ona narodna : nije bitno šta se kaže nego ko kaže. Ali dio izjave koju sam 
gledao kažem iako se ja lično ne osjećam prozvanim ni u kom smislu deklaraciju u ovom 
obliku ću podržati. 

Poslanik/zastupnik Damir Čardžić: 
Ja sam na početku htio kada je uvaženi premijer pokrenuo deklaraciju htio sam da elaboriram 
vezano za ovo zato što smo mi u ovoj Sali ovdje žrtve manipulacija medijskih. U potpunosti 
se slažem sa ovom deklaracijom i na način ako je izgovoreno na ovaj način neko treba da 
odgovara za ovakav vid uvreda i omalovažavanja ljudi koji sjede u ovom časnom domu i 
Vladi. Razlog da kada se izgubi mjera i kada se što kaže moj kolega Fazlija koriste medijski 
natpisi da bi se nekome sudilo, ima presuda u mojim rukama koji drugi puta vama danas a ako 
bod da i treći puta ću kada dođemo do te teme gdje je kao dokaz u sudskoj presudi izvodi iz 
člana. I onda povodom izvoda iz članaka dovodi se u kontekst osoba koja je direktor firme i 
vrši se privremena mjera od strane suda zbog tih medijskih članaka koji su napisani. Ovo je 
teška povreda ovo što je rečeno od strane profesora Lagumdžije da smo mi ovdje ja se ne 
nalazim u tome premda znam na koji način i kome su upućene ove riječi, svima nama, ne 
pojedinačno nekome od nas, ni vama premijeru nego svima kako bi se omalovažili ovi ljudi 
koji sjede ovdje. Ovo će neko sutra upotrijebiti kao što se meni desila situacija pa je na sudu 
doneseni izvodi iz novina i članci e vidite rekao je, primjera radi da vi koji sjedite u ovoj Sali 
ste reketaši, nacionalisti, ratni zločinci i to će njima biti na sudu kao dokaz. Ovu presudu ja ću 
vam poslije elaborirati jer imamo doći ćemo mi do toga da pričamo o ovoj presudi u toku 
današnje rasprave. Može samo da služi sudovima na dva osnova. Kao čast i kao sramota. Ova 
presuda sigurno što će povući u narednom periodu ovo što se događa elaboraciju profesora 
Lagumdžije će biti sigurno na sramotu sudovima kada budu zloupotrebljavali ovo a budite 
sigurni da će se to u narednom vremenu koristiti kao dokaz jer su i ovo uradili na takav način. 
Hvala vam puno. 
 
Poslanik/zastupnik Zaim Backović: 
Hvala za riječ. Ja sam u prvom obraćanju vezano za ono što sam djelimično čuo rekao šta 
mislim a onda to potvrđujem i hvala bogu postoje listinzi, pozive novinara da 
prokomentarišem izjavu gdina Lagumdžije. Znači novinari su tražili da prokomentarišem ja 
sam odbio i ni jednom riječju ne želeći prije nego što se ovdje obzirom da se ne radi o 
personalno prozvanoj osobi nego o kolektivitetu i to vrlo precizno Vladi i onima koji ih 
podržavaju. A Vlada je znamo ko, po imenu i prezimenu i parlament koji je ovdje , 
podržavaju ih pojedinačno ili ne, mi smo kao parlament ti koji podržavamo Vladu u kom 
kapacitetu to je nešto drugo. I mi zajedno treba da na ovakve pristupe reagujemo. Slažem se ja 
i s gdinom Kojovićem apsolutno i ja sam ovdje reagirao vezano za Suljagića u više navrata. 
No nije niko predložio jer se radilo o pojedinačnom prozivanju a ne o kolektivnom prozivanju 
u ovom slučaju organa koji se zove Skupština Kantona Sarajevo i organa koji se zove Vlada 
Kantona Sarajevo u cijelosti. I ja sam se ovdje poigrao nekim imenima kada sam govorio sva 
trojica koja sada sjedite tu za tom katedrom ove Skupštine ste pripadnici Armije i u globalu 
tamo su prozvani ratni zločinci. Pošto jedan od vas je  bio načelnik uprave za moral on je 
kreirao. Jedan je bio pripadnik specijalne i tako redom. I mislim da je neophodno da mi kao 
kolektiv odnosno kao skupština ovo izglasamo. Iz prostog razloga što gospodin Lagumdžija u 
tom slučaju ima priliku jer se ovdje precizno kaže da on ukoliko ima saznanja da tačno ko su. 
Ja sam tu golgotu istrage prošao. Ja znam šta znači falsificiranje i ja znam šta znači 
podmetanje dokaza koje sam moraš da braniš ili da nađeš stvarne dokaze. Zato molim svoje 
kolege koji su ovdje a koji svi kroz ovo mogu jer ovo što je rekao Damir Čardžić je istina. 
Izvodi iz novina postaju izjave, postaju ja ovo moram da govorim ovako gospodine 
Ademoviću molim vas da me ne prekidate. Kada jedan izjavi postoje dnevnici i onda vam 
upadnu maskirani da traže dnevnike. Blokiraju cijelu ulicu, uđu u vaš stan i onda u 
bukvalnom smislu izvrnu vam sve naopako tražeći neke dnevnike. Imaginarne dnevnike. 
Tako i ova izjava sutra za nekog potencijalno ovdje jer je izjavila vrlo relevantna ličnost u 
ovom državi može da bude jako frustrirajuća. Oni ti je daju i kaže tamo sjede ratni zločinci. 
To je vrlo teška kvalifikacija. Mi ovdje kao Skupština smo donijeli Zakon i donešen je Zakon 

na nivou FBIH član 19 u kom se kaže da niko ne može biti izabrani dužnosnik ukoliko je po 
članu 19 tog zakona pod istragom pod bilo čim za ratne zločine. Znači ja vas molim da ovdje 
reagujemo jer ukoliko ne reagujemo positovjećujemo se i član 19 se mora aktivirati za sve u 
ovoj skupštini. Što se mene tiče podržat ću jer ne mogu dozvoliti da za ljude koji sjede ovdje 
se ide paušalnim kvalifikacijama o profiterstvu, reketa , ne znam možda ja imam kući par 
reketa, stvarno volim da igram stoni tenis, a ponekad volim da igram i tenis. Te rekete imam. 
Ali ovo je strašno kako je to izrečeno. U životu nisam uputio nikada nikome izuzev ako se 
smatra ono gdje sam se cijeloj javnosti izvinuo kada mi je dirnuto u porodicu. Nikada ni jednu 
prijetnju i bilo što drugo i ja molim da se ovdje ipak traži od gdina da on ukaže i pokaže ko su 
ti što su ratni zločinci, ko su reketaši, ne znam siledžije, bahati više ne znam šta ne. Hvala 
gospodine Ademoviću. 
 
Poslanik/zastupnik Branislav Crnogorac: 
Ja mislim da ovdje ima i navoda koje predsjednik SDP-a nije izrekao. Dakle mi se pozivamo 
na navod da je predsjednik SDP- a rekao da su zastupnici u Skupština Kantona ratni zločinci. 
On to nije rekao zato ja pitam uvaženog kolegu Backovića da li je on čuo eksplicite da je dr. 
Lagumdžija rekao da su zastupnici u Skupština Kantona Sarajevo ratni zločinci i Vlada?  
 
Poslanik/zastupnik Zaim Backović replika: 
Brane obraćam ti se ovako sa ti obzirom da smo mi preko 40 godina se družimo van politike. 
Ja sam rekao da sam djelimično čuo a onda su novinari zvali i rekao sam postoje listinzi da 
dam izjavu i naveli mi ovo što ja sada ovdje govorim. Uopšte više nije važno jel se to odnosi 
na ovaj onaj treći peti sedmi parlament nego da u parlamentima sjede ako je čak i tako ja ne 
znam kakva je tačno kvalifikacija bila ali su novinari zvali da prokomentarišem izjavu o 
poslanicima koji sjede i nose skrupulu ratnih zločinaca. Hvala. 
 
Dopredsjedavajući Ivan Brigić: 
Ja ću kao neupućen nadam se da ćete mi vjerovati. Nisam slušao ni izjavu Zlatka Lagumdžije 
niti čitao (nerazumljivo) povodom te izjave koja se pojavila i u štampi komentari itd. Želim da 
kažem sljedeće, ne znam ko je autor ove izjave. Ova izjava je sačinjena po jednom modelu 
koji je istovjetan sa izjavom ako je tačna ova izjava koja se pripisuje Zlatku Lagumdžiji jer u 
uvodu se kaže da je komentarišu koalicije u kantonu Sarajevo i onda objašnjava to a prva 
tačka naše deklaracije glasi: najoštrije osuđujemo izjave predsjednika SDP-a BIH Zlatka 
Lagumdžije kojima zastupnike Skupštine i članove Vlade Kantona naziva fašistima, 
nacionalistima, ratnim zločincima, lopovima i reketašima.  
One postoje u prvom dijelu izjave na koji se odnosi ova izjava. Potpuno metod primijenjen 
istovjetan paušalan, osuda svega bez ikakvih argumenata odnosno manipulacija argumentima. 
Ja ovim ne želim da branim izjavu bez obzira što je Lagumdžija predsjednik stranke čiji sam 
ja član, ne želim da branim gdina Lagumdžiju za izjave koje nisu primjerene, ni objektivnoj 
situaciji niti prihvatanje modela u kome ću ja reći za sve zastupnike npr. SDA evo sjedim do 
Keme a gledam u Zukića. Neću nikada reći paušalnu izjavu za SDA ni članove SDA u kome 
ću njih napasti i uvrijediti. To je opcija jedna politička za koju su se ljudi opredijelili, 
prihvatili i ja to poštujem kao činjenicu i sva prava te opcije i ljudi koji su u toj opciji. Tako 
da svako paušalna osuda ne vodi dobru. No da ne bi ispalo da sam ja u ovom neutralan da 
kažem da prihvatam one dijelove ove izjave koji se odnose na istinito citiranje. I da se ovo sve 
što stoji dolje i (nerazumljivo) integritet, da se u pismenoj formi saopšti to sve, sa pravom 
ljudi koji se osjećaju povrijeđeni da podnose sudske tužbe i prijave s tim da prva tačka ne 
smije da bude u istom tonu sa onim na što se ona ova izjava, odnosno deklaracija odnosi. A 
po meni je ona u istom tonu i tu ne treba puno analize ni pameti jer to piše veoma razvidno što 
kažu i jasno. Tako da autorima predlažem da izvrše ispravke u ovom prvom dijelu ukoliko 
prihvataju ovakav pristup za koji se ja zalažem i da se izjasnimo po ovoj izjavi nakon tih 
ispravki na nastavku sjednice ili do ručaka ili poslije ručka sasvim je svejedno. 

Predsjedavajući: 
Hvala dopredsjedavajućem Brigiću. Pitam sada Vladu da li Vlada ostaje pri ovom svom 
prijedlogu Deklaracije kako je napisan ili će prihvatiti određene korekcije kako je naveo 
dopredsjedavajući Brigić. 
 
Premijer Suad Zeljković: 
Hvala lijepo dopredsjedavajući. Uvaženi zastupnici dakle Vlada ostaje pri ponuđenom tekstu 
Deklaracije u potpunosti. Vjerodostojnost onoga što je navedeno nemojte vjerovati ni 
novinarima ni meni, nemate razloga. Imate video snimak oni koji nisu bili tamo, oni koji su 
bili mogu se sjetiti a ne moraju ni to. Dakle u svim elektronskim i dostupnim vam mrežama 
imate video snimak u jako dobroj interpretaciji i sa audio tonom onoga šta je izrečeno prema 
tome nema potrebe da mi ovdje sada ubjeđujemo ko je šta mislio, je li šta rekao ili nije. Ja 
sam to naučio napamet zato što nikada u životu me niko nije uvrijedio na takav način. 
Uvjeravam vas ovdje radi istine. Da je predsjednik moje političke partije uputio te riječi bilo 
kojoj Vladi ili ovoj Skupštini Suad Zeljković bi na isti način reagovao i stao pred vas ovdje i 
zaštitio svoje sugrađane za koje pouzdano zna da nisu fašisti, da nisu nacionalisti, da nisu 
ratni zločinci, a provjerio sam da ne postoji ni jedna prijava na sudu za članove Vlade, niti 
podignuta optužnica, niti bilo šta što upućuje na ove inkrimisane radnje. U odgovoru na 
pitanje novinara predsjednik SDP je spominjao koaliranje u USK sa strankom ratnog zločinca 
Fikreta Abdića. Referirao se na koaliranje u Kantonu Sarajevo sa citiram: pet kategorija i to se 
odnosi na vas: ratni zločinci, fašisti, naiconalisti, lopovi i reketaši. A onda se u trećem dijelu 
na pitanje novinara po imenu Dario referirao na Vladu Kantona Sarajevo. Ono što sam ja 
danas zamolio, tretira Vladu Kantona Sarajevo na čijem sam ja čelu. I rekao, citiram, naučio 
sam napamet: „pogledajte Vladu Kantona Sarajevo ako u njoj ne nađete lopove, reketaše, 
nacionaliste i fašiste onda ste slab analitički novinar“. Dakle ovdje se ne radi, ja vas molim uz 
dužno poštovanje ovdje se ne radi ni o kakvoj partijskoj pripadnosti ovdje se ne radi ni o 
kakvoj političkoj ovdje se radi o zaštiti imena i prezimena ljudi koji se nalaze i koji čine 
Vladu. Nazvati nekog fašistom i obrazlagati da on to nije tako mislio ili da je mislio na 
nekoga drugog u najmanju ruku prema ovim ljudima nepristojno i ponovit ću rečenicu. Život 
je čudo i veliki krug. Pružat ćete gospodo ruku formalno i neformalno, svjesno i nesvjesno u 
raznim situacija ljudima za koje je neko ocijenio da su fašisti, nacionalisti, ratni zločinci, 
lopovi i reketaši. O toj zaštiti digniteta pojedinih osoba ja govorim. I ponovo ću reći kada bi 
bilo koji predsjednik bilo koje političke opcije uradio ja bih to na isti način i ponovo izašao 
pred vas ovdje i zatražio takvu vrstu zaštite digniteta i vas i nas. A vama ostavljam na vaš 
odabir da se odredite prema ovome. Dakle vrlo je jednostavno ustanoviti vjerodostojnost 
onoga što je navedeno, da ne ponavljam što sam već rekao. 
 
Predsjedavajući: 
Hvala premijeru. Dakle molim službu da pozove zastupnike radi izjašnjavanja o ponuđenoj 
Deklaraciji. 
 
Molim zastupnike da pristupe izjašnjavanju o Deklaraciji o osudi izjave predsjednika SDP-a i 
sada neću ponovo čitati ova tri člana. 
 
Od prisutnih 29, ukupno je glasalo 27, 2 nisu glasala. Za je glasalo 21, 2 uzdržana 4 protiv.  
 
Konstatujem da je Skupština donijela Deklaraciju o osudi izjave predsjednika SDP-a. 
 
I sada je 14,11. Dakle dajem pauzu sat vremena. 

NASTAVAK NAKON PAUZE 
 
Predsjedavajući: 
Uvažene zastupnice i zastupnici, molimo vas da zauzmete svoja mjesta, nastavljamo sa 
realizacijom tačaka 32. radne sjednice Skupština Kantona Sarajevo.  
Na redu je tačka broj 20. koja glasi: 
 
AD – 20. 
 
IZVJEŠTAJ O RADU I IZVJEŠTAJ O FINANSIJSKOM POSLOVANJU ZAVODA 
ZA INFORMATIKU I STATISTIKU KANTONA SARAJEVO ZA 2012. GODINU 
 
Izvještaj ste dobili uz poziv za sjednicu. 
 
Molim predstavnika Predlagača da podnese uvodne napomene.  
 
Direktor Zavoda Timur Gadžo: UVODNO IZLAGANJE 
 
Predsjedavajući: 
Da li predstavnici radnih tijela žele riječ? 
Ima li pitanja za predlagača? 
Otvaram raspravu. Obzirom da nema prijavljenih za raspravu, zatvaram raspravu. 
Molim službu da pozove zastupnike da pristupe izjašnjavanju. 

 
MOLIM ZASTUPNIKE DA PRISTUPE IZJAŠNJAVANJU O  IZVJEŠTAJU O RADU 
I IZVJEŠTAJ O FINANSIJSKOM POSLOVANJU ZAVODA ZA INFORMATIKU I 
STATISTIKU KANTONA SARAJEVO ZA 2012. GODINU 
 
Od prisutnih 26, ukupno je glasalo 24, 2 nisu glasala. ZA je glasalo 15, suzdržanih 7, protiv 2. 
 
KONSTATUJEM DA JE SKUPŠTINA NIJE USVOJILA IZVJEŠTAJ O RADU I 
IZVJEŠTAJ O FINANSIJSKOM POSLOVANJU ZAVODA ZA INFORMATIKU I 
STATISTIKU KANTONA SARAJEVO ZA 2012. GODINU. 
 
 
Poslanik/zastupnik Elmedin Konaković: 
Izražavam sumnju u glasanje i tražim pojedinačno izjašnjavanje. 
 
Predsjedavajući: 
Molim sekretara da pristupi pojedinačnoj prozivci. 
 
Sekretar Abid Kolašinac provodi pojedinačnu prozivku: 

Ademović Kemal – za 
Ademović Kenan – suzdržan 
Alić Haris – za 
Backović Zaim – za 
Bajrović Izudin – suzdržan 
Brigić Ivan – suzdržan 
Crnogorac Branislav – suzdržan 
Čardžić Damir – za 
Čomor Eldar – za 
Efendić Faruk – protiv 

Fazlija Nedžad – suzdržan 
Filipović Selma – suzdržana 
Hajdarević Hadžem – opravdano odsutan 
Haverić Tarik – za 
Hodžić Dževad – za 
Hodžić Sabahudin – za 
Hošić Mujo - za 
Jurić Mira – za 
Kojović Predrag – za 
Konaković Elmedin – za 
Malić Mirjana – opravdano odsutna 
Mašović Amor – odsutan 
Mehmedić Besim – odsutan 
Mulaosmanović Fikreta – za 
Naser Nabil – opravdano odsutan  
Papo Edina – protiv 
Pindžo Mirsad – odsutan 
Radeljaš Esed – za 
Rađo Dževad – opravdano odsutan  
Solaković Adnan – suzdržan 
Srna Bajramović Segmendina – opravdano odsutna 
Talović Munir – suzdržan 
Vajzović Hanka – odsutna 
Zeković Enes – za 
Zukić Amir – odsutan 

 
Nakon pojedinačnog glasanja zastupnika ZA je glasalo 15 zastupnika, protiv 2 i 8 suzdržano. 
 
Predsjedavajući: 
KONSTATUJEM DA JE SKUPŠTINA NIJE USVOJILA IZVJEŠTAJ O RADU I 
IZVJEŠTAJ O FINANSIJSKOM POSLOVANJU ZAVODA ZA INFORMATIKU I 
STATISTIKU KANTONA SARAJEVO ZA 2012. GODINU. 
 
 
Prelazimo na realizaciju tačke 21. a ona glasi: 
 
AD – 21. 
 
IZVJEŠTAJI O RADU I POSLOVANJU: 
 

a) JP „Televizija Kantona Sarajevo“ za 2011. godinu ; 
b) JP „Televizija Kantona Sarajevo“ za 2012. godinu;  
c) KJP Centar "Skenderija" d.o.o. Sarajevo za 2012. godinu;  
d) KJP za gospodarenje državnim šumama "Sarajevo – šume" d.o.o. za 2012. godinu;  
e) KJP "ZOI '84" Olimpijski centar Sarajevo d.o.o.,  za 2012. godinu;  
f) KJP "Veterinarska stanica" d.o.o. za 2012. godinu;  
g) KJP "Poljoprivredno dobro Butmir" d.o.o. za 2012. godinu.  

 
I po ovoj tačci ja predlažem da vodimo jedinstvenu raspravu o svim izvještajima, dakle da ih 
objedinimo, a da se pojedinačno izjašnjavamo. 
Molim zastupnike da se izjasne o ovom prijedlogu, o objedinjavanju diskusije kako sam 
predložio. 

Od prisutnih 26, ukupno je glasalo 24, 2 nisu glasala, ZA je glasalo 22, 2 su bila uzdržana, 
nije bilo protiv. 
 
Konstatujem da je Skupština donijela zaključak o objedinjavanju tačaka dnevnog reda od a) 
do g) u jedinstvenoj raspravi a pojedinačno izjašnjavanje. 
 
Obzirom da se izvještaji odnose na dva različita resora dakle Ministarstvo pravde i 
Ministarstvo privrede, prvo pozivam predstavnika predlagača ministricu pravde Memić da 
nam se obrati da da uvodno izlaganje. 
 
Ministrica Velida Memić: UVODNO IZLAGANJE 
 
Predsjedavajući: 
Hvala ministrici Memić. Sada pozivam ministra Hrenovicu da za ostala javna  preduzeća 
podnese uvodno izlaganje. 
Možete otići za govornicu ministre.  
 
Ministar Emir Hrenovica: UVODNO IZLAGANJE 
 
Predsjedavajući: 
Hvala ministru Hrenovici. Da li predstavnici radnih tijela žele riječ? Ima li pitanja za 
predlagača? 
 
Poslanik/zastupnik Faruk Efendić: 
Zahvaljujem dopredsjedavajući. Ja postavljam pitanje premijeru i resornom ministru 
Hrenovici sljedeće pitanje, tražim odgovor i informaciju. Dakle molim premijera da mi 
odgovori kojim se principima rukovodila Vlada Kantona Sarajevo kada ocjenjuje izvještaj o 
poslovanju. Dakle evo mi smo sada i u ovoj prezentaciji vidjeli da određan preduzeća 
negativno posluju i to više od milion maraka, pa je Vlada usvojila takve vrste izvještaja. A s 
druge strane imamo KJKP koja su pozitivno poslovala i samim tim dokazala kroz svoj 
izvještaj i revizije koje su uspostavljene. Dakle molim odgovor na to pitanje. Sljedeće tražim 
informaciju gdje se nalaze sredstva za uređenje Bjelašnice? Dakle nakon izgradnje i i 
uništavanja komunikacija zašto se ništa nije uradilo na ambijentu kada je u 2012 krenula 
sanacija cesta i šetnica. Dakle to je stavljeno u obavezu ZOI kao dug prema Zavodu za 
izgradnju. Dakle gdje su sredstva i koji su to iznosi? Svi su morali platiti uređenje za 
izgradnju objekta. Hvala i molim odgovor. 
 
 
Poslanik/zastupnik Nedžad Fazlija: 
Zahvaljujem predsjedavajući. Ja evo izražavam žaljenje. Maloprije sam rekao što nismo kao 
radna tijela odnosno ove komisije koje su nadležne za ovo imale sjednice komisija i zauzele 
određene stavove i donijeli zaključke kao što smo to uradili na onom setu komunalnih 
preduzeća. Evo Faruk Efendić je rekao kojim se kriterijima Vlada vodila prilikom prihvatanja 
ili ne prihvatanja ovih izvještaja jer konkretno evo imamo od skoro četiri miliona gubitaka, pa 
2,2 pa 93.000 pa plus 110 KM, pa 1,4 miliona. Znači neki su koji su pozitivno poslovali 
Vlada je predložila da budu negativno, odnosno da se ne prihvati izvještaj  a neki koji imaju 
skoro četiri miliona gubitke Vlada je predložila da se prihvati izvještaj. Sljedeće je interesuje 
me jučer ovo je za ministra, uvaženog ministra pitanje, evo sada smo vidjeli ZOI 84 ima 2,2 
miliona gubitka. Jučer ja u jednom mediju pročitam 14 miliona. Pa me interesuje sada kome 
da vjerujem. Ministre jesu li ovi podaci tačni ili što neko opet pravi pometnju da tako kažem 
prema građanima, izvlači iz konteksta ili već šta je, od kuda sada 14 miliona? Znači one neki 

dan mjere koje smo usvojili koje bi trebale da doprinesu nekih 10 miliona, znači ono što smo 
donijeli neće se moći da tako kažem pokriti. Sljedeće pitanje, u izvještaju ZOI 84 za 2012 
godinu na strani 2 navodi se da poslovanje, gubitak i likvidnost ZOI 84 najveći uticaj je imalo 
ne izvršavanje obaveza Vlade Kantona Sarajevo po dva osnova: sredstva iz budžeta 2 miliona 
i sredstva za zaštitu šumskog pokrivača od 3,2 miliona. Pitanje je zašto se ova sredstva nisu 
realizovala u toku 2012 godine? I sljedeće: imam još dva pitanja. Da li ministar privrede ima 
informacije dokle je došla komisija sa radom za evidentiranje i uknjižbu imovine ZOI 84, 
Skenderije Zavoda za izgradnju grada itd. jer su dva objekta i danas se vode na Zavodu za 
izgradnju grada, a zovu se olimpijski objekti. Zašto Vlada Kantona Sarajevo ne poštuje 
međunarodni ugovor sa MOK-om u kome se obavezala da će učestvovati u održavanju Zetre? 
Evo samo jedan primjer, samo amortizacija Zetre od 1,8 miliona sa grijanjem itd. dovode 
dvoranu u gubitak.  
 
Poslanik/zastupnik Damir Čardžić: 
Hvala predsjedavajući. Ja imam dva pitanja za gdina Hrenovicu, ministra privrede. Prvo 
pitanje je koja su to tri, četiri preduzeća od pet preduzeća unutar resora Ministarstva privrede 
koja su u zadnjih 6 mjeseci poboljšala proizvodnju i ima li relevantne podatke za to? Znači 
koja su to preduzeća, kako je rekao, koja su poboljšala i ima li relevantne podatke? 
I veoma bitno drugo pitanje je da li su ovo izvještaji koje je nama predočio ministar 
Hrenovica interni unutar firmi ili su neovisnih revizora. Ja ću sa ovim pitanjima ovaj dio 
završiti, a kada bude diskusija povodom ovih tema ja ću dati obrazloženja za ova moja 
pitanja. Hvala. 
 
Predsjedavajući: 
Hvala zastupniku Čardžiću. Pozivam predstavnika predlagača da odgovori na pitanja. 
 
Ministar Emir Hrenovica: 
Hvala dopredsjedavajući. Neko ko je malo budnije pratio ovo izlaganje istina malo je sam 
ekran ja sam htio da budem sažetiji iako se radi o pet kažem giganata, pet jakih preduzeća. 
Tako da mogu redom uvaženom zastupniku Efendiću. Pita za odgovor koji principi. Naime 
nas su povodili u Vladi za sva komunalna javna preduzeća i za kantonalna javna preduzeća 
principi izvještaja Skupština koje ste vi izabrali jer je to jedan od pokazatelja ako smo dobili 
izvještaj. Kada se tiče odgovora na pitanje sredstva ZOI uređenja staza, ja opet kažem, ne 
aludirajući na menadžment prošli sadašnji ili neki budući, neka obećanja nisu ni na papir 
napisana. Zato je onih 14 miliona provejava, to su ostale obaveze. Želje su jedno, a 
mogućnost drugo. Ja bih bio najsrećniji da smo mi ovdje sada složni kao u nekoj Skandinaviji 
pa da jednostavno i premijer Federacije kaže evo 10 miliona za 2017, evo 5 miliona. To je 
ono što je bilo obećanje a nije slučaj bio zbog promjene Vlade da ta obećanja nisu izvršena. 
Naime, bila su obećanja prema bivšem menadžmentu tih nekih 5 miliona od Kantona a 10 od 
FBIH. Da li je to sada zbog lošeg priliva sredstava ili zbog te neke brzine ali to svi pokreti 
koji su rađeni gore su rađeni unaprijed i kako se kaže na veresiju. Drugi segment je onaj koji 
ja nisam prvi dan potpisao i koji neću nikada potpisati. Iz kog osnova? To je iz šumskog 
bogatstva, iz šumskog gazdinstva, uprave za šumarstvo 3,2 miliona pa sada se to svelo na 2 
miliona, ili 1,2 miliona. Na žalost ovaj Zakon o šumama kakav god da je, bolji je nego ne 
Zakon. Jer je bilo krađa gdje smo time kroz te krađe uštedili 20 miliona. Ali jesmo ta 
obećanja nismo. Izašao je Zakon koji striktno govori da se iz tih sredstava ne može davati. 
Ima na koji način i gdje. Kapitalna ulaganja i čak onaj kredit ovdje vezano i za ZOI i za 
Skenderiju, koliko ja znam nije prošao na Skupštini. Bilo bi najlakše ja bih bio najsrećniji da 
oni dobiju sredstva da se to završi gore, ne samo gledajući Jahorini nego gledajući inače 
napredak. Gospodin Fazlija uvaženi zastupnik već sam odgovorio na tih 14 miliona. Ja 
govorim o tim segmentima a nisam naglašavao i te gubitke su napravili i 150 više radnika 
zaposlenih. 150 radnika. Ja shvatam i zaposlenje ali da bi se neko zaposlio mora mu se 

osmisliti i radno mjesto pa bar pola poslova i pola izvora prihoda. 150 radnika je više 
zaposleno, zato sada oni imaju problem sa 50 radnika. I mi bi tu bili srećni da oni imaju posao 
pa da, govorim i o tom Zakonu o šumama. Kada govorimo o Zetri, mi smo se sa Zetrom više 
bavili kada su nam isključivali struju iz nego iz drugih segmenata. Tako da Zetra nekim 
momentima nije mogla ni da radi jer nije imala energent kao što ste imali slučaj vezan za 
javnu rasvjetu i sve ostalo. Gospodin zastupnik Čardžić, koja tri četiri preduzeća poboljšali 
proizvodnju? Ja govorim a vi ste svjedoci štrajkova. U ovom Ministarstvu bilo je 12. ja ne 
kažem da smo mi uspješno riješili ali vi ovdje koji ste tu godinama niste znali da je 
Hidrogradnja u jednom tehničkom mandatu prebačena u ime bivše Vlade na Federalnu Vladu. 
A to Hidrogradnja radnici nisu znali. Tako su ovi svi štrajkovi dolazili ovdje na naplatu neke 
bivše probleme. Ima ih sada, i bit će ih i uvijek, to je normalno ali govorim kao što je recimo 
to slučaj o Skenderiji. Oni su zaustavili pad ustvari povećanje gubitka. Počeli su da rade, 
uključuju te segmente, uključili su evo segment sa turizmom, sa sajmom, da konačno i 
Skenderija bude taj Gras sajmišta. Ja to govorim neovisno o političkoj opciji neovisno o 
menadžmentu. Ja govorim o onome što smo ukazivali, i radnici su prihvatili i otišli su 
zadovoljni. Otišli su zadovoljni kada nisu imali šest ličnih dohodaka. Sada su oni smanjili taj 
broj ličnih dohodaka. Takav isti segment se odnosi na ZOI. Tamo imamo jednu želju da ljudi 
rade, ne primaju lične dohotke ne samo ova Vlada i ova Skupština nego inače slab priliv 
sredstava im ne može omogućiti da neka kapitalna ulaganja da obnove. Ali su oni uspjeli 
pripremiti i evo da je bilo snijega išlo bi i na poboljšanje. Govorim i o veterinarskoj stanici 
kakva će biti kasnije situacija ali su oni poboljšali svoju aktivnost i ako ništa, oko uključivanja 
rada sa lokalnim zajednicama, gdje je direktor potpisao tri, četiri ugovora o saradnji vezano za 
tretman pasa, što je jedno logičan slijed stvari da ne budemo prepušteni onom azilu i svim 
ostalim problemima koji je taj Zakon donio, koji se ne poštuje. Vi ako niste pomno pratili, 
relevantne podatke sam vam ja govorio a u onom segmentu 2011 , 2012 govorio sam kako je 
koje preduzeće poslovalo. Osnova je da ni jedno preduzeće od ovih pet nije smanjilo lični 
dohodak ne samo menadžmentu koji imaju dva, tri, pa čak i četiri lična dohotka ono što je u 
njihovom izvještaju dostavljeno od njih samih i njihove Skupštine. Tri, četiri plate ministra. 
Nije to neki pokazatelju ali ne znam kako se nije neko od njihovih imena našlo i u onim 
imenima u Avazu većih plata, jer imaju i tih plata. Govorim o tom segmentu poslovat sa 
gubitkom a nastaviti dijeliti a čak i povećavati. Svako od ovih JP u ovoj 2012 je povećalo u 
odnosu na 2011 a onda je bio evidentan pad poslovnosti. Ne toliko kod Butmira, i ne toliko 
kod Veterinarske stanice oni su i manji segmenti javnih preduzeća. A za Sarajevo-šume sam 
objašnjavao isto. Ova je Skupština prihvatila izvještaj kao i Skenderije. Zbog dešavanja u 
Butmiru mi nismo imali baš najbolje pokazatelje i to smo čekali, bilo bi i četiri mjeseca ranije 
da su nam redovno slali. Ja ovim apelujem, to treba uvesti u Zakon da redovno slanje iz NO, 
evo mi nemamo izvještaja NO i Skupština i onda ne možemo ni o čemu ni razgovarati a kada 
dođe do ovakvih možda nebuloza i povećanje gubitaka onda smo svi nemoćni i vi ovdje. Eto 
ja mislim da sam približno odgovorio ali evo tu je i menadžment eto oni vam mogu još bolje 
odgovoriti. Evo vratio se tu i Butmir koji je sudski vraćen, onaj direktor koji je imao priliku 
da radi. Kako sada radi ne znam. Tu je i direktor Veterinarske stanice, tu je direktor Sarajevo 
šuma, direktor ZOI, direktor Skenderije. Ja bih i njima prepustio malo tu ulogu da ne bude 
moja odbranaška. Ja kažem mi smo pravili s njima i razgovore i sve, nikada nismo odvajali ni 
sindikat od menadžmenta, menadžment od sindikata. Zašto? Oni moraju zajedno. Zašto? Da 
krenu naprijed ili nazad.  
 
Predsjedavajući: 
Hvala ministru Hrenovici. dopunsko pitanje u trajanju od dvije minute, dopunsko pitanje, 
pojašnjenje zastupnik Čardžić. 
 
Poslanik/zastupnik Damir Čardžić: 
Znači ja sam samo dva pitanja veoma kratka postavio. Ministar je u svome izlaganju rekao 

sljedeće: da su tri, četiri preduzeća u zadnjih šest mjeseci iz resora Ministarstva privrede 
poboljšala proizvodnju. I moje pitanje je bilo tačno precizno, koja su tri preduzeća poboljšala 
proizvodnju u posljednjih šest mjeseci i ima li relevantnih podataka? To je prvo, nije mi 
dogovorio. Drugo pitanje je bilo da li su ovo neovisni izvještaji neovisnih revizora ili su to 
izvještaji iz firmi koje su predali ministru? Ni ja na jedno ni da drugo pitanje nisam dobio 
odgovor. Ako nisam jasan evo ja ću ministru ponovo ponoviti ovo pitanje i zamolit ću ga da 
izađe i da mi odgovori na ovo pitanje da bih mogao da se uključim u diskusiju. Hvala. 
 
Poslanik/zastupnik Nedžad Fazlija: 
Ja moram priznati da mi nije jasno, odnosno nisam razumio odgovor uvaženog ministra, čak 
još više mi je da tako kažem zakomplikovao situaciju. Sada ste rekli 150 viška u ZOI 84. neki 
dan je bilo 197 imaju na platnom spisku. 150 treba po sistematizaciji nekoj najnovijoj i ne 
znam otkuda sada viška 150 ljudi i da su na tih 150 ljudi nastali troškovi, odnosno gubici na 
14 miliona. Ispade da su njima plate po ne znam koliko, po 10.000 KM. Molim vas. A ne tako 
ste ministre obrazložili. Onda mi pojasnite malo bolje, izvinite onda ja nisam baš najbolje 
upućen u ovom. Jer ovo što sam pročitao ne stoji ovo što ste vi. Ja sam čitao materijale. Evo 
sve sam podvukao možete pogledati. 14 miliona sam jučer pročitao u novinama gubitak. Piše 
2,2 za 2012 godinu. Ispade da je onda za 2013 gubitak 12 miliona. Molim vas samo nam to 
obrazložite. Eto. 
 
Predsjedavajući: 
Hvala ministru Fazliji. Dok ministar pripremi odgovore na pitanja ja otvaram raspravu. 
 
Poslanik/zastupnik Besim Mehmedić: 
Hvala gospodine predsjedavajući. Pažljivo sam pratio diskusiju. Pa ne izbjegavam bilo kakvu 
repliku ali ovaj podatak koji je iznio moj kolega zastupnik iz SDP-a da je u dilemi da li je to 2 
ili 14 miliona, ja ću mu reći, ne mora brinuti. Nije 14 nego je 16 miliona u 2012. 16 miliona. 
A najgore od svega toga je što tih 16 miliona svakim danom izlaze podaci mjenicama koje su 
bile sakrivene, koje su bukvalno krivične djelo i svakim danom novoj upravi i novom 
direktoru se pojavljuju novi nabavljači koji traže naplatu. Prema tome, sam izvještaj o 2 
miliona gubitka ZOI za 2012 godinu prije svega ja se malo čudim, evo i gospodin Čardžić je 
spominjao neke neovisne revizore, ja jednostavno ne vjerujem ovim izvještajima. Zato što ti 
izvještaji pa i u zadnje vrijeme pokazuju da one firme koje to rade, imaju razlog ne ulazim u 
njihovu stručnost ali boga mi hoću da kažem da su jako sposobni da sakriju bilans u 
preduzeću. U tome su sposobni to je njihova zakonita mogućnost i ja neću uopće o tome da 
kažem da ne valja. Ali ima jedna druga stvar u svemu tome, oni to dobro i debelo naplate. Pa 
npr u ZOI je naplaćeno 50.000 ili 47.000 od nekoga ko je to dobio eto tako da radi. Da pokrije 
to. Ali da ne bih govorio neargumentirano ja ću samo nekoliko po meni, a ima ih toliko da ću 
iskoristiti svoje zakonsko vrijeme koje mi dozvoljava, da bih bio konkretan. Nekoliko 
događaja koji su doveli do toga da je 2012 upropastila ZOI. Između ostalog flagrantno kršenje 
Zakona o javnim nabavkama, člana 4 i člana 41. pa ću navesti primjer. Prije svega 
investicijska aktivnost uopće nije ničim pokrivena što to zakonom treba da se radi. Pa je u to 
doba negdje oko 8 miliona se ušlo kako ministar objasni, a to sam jedino shvatio od njega 
dobro onako na veresiju od čitavog njegovog izlaganja samo sam shvatio veresiju. A to znači 
ovako. Kaže potpisani ugovor o održavanju ljetnog održavanja cesta, i vidite sada ovo, Orman 
Kiseljak potpisuje ugovor sa Direkcijom za ceste, ZOI potpiše ugovor na osnovu Aneksom 
potpiše ugovor za izvođenje tih radova. I to je negdje otprilike 700.000. prije svega ovo hoće 
da kaže da je menadžment uprava ZOI-a tada namjerno to uradila da bi dala para privatno. Ali 
što je najgore od svega toga, učestvuje još jedna kantonalna organizacija, odnosno institucija 
Direkcija za ceste koja to ne smije uraditi. I ovdje po dva osnova se prave prekršaji u kojima 
je između ostalog prekoračenje ovlaštenja u tome da se nešto nabavi za ZOI. I vidite 
nonsensa. Bez ikakve odluke NO i Skupštine, menadžer te firme potpisuje ugovor sa 

privatnikom, valjda zato što je čuo da ima ovaj čuveni Zakon o javno-privatnom partnerstvu u 
kojem je to najgora mogućnost a on se vjerovatno poslužio tim, za kupovinu hotela 
(nerazumljivo) od 500.000 KM. A u isto vrijeme ono što je dobio od Fonda za zaštitu okoliša 
koji je u iznosu od 1,5 miliona KM to pretvara da bi kredite zatvorio za tu firmu kojom je 
dogovorio privatno da kupi hotel i sve ono ostalo. A uzrok vam je u još jednoj stvari, u 2012 
godini prekomjerno zapošljavanje od 61 stalnog uposlenog. Logika stvari, svaki Sarajlija zna 
da ta firma jednostavno funkcionira u svom punom kapacitetu kada je zimski period. Zetra to 
manje malo može da uradi, je li dobra sposobnost ili nije. E sada gledajte u takvoj jednoj firmi 
zaposliti 61 lice za koju znate da je to sezonski posao, ali na puno radno vrijeme i pri tom 
onda odete i pare potrošite od Fonda, kupite sa privatnikom hotel i onda očekujete da će to 
biti sve u redu. Šta i kako onda menadžment napravi svoju vezu. Između ostalog glavni 
sindikalista bude zaposlen u toj firmi na način, pored živog čovjeka i sistematizacije koji je 
dipl. Ing. Saobraćaja on radi tamo nešto popravlja neke, automehaničar, a čovjek koji ima KV 
mehaničar on je taj, zanat KV mehaničara, on upravlja tom firmom. A ta firma se između 
ostalog upravlja i na način između ostalog da pored silnih svih tih troškova 11 lica koji preko 
10.000 KM naplaćuju za renta-a-car. I još nešto, ovo je samo nešto od ovoga svega, nadam se 
da će neko naći još nekih podataka. Zetra koja je posebna jedinica u svemu tome u toku 2012 
godine zaključuje ugovor neću navoditi imena, ali mogu se provjeriti primjera radi: taj ugovor 
cijena koštanja po kvadratu je 2,25 a to bi trebalo po realnom odnosu da se iznajmi po metru 
između 9 i 11 KM. Klasični nepotizam koji podrazumijeva još jedan, a po mom mišljenju 
veoma indikativna stvar. Marketing koji bi trebao da nosi u ovoj firmi koja jednim dijelom 
nije budžetska vodi neko ko je inžinjer hortikulture. Uz sve uvažavanje njegovog znanja. Još 
jedna veoma bitna stvar. Ovo nije samo radio menadžer glavni koji usput da kažemo je 
otkriveno kasnije to sve ove gubitke koje je napravio, čitava uprava i on zajedno, ima platu 
5.700 KM. Samo platu. Nije samo on kriv. Kompletna uprava koja je dozvoljavala da sve ove 
ugovore koje sam ovdje spomenuo između ostalog su radili bez ikakve tehničke 
dokumentacije. Namjerno su cijepali ugovore kako bi mogli pozvati svoje izvođače. I zato je 
ono što sam na početku rekao, ova cifra od 2 miliona koja stoji gubitak, da je to. Ona je osam 
do deset puta veća. I to je ono što je katastrofalno a ovo govorim sadašnjoj Vladi da mora više 
da pokloni pažnje posmatranjem u ono što je obaveza ministarstva da uđe, ako prethodni 
ministri nisu da pravom i zakonom i ustrojom da kontroliraju rad svih organa, završavam, ali 
ne na način da se dogovaraju oko toga hoće li neki projekat uspjeti zato što je neki ministar to 
predložio, nego način da kontrolira čitavu firmu. Hvala lijepo. 
 
Poslanik/zastupnik Nedžad Fazlija ispravka krivog navoda: 
Zahvaljujem predsjedavajući. Ja na žalost nemam mogućnost kao što kolega Besim 
Mehmedić ima da tako kažem u dokumentaciju ZOI 84 ja imam ono što nam se dostavi svim 
zastupnicima. Ja imam ovdje program sanacije koji smo usvojili na prošloj Skupštini i ovdje 
piše da su ukupne obaveze i sa plaćama i sa svim mogućim nekih 19 stavki je 12 miliona. E 
sada me interesuje otkud 18, otkud 16 ili osam do deset puta veće? I da nam to obrazloži kada 
smo evo iz ovog sanacinog programa obaveze prethodnog menadžmenta su 9 miliona, iz ovog 
programa sanacije što je vidljivo, i sa novim menadžmentom obaveze su od 4 do 5 miliona 
koji samo radnicima za plaće su 4 miliona. Molim da se samo sa relevantnim činjenicama 
služimo a ne da kako ko dođe do kojih podataka da nam ih ovdje prezentira a mi nemamo 
uvid u te podatke.  
 
Poslanik/zastupnik Besim Mehmedić: 
Ja zaista uvažavam neobaviještenost koja je očigledna gdina Fazlije i to ne mislim da je uopće 
negativno. I ja mu dopunjavam. Gdine Fazlija ja sam ovdje naveo argumente koje imam pred 
sobom. Jedini koji ovo može odgovoriti je Tužilaštvo Kantona Sarajevo ni vi ni ja. Samo je 
jedno pitanje u svemu tome, zašto Tužilaštvo za posljednih osam mjeseci na upit i poslane 
dokumente od NO firme, nije do sada poslalo. Ja se iskreno nadam da će zaista postupiti po 

profesiji i zakonu koji obavezuje pa ispitati i moje krive navode i ovo što gospodin Fazlija 
pita normalno pred građanima da bi dobili pravu informaciju. Hvala lijepo. 
 
Poslanik/zastupnik Nedžad Fazlija odgovor na repliku: 
Slažem se sa kolegom Besimom Mehmedićem imaju nadležne institucije sudstvo, Tužilaštvo, 
policija, SIPA-a ko god i sve što ima da se može procesuirati da ima elemenata ja se u 
potpunosti slažem. Ali nemojte da mi ovdje uzimamo to pravo da smo mi i tužilac i kadija i 
sudija i policija i sve kao što smo imali skoro na početku ove Skupštine. 
 
Poslanik/zastupnik Mujo Hošić: 
Žao mi je što smo objedinili ove tačke jer ova svaka je organizacija sama za sebe dovoljna da 
smo je mogli prodiskutovati. Ono generalno što hoću da kažem da sam primjetio da većina, 
da ne griješim dušu, većina javnih preduzeća pretvorena je u stranačka preduzeća sa gubicima 
koji se iz godine u godinu prenose i svjedoci ste sve što smo dobili u zadnja dva tri mjeseca 
da su prijedlozi zalaganje imovine preduzeća kao hipoteke za dizanje kredita bez ikakvog 
uvjeranja da će to polučiti bilo kakav rezultat. Ako je to cilj ovih vlasti, sve ono što nije 
opljačkano u velikoj ili maloj privatizaciji da završimo sa javnim preduzećem a ja nikada to 
neću podržati. Idem pojedinačno i probat ću da budem kratak. 
Slušao sam ministricu Memić izvještaj KTV 2011 – 2012. nevjerovatno. Ministrica Memić je 
tada bila pomoćnica načelnika na Ilidži. Ja sam bio vijećnik na Ilidži. Gospodin Zlatko Topčić 
ja ne znam ali tada vjerovatno današnji direktor vjerovatno nije imao veze sa KTV. Znači nas 
troje treba danas da raspravljamo o izvještaju KTV 2011. to je nevjerojatna stvar ko je do 
sada čuvao taj izvještaj 2011 o radu te kuće? Neću da pitam ministricu jer ja znam da mi ona 
neće odgovoriti, ne može mi odgovoriti zašto je dva puta ovaj izvještaj povlačen, kako je 
dopunjen i da li je ovo sve što ste dobili danas istina? Ali je nevjerovatno da niko ne 
primjećuje šta se radilo. Ja sam 2006 napustio ovu skupštinu kada je bilo obećanje da će ta 
naša kuća čiji smo  mi osnivači dobiti prostorije u Zetri, da će biti završena digitalizacija. 
2012 sam se ja vratio kuća je u rasulu. Izvještaj 2011 kaže vrijednost kapitala u toj kući bila 
600 i nešto hiljada. Menadžment 2011 napravio gubitak od 300.000 i to na koji način? Pa 
pročitajte. To jedina kontinentalna TV koja je trebovala pomorsku opremu. I sada vam je 
nema. Ako je to vama normalno meni to nije normalno. Mogu sada da pričam još sat vremena 
o ovim izvještajima ali da ne bilo da je to zbog političkih sukoba unutar pojedinih opcija 
preskočit ću neke stvari. Ali ono što je trebalo biti prostorije za našu TV to je bilo napravljeno 
na protupožarnom putu u Zetri. I 2012 drugi menadžment koji je probao da napravi nešto koji 
je uštedio prepolovio gubitke, taj  je od ove Skupštine, vi ste sjedili ovdje, ja nisam, na način 
kako je nije bitno maknut. Govorim sada o 2012 pošto imamo izvještaj za obje godine. Način 
trošenja naših sredstava u toj kući. Točenje goriva u privatna auta, i da ne idem dalje. To će 
vjerovatno kako bi  gospodin Mehmedić rekao nadležne institucije reći kako su trošena 
sredstva tamo. Ja hoću da poželim da ova kuća uspije i ovo što sada naivno pitaju ministra 
Hrenovicu da im odgovori nemojte im ministre odgovarati jer ovo nije tema. Ovo su izvještaji 
2012 osim KTV 2011. ja stalno insistiram 2013 da se dostavi na vrijeme. Prema tome što vas 
sada pitaju ko je radio kako u 2013 to ćemo tek vidjeti. Ima odluka Skupštine da u martu 
odnosno aprilu budu dostavljeni izvještaji za 2013 pa ćemo vidjeti ko je kako radio. Da 
završim sa KTV ne pada mi na pamet izvještaj KTV 2011 da podržim. I ko god drži do sebe 
taj izvještaj neće podržati. Izvještaj 2012 ću apsolutno podržati jer je tu gubitak uduplo 
smanjen, ja hoću da vjerujem da današnji menadžment jeste kompetentan na stranu što se ja 
ne slažem sa nekim stvarima. Ali čitajući biografije tih ljudi imat će podršku moju i 
vjerovatno većine Skupštine. Neka otkače politikanstvo neka se bave svojim poslom jer 
ukoliko budu slušali one koji nisu ništa dobro donijeli nikome ova naša kuća se ostati samo sa 
dvije vrijednosti. Ljudski faktor i frekvenca koju imaju. Inače u 2014 može otići u stečaj. 
Idemo na ove druge firme. ZOI 84 neću pošto Besim Mehmedić je govorio puno a nadam se 
da Pindžo pošto zadnja tri mjeseca spominje fasciklu punu toga, prema tome neću da govorim 

o toj firmi.  
Sarajevo-šume, ovdje prikazan gubitak 1,4 miliona. Da li se iko sjeća 2012 požara mislim da 
je ministar Petrović kao šef civilne zaštite, on odlično zna koliko su ti ljudi tamo trošili svojih 
sredstava, energije i radnih sati u toj firmi i niko im nije platio. Pitao sam prošli put novog 
direktora da li su 3,2 miliona sredstava koja su predviđena, svi znate da se i zdvajaju opšte 
korisna funkcija šuma da li im je prebačena marka? Nije. Neko je htio da mešetari sa ta 3,2 
miliona. Da im je prebačeno 3,2 miliona znači ljudi bi bilo 1,8 miliona u plusu. Završavam. 
Podražat ću izvještaj Sarajevo – šuma za 2012.  
Poljoprivredno dobro Butmir. Nevjerovatna firma. 70% onih ljudi koji rade kao crnici dole su 
uglavnom i moji pacijenti. Sa upalom pluća su išli da rade po 24 sata kada je trebalo da radi. 
Govorim o radnicima PD Butmir. Zašto neko godinama menadžment drži u formi vd u to 
neću da ulazim. 90.000 gubitka. To je ravno nevjerovatnom uspjehu ako su imali prvo 
poplave pa onda suše. Ta firma apsolutno zaslužuje podršku. I tu završavam sa PD Butmir. 
Veterinarska stanica jedna od rijetkih koja je poslovala pa makar i 110 KM u plusu zaslužuje 
moju podršku. Šta je još ostalo? 
Skenderija trebat će mi pošto ja u principu kažem gubitaše ne podržavam. Tu još nisam 
načisto. Očekujem, i prošli sam put rekao gubitak ne mora značiti da je bilo kriminala i 
propasti ali neka me menadžment Skenderije ubijedi da je taj gubitak opravdan i to je jedini 
izvještaj za koji se još nisam opredijelio hoću li ga podržati. 
 
Predsjedavajući: 
Hvala zastupniku Hošiću. Molim predstavnike skupštinske službe da pozovu zastupnike iz 
hodnika da bih mogao vidjeti imamo li kvorum za nastavak sjednice obzirom da su zastupnici 
SBB-a napustili sjednicu zato što imaju politički sastanak. U Sali nemam, ako uđu i izbrojim 
da imamo nastavit ćemo. Izbroj sekretaru. Dakle u Sali je 20 zastupnika. Nastavljamo. 
 
Poslanik/zastupnik Damir Čardžić: 
Ja sam očekivao predsjedavajući pošto sam postavio pitanje i zamolio sam vas kada dobijem 
odgovor na ovo pitanje, ako ministar neće odgovarati da sada ja krenem da dobijem vrijeme 
svoje da pričam. Teku pripreme, znači trenutno nemam odgovora, jel? Teku pripreme. 
Vježbate. Eh dobro. Kada vježbate, gospodine ministre ovako. Znači gospodin ministar da ne 
bi bilo sada nekakvih različitih komentara ovdje da je to moja politička, otkazao je političkoj 
opciji Narodnoj stranici radom za boljitak koja ga je kandidovala za ministra od mjeseca 
februara, što se kaže legalitet, lojalnost i to sve. I otišao je kao samostalni ministar da radi i 
obavljao je poziciju samostalnog ministra ne pripadajućeg ni jednoj političkoj partiji. Od kraja 
februara 2013 godine. 
 
Predsjedavajući: 
Molim vas da se vratite u tačku. 
 
Poslanik/zastupnik Damir Čardžić: 
Vraćam. Razlozi što ću ovo sada govoriti su sljedeći zato što gospodin ministar Hrenovica 
obmanjuje javnost. Javnost obmanjuje po sljedećem. Izvještaj o radu za Veterinarsku stanicu 
Kantona Sarajevo koju je on predočio je lažiran. Taj izvještaj pokazuje da je Veterinarska 
stanica Kantona Sarajevo za 2012.godinu poslovala sa rezultatom 110 KM u plusu. To je 
jedan od razloga zašto gospodin Emir Hrenovica ne može pripadati političkoj opciji kojoj ja 
pripadam i mi smo ga upozoravali da lažira podatke, da iskrivljuje situaciju i štiti kriminal. 
Kriminal štiti na sljedeći način: njegov izvještaj za 2012 godinu je prikazao 110 KM u plusu, 
a izvještaj Neovisnih revizora koji se bave ovim poslom, je prikazao akumulirani i preneseni 
dug iz prošle godine u iznosu 572.000 KM. Plus za prva tri mjeseca 2013 godine 130.000 KM 
gubitka. Da ministar Hrenovica štiti kriminal i pomaže ljudima koji hoće da štite kriminal, 
govorim i sljedeće, pazite govorim u stenogram, u kamere, i ja odgovaram za ovo što pričam. 

Govorim sljedeće da je isti ministar Hrenovica dopustio svojim navođenjem, nagovaranjem i 
sljedećim postupcima radnike u Veterinarskoj stanici da tuže Kantona Sarajevo i njih 44 ili 
40, otprilike, 44 je tužilo Kanton i Veterinarsku stanicu Kantona Sarajevo za sumu od 11.000 
KM iz razloga zato što je bivši direktor koji je vladao firmom 2011 i 2012 godine snizio 
protuzakonito plate, TO i ukinuo regres. Svaki od tih radnika je tražio nadoknadu od 11.000 
KM i dobit će na sudu. Ti radnici će to dobiti. Ja im želim sreću da dobiju. Evo imam 
komentar „hvala bogu“ tako je. I zadužili su firmu sa sudskim troškovima kad se ta presuda 
dobije skoro 600.000 KM. Aktiva preduzeća toga je 1.185.000. kada spojite taj dug od 
700.000 KM od prošle godine prva tri mjeseca 2013 i obavezu po sudskoj tužbi vi nemate 
aktive firme. Nemate firme uopšte. Zašto su to uradili naložili radnicima da to urade? Rekli su 
ovako, došli su vam Lijanovići i ova politička partija da vam pokrade firmu. Tužite firmu za 
te pare i to će biti udio vašeg kapitala u firmi i više niko, vi kao mali dioničari ove vlasnici 
firme ne može vam više niko kapital firme da uzme. Znači radnike lažu. Na čelu toga sjedi 
ovdje osoba zove se Mirsad Karadža, predsjednik sindikata. Šalje pisma i upoznava ovaj 
cijenjeni skup kako smo mi kriminalci došli da krademo firmu, a neće da kaže da isti taj 
Mirsad Karadža na svome platnoj listi ima 320 sati radi u jednom mjesecu. 320. Idemo dalje. 
Imate ovaj broj radnika zaposlenih u Veterinarskoj stanici. Od tih radnika koji su zaposleni u 
Veterinarskoj stanici godinama primaju plaću linearno svi na 174 sata. A rade 136 sati 
mjesečno. Ne rade subotama ali dobivaju što se kaže u šiht knjizi da rade subote i 16 KM 
svaku subotu dobivaju vezano za TO. To vam je razlog zašto te firme u biti po faktičkom 
stanju nema. Znači ja sam zastupnik imam relevantne podatke. Ko misli da ja ne govorim 
istine ima sud i tužite me. Vratit ćemo se dalje. Ovo je vezano za Veterinarsku stanicu. Za PD 
Butmir, ministar Hrenovica je rekao maloprije, ja ga namjerno tražili smo izvještaj o 2012, 
pričali smo o izvještajima 2012 i samo smo imali za TVSA 2011 godinu. Al on se poziva na 
to da su firme imale težak teret ali su posljednjih šest mjeseci ove godine, neke popravile 
proizvodnju. Ja ga uporno pitam ko je? Dva puta. Neće da odgovori. Zašto? Zato što je 
ministar Hrenovica svojim laganjem i ne govorenjem istina u javnosti i u medijama doveo do 
sljedećeg: evo i sada je izrekao jednu neistinu maloprije, rekao da je. Samo malo molim vas. 
Možete vi tražiti, moje je da kažem. Ima način da se to riješi. Znači molim vas, gospodin 
Emir Hrenovica je govorio neistinu i rekao sljedeće: „Ovdje sjedi uprava PD Butmir koja je 
dobila presudu na sudu“. Opet govori neistinu. Znači prvo što je pravni diletant a drugo ovo 
što radi, to smišljeno radi. I sljedeće. 
 
Predsjedavajući: 
Opomena. Zastupniče Čardžić isključio sam vas. Sačekajte samo malo. Polako, smirite se. 
Dakle, ne možete nastaviti. Upozoravam vas. Ne možete nastaviti, opominjem vas da ne 
koristite riječi diletant, nepismen, polupismen itd. Dakle kvalifikacije. Samo malo ministre. 
Te kvalifikacije ne možete koristiti. Ukoliko to uradite u daljnjem izlaganju ja ću vam oduzeti 
riječ. 
 
Poslanik/zastupnik Damir Čardžić: 
Znači ovako, zamolit ću vas. Idemo dalje. Znači gospodin Emir Hrenovica ministar nije 
odgovorio nama na pitanje i nije nam dao jasnu sliku pa je predočio sljedeće, da sjedi ovdje 
uprava koja je dobila presudu na sudu i vratila se dole u PD Butmir da nastavi dalje po zakonu 
da radi. Međutim, presuda suda koju imaju vezano za PD Butmir rješenje odnosi se na mjeru 
osiguranja. Pravnici advokati i ljudi koji se bave pravom oni znaju šta to znači. Ta mjera 
osiguranja podrazumijeva sljedeće; da kada neki sud ili postupajući sudija donese odluku, 
odluka može da bude časna ili sramotna. Ovo je sramotna odluka za sud i postupajućeg sudiju 
iz sljedećeg razloga: na četiri. Molim vas samo malo. Četiri. 
 
Predsjedavajući: 
Odluke suda se ne komentarišu na takav način. Dakle one se provode. Vi možete.  

/poslanik/zastupnik Čardžić govori bez mikrofona/ 
 
Predsjedavajući:  
Prvo da se razumijemo sljedeće. Sjedi Čardžiću. Vi lijevo krilo ako nastavite dobacivati 
ispraznit ću salu dakle. To je pod jedan. Pod dva. Ministre isto tako nemojte dobacivati ja 
vodim ovdje ako budete imali primjedbu, kada dobijete riječ vi sa govornice sve to fino lijepo 
kažite, i kažite to i na mene, dakle nema nikakvih problema. Recite, vi predsjedavajući itd. 
Dakle, Čardžiću vama je ostalo još ostalo 30 sec samo. Dakle evo zato što si prekidan još 
jednom, jednu minutu imaš još. Ali potroši tu minutu na način da nikoga ne uvrijediš, niti 
okvalificiraš i da ne komentarišeš sudske presude na način da su tamo sudije ne znam kakve 
itd. Jer to sve predstavlja povrede procedura. Ti možeš reći da je nevjerovatno da je u sudskoj 
presudi sadrže se dijelovi navoda iz štampe. Dakle ne možeš t kvalificirati ti, ti nisi sudija. Pa 
nema veze. Jednu minutu. 
 
Poslanik/zastupnik Damir Čardžić: 
Znači gospodin Hrenovica je rekao da sjedi ovdje uprava koja je dobila presudu. Dobila je 
mjeru osiguranja po prinicipu sljedećem: da su izvodi iz da ne govorim list koji je, nema veze, 
gdje su uzeti članci, desetak, pa napisano da sam ja kriminalac, da je Narodna stranka lopovi, 
da su Lijanovići , ovo , da su reketaši svašta nešto i onda je stavljeno u kontekst direktor koji 
je iz Narodne stranke radom za boljitak dolazi u tu firmu da bude direktor, da je član i oni su 
to povezali i zbog toga je mjera osiguranja, da mi ne bi poharali firmu. Puno toga zahvaljujući 
nemuštom neznanju ili ne znam ni čemu da ne bih više prozivao. Prema tome, smatram lično 
kako je lažiran izvještaj Veterinarske stanice da je lažiran izvještaj i PD Butmir iz razloga što 
je Skupština koja je skupštinski odabrana preduzeća ovdje, nikada nije mogla da dobije ni 
izvještaj o radu preduzeća, niti revizorski izvještaj niti Odbor za reviziju da uđe u tu firmu. 
Hvala vam puno. 
 
Poslanik/zastupnik Nedžad Fazlija poslovnička intervencija: 
Ja vas predsjedavajući molim, prvo ove uvrede ja se nadam da će prestati bez obzira o kome 
se radilo, da li pozicija , opozicija, ministri, neko ko ne sjedi u ovoj Skupštini, da se to prvo 
prekine. Drugo molim sve poslanike da se držimo materijala koje smo dobili. I tačke dnevnog 
reda Izvještaji o poslovanju ovih firmi za 2012 godinu. Nemojte da raspravljamo o nečemu 
što mi nemamo ili većina zastupnika to nema, nemojte da o tome raspravljamo. Ili o 
presudama. Ima informacija o ovome kako se zove PD Butmir tamo negdje zadnja tačka a 
sada raspravljamo samo o izvještajima 2012 godine odnosno o onim materijalima koje smo 
dobili. I molim da se toga držimo. Ako i ja odstupim od ovoga, imam opširnu diskusiju vi me 
slobodno prekinite. Eto. 
 
Poslanik/zastupnik Branislav Crnogorac: 
 Ja ću samo kratko i to samo ću se referirati na izvještaje nekih preduzeća. Prvo kada su u 
pitanju izvještaji KJP Veterinarska stanica i PD Butmir želim reći da ću podržati ova dva 
izvještaja ali uz konstataciju da nam sada na početku ove godine Vlada treba omogućiti da u 
prvom kvartalu dobijemo izvještaje o poslovanju ovih preduzeća za proteklu godinu kako bi 
smo na vrijeme mogli reagovati na dobro ili loše upravljanje ovim preduzećima jer smo svi 
svjesni da danas kako god da glasamo na tim pozicijama nisu ista lica. Sa druge strane imamo 
veliko nezadovoljstvo među radnicima i jednog i drugog preduzeća te ne smijemo dopustiti da 
ova dva perspektivna javna preduzeća napravimo finansijske dubioze i da ova preduzeća zbog 
nedomačinskog poslovanja odu u propast. Stoga bih ja predložio da kao što smo napravili 
jednu tematsku sjednicu kada je u pitanju Gras itd. vjerovatno bi trebali razmišljati da 
napravimo i tematsku sjednicu kada su u pitanju ova preduzeća. Ponavljam svakako trebamo 
dati rok recimo najkasnije krajem marta za dostavljanje izvještaja za proteklu godinu kako bi 

smo mi ovdje mogli nagraditi ili kazniti svjesno ili nesavjesno ili nesavjesno poslovanje što i 
jeste svrha ovih izvještaja kada dođu do nas u skupštinske klupe a rekao bih nešto i o radu 
Skupština preduzeća. Ja mislim da one ne ispunjavaju svoju zadaću i svoju funkciju i 
vjerovatno ću na jednoj od narednih sjednica pokrenuti inicijativu da Skupštine preduzeća 
ukinemo iz razloga što evo kao što vidimo i ministar je rekao da skupštine preduzeća ne rade 
svoj posao a s obzirom da mi razmatramo izvještaje preduzeća ja ne znam u ovom trenutku 
koliko su one i neophodne. Neophodni su NO preduzeća. A kada su pitanju javne ustanove 
UO. Ali Skupštine preduzeća bar mene što se tiče njihov rad mene apsolutno ne zadovoljava. 
S druge strane istakao bih jedan pozitivan primjer evo recimo Skenderija je smanjila gubitak 
za 200.000. smanjila je broj uposlenih a znamo da ovaj novi menadžment koji je došao na 
čelo Skenderije dan ranije prije nego što su oni sjeli na svoje pozicije da se urušila Ledena 
dvorana i samom tom činjenicom na njihova leđa je pao gubitak od 2,4 miliona. Ali oni se ne 
predaju radu i zato mislim da izvještaj Skenderije u svakom slučaju treba prihvatiti. S druge 
strane kada je u pitanju ZOI slažem se da apsolutno treba raščistiti ko je pravio gubitak itd. 
Međutim evo ja bih još jednom apelirao na menadžment ZOI da u suštini ZOI ima jednu 
veliku šansu koja se zove EYOF i na žalost nisam se do sada uvjerio da kada je ovo pitanje 
sada nama prisutno nisam se uvjerio da ZOI 84 i menadžment ZOI 84 u činjenici da imamo 
2017 godine EYOF da oni ne reaguju na način na koji bi trebali. Evo ja ovdje imam šemu 
jednog novog privrednog društva gdje je potreba za 60 novih uposlenika a zašto to radimo 
kada imamo preduzeće koje na određeni način i nastalo da bi organiziralo ovakve priredbe 
kakvu ćemo mi imati 2017. I to je velika šansa upravo za ZOI. Ja ovo sve govorim zato što 
imam velike empatije kada je u pitanju ova firma i posebno ću još jednom reći da sam iks 
puta organizirao velika međunarodna takmičenja posebno u posljednje vrijeme. I hoću još 
jednom da pohvalim radnike koji su davali sve od sebe iako u zadnjih pet do šest mjeseci 
uopšte nisu primili plaću. Hvala. 
 
 
Ministar Emir Hrenovica replika: 
Ja neću o uvredama o političkim nadzorima i svemu ostalom. Svoje poštenje sam pokazao bar 
prema sebi  i prema ostalima. Onog momenta kada bude vrijeme da ja odlazim iz ovoga, sada 
nije vrijeme jer svojim ponašanjem prema svima vama, svim strankama, jer ovu zemlju volim 
kao svoju braću, jer imam braću u svim strankama. Tog istog brata Damira kojeg sam smatrao 
neću da repliciram o Veterinarskoj o svemu. Nego ću da odgovorim ono što smo jednom 
odgovorili što smo pokazali na ekranu i da jesam poslovnu ekonomiju, jesam hemiju. Dva 
fakulteta sam završio ali 37 godina iskustva mi govori da mogu reći da smanjene obaveze, da 
ove stvari koje smo govorili da je obaveza jedno a gubitak drugo. I te obaveze je ZOI evo ja 
nemam neke posebne odnose ni sa jednim od direktora osim službenih i razumnih. Zašto? 
Moja ozbiljnost će me dovesti do toga da zajedno napravimo nešto, plus. I zato govorim o 
pozitivi jedne Skenderije, gdje je prvo bilo riječi od čarlame, samo što nije ispao rat. O 
jednom Butmiru gdje sam čak i guranja dobijao, dok su drugi s mora davali direktive kako da 
napravim neki eksces. Znači obaveze jedno a gubitak drugo. To je ono i odgovor kada 
govorim o 14 miliona obaveza koje je u međuvremenu ZOI smanjio da ne bi govorio o 
sanacionom programu koje je jedno čudo od sanacionog programa, s tim da oni ustraju. 
Radnici su prihvatili to. Da ne govorim o onih 200 maloprije je zastupnik koji se bavi sportom 
malo više vidio o Skenderiji o Butmiru nisam ni naglašavao, ovo je izvještaj i molim vas iz 
2012 godine koji je na žalost sticajem okolnosti baš ovi koji napadaju nije stigao na vrijeme. 
Osam mjeseci putuje do ovog ministarstva. Ja vam govorim da to treba jedan cilj biti da svaka 
dva tri mjeseca dobijamo izvještaj iz svih segmenata. Nije to samo ovdje slučaj. Da ne gasimo 
vatru jer nema vode. O Veterinarskoj stanici ja sam naglasio, tu su direktori. Kada sam 
govorio o Butmiru govorio sam 2012 oni su bili tada bili 2012 , zašto da ne ostanu. 
Zato kažem evo izvolite i gdina Bisića koji je čitav život proveo u ZOI postavite njemu 
pitanja gospodine Čardžiću ja ne bih da repliciram. 

Predsjedavajući: 
Ministre evo zašto vas prekidam. Dakle ja sam vam da bih održao vaš dignitet dao riječ za 
repliku jer imate pravo na to kao i zastupnici obzirom da vas je zastupnik Čardžić prozvao 
imenom i prezimenom. Dakle i vi ste izašli i rekao sam tri minute. To vrijeme je isteklo a vi 
pričate ono što ćete dobiti riječ na kraju nakon što zastupnici završe dobit ćete riječ i moći 
ćete to sve da kažete. Zato bih vas sada zamolio da odete na mjesto da bih mogao dati riječ 
dalje zastupnicima. Hvala vam. 
 
Poslanik/zastupnik Zaim Backović: 
Poštovani predsjedavajući. Da li bi ste mogli provjeriti nas je trenutno u Sali prisutno 
devetero.  
 
Predsjedavajući: 
Vi ste se javili za diskusiju izvolite imate svoje vrijeme. 
 
Poslanik/zastupnik Zaim Backović: 
Kome ja sada govorim oprostite? Govorim ministru Hrenovici i devet zastupnika. Mislim ovo 
se stvarno po Poslovniku. Nemojte mahati glavom to recite. 
 
Predsjedavajući: 
Ako ste se javili po poslovničkoj intervenciji potrošite to vrijeme i citirajte član poslovnika na 
koji se referirate. Izvolite referirajte se na član Poslovnika. 
 
Poslanik/zastupnik Zaim Backović: 
Nisam u klupi i nisam naučio Poslovnik napamet da bih mogao ovdje vama da se referiram 
kao učenik koji je učio pjesmicu. Ja ovdje kažem da nas je prisutno devetero, evo sada 
desetoro i kome ja govorim? Ukoliko govorim zidovima i devet poslanika onda je to 
besmisleno. Poslanika nema kao što vidite. I tražim od vas da vidite imamo li kvorum? Ako 
imamo kvorum ja ću da govorim. Ako ga nemamo bez smisla je i govorim u prazno. Jer nas 
nema. Deset. 
 
Predsjedavajući: 
Zastupniče Backoviću maloprije smo napravili brojanje bilo je 20. i bilo je kvoruma. Ja 
kvorum neću ustanovljavati svako dvije minute. Dakle vi stalno šetate, ulazite, izlazite to je 
praksa. Zato smo formirali Etičko vijeće, ima kodeks ima sve itd. Počet će se primjenjivati i te 
procedure za ta šetanja, napuštanja itd. Ako vi tvrdite da sjednica mora biti prekinuta ako dok 
vi govorite ako nema 18 zastupnika citirajte taj član Poslovnika ja ću prekinuti sjednicu. U 
protivnom izvolite diskusiju trošite vrijeme.  
 
Poslanik/zastupnik Zaim Backović: 
Ovo samo pokazuje koji je odnos prema ovako važnim stvarima poslanika. Prema nečemu što 
je u biti život i od čega ljudi žive. Ne samo ovi koji unutra rade nego i ljudi van ovih firmi jer 
ovo nisu samo firme koje rade samo za sebe, nego rade za građane ovog Kantona.  
 Ja neću redoslijedom kako je ovdje navedeno nego ću redoslijedom koji je meni bliži i na taj 
način razgovarati. ZOI 84. firma kojoj je bog dao u ruke kada kažem bog pod navodnim 
znacima dao neko na upravljanje, dao neko u vlasništvo, dao neko mogućnost zarade, i ona 
posluje negativno. Firma u koju je uloženo više stotina miliona u rekonstrukciju i obnovu što 
budžetskih što donatorskih sredstava, i opet posluje sa gubitkom. Firma koja u svom bilansu 
kaže da ima 100 i nešto miliona. I to je zabluda koju građani ne znaju. Tu je sadašnji direktor 
i to je nešto što se mora jedanputa javnosti predstaviti. Vi raspolažete a nemate. Ugovorne 
obaveze koje je stvorila ova država ne više ZOI nego država preko Vijeća ministara spuštaju 

se na Federaciju, Kanton Sarajevo i u konačnosti vi znate da Zetra nije vaša i ona nikada neće 
moći da ide u nešto drugo nego što je na upotrebu građanima Sarajeva i sportistima Sarajeva. 
Po ugovoru između grada Barselone, MOK-a, Vijeća ministara i Kantona Sarajevo. Da staze 
nisu vaše nego su koncesiono pravo. I da li vi koncesije plaćete il ne plaćate to je posebna 
priča kao i Gras. Nisu vlasništvo. Ja govorim  o vlasništvu. Međutim ono gdje ste vi realni 
vlasnici veliko je pitanje da li su oni koji su prethodno bili izvršili kompletnu analizu i izvukli 
iz poslovnih knjiga šta je realno vlasništvo Zetre. Odnosno ZOI 84. Šta je realno vlasništvo 
govorim? Ja i danas tvrdim da vi nemate potpunu evidenciju vašeg realnog vlasništva. To i 
danas tvrdim. Prosto sam zapanjen, ja sam se informisao, da vaši pravnici ne znaju da u martu 
stupa na snagu Zakon koji definiše da onaj ko je u posjedu od tog trenutka postaje vlasnik. 
Govorim o zemljištu. Znači taj Zakon je donesen i on je sa odgodom primjene šest mjeseci. U 
martu stupa na snagu vi niste predali ni centrimetra da uknjižite. U čemu je stvar? U čemu je 
fol? Zemlja na Igmanu, zemlja na Bjelašnici. Znači Zakon precizno definiše ko je u posjedu 
taj je vlasnik. Šta ste vi uradili tu? Vi to morate direktore hitno pokrenuti. To se identično 
sada odnosi na Butmir. I ja sam zapanjen da vaši pravnici ovo, vidite da se ja informišem 
malo više nego što ljudi misle. Znači vi niste predali pravo uknjižbe jer kažem stupa na snagu 
u martu. To je nešto što tek tog trenutka postaje u portfoliju firme i u vrijednosti firme do tog 
trenutka je samo na korištenju i ništa drugo. Ukupni bilansima ovih firmi postoje neke 
anomalije. Kada kažem anomalije to je ono što meritorno tvrdim u izvještajima postaje 
firzirano. Kada kažem firizirano svi mi znamo svi radimo svi smo radili kako se friziraju 
izvještaji o poslovanju. Krasno je što je Skenderija uspjela da smanji dug ali je užasno što 
Skenderija ne može eksterno da obezbijedi ko će eksterno. Ko je taj? Hoće li Kanton, hoće to 
neko drugi jer smo kao priljepak ono što se zvalo stjecište mladih i bila potpuno odvojena 
firma to nije bila jedna firma mi to zaboravljamo, Dom mladih je gospodine direktore bila 
posebna firma koja je vama prikantana sada. I ta firma je bila u 100 procentnom iznosu 
subvencionirana. Danas nemate s te strane osim ukoliko ne možete prihodovno ostvariti 
nemate ništa. Ko je taj ko će to podržati ili tražiti da se to vrati mladima grada Sarajeva kao 
što je bilo i u bilansu. Ali isto tako i u srcu te Skenderije imate dio vlasništva ZOI 84, to je 
vaše vlasništvo. Čije je vlasništvo na platou? Ko mu je vlasnik? E sada ćemo tu naići na 
problem ne dole u Privrednom gradu, nego gore na platou. Ako ljudi kreću po ovom Zakonu 
koji u martu stupa na snagu, ko je u posjedu o je vlasnik. Ako ljudi predaju da uknjiže svoju 
imovinu, da znate da to ljudi već rade. Već predaju pripremaju.  
Veterinarska stanica. Ja ne mogu da govorim nešto što stvarno ne znam ne bavim se tom 
problematikom ali mogu da kažem da mi moramo početi razmišljati o tome da je to tržna 
kategorija. Ja posebno je kada se tiče uzgoj onoga što je za humanoide, za ljude, za prehranu a 
posebno je ono što se tiče onoga što je iz ćejfa. Ako ja hoću da imam pse ja imam brate da 
snosim troškove. I nema subvencija. Ako ja hoću da imam mačke ima da to plaćam. Zato 
moramo početi razmišljati i o tržnom poslovanju a ne samo o onome što se zove Kantonalna 
veterinarska stanica i da ona pruža usluge i to ti ga je braco tako, protiv bjesnila platit će 
Kanton. Protiv onoga platiti će, protiv ovoga. Ne može.  
Rekao sam da je za ovoliko obimno, spojili ste tačke. No imam pravo dva puta da se javim. 
Šume. E tu ću posebno da govorim kada budu ove dvije minute prošle jer vidim Kemo to ko 
štoperica mjeri. Kamo sreće da si nam tako mjerio kada smo trčali? O tome ću posebno 
govoriti i o Butmiru o farmi. Zato što sam posebno vezan za tu farmu jer krave, koje, ne znam 
ja naravno išlo je to (nerazumljivo) priplod, ali onaj prvi turnus evo tu su gospođe iz 
ministarstva 99 godine kada smo ih preko EU doveli u BIH. Pa tako da imam tu jedan 
poseban otklon jer sam učestvovao u revitalizaciji te farme i davanju zemlje. Ja ne znam šta je 
sa zemljom u Rakovici itd. Jer vam je  
 
Predsjedavajući: 
Hvala zastupniku Backoviću. Riječ ima zastupnik Pindžo Mirsad. 

Poslanik/zastupnik Mirsad Pindžo: 
Zahvaljujem gospodine predsjedavajući. Pošto se prvi put danas javljam pozdravljam sve 
prisutne u Sali i one gledaoce koji današnje zasjedanje prate putem malih ekrana. Na početku 
gospodine predsjedavajući ako odužim da vam samo saopćim unaprijed da imam ovlaštenje 
Kluba da govorim u ime Kluba 15 minuta. Pošto imam dosta toga za reći pa nisam siguran 
hoću li u onih mojih deset završiti imam ovlaštenje Kluba da. 
Ovo što ću ja govoriti neko je pominjao fasciklu i dokumente tačno imam. Ali najveći je 
problem iz obilja dokumenata koje su organi preduzeća Skupština koju je imenovala ova 
Skupština i NO koju je imenovala Skupština preduzeća dobili u legalnoj proceduri, znači 
nisam ja bio nikakav inspektor pa skupljao nego su to dobili legalni organi koje smo mi ovdje 
izabrali i ovo su dokumenti koji su od njih pozajmljeni i iskopirani i najveći mi je bio problem 
sortirati u što kraćem vremenu za deset minuta prikazati kako se jedno preduzeće može 
uništiti na brz način. Prošli put sam replicirao ministru policije kada je u pitanju izvještaj 
revizije ovih privatnih revizora s razlogom. Izvještaj Revizorske kuće Džaferović koja je 
obavila reviziju poslovanja ZOI 84 za 2012 kaže da je izvještaj pozitivan i prikazao fer i 
istinito stanje. Istina oni su jednom rečenicom malo nagovijestili da je tu bilo ali da oni nisu 
ulazili u to, a te revizorske kuće koje vi platite da vam napravi ono što vam treba. Oni to vrlo 
jednostavno urade. Iz recimo 30 ili 50 dokumenata oni odaberu dva koja su čista i napišu da je 
sve u redu. Ja ću vam pokušati pokazati na bazi ovih dokumenata da to i nije baš u redu. Kako 
uništiti preduzeće za ovako kratko vrijeme. Propast preduzeća ZOI 84 krenuo je za vrijeme 
prethodnog menadžmenta a to je stvaranje obaveza bez pokrića. Prethodni menadžment je bez 
ičije odluke i bez obezbijeđene jedne jedine marke zaključio ugovor na 8,5 miliona eura za 
kabinsku žičaru. Bez i jedine marke. Sva sreća naknadno su sklopili aneks ugovora pa su rekli 
da će realizacija krenuti kada se obezbijede sredstva. Ali isto stoji i ovaj drugi član koji kaže 
da je kupac obavezan dostaviti nove rokove i plaćanja i isporuke što nije nikada urađeno i 
dokaz je Austrijska ambasada se zainteresovala za ovaj slučaj jer oni štite svoje firme. Kako 
će se to završiti to samo ptice znaju, ali je ugovorena nadležnost arbitražnog suda u Cirihu 
koji je obavezujući za ugovorne strane. Hoće li i to pokazat će se na kraju da je ZOI dužan po 
tom ugovoru, ja to ne znam, ali nebitno. Trenutno nema posljedica, hoće li ih biti vidjet ćemo. 
Šta je radila ova uprava u 2012 godini? I da odmah u startu kažem, ko god se ovdje nađe 
politički ima razloga da se nađe, jedan čovjek ne može ništa napraviti. Pa ni kriminal, takvih 
razmjera kao što je pravljen u ZOI, a niti ga upropastiti. Ovdje ima svih političkih opcija. 
SDA, SDP, SBIH, SBB. Znači svih kadrova svih političkih stranaka ima. Prema tome nemojte 
se nalaziti u ovome ko je to politički. Nisu bitni, ako vas interesuje, ja imam sve dokumente 
pa mogu i imenima. NO sva tri člana SDA. A kako je radio, od 15 sjednica održanih u 2012, 
šest sjednica održao telefonski i zamislite na telefonskim sjednicama odobravao ugovore 
vrijedne 8 miliona KM. Elaborate vrijedne 5 miliona KM. Zamislite kako se to radi kada ne 
vidite dokumente, telefonski date saglasnost a ne vidite ni šta odobravate. Naravno zato je 
bilo zaduženo oni koji su bili dužni da obezbijede prohodnost odluka, iako na kraju će 
dokumenti pokazati, nije ni to poštovalo, jer su zaključivani ugovori i bez odobrenja tog istog 
NO. ne znam što ih tada, taj dan nisu telefonski obavijestili da im daju saglasnost jer su 
naknadno falsifikovali odobrenje NO. uprava preduzeća, plate direktora 5.700 KM, zamjenik 
4.200 KM da urade od preduzeća ovo što su uradili. I da bi mogli to uraditi onda nisu to mogli 
sami uraditi. Jeste li ikada čuli za stalnu stimulaciju svaki mjesec? Svaki mjesec, pojedini 
uposlenici i to vam je ono niže rukovodno osoblje. Rukovodilac ovaj, rukovodilac ovaj, 
savjetnik ovaj. Od 150 do 1.150 KM. Svaki mjesec. Dobro ste čuli. Znači kupljenja je njihova 
lojalnost da rade ono što im se naredi i da šute. Samo u jednom mjesecu 90 uposlenika dobiva 
stimulaciju do 450 KM. Pored ovolikog broja uposlenika radili ljudi previše. I kada pogledate 
spisak koji su to ljudi onda će vam sve biti jasno zašto. Kupovana je šutnja da se radi ovo što 
se radilo, a da ne bi ko govorio o tome. Naravno tu je i sindikat uključen, jer su i oni među 
tim. Na kraju je finansijski rezultat reče kolega 2,2 miliona. Pa nije, jel 12 , jel 14 , jel 16? U 
izvještaju Odjela interne revizije kaže sljedeće: prihodovane donacije iz prethodnih godina i 

iz 2012 godine i taj gubitak da to nije urađeno, jer to su vam finansijske akrobatike kada 
hoćete da sakrijete finansijski rezultat. Sada se pokazalo u, a mi smo to sve vidjeli na prošloj 
sjednici u programu sanacije, 1,3 miliona nefakturisanih obaveza. Znači nije ni nastao trošak. 
Kada te cifre saberete, da se isknjiže te donacije i ovo što nije fakturisano i dan danas stižu 
računi, onda ćete vidjeti da bi gubitak trebao biti približno 8 miliona. Iskazani gubitak i opet 
ministar je u pravu, to je drugo u odnosu na stvorene obaveze. Obaveze su puno veće i niko 
još u ZOI 84 ne zna kolike su. Niko. Evo jučer je stigao jedan račun, kažu kako ima ona 
pjesma Bijelog dugmeta: šalovi i kapice, tople džempere i vunene rukavice iz 2012 što je 
štampano 40.000 KM. Sada dolazi na naplatu. Valjda nisu smjeli prije toga da pošalju račun 
jer zna se šta se štampalo. Predizborna kampanja. U prva tri mjeseca ove uprave u 2013 kada 
je snijeg, zimska sezona i kada su svi mediji ubili kako je uspješna zimska sezona i 
pripremljena na Bjelašnici, gubitak za prva tri mjeseca za vrijeme te uprave, nova uprava je 
preuzela za samo tri mjeseca 1,2 miliona KM. Znači u sezoni kada treba da zarade za čitavu 
godinu. I mi onda kažemo nije gubitak ili jeste gubitak. Idemo na broj uposlenih. Ja imam 
ovdje analitiku po godinama 10, 11, 12 pa ću vam uporediti. Decembar 2010 – 128 uposlenih, 
januar 131. evo uzet ćemo samo januar mjesec 2011, 2012 i 2013. 131 uposleni, angažovano 
na ugovoru o djelu 23. znači ukupno 150 ljudi radi u sezoni na Bjelašnici. 2011 za isti mjesec 
januar 172. znači da je primao i raniji menadžment ne samo ovaj. 84 po ugovoru o djelu. 
Povećava se broj onih koji rade na neodređeno vrijeme ali se povećava broj i onih koji rade na 
ugovoru o djelu. I onda imamo januar 2013 224 zaposlenika i 110 na ugovoru o djelu. E kada 
tome dodamo gospodo, ja ovdje imam spisak uposlenika na ugovoru na djelu Ja ovdje imam 
spisak uposlenika na ugovoru o djelu, slovom i brojem 257 ljudi i potrošenih 697.000 KM. 
Sve govorim o 2012 godini. Pa šta su ti toliki ljudi radili? Ako vam kažem da su te zarade, 
odnosno ti ugovori o djelu od 1000 pa do 46.000 KM za jednu osobu, i da je 70% se radi o 
uposlenicima, a onda imate osoblje koje u ZOI 84 čitavo ljeto ne radi jer imaju narađenih. 
Kako to ptice znaju. Kadrovska popunjenost i raspored kolega Mehmedić je govorio da se ne 
ponavljam. Na rukovodećim pozicijama se nalaze ljudi koji nemaju odgovarajuću spremu ali 
isto tako su šefovi onima koji imaju VSS. A zašto je to tako? Pa naravno da treba pokrivati to 
što se radilo, i potpisivati sve to što se radilo. I evo vam izvještaj odjela interne revizije u 
jednom sektoru, vozni park. Rukovodilac KV automehaničar. Da ne pogriješim prema 
čovjeku u aprilu 2013 je završio četvrti stepen pa sada ima srednju školu. Šef je inženjeru 
saobraćaja. Potpisuje putne naloge za upotrebu vlastitog automobila i pravda kilometražu, 
pravda kilometražu za godišnji odmor. Ljudi na godišnjem odmoru a koristili vozili u 
službene svrhe, privatno vozilo. I onda ćete naći pa po 10.000. naći ćete da je 1000 km čovjek 
na godišnjem odmoru prešao a taj isti mu potpisivao i priznao i naplatio na kasi sve to. Naći 
ćete i renta-a-car bez ikakve odluke. Naći ćete u tom revizorskom izvještaju Odjela interne 
revizije i stanje potrošnje u vozilima ZOI. Pa ćete isto tako naći da je kombi prosječno trošio 
u jednom mjesecu 31 litar, u drugom mjesecu 40 litara prosječna potrošnja i da se izjasni 
rukovodilac na okolnosti zašto i kako ovo, i kako je moguće da se na 100 km pređenih 
prosječno toliko troši, izjava, ima i drugih vozila, nego da ne dužim, izjava to je sipano u 
privatna auta,a razduživano na kombi, a u koja auta naravno nema evidencije. E sada možete 
misliti na onim mašinama na kojim nema ni radnih naloga, ni koliko su radili sati, ima samo 
recimo u ovom mjesecu potrošili 1000 litara goriva. I nije ni to bilo dovoljno, ovaj izvještaj 
kaže na kraju je gubitak 3000 litara nafte. Nema. Gubitak. Po reviziji nema. E zato su oni bili 
raspoređivani na ta radna mjesta da bi se mogla kupovati njihova šutnja. To vam je 
predsjednik sindikata ZOI 84 isti onaj koji je ovdje skako i nas ružio. Sjećate se kada smo 
odobravali kredit pa nije prošao na skupštini. Kada je na nas ovda vriskao, galamio na 
zastupnike Skupštine. Imate ovdje isto tako da je ZOI 84 kupio mašinu Skip, platio je 60.000 
KM. A onda je u kompenzaciji da za 19.000 KM. Procjenu radila komisija ZOI a onda su 
angažovali i sudskog vještaka i možete misliti stalni sudski vještak jedan od rukovodioca ZOI. 
Direktna šteta preduzeću na ime dugova data mašina. Prvo što je prekršen Zakon, jer se tako 
na mogu plaćati obaveze i da ne nabrajam dalje, ovdje to stoji pa neka policija uzme te 

dokumente nek dođu iz Tužilaštva i policije pa nek uzmu ove dokumente, a ne revizorske 
izvještaje kuće Džaferović koja je plaćena da napiše da je sve u redu. Što se tiče investicija, e 
tu je tek posebna priča. Kako je poslovao ZOI prije investicija. ZOI 84 ima onu kuću 
Beneton. Oni koji skijaju znaju u Babinom dolu, ono je vlasništvo ZOI 84. i ima ski kuću na 
Malom polju i onda iznajmi obadva ta objekta privatnim licima a u isto vrijeme iznajmi od 
privatnih lica, oni koji su bili na Babinom dolu odmah pored parkinga ona kružna kućica, 
zove se Nora, e sada možete misliti. Date lokaciju na kojoj se uzima svaki dan za vikend 
100.000 KM. A uzmete od privatnog lica zakup tog istog objekta i još u ugovoru kažete ako 
se prekine ugovor dužni ste platiti 130.000 eura štete. A zakup se da Benetona 5000 u sezoni 
a 1.500 van sezone. E da ne bi bilo naravno izda se Ski na Malom polju al se uzme Feri na 
Velikom polju. Jer treba kampanju političku raditi, prevariti ljude, uposliti ih tamo. Gubitaš 
koji je na kraju se pokazao da nije mogao ni radnike plaćati a ne ovo što je napravljeno 
troškova u njemu. Prebijanje zakupa, imam ovdje nalaz sudskog vještaka da ne bi plaćali 
uopšte zakup. Imam još dvije minute po mojoj evidenciji. Ali javit ću se i drugi put, nije 
problem. Da ne bi uopće preduzeće kome je izdat Beneton plaćao zakup, onda 
 
Predsjedavajući: 
Vama je isteklo vrijeme. Pa se vi ponovo vratite u drugoj diskusiji. Hajd završi misao. Nije ti 
dobra evidencija, mi imamo evidenciju. 
 
Poslanik/zastupnik Mirsad Pindžo: 
Vi ste šef. Da ne bi uopšte plaćao zakup ZOI onda se kaže da je izvršeno ulaganje i to se 
prebija i ne plaća se zakup. Ulaganje je 52.000 KM. Pogledajte koje ulaganje. Brušenje i 
lakiranje parketa, izrada zidnih obloga, portala vjetrobrana komplet šanka, molerski radovi, 
zidne gips pregrade, ugradnja podnih itisona, i nema nigdje šank  a u izvještaju zvaničnom 
kaže, to je za kamin. E kamina ovdje u nalazu sudskog vještaka nema. Vjerovatno će on za 
naredni period biti ugrađen da se ne mora ništa plaćati do 2017 ne mora se plaćati taj zakup 
nikako. Izvinjavam se što sam produžio. Odmah se prijavljujem i za drugu diskusiju jer ostala 
mi je još polovina izlaganja. 
 
Predsjedavajući: 
Hvala zastupniku Pindži. Ja imam samo jedno pitanje za vas a vi samo klimnite glavom, ne 
moram vas uključivati. Ne čuje me zastupnik. Imam jedno potanje za vas a vi ne morate se 
uključivati samo mi klimnite glavom ovako ili ovako. Dakle obzirom da ste iznijeli niz 
podataka gdje postoji osnovna sumnja da su počinjena krivična djela da li su navedeni 
dokumenti dostavljeni nadležnim institucija za postupanje? Ne morate se prijavljivati, samo 
mi recite jesu ili nisu? Dajte uključite zastupnika Pindžu. 
 
Poslanik/zastupnik Mirsad Pindžo: 
Ja se izvinjavam da ne bi ostalo to nedorečeno, ja sam na početku rekao da nisam nikakav 
inspektor niti sam ja šta istraživao ali znam podatak da je uprava, NO i Skupština direktor 
znači, predsjednik NO i predsjednik Skupštine potpisali zahtjev i proslijedili ga SIPI, policiji i 
Tužilaštvu. Upravo iz ovih podataka. E sada šta su oni dostavili uz taj zahtjev ja to vjerujte ne 
znam niti hoću da ulazim u to. 
 
Predsjedavajući: 
Ja vam govorim samo iz sljedećeg razloga. Zakon kaže sljedeće, svaki građanin po saznanju o 
činjenicama, o počinjenom krivičnom djelu dužan je isto prijaviti nadležnim organima za to. 
Dakle zato vam ja to govorim. Eh pa ok. 
 
Poslanik/zastupnik Faruk Efendić: 
Zahvaljujem dopredsjedavajući. Evo ja ću se da ne tražim repliku samo nadovezati vašu ovu 

diskusiju. Izgleda je kolega Pindžo postao inspektor jer je obrazlagao određene podatke kao 
istraživač. Dakle upravo preuzimajući ulogu sudije, policije, inspektora itd. Ja zaista ne mogu 
da vjerujem, ovo je već treći put danas da preuzimamo tu ulogu suda i Tužilaštva, mimo 
postojećih organa na nivou Kantona. Dakle ja ću se samo referirati na izlaganje kolege 
Damira Čardžića jer sam malo isprepadan da je ovo sve lažirano kod izvještaja. Kantonalno 
javno preduzeće Veterinarske stanice. 
 
Poslanik/zastupnik Pindžo Mirsad replika: 
Ja ne znam što se kolega Efendić našao u ovoj priči iako bi neke se kolege trebale naći ali 
neću nikoga prozivati pojedinačno. Ja niti sam istražitelj niti tužitelj niti sudac. Ja samo čitam 
iz izvještaja zvaničnih organa koji su ovo radili. A oni koji trebaju da procesuiraju oni će 
procesuirati. A ja samo čitam i stvari nazivam pravim imenima. Kome se to ne sviđa to je 
njegov problem. Hvala lijepo. 
 
Poslanik/zastupnik Faruk Efendić: 
Zahvaljujem predsjedavajući. Neću replicirati kolegi Pindži. Dakle nastavit ću sa diskusijom a 
na bazi kolege Čardžiča koji je evo ponavljam dakle nastupio tako, i malo sam prepadnut da 
su ovi dokumenti ovdje lažirani izvještaji, itd kada je u pitanju KJP Veterinarska stanica. Ja 
sam se posebno zainteresirao za ovo preduzeće iz prostog razloga što sam razgovarajući sa 
određenim uposlenicima, članovima sindikata, a i s druge strane dakle imamo preduzeće koje 
je u 2012 godini pozitivno poslovalo. Da li je to 5 KM, 110, 438, dakle potpuno nevažno. I 
imamo negativan stav Vlade Kantona Sarajevo i uprave i NO preduzeća, Skupštine preduzeća 
ovog KJP. Ja postavljam pitanje prema informacijama kojima raspolažem ja mogu Čardžiću 
slobodno i pokazati. Prethodno je urađen u redovnoj proceduri izvještaj ovlaštenog revizora iz 
Tuzle za 2011 odnosno za 2012 godinu. Dakle u 2013 godini ponovo se angažuje kuća ja 
mogu pročitati Armin (nerazumljivo) d.o.o kojoj se daje cirka 7000 KM da se ponovo uradi 
revizorski izvještaj. Razumijem, novi menadžment nova uprava želi ući u preduzeće i 
napraviti svoju reviziju. Ali smatram da su to dodatno bačena sredstva plaćanjem novog 
revizora. Jer i jedna i druga revizija, ova iz Tuzle koja je već i ranije potvrdila da je preduzeće 
pozitivno poslovalo i ova druga revizija je utvrdila da je preduzeće u plusu. Ja ne vidim 
apsolutno razloge da evo imamo dva dokumenta faktički da mi sumnjamo u bilo šta, u 
relevantne dokumente koje smo mi dobili ovdje. Meni je zabrinjavaju razlozi NO koji je 
donio odluku o ne usvajanju izvještaja o poslovanju. Ovdje je ministar rekao da je to, evo ja 
ću pročitati, postoji objektivno mogućnost blokiranja računa. Ja zaista koliko imam 
informaciju nema ni jedne tužbe a kamo li sudske presude da bi se račun ovog preduzeća 
blokirao. Evo neka mi neko kaže iz sindikata ili menadžmenta da li to postoji? Osnovica plaće 
zaposlenima smanjena. Mi nešto što je pozitivno pretvaramo u negativno. Dakle zbog ovoga 
nije usvojen izvještaj o poslovanju. Ovo je dakle debelo pozitivna stvar jer je u martu 2011 
godine smanjeno od direktora pa menadžmentu pa i dijelu uposlenika KJP Veterinarska 
stanica. Dakle plaća u iznosu od 20%. Pa mi ovdje govorimo da svako preduzeće treba i taj 
menadžment smanjiti plaće u svim KJ i KJKP i mi to u negativno uzimamo što je to 
smanjeno. Dakle ja moram reći sve ovo što sam iščitao precizno mogu reći i detaljno i na 
osnovu informacija kojima raspolažem sve pohvale na raniji menadžment i direktora i 
uposlenike koji su iznijeli 2012 godinu na svojim plećima zajedno sa radnicima. Vi se sjetite 
2008, 2009, početka 10 koliko je građana u Kanton Sarajevo oboljelo od bruceloze. Ti radnici 
su stali svojim radnim odnosom prema poslu i spriječili to. U ove četiri godine od kako 
posluju nemamo ni jednu do 2014 ni jedno oboljenje u Kanton Sarajevo oboljenje od 
bruceloze. Ja zaista ovdje ne vidim. Meni su zabrinjavajući razlozi da ne usvajanje odnosno 
za ovu odluku o ne usvajanju izvještaja o poslovanju ovog preduzeća. Dakle ja ću imati pravo 
predsjedavajući za drugu diskusiju ali evo želim da dobijem određene odgovore i jednostavno 
to je to. Hvala.  

Poslanik/zastupnik Damir Čardžić ispravka krivog navoda: 
Zahvaljujem predsjedavajući. Uvaženom mom kolegi ja njega strašno cijenim i poštujem 
Faruku samo da objasnim. Iznio je pogrešno situaciju. Sve ste vi kolega u pravu da je 2011 
smanjena plata. Ali platu nema pravo da smanjuje direktor. Zna se ko smanjuje platu. To je 
razlog utuženja ovih radnika gore sada. Pa je stvorena obaveza Kantona Sarajevo 500 i nešto 
hiljada maraka. Jer ti radnici, taj sindikat tuži Kantona Sarajevo i firmu Veterinarska stanica. 
Samom tužbom da ne uzmemo akumulirani dug iz prethodnog perioda od te 72000 stvara 
situaciju da firma mora pod stečaj. Ko se imalo razumije u to. Drugo kada kaže meni kolega 
Faruk Efendić da je to poslovanje ja zbog toga i govorim, kolega Efendiću, nemoguće je da 
neko donese jedan revizorski izvještaj, ja to nisam pričao po kuloarima ili nekome rekla 
kazala, ja sam to dao kao inicijativu u ovom domu, evo ja ću vas podsjetiti predsjedavajući 
evo tema sada ja podnosim inicijativu. Zvanično predata vama datuma 27.11. evo ja ću 
sačekati dok Pindžo objasni, pa. El mogu ja nastaviti sada predsjedavajući. Znači ja nisam 
pričao po kuloarima i rekla kazala. Dobio dokumentaciju od uprave preduzeća, revizorski 
izvještaj i 27.11. zvanično u ovom prostoru ovdje podnio poslaničku inicijativu i tražio na toj 
inicijativi iznio stanje i rekao da poslaničko pitanje da ga ponovim: Šta se događa sa KJP 
Veterinarska stanica doo Sarajevo da se zauzme stav i poduzmu radnje za odgovornost. Svi 
oni koji su zloupotrebljavali bilo koju instituciju kako bi na najbezočniji način diskreditovali, 
omalovažili bilo koga ko predstavlja izvršnu ili zakonodavnu vlast u Kantonu Sarajevo kao i u 
Sarajevu pljačkali imovinu građana Kantona Sarajevo. Znači ja sam na osnovu revizorskog 
izvještaja, izvještaja uprave , NO i Skupštine preduzeća došao do ovih podataka. Još nešto 
pošto smo potegli to pitanje. Molim vas, evo kratko, pošto je ispravak krivog navoda i to je 
rekao pogrešno kolega. Znači vrijednost firme je sljedeća: građevinski objekti 932.680, 
oprema unutar firme 40.000, postrojenja i namještaj 148.000, transportna sredstva oko 
100.000. ukupno stanje na dan 31.12. govorimo za 2012 godinu je 1.185.680 KM. A vidite 
sada dug iz 2012 godine u 2013 godinu prenese dug 572.000 KM plus tužbe zbog toga što vi 
govorite da je protuzakonito direktor smanjio. Ja smatram da je pozitivno kada se smanje 
plate da bi se sačuvao kapital jer da ne bi dolazili u dubiozu. Ali ima zakonska procedura koja 
treba da se ispoštuje. I oni nju nisu ispoštovali i sada su stvorili obaveze za 40 radnika po 11 
hiljada i nešto, plus kamate plus ovaj sudske presude. To je problem vezano za ovo. 
 
Predsjedavajući: 
Hvala zastupniku Čardžiću.  
 
Poslanik/zastupnik Faruk Efendić odgovor na repliku: 
Molim vas. Dakle ja sam se upravo i javio i referirao na izlaganje kolege Čardžića da ne bude 
rekla kazala. Ja imam dokumente evo i jedan i drugi izvještaj o reviziji finansijski izvještaj za 
2012 godinu Armin rev i imate Veterinarsku stanicu, ovo je iz Tuzle ovlašteni revizor, dakle 
(nerazumljivo). I imamo i jedan i drugi izvještaj govori da je ovo preduzeće u 2012 godini 
pozitivno poslovalo. Što se tiče smanjena plata i da se to ne može uraditi bez odluke NO. 
ovdje je smanjena prije svega unutar platne liste smanjena je vrijednost boda. A koeficijenti 
složenosti nisu mijenjanji. Molim te Čardžiću. Pravilnik koji je donio NO on reguliše platu. 
Ovdje se nije mijenjao koeficijent već vrijednost boda. A mene sada zabrinjava činjenica da je 
ovaj novi menadžment i novi direktor podigao platu u 2013 godini. Evo ja ne znam nek 
ministar odgovori. 2013 godinu praveći time nekakve populističke poteze. Također me 
zabrinjava još jedna činjenica da imamo predsjednika NO novog menadžmenta koji je i 
vlasnik i direktor privatne veterinarske stanice i radi sve poslove kao i javno preduzeće na 
području jedne općine. U ovom slučaju Hadžića. Pa ja vas sada pitam za koga će taj čovjek 
raditi i čuvati interese. Svoje privatne firme ili veterinarske stanice. To mene zabrinjava sada. 
I bojim se da se lagano sprema scenarij PD Butmir. Otprilike isto. I mi kao Klub zastupnika 
SDP-a nećemo to dozvoliti. Sud je vratio stari menadžment PD Butmir. Isto se sprema i 
ovdje. Isti koncept isti sistem. I to je prava istina. Hvala lijepo. 

Poslanik/zastupnik Damir Čardžić ispravka krivog navoda: 
Znači kolega Efendiću ja vas razumijem da se vi zdušno borite. Bivši direktor Nedim Brdarić 
koji je smijenjen zbog te nezakonitosti, član vaše političke partije, a član političke partije i vaš 
ovaj vraćeni sada po mjeri osiguranja direktor Mirsad Memišević PB Butmir. To je jedno. A 
drugo još nešto. Firma koja prihoduje pazite ima prometa, Veterinarska stanica Kantona 
Sarajevo mjesečno ima prometa ne prihoda, između 40 i 60.000 KM. Pazite. Sva struktura, 
laboratorij i sve stanice na svim lokacijama. Između 40 i 60. znate li koliki je trošak samo za 
plate? Direktore jesam li u pravu ako kažem 130.000? znači 130.000 samo digne za plate a 
prometa imaju 40 do 60.000. drugo još nešto, vi pogledajte statut firme tamo, gdje se troše 
sredstva po zakonu granta koji dobijemo od Kantona Sarajevo? Znači za epidemije, za 
osjemenjavanje krava, i tako neke stručne poslove. Znate na šta je trošeno? Što niste pogledali 
izvještaj. 56.000 KM na službena putovanja. 67.000 na lizing auta, 280.000 KM od tih 
sredstava utrošeno je na plate da ne govorim šta tamo još svega. Pogledajte malo izvještaj, 
nemojte da vam neko donese. Znate kako kada vi hoćete da napravite svoju kuću od tuđih 
para onda vi prikazujete da ste milione zarađivali a trošite njihove pare. To su oni tako radili. 
To su tako radili. Dobro evo. Molim vas. Jel ovo primjereno? Znači ja sam čovjek izabran 
ovdje da štitim Zakon i zakonodavne vlasti. Ja ovdje ne pričam bezveze. Da ovu inicijativu 
nisam podnio u ovom domu da se preispita a tražim dole zadnja rečenica: Pozivam sve 
institucije za zaštitu zakonitosti da se uključe u rješavanje ove situacije. Ja kako sam upoznat 
predsjedavajući došlo je kod vas danas rješenje od 28.08 koju sam ja podnio inicijativu da je 
se Tužilaštvo uključilo u proces ispitivanja PD Butmira od danas, od jučer pardon i 
Veterinarske stanice i Ministarstva privrede Kantona Sarajevo. Hvala. 
 
Predsjedavajući: 
Hvala zastupniku Čardžiću. Može biti samo replika ne može biti odgovor na repliku jer je on 
imao ispravku krivog navoda i nema odgovora na repliku. Dakle ali zastupnika Kojovića da 
pitam, jel poslovnička? 
 
Poslanik/zastupnik Predrag Kojović poslovnička intervencija: 
Zahvaljujem predsjedavajući. Moram priznati mislim da je jako iritantno slušati već satima 
kako se diskusija vodi defakto o stvarima koje nisu na dnevnom redu. Ali isto tako ako 
dozvolite u minut samo bih htio da pružim punu podršku kolegi Efendiću u ovome što govori 
i da kažem sljedeću stvar: kada već smo izašli van dnevnog reda i pričamo o stvarima kao što 
su Veterinarska stanica i njen javni servis onda zaista dajte ako vi dozvolite da otvorimo priču 
o tome kako promjene koje su se dogodile u toj Veterinarskoj stanici u posljednje vrijeme 
ugrožavaju zdravlje građana Kantona Sarajevo jer je certificirana laboratorija koja je jedino 
bila u Sarajevu da utvrđuje prisustvo materija koje ne bi smjele da budu hrana, zatvorene zato 
što su dvoje ljudi maknuti iz nje i sada jedina sljedeća laboratorija u Bihaću a da kantonalna 
inspekcija uporno prima nalaze da se u proizvodima firme Lijanovići nalazi da je detektovano 
konjsko meso i da o tome vi nikada ovdje niste htjeli da povedete, kolega Čardžiću pogledajte 
izvještaj u Kantonalnoj inspekciji sa prodavnice na Ilidži od proljeća ove godine i isto tako u 
proizvodu. /poslanik je isključen/ 
 
/Poslanik Damir Čardžić govori bez uključenog mikrofona./ 
 
Predsjedavajući: 
Zastupnik Efendić replika. 
 
Poslanik Faruk Efendić replika: 
Zahvaljujem kolegi Kojoviću na podršci, ali evo ja se više po ovom pitanju neću javljati. Ja ću 
vam samo pročitati dakle dio zaključaka iz Zapisnika 07.01.2014 godine sa sastanka koji je 

održan sa ministrom Emirom Hrenovicom i sa ljudima iz sindikata. Dakle, na ovom sastanku 
kako bih dočarao koliko je ozbiljna situacija u ovom preduzeću, zaključci su sljedeći: Hitno 
zatražiti prijem kod premijera KSA. Zatražiti odmah da menadžment i NO KJP Veterinarske 
stanice dostave izvještaj o radu za 2013. 
 
Predsjedavajući:  
Jel to replika? Kako disuskusija? Tražili ste repliku i kažete replika je tom i to i to. Kako vi 
sada prijedloge iznosite šta treba da uradi Vlada, zaključci itd. Nemojte me. Završite repliku. 
Ako nastavite to čitati ja ću vas samo isključiti. 
 
Poslanik Faruk Efendić replika: 
Moram predsjedavajući pročitati ovo jer je ovo replika kolegi Čardžiću na ono što je iznio 
prethodno. Molim vas ovo govori o situaciji, ozbiljnosti situacije u ovom preduzeću. Ja 
završavam za 30 sekundi. Ne vidim razloga. Svi se ovdje javljaju bez mikrofona vi meni ne 
date da nastavim jednu minutu. 
 
Predsjedavajući: 
Nije tačno da se svi javljaju bez mikrofona. Dakle nije to tačno nemojte izmišljati.  
 
Poslanik Faruk Efendić replika: 
Dobro, ja znam da sam prekidan s vaše strane. Dakle jedan od zaključaka je sljedeći bio. Da 
se ponovo uputi pitanje pravnoj službi preduzeća za izjašnjavanje vezano za izbor NO i 
direktora preduzeća u vezi kršenja Zakona o privrednim društvima u dijelu sukoba interesa 
predsjednika NO preduzeća. Dakle to je ono maloprije što sam istakao. I da se Sindikat izjasni 
u vezi poslaničkog pitanja zastupnika u Skupštini Nedžada Fazlije koji je podsjetimo na 
prošloj sjednici SKS postavio pitanje da je u ovoj godini došlo do uništavanja ključnih 
laboratorija u ovoj Veterinarskoj stanici te da se izjasni menadžment preduzeća u vezi gubitka 
akreditacije laboratorija u svim segmentima i prekida planirane saradnje sa međunarodnim 
institucijama u cilju edukacije osoblja razvoja metoda ispitivanja namirnica. Hvala lijepo. 
 
Predsjedavajući: 
Bile su dvije sa strane Efendića. Ti si kroz ispravke krivih navoda nekoliko puta dakle. Nema 
više vas dvojica ste završili.  
 
Poslanik/zastupnik Enes Zeković: 
Hvala puno. Puno puta sam govorio ovdje u ovoj Skupštini za govornicom da je besmisleno 
govoriti o izvještajima starim po nekoliko godina. I ovo je dokaz. Imamo izvještaj naših firmi 
za 2012 godinu. Ispričat ćemo ono što imamo da ispričamo izglasat ćemo ono što imamo da 
izglasamo. Menadžmenti u većini su sve novi, posljedica nema i tu se priča završava. Za 
mene još veći apsurd imamo izvještaje da raspravljamo o izvještajima koji nisu čak dobili ni 
podršku čak ni Skupština tih firmi i oni se daju nama da mi raspravljamo na Skupština 
Kantona Sarajevo. Možda i ima smisla ovo zato što nema posljedica. Možda je to smisao. 
Čuli smo toliko danas od zastupnika. Postupaka koji su krivična djela, zloupotreba položaja 
itd. Čuli smo dijagnozu da li neko od zastupnika podnio Tužilaštvu. Pa brate dragi ima i ona 
druga, ima Tužilaštvo i organi po saznanju su dužni da oni poduzmu neke mjere jer ja koliko 
razumijem sada bi mi zastupnici trebali samo da na terenu radimo i da podnosimo krivične 
prijave nadležnim institucijama, a nadležne institucije samo da sjede i na takav način rade. 
Mislim da je to totalno obrnuta situacija. TVSA toliko kriminalnih radnji je bilo 2011 godine, 
niko ništa. Mi imamo danas izvještaj 2014 godine kada treba da dignemo ruku il ne. 2011 i 
2012 ja govorim ja govorim za 2011, nikom ništa. Sarajevo – šume pozitivan pomak, svaka 
vam čast. Butmir svaka vam čast, govorim o izvještaju 2012. ali ne mogu da shvatim za ZOI i 
ne mogu da shvatim za Veterinarsku stanicu ja sam taj jedan od zastupnika koji sam 

negodovao i bio protiv onoga što se dešavalo u onom prijašnjem sazivu gdje sam direktno 
ukazivao na sve ono što se trenutno radi. Ali nikada ništa nije urađeno. I slažem se sa onim 
diskutantima ovdje je izgleda cilj da ono što je naše da ga dovršimo, da ga svučemo u potok. 
E to neće moći. Što se tiče mene neće moći. Hvala puno. 
U onom izvještaju za ovih 90.000 KM samo da li je stavljeno koliko ste imali te godine na 
osnovu suše, koliko ste imali, je li tačna ona konstatacija 270.000 KM? E to me samo 
interesuje pa kada bude mogli da odgovorite. 
 
Poslanik/zastupnik Nedžad Fazlija: 
Zahvaljujem predsjedavajući. Samo u uvodu želim pohvaliti sve firme i organe koji su radili 
na izvještajima preduzeća koji su danas na dnevnom redu, a posebno izvještaj KJKP ZOI 84 
koji je cjelovito obrazložen sa svih aspekata i sa svim relevantnim izvještajima uprave, 
revizora i NO i Skupštine ovog preduzeća. To je za pohvalu. Ali je malo zakasnilo sa aspekta 
kasnih odluka i sugestija. Iz tog razloga sam i ono maloprije rekao vezano za one komisije 
koje se nisu sastale povodom ovih materijala. Dobro je da imamo priliku raspravljati o 
izvještajima firmi kojima je Kanton osnivač. Vratit ću se na izvještaj KJKP ZOI 84 za 2012 
godinu koji je dostavljen uporedo sa 2011 godinom. ZOI 84 nikada nije imao dovoljno pažnje 
ni dovoljno podrške niti osnivača niti od Vlade FBIH. Od 1996 godine stalno je u nedostatku 
sredstava za sanaciju ratom uništenih i devastiranih objekata, komunikacija, hotela i restorana. 
Posebno je bitno istači da ZOI 84 nije imao ciljana sredstva za razvoj i podizanja skijališta do 
novog zadovoljavajućeg nivoa za sport, rekreaciju, turizam pa i značajnije međunarodne 
manifestacije. Za razliku od ZOI 84 drugi centri u BIH i regionu velikim zahvatima uz 
značajna sredstva Vlada došli su do nivoa vrlo respektabilnih turističkih kapaciteta. Primjer 
Jahorine, Vlašića, Sljemena, Kopaonika, Stare planine, Zlatibora itd. Samo ove godine na 
primjeru skijališta u Srbiji investirano je 47 miliona eura u razvoj skijaških centara. Imamo 
nove staze za osnježavanje, nove vertikalne transporte, hotele i restorane , sportske terene itd. 
I nije čudo da nam bježe u ponudi i da privlače investitore i turiste jer dobro rade i investiraju 
u nešto što je budućnost razvoja i novog zapošljavanja. Jahorina također u dijelu razvoja 
vertikalnog transporta, hotela, restorana pravi veliku prednost u odnosu na ZOI 84 uz podršku 
Vlade RS-a, od blizu 40 miliona u nekoliko godina. Mi kada smo imali dobre namjere nismo 
nikada doveli projekte do kraja. Primjer prvi: Zetru nam je adaptirao MOK, mi nismo 
uplaćivali čak ni obaveznih milion KM po međunarodnom ugovoru da bi Zetra bila održiva i 
da ima redovan servis i da ima održivo poslovanje. Nismo na Zetri riješili vanjsku plohu i 
sada imamo 10.000 kvadrata neupotrebljenog skladišta. Uzeli smo toplanu od ZOI i dali je 
Toplanama  a oni ZOI fakturišu najveću cijenu toplotne energije u regionu i zbog dugova 
isključeno je grijanje i balon pod teretom snijega je pao sa velikim posljedicama po 
poslovanje. Primjer drugi nikada nismo ZOI 84 riješili status nismo im pomogli oko 
rješavanja odnosa u imovini. Ni danas ZOI ne zna sa čime raspolaže u šta smije investirati, 
dokle se smije zadužiti. Primjer treći: kada smo krenuli ozbiljnije da investiramo u mandatu 
direktora Ajnadžića naročito u mandatu Hasanefendića mi smo svojim odlukama i 
prekompozicijama sve zaustavili, urušili i dovedemo u pitanje dalje investicije, eurokupove, 
pa EYOF i održivost poslovanja ZOI 84. ovo govorim iz razloga što svi želimo da imao 
centre i dvorane sa nekadašnjim sjajem i da budemo u stanj ugostiti svjetske i evropske 
manifestacije kako na planinama tako i u dvoranama. Isto mislimo i za Skenderiju. Ali uprkos 
svemu u drugoj polovini 2011 godine Vlada je i ZOI 84 pokreću do tada najveći investicijski 
ciklus na osnovu svih relevantnih analiza, konsultacija i razgovora i analizom olimpijskih 
projekata i projekata, odnosno studija koje su radili Francuzi za potrebe Kantona. Urađeni su 
projekti postavljeni ciljevi, utvrđeni prioriteti na Bjelašnici, Igmanu, Zetri. Uz Vladu Kantona, 
neke opštine, grad počinju se uključivati i neke jače kompanije u podršku projektima, a na 
kraju i Vlada FBIH kroz Fond za zaštitu okoliša i Ministarstvo turizma kako bi se što lakše 
došlo do kvalitetnih sredstava i stvarao ambijent u kojem ćemo realizovati značajnije 
manifestacije. Imati evropski centar i dvorane, održivo poslovanje i EYOF. Sve je dobro 

trajalo 15 mjeseci a onda je nastao zastoj. Vlada Kantona nije realizovala odluke od 5,2, 
miliona KM za ZOI 84, Fond za okoliš se počeo da tako kažem izvlačiti i sve se urušilo da 
tako kažem. Šteta, moglo je biti sve drugačije. Međutim jako smo se posvećivali satanizirati 
prethodni menadžment učinit lošim menadžment da ga se proziva za sve i svašta. Ja koliko 
znam radio je sa puno žara, okupio je dobre timove, doveo je Evropa kup u Sarajevo, 
preporodio planine. Ponekad izađimo da pogledamo šta je urađeno za godinu i po, šta misle 
ljudi na Bjelašnici, sportaši o njihovom radu? Nismo fer ali smo nadareni za harange i 
uništavanje ljudi bez razloga i na dobrim projektima. Da bih potrkrijepio naše stajalište i u 
prilozima imamo nadam se relevantnu dokumentaciju. Neki su izrazili sumnju u ove 
dokumentaciju koja opravdava poteze menadžmenta iz 2011 i 12 godine. Izvještaji i analize 
revizora i NO koji su redovno pratili rad, vodili računa o zakonitosti i zajedno sa upravom 
donosili planove i sve odluke. Iz današnjih materijala imamo sasvim dovoljno informacija 
koje govore o velikim pomacima o ovoj firmi u 2011 i 12 godini. Ali da se vratim na sam 
izvještaj za 2012 godinu i zašto je iskazan gubitak od 2,2 miliona KM  na poslovanju u 2012 
godini. I šta je sve uticalo na poremećaj u poslovanju? Kao što sam rekao Vlada Kantona nije 
uplatila odobrena sredstva u iznosu od 5,2 miliona za projekte u 2012 godini gdje je sadržan i 
vlastiti rad prihod od 1,3 miliona KM. Elementarne nepogode kao drugim tako i u ovoj firmi 
su u drugom mjesecu 2012 godine prouzrokovale pad prihoda od 650.000 do 700.000 KM i 
rast troškova na održavanju skijališta, parking i čuvanje naravno daljnih šteta cesta u iznosu 
od 150.000 KM. To sve imamo u ovom izvještaju. Pad balona na Zetri gubitak klizačke 
sezone i prihoda od skoro 110. 000 KM. Kamata na kredite za tekuću likvidnost od 220.000 
KM jer Vlada nije uplatila planira sredstva za tekuću godinu, a sa smjenom Vlade stali su i 
programi sa vladom FBIH i realizacija deponovanih sredstava. Troškovi održavanja Zetre, 
potpuni gubitak od prihoda od skladišta iznad plohe jer prokišnjava što je blizu 2,5 miliona 
KM na godišnjem nivou sa obračunatom amortizacijom. Iako je Kanton preuzeo, ovo sam već 
rekao sufinansiranja održavanja Zetre od 1 milion KM po međunarodnom ugovoru Kantona i 
MOK-a za 2012 godinu nije uplaćeno ništa kao ni za 13 prethodnih godina. Veći troškovi 
radne snage, i ulaganja na teret poslovanja jer su sa aspekta pokretanja ciklusa investicija na 
Bjelašnici i Igmanu jako bitne u 2012 godini koje će dugoročno dati značajniji rezultat. Novi 
objekti, rendžerska služba, novo skijalište, dječji liftovi i niz drugih poslovnih aktivnosti 
uticali su na povećanu potrošnju. Godina 2012 bila je početak dugoročnog saniranja i nove 
izgradnje na lokalitetima Bjelašnice, Igmana i Zetre, radili su se kapitalni projekti. 
Vodosnadbijevanje, dovođenje vode ispod Treskavice do Bjelašnice 7 km. To bi bilo u 
dovoljnim količnima za osnježavanje i dio vode za piće. Preostalo za Bjelašnicu i Igman. Za 
osnježavanje bazeni, mreže i instalacije, uređenje staza i izgradnja parkinga itd. Da sada ne 
nabrajam sve stoji u ovom izvještaju. I mnogo drugih poslovnih aktivnosti koje su neophodni 
da bi se prostori planina i Zetre mogli osposobiti za euro i svjetske kupove, za EYOF ali da 
budu ugledne destinacije za turiste, sportiste izletnike, omladinu, čime bi se Kanton stavio u 
funkciju najperspektivnijeg zimskog centra u regiji. Došao do većeg biznisa i zapošljavanja. 
Bjelašnica sa svojim prednostima je jedna od najatraktivnijih planina za alpsko skijanje u 
Evropi po mišljenju vanjskih stručnjaka. Nakon brojnih kontakata i lobiranja BIH je, odnosno 
Bjelašnica je dobila organizaciju Euro kupa, takmičenja za 2014 i 2015 godinu Super G za 
žene, Sarajevo i Istočno Sarajevo dobili su organizaciju EYOF za 2017 godine i sva ova 
lobiranja i prezentacije u Evropi i svijetu pokrenuo je upravo ova firma. I konačno nakon ZOI 
84 dobili neke značajnije manifestacije uz mala ulaganja u odnosu na druge centre koji 
plaćaju milione eura da dobiju neku trku. Zbog izostanka uplate Vlade Kantona, vremenska 
nepogoda i povećanje novih djelatnosti ZOI 84 je imao negativno poslovanje. Osnovne 
karakteristike poslovanja za 2012 godinu iz izvještaja možemo vidjeti da je povećan prihod u 
prethodnom mandatu za 3 miliona KM, stoji u izvještaju. Povećana je vrijednost osnovnog 
kapitala za 4 miliona. Investicije za 2011 i 12 godinu će također jednim dijelom ući u kapital 
ZOI 84 su 14,2 miliona Bjelašnica, Igman, Zetra. Zgrada uprave. Pokrenuti su projekti. 

Predsjedavajući: 
Još pola minute. 
 
Poslanik/zastupnik Nedžad Fazlija: 
Samo da vidim, imam još minut. U toku 11 i 12 izvršene su veće nabavke za podršku biznisu. 
Veće nabavke kao što je lift, heliodrom, specijalno vozilo za staze, četiri nova lifta za 
početnike, jedan ratrakt lift za Mojmilo, nova oprema za rampe, nova oprema ski data za 
kontrolu karata, novo osvjetljenje arene Babin do, šetnica, cesta itd. U 2012 imamo povećanje 
radne snage za 50 uposlenih što je tačno a zbog razvoja novih djelatnosti i to: hostel Feri 12 
uposlenika, kafe Kišobran 6 uposlenika, Arena Babin do 6, rendžeri 10, koji su zaposleni za 
rad na planinama, parkinzima, stazama, zaštiti imovine i lica itd. Ja ću iskoristiti svoje pravo 
na drugu diskusiju da završim sada sam se uklopio u 10 minuta. 
 
Poslanik/zastupnik Mirsad Pindžo replika: 
Ja kada slušam kolegu Fazliju isto ko da slušam na predizbornim govorima onih pet politika 
SDP-a. A vidimo sada poslije tri godine gdje su doveli građane države sa tim politikama. 
Činjenice su nešto drugačije. Sve to što vi govorite to što vam je napisao tetak da možete 
pročitati. Međutim činjenice govore drugačije. Sve što je urađeno na Bjelašnici u tom 
investicionom ciklusu je urađeno nezakonito, bez i jednog odborenja za građenje. Bez ijednog 
odobrenja za radove. Bez obezbjeđenih sredstava. Cijepanja nabavki na tuđem zemljištu za 
druge i to što kažete Vlada vam nije dala. Hoćete da vam kažem da vam je Vlada dala 03.12. 
750.000 KM izmjenama programa uređenja građevinskog zemljišta kada su radovi već bili 
okončani i to o čemu govorite isti dan ugovor, isti dan faktura. Kako je moguće za jedan dan 
provesti tendersku proceduru i dobiti izvođača i isto tako izvršiti radove i fakutrisati ih. Je li 
to moguće? Govorite i Zetri i o balonu. Pa taj balon je bio na stazi za brzo klizanje. Tim 
postavljanjem balona uništili ste 8.000 kvadrata prostora poslovnog koji danas ZOI ne može 
iznajmljivati. O čemu vi pričate. Vlada Kantona Sarajevo kada je već bila izglasano 
nepovjerenje Vladi odobrila 3,2 miliona nezakonito iz naknade za šume za radove koji su već 
bili izvedeni a vjerovatno će sudski vještaci i stručnjaci ustanoviti šta je stvarno od toga 
izvedeno a koliko je oprano para preko toga. Prema tome nemojte nam govoriti o politiku, 
činjenice su nešto sasvim drugačije. Kome se one ne sviđaju to je vaš problem. To što se ne 
može sakriti to je već druga priča, jer sve na kraju dođe na vidjelo. A pola onoga što sam 
imao reći ostavio sam za drugu diskusiju pa ću pokazati to i dokumentima sve te stvari.  
 
Poslanik/zastupnik Nedžad Fazlija odgovor na repliku: 
Zahvaljujem predsjedavajući. Ja naravno kao što gospodin Pindžo ima pravo na svoje 
mišljenje imam i ja pravo i mislim nemamo razloga da se ljuti da ovako reaguje. Na kraju 
krajeva evo pozivam ga još jednom ovo sve što imam dokumentacije Radićeva broj ne znam 
ni ja 3. Tužilaštvo Kantona Sarajevo nek podnese brate i preda i nek se dokaže da je to sve 
bilo nezakonito. Mi imamo sasvim druge pokazatelje. Ovo što on smatra nezakonitim to su 
investicije. Vi ako mislite da se razvijate i ako mislite da pravite biznis ulaganje i to, vi 
morate jednostavno uložiti. Ako proširujte kapacitete morate zaposliti nove radnike, ne 
možete sa 150 ljudi imati ovako jednu respektabilnu manifestaciju kao što je EYOF za koji se 
sprema, ako nismo bili u stanju organizovati ovu manifestaciju zašto smo je onda prihvatili? 
Zašto da se onda brukamo pred svijetom? 
 
Poslanik/zastupnik Mirsad Pindžo odgovor na repliku: 
Kolega Fazlija ja uopšte nisam ljut. I ja razumijem vas da vi morate reagovati vama je tako 
zadano zato što je direktor ZOI 84 upravljao i ovim kantonom i općinom Tronovo i ZOI 84 i 
vi morate njega braniti. A ja ne iznosim nešto rekla kazala. Ja iznosim i čitam i zvanični 
dokumenata koji su uradili zvanični organi. I ja nemam namjeru ja ići po Tužilaštvu a 
Tužilaštvo evo i na bazi ove moje diskusije i na bazi onoga što su organi preduzeća i nadzorni 

organi ustanovili neka procesuiraju. Ima sud ima Tužilaštvo i na kraju će se to pokazati. Znači 
ja ništa izmislio nisam nego samo čitam gospodine Fazlija. A to priči i velikom investicionom 
ciklusu pokazat će vrijeme pa ćete vidjeti kada dođemo do reprezentacije koliko se trošilo pa 
ćete doći do drugih stvari kako su se sklapali ugovori, kako su zaključivani, na čijem 
zemljištu, zbog čega se to radilo pa ćete onda vidjeti o čemu ja govorim. Hvala.  
Poslanik/zastupnik Nedžad Fazlija odgovor na repliku: 
Ja stvarno ne vidim razloga za ovakvu reakciju kolege Pindže. Ja kažem iznosim stav Kluba 
SDP-a nema uopšte potrebe da se ovakav ton koristi. Ko je napisao , ko kome šta mislim to ne 
prilići diskusiji u Skupština Kantona Sarajevo ali ako već prebacuje meni da tako kažem ja 
mogu isto tako ovo svesti na personalnu ravan. Ja možda i razumijem razloge zašto kolega 
Pindžo ovo, pogotovo ZOI 84 napada jer u kandidaturi svojoj za načelnika izgubio je od 
sadašnjeg načelnika koji je svestrano podržavao ZOI 84 i sve ono što je dobro treba uništiti  i 
po toj logici se vjerovatno gospodin Pindžo i povodi vezano za diskusiju ZOI 84. još jednom 
predlažem, čak predlažem zaključak ako može da se formira komisija Skupština Kantona 
Sarajevo. 
 
Predsjedavajući: 
Pod repliku ne možete to. 
 
Poslanik/zastupnik Eldar Čomor: 
Ne znam dok se malo ove strasti smire pa reko da vidim ima li potrebe da se priča. 
Vjerovatno neću ništa novo ni reći ni kazati niti objasniti ali sam osjetio potrebu ipak da se 
javim. Možda će se neko naći u ovoj mojoj diskusiji kao jedan vid replike. Kako god imat će 
pravo kolege da reaguju ako budu zadovoljni i ako budu imali primjedbe na ovo. Kada 
govorim o besmislenosti izvještaja pojedinih preduzeća i o tome da li ih trebamo razmatrati, 
usvajati itd. evo TVSA za 2011 godinu možda jeste na prvi pogled besmisleno da mi u 2014 
govorimo o 2011 godini. Međutim zbog današnjeg čestog pominjanja Tužilaštva i suda 
Kantona Sarajevo mislim da ipak  nije besmisleno. Nadam se da će uvažena glavna tužiteljica 
konačno postupiti i uraditi ono što treba da radi i mi je bezbroj puta iz ovih mjesta i sa ovih 
govornica pozivamo da konačno pristupi svome poslu. Da li će kolege drage, daj bože s 
obzirom na iskustvo dosadašnje nisam siguran da ćemo imati pravi odgovor od strane 
tužilaštva po ovim pitanjima a svi smo živo zainteresirani da se konačno stavi mjera svim 
ovim pričama i referatima vrlo lijepo napisanim. I sa druge strane komentarima koji govore 
sasvim nešto drugo. Jednostavno pošto je ovdje izvršena žestoka polarizacija između pozicije 
i opozicije neko mora da bude sudija. A taj sudija čini mi se da će morati na kraju da bude 
sud, odnosno tužilaštvo koje će sve to pokrenuti ali vidjet ćemo šta će biti na kraju. TVSA 
2012 godina treba zapravo da bude potokaz sadašnjem rukovodstvu ove ustanove kako ne 
trebaju da rade. Samo postupite drugačije i siguran sam da ćete imati pozitivno poslovanje u 
ovom mandatu u kome ste vi sada. Skenderija. Kolega Crnogorac je spomenuo nisu ono što 
kažu ljudski ni sjeli u one fotelje koje su dobili desila se nesreća sa Ledenom dvoranom koja 
nije samo nesreća Skenderije. Sigurno je to jedna nesreća koja je zadesila građane Kantona 
Sarajevo jer samo tim činom gubitak ovog preduzeća je nešto više od 2 miliona KM. Ovdje su 
spominjani i pozitivni pomaci smanjenje gubitka na drugim stavkama u iznosu od 200.000 
KM što je za pohvaliti i  makar zaustavljanje zapošljavanja novih ljudi koji i ne trebaju 
Skenderiji a vidimo i pomak u smjeru smanjenja broja zaposlenih. Jedan savjet menadžmentu. 
Po meni je bolje da vi u Skenderiji imate popunjene sve poslovne prostore tamo kojih ima ne 
znam tačan broj po manjoj zakupnini, visini te zakupnine već da imate gotovo polupraznu 
Skenderiju a traži se maksimalna zakupnina. Mislim da bi pozitivniji pomak bio da uradite 
upravo suprotno. Smanjite ljudima kirije imat ćete punu Skenderiju, ljudi će dolaziti, 
Skenderija će biti posjećena i iz toga će i oni koji su zakupci tih prostora imati koristi  a i 
Skenderija će imati istu tu korist. Dalje, Skenderija ima mnogo prostora koji su neiskorišteni 
ali ih je moguće iskoristiti i ostvariti pozitivnije poslovanje ali vam je potrebna pomoć ovoga 

doma. Vi ste ovdje od kolega zastupnika i zastupnica imali određene inicijative u tom pravcu i 
nadam se da će u narednom periodu te stvari napraviti bolje poslovanje ovoj ustanovi. Da ćete 
iskoristiti te momente da ćete iskoristiti druge zakonske mogućnosti da ostvarite bolje 
poslovanje u ovome preduzeću. O Sarajevo-šumama neću puno govoriti kolege Hošić i 
Zeković su opravdano pohvalili menadžment ovoga preduzeća ali mislim da i u ovom 
preduzeću mogu se napraviti određeni pomaci. Konkretno jedna od inicijativa zastupnika je 
bila zakupnina prostora kome vi plaćate BH šumama nekih godišnje 80 ili 90.000 maraka 
zakupnina a imate prostore svoje u Hadžićima. Inicijativa je bila da pređete u Hadžiće. To je 
moja bila inicijativa. Evo ja sada kažem, javno odustajem od te inicijative, ne morate doći u 
Hadžiće idite u Skenderiju ili idite u Zetru. I plaćajte kiriju našoj ustanovi. Kantonalnoj. 
Pomozite naše ustanove. Nemojte pomagati i finansirati neke druge. Ne morate ići u Hadžiće, 
dođite u Skenderiju ili Zetru i pomozite jednim ili drugim. Dalje, Veterinarska stanica. Ovdje 
se opet napravila neka polarizacija direktor uposlenici. Ja ovdje mogu uposlenicima samo da 
čestitam na njihovom radu jer neke od njih lično znam. Znam koliko rade, znam da rade po 12 
sati. Znam da nemaju vremena da se odmore. Znam da su neki od njih spašavajući druge 
ljudske živote od bruceloza i sami postali žrtve te bolesti. I ja ovdje ne mogu govoriti protiv 
uposlenika Veterinarske stanice. Ali i te kako imam potrebu da kažem uposlenicima ne 
petljajte se u odluke ovoga organa Skupštine i Vlade Kantona Sarajevo. To nije vaše. Vaše da 
je vi radite u skladu sa onim što vam je određeno itd. a obaveza direktora i on će snositi sve 
posljedice svoga nakaradnog poslovanja odlučivanja itd. ili će imati nagradu za ono što je 
dobro radio. I ovdje odmah da znate priča o polarizaciji, prodaja Veterinarske stanice i 
privatizacija, ovdje dileme u ovom domu nema. Neće biti ni prodaje, neće biti ni privatizacije. 
To budite sigurni. Nemojte nasjedati na političke priče. Nemojte nasjedati na političke priče 
koje samo vama dodato stvaraju nervozu itd. A ta nervoza se na žalost prenosi na građane 
Kantona Sarajevo. Nema ništa od tih priča. Budite sigurni da ovaj saziv Skupštine koliko 
znam svoje kolege neće to dozvoliti. Niti sam bio ili vidio da to neko pukušava. A ovo što je 
kolega Kojović govorio da se i to provjeriti. Dalje, dio odgovornosti isto tako ima i ova 
Skupština. Vi zbog gubitka određenog dijela poslovanja ili oblasti koje ste ranije radili koje je 
sada preuzeo neke druge stanice i veterinarski fakultet ova ustanova mora obezbjediti 
Veterinarskoj stanici ako već ste izgubili mogućnost da ostvarite pozitivno poslovanje po tom 
osnovu da vam taj gubitak koji je opet zaslugom ovog doma došao da vam to finansijski 
nadomjesti. Da vam se pomogne, znači da ne bude propadanje ove ustanove našom krivicom. 
Ubrzo ću završiti. Gjde god imamo odnos privatnih stanica, apoteka, i javnih imamo problem. 
Gdje god se on malo ovo famozno Konkurencijsko vijeće pojavilo, bio to Gras, Centrotrans, 
apoteke,  Veterinarska stanica tu smo mi kao zastupnici i Vlada Kantona Sarajevo u kojem 
god sastavu su bile imale su određenih problema. Ne određenih, već velikih problema i 
mislim da konačno bih volio da vidim ko je to famozno Konkurencijsko vijeće koje se malo 
malo petlja tamo gdje mu možda i nije mjesto. Na stranu i radnici i Konkurencijsko vijeće ali 
ja ću ovdje potvrditi jednu stvar. Za mene je nemoral i nije dobro da vlasnik ili direktor 
privatne veterinarske stanice bude u NO javne institucije. Tačka. Kolege iz Narodne stranke 
radom za boljitak siguran sam da imaju kvalitetnih kadrova koji mogu biti u NO  a da to ne 
bude ova osoba jer samo takvim odnosnom stvaramo sumnju kod ljudi koji tamo rade i 
stvaramo sumnju kod građana. A ja znam da kolege iz ove stranke sigurno imaju kvalitetni 
ljudi koji mogu možda i bolje raditi već što to radi ova osoba. ZOI 84 ovdje će biti i replika. 
Uspjesi koje kolega Fazlija navodi su razlog propasti ZOI 84. uspjesi koje je on naveo i ti 
uspjesi su na bazi priče pod navodnim znacima dođeš mi dođem ti. Ja se ko biva s tobom 
dogovorio a ništa nismo potpisali. Pa daću, hoću dat ću ti ja. Itd. I sve je bilo na bazi priče a 
od realizacije tih projekata ili bilo je realizacije projekata ali nije bilo odgovora sa druge 
strane. I fino napisan referat kolega Fazlija i lijepa vam je kravata. Hvala puno. 
 
Predsjedavajući: 
Hvala zastupniku Čomoru. Dakle ja sada, obzirom da je ovo prva diskusija i da sam sada 

iscrpio zastupnike koji su se prijavili za prvu diskusiju ima li još neko da se javlja za prvu 
diskusiju, jer poslije ovoga kada pređemo na drugu nema više prijavljivanja za prvu 
diskusiju? 
Niko se ne prijavljuje, prelazimo na drugu diskusiju. Prije toga zastupnik Čardžić. 
 
Poslanik Damir Čardžić: 
Moram samo da repliciram kolegi Kojoviću vezano za kada je spomenuo da imamo 
laboratoriju u veterinarskoj stanici, očito da nije čovjek upućen ili da mu je neko prepričao to 
da se dešava. Znači kolege su ovdje iz Veterinarske stanice i oni znaju koliko zaposlenika 
imaju. Bivši direktor i njegova zamjenica šefica laboratorije su jedini bili certificirani za rad u 
laboratoriji nisu dozvolili nikome drugom da se certificira kako ih niko ne bi mogao skloniti 
sa tih pozicija. Ti ljudi još uvijek rade u Veterinarskoj stanici ali nisu uprava. Ali neće da 
obavljaju te djelatnosti i zato se šalje to gore. Znači odbijaju sve da rade. Niko ih ne može 
natjerati na to. To je problem. Znači ja pozivam direktora i upravu Veterinarske stanice ako te 
osobe odbijaju taj posao koji moraju da rade a jedini certificirani da pokrenu disciplinski 
postupak i da ih sklone s posla. To je broj jedan.  

Broj dva, ne bih ja licitirao kolega Kojoviću ovdje vezano vi imputirate meni što pripadam 
Narodnoj stranici radom za boljitak, a moj je predsjednik jedan od braće Lijanović pa vi 
kažete od Lijanovića konjsko meso i vi to tretirate ovdje u ovoj Skupštini. Pa ja bih mogao 
pozvati vas za nekakve stvari koje nisu primjerene ovdje da se izgovore a kamo li nešto 
drugo. Pa priča se da ste vi homoseksualac, ali ja to nikada javno nisam rekao, premda 
nemam ništa.  

/zastupnik je isključen/ 
 
Predsjedavajući: 
Zastupniče Čardžiću oduzimam vam riječ. Riječ ima Backović Zaim druga diskusija. 
 
Poslanik/zastupnik Zaim Backović: 
Gospodine Ademoviću vama zamjeram mnoge stvari ovdje treba ipak u floskuralnom dijelu 
izbjeći jer mnoge stvari nisu za. 
 
Predsjedavajući: 
Zastupniče Backoviću vi imate drugu diskusiju u trajanju. Samo malo ja govorim sada. U 
trajanju od tri minute. Ta diskusija odnosi se na sedam izvještaja kantonalnih preduzeća koja 
su na dnevnom redu. Niste se javili za repliku da meni nešto replicirate. Ako jeste tražite 
recite. Izvolite diskusiju tri minute. 
 
Poslanik/zastupnik Zaim Backović: 
U ukupnom poslovanju ovih sedam javnih preduzeća moramo biti svjesni da su to preduzeća 
koja izuzev Butmira i Šuma u biti nisu profitne firme i da su firme koje će uvijek poslovati na 
granici nazovimo to rentabiliteta. Tim prije što infrastrukturalno te firme su firme opterećene 
velikim direktnim troškovima a malim povratom, odnosno realnim iskorištenjem kapaciteta. 
Obzirom na sadašnje stanje kakvo je u ovoj državi te mi moramo početi voditi računa kako 
kroz oblike angažiranja njihovih kapaciteta učiniti da i oni postanu profitni. Što se tiče 
Butmira neophodnost je da se shvati da je to izvor u mljekarskoj industriji i eventualno u 
industriji mesa. Što znači moramo naći modalitet da oni bez ovakve presije kakvu imaju 
opstanu i povećaju svoje kapacitete jer realno imate uslove da povećate kapacitete. I vi to 
morate napraviti. Šume poslovanje s gubitkom je neprimjereno obzirom da se radi o 
prirodnom resursu u živo me interesuje u odnosu na ukupnu sječu, koliki su prohodi jer ti 
prohodi su direktno uzrokovani onim što je bogom dato. I sada na kraju želim ovo reći, bez 

obzira kako ćete reagovati, ja vas molim da na neprimjerene istupe reagujete. Sloboda svakog 
čovjeka je da bude ono što jeste, a ono kako proziva gospodin Čardžić je neprimjereno. Čak i 
da je tako to je pravo čovjeka. Jednostavno imam osjećam kao da smo homofobi ovdje i ja to 
sebi ne mogu da dozvolim. I ja vas molim da reagujete jer je vrlo neprimjereno. 
 
Predsjedavajući: 
Zastupniče Backoviću tom zastupniku sam oduzeo riječ. Niste čuli, vi slušate samo sebe. 
Riječ ima zastupnik Besim Mehmedić – nema ga. Pindžo Mirsad – nema ga. 
 
Poslanik/zastupnik Nedžad Fazlija: 
Zahvaljujem predsjedavajući ja ću skratiti ovo što sam imao još na par rečenica. Sve ovo što 
sam kazao ima u izvještaju za 2012 u nekim dijelovima, čak i bolje obrazloženo. Morali bi 
uvažiti činjenicu da je ZOI 84 radio u okolnostima elementarne nepogode kao i sva druga 
komunalna preduzeća. Nisu mu uplaćena sredstva Vlade, nisu mu riješeni mnogi problemi od 
Zetre do statusa ambijenta i u takvim okolnostima Klub SDP-a smatra da je uprava na čelu sa 
Salkom Hasanefendićem napravila dobar posao u 2011 i 12 godini i da izvještaj treba usvojiti. 
Ako je bilo nezakonitih, loših odluka imaju nadležne institucije. Koliko mi u SDP-u imamo 
informacije bivši direktor je podigao tužbu za nezakonitu i neobrazloženu smjenu, za izbor vd 
sa falsifikatima itd. Za naknadu štete. Također s druge strane ZOI 84 odnosno nova uprava 
podnijela je tužbu protiv bivšeg direktora za ono što oni smatraju da je nezakonito. Neka to 
rade pravosudne institucije, Tužilaštvo a mi bi trebali pokušati biti orijentirani na izvještaj 
2012 godine i biti pomoć i podrška ovoj firmi u daljem radu i realizaciji projekata za bolja 
skijališta, Zetru do EYOF-a 2017 godine. Moj zaključak je na kraju da se formira komisija 
Skupština Kantona Sarajevo koja će sagledati situaciju u ZOI 84 i podnijeti izvještaj ovoj 
Skupštini po uzoru na onu skupštinu koja je bila vezano za Gras. I na kraju ja ne robujem 
kolega Čomor nikakvim bojama, nikakvim klišejima, ja ne znam zašto vam smeta moja 
zelena, crvena, plava ili kakvu god kravatu stavim. Također oštro protestvujem na način kako 
je danas kolega Čardžić diskutovao u Skupštini i pitam se kakve mi u ovoj Skupštini imamo 
aršine. Kada se neko nađe uvrijeđen i povrijeđen onda pravimo deklaracije. Kada od jednog 
prema drugom poslaniku imamo poruku koja ima fašističke sadržaje, a to je bilo upućeno 
prema kolegi Kojoviću, evo sada ovu homofobnu, onda svi šutimo i niko se ne javlja.  
 
Predsjedavajući: 
Jeste li rekli fašističke sadržaje? Ima elemente. E to je elemenat za kodeksa. Ta riječ koju ste 
upotrijebili a evo zašto. Dakle homoseksualci ili homoseksualizam su u Evropi u Zapadnoj 
Evropi, u Zapadnoj civilizaciji koristi kao jedan privilegiran termin, nije uvrijedljiv. Ali ja 
sam zastupniku Čardžiću oduzeo riječ tada kada je to upotrijebio. Ali vi sada koristite ima 
elemente, kako ste rekli. Haj objasnite. 
 
Poslanik/zastupnik Nedžad Fazlija: 
Nije bilo na ovoj Skupštini nego između kolege Radeljaša i kolege Kojovića kada je rekao: 
„vi i takvi kao vi ste me gađali sa Pala dok sam se ja borio branio ili ne znam ni ja šta“. Na tu 
sam izjavu mislio. 
 
Predsjedavajući: 
Iza toga smo Etičko vijeće formirali, ustavnovili tamo obrazac kako se vrši prijava. Da se 
mora prijaviti ako nekoga hoćeš da prijaviš od zastupnika, moraš ga prijaviti pismeno. Koliko 
ja znam a ne znam Ivan je predsjednik nije došla još ni jedna prijava. Treba doći tamo prijava 
da bi se razmatrala. Morate dostaviti pismeno tu prijavu. 
 
Poslanik/zastupnik Besim Mehmedić: 
Hvala gospodine predsjedavajući. Imam tri minute. Ja ću napraviti jednu pauzu u odnosu na 

ono što će moj kolega reći. Možete mi dati 15 sekundi jer sam dekoncentriran stvarno. 
Dodatnih. Napravit ću pauzu u odnosu na ono što će rasprava biti oko ZOI 84 iz potrebe da 
kažem što sam našao da se nisam samo pripremio za izvještaj ZOI 84 i to nije moja firma 
nego su ovo sve firme građana Kantona Sarajevo. I pohvalnu stvar hoću da kažem u izvještaju 
u 2012 godinu. U potpisu je bila uprava Konstantin Jovanović a hoću da podržim i ove koji 
sada jesu upravo u segmentu onoga što se zove Redakcija kulturno umjetničkog programa. A 
to je Sarajevo-art. Ja mislim da je to jedan segment u BIH, u Sarajevu svih medija koji radi po 
najboljim principima onoga šta jeste afirmacija svakog društva. Bez temeljnog odnosa prema 
obrazovanju i kulturi sva ova priča o privredi nikada neće uspjeti. Zato u ovom segmentu u 
kojem je iskazano šta je uradila ova redakcija i način na koji je to prezentirano hoću da 
pohvalim i sljedeće i buduće koji budu radili u redakcijama KTV ohrabrujem u onom dijelu 
da informativne emisije imaju svoj sadržaj. Neka ga imaju u omjeru koji imaju ali da 
pojačavaju ono što se zove dječji obrazovni program i ono što se zove kultura i obrazovanje u 
Kantonu Sarajevo. Toliko i hvala. 
 
Poslanik/zastupnik Mirsad Pindžo: 
 Nije mi na kraj pameti da napadam bilo koga niti ga napadam. Samo iznosim činjenice. To 
što se kolegi Fazliji ne sviđa pa krene u lično evo ja ću odgovoriti pošto ja imam i to. Nisam 
ja zaposlio svoj brata kao domaćina streljane u Zetri, nego upravo Fazlija. A u kuloarima kažu 
znate zašto, kažu u posljednje vrijeme, ja ne znam stvarno, pošto ne znam njegove rezultate, 
nisam nikada pratio, u posljednje vrijeme tako dobro gađa da niko ne smije u toj dvorani biti 
kada on gađa, jedino brat, valjda njega neće ubiti. Ako hoćemo na lično onda idemo na lično. 
Kada su u pitanju politički skupovi SDP će morati odgovoriti. Evo vam jedan dokument koji 
kaže aktivnosti vezane za skupove. Na stranu što su ovdje SDA provodili SDP-ovu kampanju. 
Morat će SDP dokazati je li platio ZOI, a ja znam da nije za organizaciju skupova 
predizbornih skupova, za pravljenje bine, za roštiljade, za prevoze i sve ostalo. To će SDP 
morati dokazati a evo vam dokument. Gdje su skupovi? Šabići subota 17,00 sati odgovorna 
osoba Hamed Aljović. Glavni kooridantor Selim Hodžić njihovi telefoni. U Dječićima 
koordinator Samir Mulaosmanović, u Kijevu Šefik Karić, u Delijašima Fejzo Bjelica. Imaju 
ovdje zaglavlja ko je kome upućivao prema tome nije izmišljeno. A neka se bave istražni 
organi a neka SDP pokaže je li platio ZOI i onima koji su to radili kada hoćemo na kampanju. 
Nisam ja potrošio 123.000 KM reprezentacije, 340 KM dnevno a pojedinačni račun 7.500 
Leo, a onda drži govore u novinama kao sezona nije pripremljena. U tom Benetonu 9.500 
znači jedan račun. Govorim o jednom  računu pojedinačnom. 30.000 hotel Maršal. 30.000 za 
smještaj gostiju ZOI. E šta je u tome sve. Ja neću reći da li je tu i da li je odatle plaćano i onih 
hiljadu ljudi koje su preregistrovali da ih odvedu da bi me pobijedili gore. Da ih odvedu u 
Trnovo. Ja neću. Ali istražni organi hoće budite sigurni. I neka oni to utvrđuju. Prema tome 
toliko o kampanjama. Nisam ja potrošio u inostranstvu 200.000 KM reprezentacije. Šta ZOI 
ima i ko je ljetovao u Tučepima, Baškim Vodama, Dubrovniku, Korčuli, Trpnju, Podgori, 
Gradac, Makarska, Budva, Sutomore, Igrane, da ne govorim Austriju, Njemačku itd. Nisam ja 
ljetovao tamo. Ovdje su dokazi a oni su nepobitni. Kakav je to interes poslovni ZOI da plaća 
ljetovanja po Jadranu? Morat će se to nadležnim organima dati odgovori. Dalje, korištenje 
prihoda. U izvještaju zvaničnom kaže 500 sezonskih karate koje su otprilike 600 do 800 KM 
podijeljeno reprezentacije. Ljudi džaba skijali. Kome je podijeljeno? Ima li evidencija? Ma 
nema uopšte evidencije koliko ih je podijeljeno. Oni su tako ofrlje kazali 500. zato je ZOI u 
ovom stanju kojem jeste, nema prihoda. Zato što su otišli u privatne džepove. Dalje, 
nenamjensko trošenje na njemu neću govoriti. I Fond okoliša i Ministarstvo prostornog 
uređenja. Dobijete pare namjenske a onda ih potrošite za vraćanje kredita da bi održavali 
stanje da plaćate radnike da se ne pobune. Dalje, nezakonitosti u sklapanju ugovora, cijepanju 
parcela, kršenju Zakona o javnim nabavkama, bez projekta bez odobrenja da sada ne 
oduzimam vrijeme, jer imam svu tu dokumentaciju pojedinačno i sa svakim izvođačem. 
Radovi za druge morat će odgovoriti zašto ZOI plaća naknadu za šume 80.000 KM za 

probijanje puta za Općinu Trnovo i na čije parcele se dovodi taj put.  
A ima zemljišne knjige nisu u Trnovu pa ne mogu se prepravljati nego su ovdje pa će sr vrlo 
lako to ustanoviti. Zaključivanje ugovora nakon obavljenog posla. Notar upozorava strane  da 
nema odobrenja NO opet ljudi kažu de vi potpišite ugovor. 2000 KM kvadrat poslovnog 
prostora u podrumu hotela.  A isti dan kupite hotel za 8 miliona. Ili ne znam Simens parking 
na Bjelašnici dva puta. Jednom prethodni menadžment 150.000 KM tri rampe. A onda novi 
menadžment još 200.000 za iste te rampe. 
 
Predsjedavajući: 
Dosta smo čuli od vas zastupniče Pindžo. Dosta smo čuli. 
 
/Poslanik/zastupnik Mirsad Pindžo govori bez uključenog mikrofona/ 
 
Poslanik/zastupnik Damir Čardžić: 
E hvala. Pa evo ja sada neću puno ja mislim da smo mi imali danas dovoljno vremena i 
dovoljno smo pričali o svemu. Samo po meni da konstatujem stanje, možda nisam u pravu. 
Mislim da je svima jasna situacija ako nisam neka me isprave. Definitivno se polarizirala 
situacija, ne na političke partije, nego na one koji terete nekoga za nekakav kriminal, nekakve 
protuzakonite djelatnosti i na one koji brane to i nalaze kontraargumente za to. Evo ja vas 
pred ovim svijetlim domom ovdje zovem da učinimo dodatni napor za sve ovo danas što je 
rečeno, ima u stenogramu, da predamo Tužilaštvu i policiji i da se ovo preispita sve ovo što 
smo mi danas rekli jer ova agonija kakva je trenutno sada i kako ovo ima, ovo može u 
nedogled. Jedni drugima ovo samo politički poeni, kriminalci nisu. Ja sam veoma obradovan 
povodom mojih inicijativa na 28. sjednici. Vjerujte stvarno sam prijatno iznenađen mislio sam 
da se to nikada neće desiti. Ali smo dobili u potpisu glavnog tužioca Nives Kanevčev da je po 
mojoj inicijativi od 28.08. pokrenuta procedura da se ispita zakonitost. Vjerujte da sam veoma 
radostan. Radostan sam iz sljedećeg razloga, zato što sam na toj 28. sjednici tražio da se ispita 
poslovanje PD Butmir. Jer svi su rekli da su lopovi, ja sam rekao da nisu. Ja samo tražim da 
uđe Odbor za reviziju i da preispita poslovanje. I veoma me tako (nerazmljivo) klimate mi 
glavom govorite i tražio sam u Ministarstvu privrede da uđe jer postoje osnovane sumnje da 
se godinama krale pare iz poticaja. Osnovane sumnje, ja nisam rekao da su. I to svi pričaju. 
Znači veoma sam ponosan šta god da se desi pa nek se preispita. Ako ste vi svi pravi zdravi, 
ja ću još priči i čestitati. Ali da se te insinuacije više manu. Ja ću biti veoma radostan šta god 
da se desi. Druga stvar koja je veoma bitna ovdje, najlakše je bilo oni koji su poziciji da 
zarobe državno dobro i da jašu na tim jaslama. Ja sam igrom slučaja bio godinama privatnik, 
imao svoju privatnu firmu radio, to moje kolege znaju, radio sam i prije rata devet godina 
veoma atraktivan posao u državnoj firmi, u to vrijeme državnoj a imao sam i svoju firmu od 
88. i znao sam kako je cijeniti ono i čuvati ono što se zaradi. Ovdje ste neki neću da 
imenujem, ali doći će i vrijeme kada ću imenovati, ukrali, zarobili vlasništvo Kantona 
Sarajevo, građana Kantona Sarajevo i harčite državnu imovinu godinama. Harčite. Imate 
situaciju gdje ste imali gigante poput Hidrogradnje koji su godinama ljudi upozoravali dešava 
se, ko što ja upozoravam sada evo za Veterinarsku stanicu. Godinama se upozoravalo, nije 
dobro, dešava se pljačka, imovina se harči. Na kraju ljudi na ledini. A isti ti radnici podržavali 
tu upravu i pravili štrajkove zbog toga. Isto kao što meni ovdje kažu Veterinarskog stanici 
neće da se suočim sa revizorskim izvještajem i kažu, ne ne vi ne govorite istinu. Ja bih volio 
gospodo da ja ne govorim istinu. Ja mogu materijalno i krivično odgovarati za to. Ali 
zapamtite što će se vama desiti i radnicima PD Butmir. Vi ćete za dvije tri godine biti na cesti. 
PD ima veliki kapital.  
 
Predsjedavajući: 
Vaše vrijeme je isteklo.  

Poslanik/zastupnik Damir Čardžić: 
Znači PD Butmir ima veliki kapital od nekoliko desetina miliona pa je to teško harčiti nisu 
satrli sve. Ali Veterinarsku stanicu su satrli i to će vrijeme pokazati.  
 
Predsjedavajući: 
Hvala zastupniku Čardžiću. Riječ ima zastupnik Čomor a neka se pripremi dopredsjedavajući 
Brigić Ivan. A vas iz Sindikata Veterinarske stanice molim da se smirite. 
 
Poslanik/zastupnik Eldar Čomor: 
Hvala ja ću vrlo kratko, iskoristit ću i ovo pravo za drugu diskusiju ali u jednoj kraćoj formi i 
možda jedan vid replike kolegi Pindži ovo kada je spominjao ove SDA-ovce. To im je bio 
opis posla pa nek se ne ljuti. Vjerovatno se nadao da će to biti plaćeno preduzeću ali na žalost 
nije. I jedna molba i možda i zaključak Skupština Kantona Sarajevo. Pored svih ovih 
izvještaja koje smo dobili danas se oni raniji iz oblasti prostornog uređenja govorili smo po 
zaključku tada komisije za privredu da izvještaji trebaju biti unificirani jer doista se teško 
snaći u ovim izvještajima i jedan zaključak da bude da svi budući izvještaji budu u istovjetnoj 
formi kako bi nama bilo lakše da nađemo određene podatke koji nas interesuju a vezani su za 
rad ovih preduzeća. Hvala predsjedavajući. 
 
Dopredsjedavajući Ivan Brigić: 
Pozdravljam vas sve. Bit ću veoma kratak. Pošto je u nekoliko navrata spomenuto Etičko 
vijeće a imam osjećaj da ne vladamo ni svi kao zastupnici, čak ni članovi Etičkog vijeća svim 
elementima postupanja i odlučivanja, da upozorim na dvije stvari. Prva, utvrđen je Poslovnik 
o radu Etičkog vijeća i stvorene su pretpostavke da Etičko vijeće može raditi- zahvaljujem se 
kolegi Ademoviću koji je to obezbijedio u rekordnom rodu uz obostranu saglasnost našu. 
Ostalo je samo jedno pitanje nedefinisano i tu se obraćam zastupniku Konakoviću. Ima 
utvrđena žalbena procedura kada Etičko vijeće izrekne svoje mjere. I u tom članu, to ćete vi 
naći da ja ne citiram to je član 20. stoji da će Administrativna komisija uz saglasnost Etičkog 
vijeća Skupština Kantona Sarajevo propisati postupak izricanja mjera iz člana 24. ovog 
Kodeksa uključujući i žalbeni postupak. Pa predlažem da to Komisija sačini i da se konsultira 
Etičko vijeće da saglasnost da imamo i to pitanje razriješeno da nemamo smetnji. I drugo, 
dužan sam da kažem, to je već kolega Ademović rekao, prijava o povredi odredbi Etičkog 
kodeksa može podnijeti svaki član Skupštine, Kolegij, predsjedavajući Klubova poslanika i 
zastupnika i predsjedavajući klubova naroda i građana. Predstavke, žalbe podnose se pismeno 
u potpisanom obliku Etičkom vijeću. Dakle, Etičko vijeće što se tiče njega, i njegovih 
elemenata ima sve predradnje a ovo samo upozoravam da Etičko vijeće ne podnosi samo 
prijave. Nego svaki poslanik/zastupnik svaki klub  i da ne ponavljam ono što sam čitao. A što 
se mene tiče nisam dobio nikakav zahtjev do sada izuzev što je najavljeno od predsjednika 
Kluba SDP-a da će povodom onoga o čemu je i danas Fazlija govorio pokrenuti Klub SDP-a 
postupak povodom izlaganja kolege Radeljaša na jednoj od ranijih sjednica. Ali nema ništa 
pismeno prema tome za nas ne postoji obaveza za preduzimanje mjera. I ovo da zamolim 
Konakovića da to pogleda pa da Komisija taj dio pripremi kako to piše u Kodeksu. Hvala. 
 
Poslanik/zastupnik Elmedin Konaković. 
Samo ću zaista nekoliko rečenica. Nisam znao da u procedurama koje se tiču rada Etičkog 
vijeća ima obaveza i Komisije za izbor i imenovanja. Mi ćemo iduće sjednice vjerovatno 
imati još jednu sjednicu na kojoj ćemo odmah razmatrati našu ulogu u tome i moram reći 
naravno, sve što budete vi, ustvari što je pripisano i obaveza je te Komisije, mi ćemo uraditi i 
hoću da kažem svoj lični stav, ozbiljnije ćemo pristupati toj vrsti sankcija nego onoj koja se 
tiče dolazaka i ne dolazaka zastupnika pa imamo tu dileme i do sada nismo kažnjavali nikoga 
zbog nedolazaka. Ovdje ćemo se potruditi jer je u zadnjih nekoliko mjeseci kulminirao 
međusobni odnos među zastupnicima. Bilo je nekoliko jako teških interpretacija, verbalnih 

uvreda i učinit ćemo sve da se ta moda u Skupštini Kantona prekine i tom vrstom sancija. 
Tako da će Komisija naravno sve  što je naša obaveza uraditi u narednoj sjednici. 
 
Poslanik/zastupnik Nedžad Fazlija: 
Predsjedavajući imam potrebu, zahvaljujem što ste mi dali riječ, imam potrebu pošto su mi 
kolege iz SDP-a nisam bio tu kada je kolega Pindžo govorio, spomenuo je i mog brata koji 
radi u strelištu u Zetri i moram što se toga tiče jer se već drugi put potencira to pitanje ja 
moram da kažem par riječi što se toga tiče. Na žalost ja nisam bio u prilici i u poziciji da 
zaposlim svog brata. On kada se govori moj brat on ima svoje ime i prezime, to je osoba koja 
ima iza sebe rezultate. Vi kolega Ademoviću najbolje znate šta znači ime Edina Fazlije u 
streljačkom sportu. Nije zaposlen kao savjetnik u ZOI 84. toliko o tome koliko sam ja ili 
nisam bio moćan da ga negdje da tako kažem zaposlim, nego je zaposlen u svojoj struci kao 
instruktor u strelištu i to na plati od 600 KM. Je li to problem da se ovo društvo pobrine za 
prvaka bivše Jugoslavije? Je li to problem da se ovo društvo pobrine za prvaka BIH ne znam 
ni ja , najmanje jedno 20tak puta? Jel to problem da je neko ko je proveo 25 godina 
promovirajući ovu BIH svuda po svijetu kao reprezentativac ove zemlje, jel to problem što 
nezaposleni demobilisani borac od rata od 96 kada se skinuo, jel to problem da se on negdje 
zaposli i to u svojoj struci? A radi na poslu kada su neki menadžmenti prije u strelištu svojom 
odlukom ubacili gađanje bojevim oružjem. Onaj ko zna šta to znači u zatvorenom prostoru sa 
ljudima koji se prvi put susreću sa oružjem i moj brat radi na tom poslu. Rizikuje svoj život za 
platu od 600 KM da se ne bi desilo da neko ne do bog u Zetri u ovom preduzeću nastrada i da 
ne bi pola Zetre otišlo u Zatvor. Niko ne zna koliko je to odgovornost. E to Pindžo udara na 
to. I Pindžo slobodno izvolite i sve istražite a kompletnu da tako kažem proceduru molbu, 
moljakanje ili kako god hoćete radio je Streljački klub Sarajevo koji je također institucija što 
se tiče streljačkog sporta u BIH. Klub koji od 72 na ovamo ima predstavnike na Olimpijskim 
igrama.  
 
Poslanik/zastupnik Mirsad Pindžo: 
Ne znam te poslovničke ali čini mi se da imam pravo na repliku pošto sam i pomenut. Ja se 
zahvaljujem kolegi Fazliji na ovim informacijama koje je dao ovoj Skupštini. Ja ne znam te 
detalje ja sam samo pomenuo ono što znam. Iza mene ne stoji ništa, jel ovo tačno ili nije, ja 
neću to provjerati. Ali za mene ne stoji ništa i nemoralno i nezakonito ali kada krenete u priču 
na privatnoj osnovi onda morate biti spremni i pretrpiti i direktno da vam se uzvrati na 
privatnoj osnovi ali istinom. Isto tako kolega Fazlija niste bili tu odgovorio sam vam i za 
predizborne skupove za šta ćete morati odgovoriti i za predizborne skupove i za organizaciju 
tih skupova, i za reprezentaciju i roštiljade i sve ostalo. Prema tome ja nisam imao namjeru 
govoriti o politici zato sam na početku rekao ovdje nije u pitanju ni jedna politička opcija 
nego kriminalci iz više političkih opcija koji su ovo napravili od ZOI i doveli preduzeće u 
stanje u kakvom je ono danas da ljudi nemaju šest mjeseci platu. Da imaju preko 12 miliona 
obaveza. Da imaju viška uposlenika prema procjenama uprave 100 a u programu sanacije su 
rekli hajmo probati da ne otpuštamo nego da ostavimo 150 itd. Te činjenice kome se ne 
sviđaju to je njegov problem. Ali kada uđete u privatno onda morate biti spremni da vam se 
odgovori istom mjerom ali činjenicama i istinom kolega Fazlija. Hvala lijepo.  
 
Dopredsjedavajući Ivan Brigić replika: 
Kolega Pindžo vi ste iskusan poslanik i žao mi je što niste osjetili potrebu nakon izlaganja 
kolege Fazlije koji je izložio situaciju konkretno životnu svog brata i poziciju na kojoj sada 
radi da bi preživio. A politički se možete potpuno razilaziti ne slagati sa Fazlijom, sa mnom ili 
sa bilo kim. Ali ima nešto što je ljudska dimenzija. Kada se saznaju takve činjenice postoji 
nekakav običaj red, kultura, da se to kaže i na određen način da satisfakciju kolegi koji je o 
tome govorio, odnosno o njegovom bratu koji na žalost je ovdje spominjan bez ikakve 
potrebe, ikakvog razloga i ne trebamo to da primjenjujemo, tu praksu. Govorim o 

porodicama, širim, užim, suprugama ili bilo kojoj drugoj rodbini ili prijateljima. Sačuvajmo 
se i u buduće dobrim dijelom smo to poštivali. Predlažem da se sačuvamo i u buduće takvih 
odnosa i takvih suprostavljanja.  
 
Poslanik/zastupnik Mirsad Pindžo odgovor na repliku: 
Ne znam je li ovo odgovor na repliku ili replika kolegi Brigiću. Onda me niste dobro slušali. 
Ja sam upravo replicirao kolegi Fazliji zahvalio se na informacijama i rekao da ne znam jesu 
li tačne. Jedino je još falilo i slažem se s vama ako je to sve tačno onda Vlada Kantona 
Sarajevo je imala obavezu ne da uposli ne 500 ili 600 KM nego u skladu sa rezultatima i 
zaslugama koje je taj čovjek postigao. Ali ja isto tako kada dobro vodim računa da na 
privatnoj osnovi nikoga ne optužujem. Ja sam dobio optužbu da je zbog političke kampanje i 
ja sam odgovorio činjenicama. I to je problem. Onaj ko krene u tu priču mora očekivati 
odgovor. Ja ne želim i nemam namjeru nikome šutiti pogotovo imao sam dokumente, nisam 
ih htio ni pokazati. Nisam htio ni govoriti koji su vezani za političku kampanju dok nije 
kolega Fazlija to pomenuo i optužio mene da to iznosim iz toga razloga, e zato mora biti 
spreman da čuje i ono što mu se ne sviđa. A što se tiče njegovog brata i rezultata i zasluga 
Vlada sluša sve, i ja što se mene lično tiče, ja sam uvijek za to, da ljudi koji su zadužili ovaj 
grad na bilo koji način da imaju pravo i da Vlada ima obavezu da brine o tim ljudima. Pa bez 
obzira o kome čijem bratu ili pojedincu se radi. 
 
Predsjedavajući: 
Hvala zastupniku Pindži. I obzirom da nema više prijavljenih zastupnika. Zaključujem 
raspravu i pozivam ministra Hrenovicu da da završno izlaganje. 
 
Ministar Emir Hrenovica: 
Meni je žao, ne bih ja koristio da budem medijska ličnost ni da optužujem ni da vraćam 
svakom svoj obraz. Otac me je naučio pa ću mu otići na mezar i večeras makar je svašta se 
nasluša čovjek. Ali vam mogu reći i molim vas bar doka sam ja ovdje i ovih 90 ljudi ovdje pa 
nađe se negdje da je nepošten da je lopov i ostalo kako optužuju ali sve što su radili 
transparentno vezano za ove izvještaje tamo vidite ima osam onih debelih, jer smo mi svaki 
dan tražili izvještaje što nije bio prije običaj. Nikoga nismo optuživali, želili smo dobrobit i 
Skenderiji i ZOI i svemu a vidim ovdje je hiljadu diskutanata. Neki dan sam vidio gdina 
Hasanefendića. On je ostavljen na ulici, mislim da nema pola godine posla. Od svih silnih 
obećanja. Meni kad neko obeća ja bih promijenio državu. Ja vas samo molim da ovo bude 
samo jedan izvještaj i dizanje ruku za 2012 ili ne znam već za TVSA koja je vidno 
popravljena evo ja je moram pohvaliti jer prenosi istinu za razliku od drugih koji imaju 
političkih konotacija. Razumijete. Prošao sam to počev od sopstvenih ovih koji su me 
predložiti pa podnijeli su krivičnu neki članovi NO koje ja ne poznajem. To je najmanje bitno. 
Molim vas da pustite ako ništa ovo je dobra škola za ove ljude koji rade da izvještaji dolaze 
što češće, da bude kontakt. A žao mi je što ovom prilikom nisu dobili riječ ovdje direktori pa 
čak sindikat zašto ne, oni koji osjete kada ne prime osam mjeseci ili pet platu, moraju i oni 
dati neku riječ. Nemojte im samo dopuštati da dođu pred ovaj Kanton pa da se ne može ući. 
Jedna riječ je dovoljna u svih ovih 14 štrajkova ja sam pravio mir čak i sa onim tzv. pjevačem. 
Sjedili smo i bio je dogovor al taj dogovor je trajao jedan dan. Meni je žao čovjeka, sposoban 
sve, žao mi je što nije ostao u tim konotacijama da ostane jer je inženjer poljoprivrede. Nisam 
nikada niko od nas nije ulazio u odluke Skupština i NO. pa čak ni Vlada. I ovo što sam ja 
vama čitao ali očito pola je drugih spavalo ovdje, mi smo dali izvještaj kako smo dobili od 
neovisnih revizorskih kuća. Vi imate pravo i pismeno to zatražiti da smo mi lopovi, da smo 
mi naštimali da je ostalo. Evo istina gospodin Efendić ja nisam sada od neki dan ni jedna 
politička opcija jer mi se smuči mržnja, svađa braće. A posebno nisam nacionalista, svi su mi 
braća i sestre. Iz ovog osnova kada je istina. Druge su konotacije promjena treba promijeniti 
sve. Ali vas molim morate napraviti mir i želja da javna preduzeća i kantonalna preduzeća 

dođu do sebe. Toliko bogatstva Skenderija; ZOI meni je žao proći. Samo od mržnje i 
nerazumijevanja. Odmah da vam kažem bivši menadžment bilo koji da je, evo da bi 
laboratorija radila ja bih vratio čovjeka i rekao mu ostaješ tu za kaznu da to radiš jer si plaćen 
certifikatom ili Salku Hasanefendića ostaješ kao savjetnik. A odmah da vam kažem 26 naloga 
Tužilaštvu otišlo iz mog ministarstva. To nije moja sramota, nego sramota svih onih koji su 
prethodno vladali. Ali to je samo znak da imamo svih dobru volju i Vlada i tu sam najsretniji 
da podvučemo. Ja ne hvatam ni lopove, ali ispadoh i ja i žao mi je što gđa Nives Kanevčev 
nije tu da prvog mene privedu jer nema izvještaja njihovog očito je neko zalutao. Hvala vam. 
 
Direktor Skenderije Hajriz Bečirević: 
Gospodine predsjedavajući, predsjedništvo, cijenjeni zastupnici, uvaženi premijeru, ministri, 
javno mijenje i svi koji se nalazimo ovdje, ja vas sve selamim i pozdravljam. Ja se ne bih 
javio za diskusiju vidim da ste iščitali naše izvještaje pomno i da ste istraživački čak radili na 
ovim izvještajima i to je naravno dobra stvar tako i treba. Ali pošto moj uvaženi prijatelj Dr. 
Hošić nije još sa nekim stvarima tu raščistio i traži da mu pojasnim i da ga ubijedim u 
određene stavke u budžetu ja želim ove prilike, i još par njih, želim da iznesem to i naravno 
da dobijem njihovu naklonost da nam dizanjem svoje ruke i usvajanjem ovog izvještaja 
ovakav kakav jeste, omogući da podstreka da možemo u narednoj godini stvarno napraviti još 
veći rezultat. Kao što vam je poznato ja sam došao 13. na radno mjesto menadžera. 12. u 3,05 
ustvari u 15,05 je pao krov. Znači u nedjelju je pao krov ja sam u ponedjeljak bio na posao 
prvi moj radni dan. Sa hiljadu problema smo se uhvatili u koštac i da bi mogli sanirati 
kompletno stanje poduzeli smo sve mjere da bi onih 200 hiljada maraka koliko je prikazano u 
našem izvještaju smanjili gubitak. Došao sam na gubitak od milion i dvjesta i nešta hiljada 
maraka. Da bi ostvario ovaj rezultat, ustvari da bi ostvarili mi kao menadžment Skenderije 
ovaj rezultat morali smo poduzeto niz odgovarajućih mjera kako bi mogli smanjiti taj gubitak. 
Odmah da kažem, da smo pristupili izradi strategije razvoja Skenderije i da smo pristupali i 
pristupili planu izlaska iz krize Skenderije. Određene mjere koje smo mi proveli u Skenderiji 
12 godine u nakom haotičnom stanju i svemu tome, su sljedeće: 
- Smanjen je bod plaće su smanjenje i usklađene su plaće sa Kolektivnim ugovorom 
- spušten je broj, ustvari dobilo je otkaza negdje po isteku ugovora, jedan broj po isteku 
ugovora, drugi broj po redovnom penzionisanju i jedan broj onih koji su nedisciplinovani, 
koji su pravili određene probleme u Skenderiji, spušten je broj sa 152 koliko sam ja zatekao 
tamo u prvoj godini na 130 ljudi. Sada po ovom izvještaju za 2013 spustili smo broj 
zaposlenih na 114. ustvari na 113. osim toga pristupili smo mjerama restrikcije utroška 
goriva, utroška službenih putovanja, utroška reprezentacije sa 120.000 i nešto smanjena je 
reprezentacija na 12.000. i utroška električne energije, utroška plina i svega onoga što se 
moglo smanjiti , reducirati mi smo to poduzeli sve te radnje. To ima i u izvještaju. Mislim da 
ovaj izvještaj naravno ja očekujem da nam date podršku na ovaj način i vidjet ćete za 2014 
obečavam odavde ali i za 13 koji će se odnositi izvještaj vidjet ćete da će naš izvještaj biti 
puno bolji, puno kvalitetniji i mogu da vam kažem sada da je spušten gubitak ispod 500.000 
KM. Znači za dvije ove godine Skenderija će sanirati gubitak oko 800.000 KM. Mislim da to 
je vrijedno pažnje i mislim da na ovaj način bi trebali dobiti podršku da dobijemo jednu 
stimulaciju i u 14 godini kako bi izašli iz gubitka kompletno. Naša pretpostavka i naši 
proračuni i naše obećanje da će 2014 godina vjerovatno završiti bez gubitaka. 
Mom uvaženom prijatelju Čomoru sve ove mjere naravno koje ste vi nama rekli, one su 
primjenjene u 2013 i zato smo spustili znači smanjili gubitak ispod 500.000 KM zahvaljujući 
i tim mjerama koje ste vi nama ovdje predložili. Hvala vam na konstruktivnim diskusijama, 
hvala vam na ovom, smatram da su sve ove diskusije dobronamjerne i konstruktivne i 
naravno za ovo što sam iznio i ako usvojite a mislim da evo mi očekujemo da ćete usvojiti 
ovaj izvještaj to je nama stimulisan za narednu godinu da možemo još bolje i kvalitetnije 
uraditi. Hvala vam. Ja sam toliko imao.  

Direktor Veterinarske stanice Kazazović: 
Zahvaljujem se gospodine predsjedavajući, premijeru, ministri, poslanici. Ja ne bih o ovom 
našem izvještaju za 2012 pošto ja sam novi direktor ali vam mogu iznijeti činjenično stanje 
koje se desilo prilikom primopredaje i da vam ispričam kao vlasniku preduzeća kakvo sam 
stanje zatekao firmu. Na računu je bilo minus 49.000 koje su po revolvnig kreditu. Dug prema 
dobavljačima bio je preko 260.000 od četiri dobavljača, tri su dobavljača 100% obustavili 
isporuku lijekova dok je jedan koji je prošao najvećim dijelom na tenderu davao lijekova 
nekih 20 do 25%. Za rad stanice to nedovoljno. Rekao je jedan od poslanika da nije bilo tužbi 
skoro 100.000 tužbi za neplaćene dugove koje je stanica napravila prema drugim 
dobavljačima od goriva preko ostalih stvari a prilikom toga su se za potrebe naše laboratorije 
kupovala sobna vrata 120x85 cm za 1.600,00 KM bez PDV-a. Napa koja koristi se u digestor 
za 2.600 KM, bez PDV-a koja ne odgovara za potrebe laboratorije. Ugradnja te iste nape je 
plaćena 1000 KM bez PDV-a i takve ostale situacije. Kao što je direktor rekao također je smo 
uradili mjere restrikcije smanjivanje troškova. Tako da je probalo se  uraditi i za četiri 
mjeseca isplaćeno je pet plata. Bivši menadžment je na mjere destimulacije 40 radnika davao 
destimulaciju dvije konstantno godine od 5 do 30%. Jedan mjesec vam je 5 jedan 10 pa kako 
vas koji mjesec zapadne a 4 uposlenika firme su dobivali konstantno stimulaciju firme 30%. 
Par godina. 2011 godine bez odluke NO i ostalih određenih procedura osnovicu plate smanjio 
20% linearno. Na taj način je oštetio najviše veterinare, doktore veterinarske medicine a na 
osnovu toga je povećao u podigao TO na 16 KM. Da bi kompenzirao taj neki rad koji 
veterinari moraju da obavljaju jer naša služba je vrlo specifična. Veterinarska služba se bavi 
zaštitom zdravlja ljudi preko zaštite zdravlja životinja. Što se tiče laboratorije to je već 
gospodin Čardžić izrekao da bivši menadžment je, bivši direktor je na osnovu rada u 
laboratoriji dobivao pola svoje plate po menadžerskom ugovoru. On i šef laboratorije su bili 
jedino ovlašteni za potpisivanje nalaza. Zašto tako krucijalna laboratorija od interesa za 
Kanton za narod i sve da se samo dva potpisa verifikuju u vezi toga.  
 
Predsjedavajući: 
Hvala direktoru Kazazoviću isteklo je ovo. Hvala vam. 
 
Direktor PD Butmir Mirsad Memišević: 
Cijenjeni zastupnici ministri, uvaženi predsjedavajući, ja ću kratko samo da ukažem na 
gubitak od 93.000 koji je iskazan u 2012 godini. Kao što naši prijatelji iz ZOI 84 sada gledaju 
u nebo i očekuju snijeg a sezona prolazi nama se desila elementarna nepogoda suša gdje smo 
u 2012 godini četiri mjeseca bili bez padavina. To se odrazilo na 30% manji prinos silažnog 
kukuruza izraženo finansijski to je oko 280.000 KM. Sa tako umanjenim prinosom mi ne bi 
mogli prehraniti 1.100 grla pa je uprava napravila prijedlog da se uradi jesenja sjetva i uz 
saglasnost NO mi smo uložili još 50.000 KM i sa silažom u maju mi smo uspjeli da ne 
smanjujemo broj grla i da prehranimo stado. To je bio razlog tog gubitka.  
 
Predsjedavajući: 
Hvala direktoru Memiševiću. Molim službu da pozove zastupnike radi izjašnjavanja o 
tačkama dnevnog reda o kojima ćemo se pojedinačno izjasniti. Meni se obratio predsjednik 
Sindikata PD Butmir ovdje usmeno. Dakle obzirom da poslovnička procedura kaže da to 
odobrava Kolegij a Skupština može svojim zaključkom tj odobrenjem dozvoliti obraćanje ja 
pozivam zastupnike da se izjasne o tome da li saglasni da se predsjednik Sindikata 
veterinarske stanice obrati ovdje isto tako tri minute. Molim zastupnike da se izjasne. 
 
Od ukupno 22, glasamo je 17. nije glasalo 5. za 13 uzdržan 3.  
Konstatujem da Skupština nije dozvolila obraćanje predsjedniku sindikata. 
 
Pozivam zastupnike sada redom da se izjašnjavamo po tačkama. 

a) JP „TELEVIZIJA KANTONA SARAJEVO“ ZA 2011. GODINU  

 
MOLIM ZASTUPNIKE DA PRISTUPE IZJAŠNJAVANJU O  IZVJEŠTAJU O RADU 
I  POSLOVANJU JP  „TELEVIZIJA KANTONA SARAJEVO“ ZA 2011. GODINU 
 
Od prisutnih 21, ukupno je glasalo 19, nisu glasala 2. ZA je glasalo 5, uzdržanih 8, 6 
protiv. 
 
KONSTATUJEM DA JE SKUPŠTINA NIJE USVOJILA IZVJEŠTAJ O RADU 
POSLOVANJU POSLOVANJU JP  „TELEVIZIJA KANTONA SARAJEVO“ ZA 
2011. GODINU 
 
 
b) JP „TELEVIZIJA KANTONA SARAJEVO“ ZA 2012. GODINU 

 
MOLIM ZASTUPNIKE DA PRISTUPE IZJAŠNJAVANJU O  IZVJEŠTAJU O RADU 
I  POSLOVANJU JP  „TELEVIZIJA KANTONA SARAJEVO“ ZA 2012. GODINU 
 
Od prisutnih 22, ukupno je glasalo 22. ZA 15, suzdržanih 6, protiv 1. 
 
KONSTATUJEM DA JE SKUPŠTINA NIJE USVOJILA IZVJEŠTAJ O RADU 
POSLOVANJU JP  „TELEVIZIJA KANTONA SARAJEVO“ ZA 2012. GODINU 
 
c) KJP CENTAR "SKENDERIJA" D.O.O. SARAJEVO ZA 2012. GODINU 

 
MOLIM ZASTUPNIKE DA PRISTUPE IZJAŠNJAVANJU O  IZVJEŠTAJU O RADU 
I  POSLOVANJU KJP CENTAR „SKENDERIJA“ D.O.O. Sarajevo ZA 2012.GODINU 
 
Od prisutnih 22, ukupno je glasalo 22 i svi su glasali ZA, nije bilo uzdržanih ni protiv. 
 
KONSTATUJEM DA JE SKUPŠTINA USVOJILA IZVJEŠTAJ O RADU I 
POSLOVANJU KJP CENTAR „SKENDERIJA“ D.O.O. Sarajevo ZA 2012.GODINU 
 
 
d) KJP ZA GOSPODARENJE DRŽAVNIM ŠUMAMA "SARAJEVO – ŠUME" 
D.O.O. ZA 2012. GODINU  

 
MOLIM ZASTUPNIKE DA PRISTUPE IZJAŠNJAVANJU O  IZVJEŠTAJU O RADU 
I  POSLOVANJU KJP ZA GOSPODARENJE DRŽAVNIM ŠUMAMA "SARAJEVO – 
ŠUME" D.O.O. ZA 2012. GODINU  
 
Od prisutnih 22, ukupno je glasalo 22. ZA je glasalo 22, nije bilo protiv ni uzdržanih. 
 
KONSTATUJEM DA JE SKUPŠTINA USVOJILA IZVJEŠTAJ O RADU I 
POSLOVANJU KJP ZA GOSPODARENJE DRŽAVNIM ŠUMAMA "SARAJEVO – 
ŠUME" D.O.O. ZA 2012. GODINU  

e ) KJP "ZOI '84" OLIMPIJSKI CENTAR SARAJEVO D.O.O.,  ZA 2012. GODINU 
 
MOLIM ZASTUPNIKE DA PRISTUPE IZJAŠNJAVANJU O  IZVJEŠTAJU O RADU 
I  POSLOVANJU KJP "ZOI '84" OLIMPIJSKI CENTAR SARAJEVO D.O.O.,  ZA 
2012. GODINU 
 
Od ukupno 22, glasalo je 22, ZA 5, uzdržanih 6, protiv 11. 
 
KONSTATUJEM DA JE SKUPŠTINA NIJE USVOJILA IZVJEŠTAJ O RADU I 
POSLOVANJU KJP "ZOI '84" OLIMPIJSKI CENTAR SARAJEVO D.O.O.,  ZA 
2012. GODINU  
 
 

f) KJP "VETERINARSKA STANICA" D.O.O. ZA 2012. GODINU 
 
MOLIM ZASTUPNIKE DA PRISTUPE IZJAŠNJAVANJU O  IZVJEŠTAJU O RADU 
I  POSLOVANJU KJP "VETERINARSKA STANICA" D.O.O. ZA 2012. GODINU 
 
Od prisutnih 22, ukupno je glasalo 22, ZA 9, uzdržanih 8, protiv 5. 
 
KONSTATUJEM DA JE SKUPŠTINA NIJE USVOJILA IZVJEŠTAJ O RADU I 
POSLOVANJU KJP  "VETERINARSKA STANICA" D.O.O. ZA 2012. GODINU 
 
 
g) KJP "POLJOPRIVREDNO DOBRO BUTMIR" D.O.O. ZA 2012. g 
 
 
MOLIM ZASTUPNIKE DA PRISTUPE IZJAŠNJAVANJU O  IZVJEŠTAJU O RADU 
I  POSLOVANJU KJP „POLJOPRIVREDNO DOBRO BUTMIR" D.O.O. ZA 2012. g  
 
Od ukupno 22, glasalo je svih 22, ZA 9, uzdržanih 11, protiv 2. 
 
KONSTATUJEM DA JE SKUPŠTINA NIJE USVOJILA IZVJEŠTAJ O RADU I 
POSLOVANJU KJP  POLJOPRIVREDNO DOBRO BUTMIR" D.O.O. ZA 2012. g 
 
 
 
I prije nego što pređemo na realizaciju sljedeće tačke zastupnik Nedžad Fazlija dostavio je 
prijedlog sljedećeg zaključka koji ste dobili na vašim klupama. 
 
Zadužuje se Kolegij Skupštine Kantona Sarajevo da formira komisiju koja će sagledati stanje 
u preduzeću ZOI 84 doo i podnijeti izvještaj ovoj Skupštini. 
 
Ovo malo nije dobro napisano fali (nerazumljivo) samo ZOI 84. 
 
Molim zastupnike da se izjasne o predloženom zaključku. 
 
Od prisutnih 22, ukupno je glasalo 22, ZA 8, uzdržanih 9 , protiv 5. 
 
Konstatujem da ovaj zaključak nije dobio potrebnu većinu. 
 
Prelazimo na realizaciju tačke 22 koja glasi: 

AD – 22. 
 
PREPORUKE UREDA ZA REVIZIJU INSTITUCIJA U FEDERACIJI BOSNE I 
HERCEGOVINE DATE U KONAČNOM IZVJEŠTAJU O REVIZIJI FINANSIJSKIH 
IZVJEŠTAJA BUDŽETA KANTONA SARAJEVO ZA 2012. GODINU 
 
Navedene preporuke ste dobili uz poziv za sjednicu. 
 
Molim predstavnika Predlagača da podnese uvodne napomene. Obzirom da nema niko iz 
Ureda za reviziju ne skidamo tačku.  
Da li predstavnici radnih tijela žele riječ? 
 
Sekretar Kolašinac traži riječ dajte sekretaru riječ. 
 
Sekretar Abid Kolašinac: 
Ja se izvinjavam ali moram reagovati. Ukoliko po našem Poslovniku nije prisutan predlagač 
odnosno onaj koji treba da obrazloži tačku dnevnog reda, tačka dnevnog reda se skida. Prema 
tome ovu tačku treba skinuti sa dnevnog reda.  
 
Predsjedavajući: 
Samo nam još pročitajte tačku poslovnika i to će značiti da smo je skinuli automatski to je 
odredba Poslovnika i neka uđe u stenogram. 
 
Sekretar Abid Kolašinac: 
Pa evo ja moram pročitati najvjerovatnije ste i vi čitali Zaključak Vlade. Dakle ovo je 
materijal koji treba primiti k znanju on se ne usvaja. I to je uvijek svake godine smo na 
sjednici Skupštine ako se sjećate stari zastupnici tako radili. Malo je zbunjujuća tačka 4 
zaključka Vlade. Nije zbunjujuće, ona je dobra ali nema predstavnika Ureda za reviziju. 
Dakle Vlada je u 4. stavu svog zaključka rekla: „Vlada Kantona Sarajevo predlaže da 
predstavnici Ureda za reviziju institucija u FBIH prisustvuju sjednicama radnih tijela, dakle 
naših komisija, konkretno Komisija za budžet i finansije i sjednici Skupština Kantona 
Sarajevo, te uzmu aktivno učešće prilikom razmatranja ovog materijala“. 
Obzirom da nema predstavnika Ureda ovu tačku treba primiti k znanju i o njoj ne treba voditi 
raspravu jer nema predlagača, odnosno predstavnika Ureda. 
 
Predsjedavajući: 
Dobro da pokušamo da izađemo iz ove situacije samo malo pažnje da ovo završimo i idemo. 
Svima nam je stalo da završimo sjednicu da idemo kući.  
Materijal koji dođe iz Vlade prema Skupštini predlagač je Vlada koji prođe proceduru Vlade, 
predlagač je Vlada. Onaj materijal koji ne dođe iz Vlade, a dođe iz Skupštine od 
Administrativne komisije, Kolegija itd. predlagač je onda skupštinsko neko radno tijelo. 
Prema tome ja bih zamolio ispred predlagača da neko iziđe i da kaže ovako onako. Dakle 
molim ministra finansija da izađe i da kaže ono šta ste vi na Vladi rekli o izvještaju 
proslijedili ste nama k znanju. Možemo raspravljati ne možemo i to je to. Hvala. 
 
Ministar Muhamed Kozadra:  
Zahvaljujem i pozdravljam sve prisutne pošto se prvi put javljam. Znači Revizorski izvještaji 
dostavljaju se na Vladu u nacrtu. Vlada u nacrtu odreaguje na taj nacrt, odreaguje na taj nacrt 

prije konačnog izvještaja i konačni Izvještaj Ured za reviziju dostavlja ga Vladi a da ga Vlada 
proslijedi Skupštini. Taj Izvještaj se ne usvaja on je konačan možete da diskutujete o njemu i 
da se prihvate il ne prihvate mjere koje ured navodi u svom konačnom izvještaju. I ovdje u 
ovoj skupštini nikada nisu do ove godine sem su došli na Komisiju za budžet i finansije. Došli 
su iz Ureda za reviziju na Komisiju za budžet i finansije, a nikada nisu bili prisutni na 
skupštini jer svake godine smo tražili da oni dođu i na skupštinu kao što je to praksa bila na 
federalnom čini mi se i na državnom nivou da se pojave iz ureda za reviziju. Oni su bili na 
evo nema predsjednika komisije za budžet i finansije da u svom izvještaju to kaže. To je to. 
 
Predsjedavajući: 
Dakle izvještaj ćemo primiti k znanju ali prije toga ćemo proći proceduru dakle predstavnici 
radnih tijela, pitanja, rasprava itd. 
 
Dakle da li predstavnici radnih tijela žele riječ? 
 
Imaju li zastupnici pitanja? Nemaju. 
Otvaram raspravu da li se neko javlja za raspravu. 
 
Poslanik/zastupnik Besim Mehmedić: 
Ja se izvinjavam predsjedavajući. Samo da nađem u materijalu ono zbog čega hoću da 
diskutujem pa mi dozvolite 15 sekundi. Evo neka kolega Peđa prije mene pa ću ja jer sam 
mislio da ćete prekinuti sjednicu. 
 
Poslanik/zastupnik Predrag Kojović: 
Zahvaljujem dopredsjedavajući. Ja sam zaista htio, prvo žao mi je što se ovaj izvještaj našao 
na dnevnom redu u ovaj kasni sat kada smo već umorni i kada je očigledno interes za ozbiljnu 
diskusiju objektivno splasnuo. I samo sam htio nekoliko komentara koji se tiču ovoga o čemu 
smo pričali u prethodnih par minuta. Ja ne vjerujem da je revizorska agencija predlagač 
revizorskog izvještaja. On se odnosi na rad Vlade u 2012 godini i svakome ko je kao što sam 
ja zaista čitao taj izvještaj detaljno to je jedna zaista interesantna priča protkana mnogim 
pogrešnim pa čak rekao bih i krivičnim radnjama. Međutim ono što sam očekivao nisam 
očekivao da se pojavi revizorski ured da obrazlaže prijedlog svog revizorskog izvještaja ali 
sam očekivao od Vlade, od ove Vlade na koji se taj izvještaj odnosi i zaista ne odnosi, jer to je 
ona Vlada koja je bila mjesec i nešto dana u periodu o kome se govori. Međutim izvještaj 
ukazuje na određene sistemske greške i malverzacije koje su se radile u periodu 2012 godine 
koje su sistemske prirode i za koje ja s pravom očekujem da se rade i u ovom sadašnjem u 
momentu u kojem pričamo da ih ova Vlada radi. Jedan od takvih primjera. Samo govorim 
primjer, revizorski izvještaj decidno govori o tome da ministar unutrašnjih poslova nema 
pravo da ima platu veću od ostalih ministara jer oni nije uposlenik MUP-a nego je uposlenik 
Vlade Kantona Sarajevo. I mi odgađajući da razgovaramo o ovim stvarima produžavamo tu 
jednu i situaciju u kojoj jedan ministar prima nezakonski povišen lični dohodak. Također u 
revizorskom izvještaju se govori o mnogo stvari kao što su školovanje određenih vozača, 
određenih ministara da postanu eksperti međunarodnog prava, međunarodnih odnosa itd. Ja 
sam potpuno ubijeđen da su ti procesi nastavljeni i sada i zato je šteta što vlada u tačci jednoj 
također koja je bila a to je Zaključci o revizorskom izvještaju nije išla decidno i sistematski 
kroz taj revizorski izvještaj i vidjela koji su to slučajevi koji zavrjeđuju možda da se upute 
Tužilaštvu. A koji se odnose na rad prethodne Vlade. Koje su to prakse koje se moraju 
prekinuti itd. Znači ništa od toga nismo dobili i pretvaramo kako bih rekao ovu tačku dnevnog 
reda koja po meni na žalost sada je kasno za većinu tog novca koji je izgubljen ili nepravilno 
utrošen ali smo barem mogli da smo se ozbiljnije pripremili il da se Vlada ozbiljnije 
pripremila za ovu tačku mogli uštediti nešto javnog novca u ovom sada i budućem periodu.  
 



 170

Poslanik/zastupnik Besim Mehmedić: 
Hvala gospodine predsjedavajući bez obzira na opetovanje ja mislim da ova tačka dnevnog 
reda kao zadnja i pod ovim uslovima će izgubiti sigurno na efektu. Ja ću diskutovati zbog 
toga bez obzira što to može izazvati pažnju ili ne. Kao primjer ću uzeti ono što je revizija 
našla u nabavci kapitalnih izdataka i primjene Zakona o javnim nabavkama. Da je decidno i 
jasno Ministarstvo saobraćaja za sanaciju tramvajske pruge potrošila nezakonito, nezakonito 
bez ikakve procedure pogotovo što je taj ugovor onaj ko poznaje javne nabavke izričit ključ u 
ruke. I mene zaista čudi zašto Vlada Kantona ova sada nije našla za shodno da ovaj izvještaj 
tretira kao jednu bitnu stvar u odnosu šta ona radi i šta će dalje raditi. Jer ukoliko Vlada 
Kantona, ja ovdje ne govorim zbog toga što su to njihove kolege prethodnici ja to razumijem i 
ja sam bio premijer, ali izvještaj u kojem se kaže da je Ministarstvo saobraćaja dostavilo ovoj 
komisiji, reviziji ono što je odgovorila na zastupničko pitanje. Ovo govorim zbog toga što 
sam prije godinu dana postavio pitanje u kojem sam direktno rekao da je to flagrantno kršenje 
nečega u kojem je javni novac od milion maraka potrošen na potpuno nezakonit način. 
Potpuno korupcionaški. Čitav niz ljudi koji rade u ministarstvu saobraćaja su uključeni u taj 
lanac. Čitav niz ljudi iz Grasa koji su dovedeni da urade to. I onda kada se diskutuje i kada se 
traži o Grasu priča ili bilo koja ovdje priča koja izgleda onda to sve padne uvodu. Ovdje imate 
nalaz nekoga ko je rekao da je ovo krivično djelo. Na stranu to što je krivično djelo. Nego što 
košta milion maraka. Ministarstvo saobraćaja je znala za to uputilo meni kao zastupniku a 
vama svima na izvještaj o tome na jedan potpuno nepotistički način. Ni jednom 
karakteristikom Ministarstvo današnje, ministar nije se obratio na to. Šta to znači gdine 
ministre ili gospodine vlado jel vi prikrivate ove radnje? Ili ih ne prikrivate? Morali ste u 
ovom izvještaju prema Skupština Kantona Sarajevo za ono za šta znate sigurno, sam sam bio 
predmetom izvještaja i zbog javnosti kažem ni izvještaj u kojem sam ja bio premijer Vlade, 
premijer Kantona nije dobio pozitivnu. Tačno. Svako onaj koji nije dobio, to je znači 
podložno kantonalnom Tužilaštvu, i to je će jednog dana biti, upravo zbog objektivnosti moje 
diskusije govorim. Neka se u izvještaju od 2009 i 2008 godine kada su negativni izvještaji bez 
rezerve sve to procesuira ali ovo ne smije proći pažnje ove Skupštine da ukaže da je prije 
godinu dana na pitanje zastupnika prije godinu dana odgovor došao od ministarstva od 
komisije koja je to isto uradila. I sada dobijete revizorski izvještaj u kojem se kaže da je 
ukradeno milion KM a govorimo o kapitalnim investicijama. Usporedbe radi, 2009 godine 
kapitalne investicije u Sarajevu su bile 43 miliona. Ovaj izvještaj koji sada ovdje podliježe je 
iste tolike količine ali s velikom razlikom, za 100 miliona je budžet ove godine za 2012 bio 
veći od 2009. to je takav nonsens u kojem me jako čudi da Vlada Kantona na egzaktnom 
primjeru nije upotrijebila ovlasti koje mora da upotrijebi da pokaže ne zbog onih koji su to 
uradili, ima tamo ko će to uraditi. Nego da kaže ne deklarativno izjasni da ovo ne radi na 
način da kaže da je Vlada uputila krivičnu prijavu prema onome ko to treba da procesuira. 
Zato kod mene izaziva sumnju ovo što kaže gospodin Kojović. Da je moguće sumnja zaista 
bez argumenata, ali atmosfera u kojoj će sadašnja Vlada pokriti kriminalne radnje prethodne 
Vlade, nije dobra stvar. I zato predlažem da ovaj izvještaj koji smo dobili Vlada Kantona uz 
sve ono što će ona i odgovoriti, ja predlažem kao zastupnik, kao građanin s dobrom pažnjom 
ovo izuči i sama učini što joj je ne samo politička nego i moralna dužnost. Zbog sebe a ne 
zbog onih koji su to uradili. Još na kraju da kažem, ubijamo se danas od toga i svi smo svjesni 
da nemamo plata a ovakvi egzaktni primjeri samo ukazuju da ovaj sistem u kojem mi danas 
živimo i način na kojem izvršna i zakonodavna vlast imaju obavezu ne da budu mudri, ne 
dobri političari, nego da budu ako ništa drugo svijetla obraza. Zaštite svoj obraz i uputite 
pismeno prema onome ko treba da procesuira ovo jer ovo nije došlo od Džaferovića, Ramiza 
Dž. Ovo je došlo od ovlaštene institucije u kojoj  milion maraka u današnjem vaktu ukrasti i 
to vam stoji ovdje u izvještaju, zaista bez ikakve opaske na to uraditi, je za mene jedan ne 
politički potez bez obzira iz koje je političke opcije ministar koji je ovo rukovodio i bez 
obzira na to ko radi u tom Ministarstvu. Ovo je dužno pažnje sadašnje Vlade da uputi prema 
kantonalnom Tužilaštvu ovaj izvještaj da se što prije. I još svemu tome da dodam. Sadašnje 

vrijeme i ovo vrijeme u kojem će biti predizborno, veoma bitno, svi će svakoga napadati. 
Svima onima koji hoće da zadrže dignitet onoga u kojem dolazimo u predizborno vrijeme, a 
to ovoj Vladi preporučujem zaista toplo da se je ovo najbolji način da u nekim stvarima i 
političkog rada moraju dokazati dostojanstvo onoga kojeg treba da štite a to je građanin ovog 
Kantona. Kada bi znao građanin Kantona šta to znači, a ja javno sada u kamere kažem, to je 
1,5 milion maraka. 1,5 milion maraka je pokradeno i to ne govori Besim Mehmedić nego 
zastupničkim pitanjem dobio odgovor. Ministarstvo saobraćaja ništa nije reagovalo i sada u 
ovom izvještaju to isto radimo i Vlada preko toga prešućuje. Vlada mora da naše način, ja joj 
se ne miješam u posao, ja tražim od nje da ovaj segment izvještaja pošalje prema 
kantonalnom Tužilaštvu i da se to ispita. Hvala. 
 
Poslanik/zastupnik Nedžad Fazlija:  
Zahvaljujem predsjedavajući. Ja izražavam žaljenje što je ova vrlo važna tačka došla na kraju 
radnog dana ali evo prokomentarisat ću par stvari. Vezano što se tiče ovog kapitalnog 
projekta za prugu ja ne znam do kojih je podataka i koju je dokumentaciju koristio ovaj 
revizor ali ono sa čime ja raspolažem nije tačno da je bilo ključ u ruke, i nije tačno da sve ono 
što će se otkopati da ide na teret, jer je bila nepoznanica šta će se zateći kada se digne asfalt 
ispod pruge i Komisija Grasa je tražila, ja koliko sam upoznat sa tim projektom, Komisija 
Grasa je tražila da se napojni kabal da se postavi u asfalt da ne ide putem zraka. Znači ti 
dodatni radovi su koštali milion KM. I ovo su vrlo teške optužbe što kolega Mehmedić kaže 
da je neko ukrao milion, pa evo sada na kraju 1,5 milion. Ja mislim da je bolje da završimo 
ovu skupštinu jer će na kraju doći do nekih 4 ili 5 miliona. Ali eto ne samo ovaj, i ja se 
slažem, ne samo ovaj revizorski izvještaj, nego treba i svu kompletnu dokumentaciju i sva ona 
koja je eventualno skrivena ili nije dostavljena treba da se dostavi Tužilaštvu. I ono što hoću 
da kažem i da pitam evo ministre koji su bili u prethodnoj Vladi znači koji su odobravali na 
kraju krajeva i ovaj ugovor i dodatne radove, tako i ova Skupština,da pitam da li je bilo žalbi 
na eventualnu bilo kakvo kršenje procedure što se tiče ovog projekta. Mi znamo kada se nešto 
prekrši u ovim javnim nabavkama, na tenderima, za mnogo manje novca se ulože žalbe da se 
taj posao ne završi. Molim ministra finansija da ukoliko može mi odgovori. A meni ono što je 
posebno interesantno je komentar revizora vezano za ovaj deficit koji je bio prvo 120 kada je 
tražen razlog da padne Vlada, pa onda na kraju 100 miliona, pa se ispostavilo eto da je 98. 
međutim na kraju se ispostavilo da nije tačno evo piše tako, neko je ustvari 84 miliona deficit. 
I to akumulirani. Prvi put se koristi ta terminologija. Akumulirani deficit a stvarni deficit za 
2012 godinu je ustvari 67 miliona. Znači ovih 120 se istopilo na 67 miliona. Ovo nije nikakvo 
opravdanje za taj deficit i ono što hoću da kažem ja sam uspio izvaditi revizorski izvještaj za 
2010 , 2011 gdje stoji u 2010, znači kada smo mi ova Skupština i ona prethodna Vlada 
preuzeli dužnost, preuzeli smo deficit  36.170.000 KM. Da bi u 2011 godini da tako kažem 
napravljene su uštede svaki mjesec po 12 miliona. Odnosno sve skupa 12 miliona spuštena 
ispod 25 miliona, odnosno 24.882.000. to piše u ovom revizorskom izvještaju za 2011 godinu 
i onda nam dolazi i ovaj izvještaj koji je evo na kraju se pokazalo da je 67 a kumulirani 84 
miliona, znači plus ovih koliko 24 skoro 25 miliona maraka. Također su i u prethodnim i u 
ovim izvještajima rečeno da je utvrđeno da je nerealnim planiranjem budžeta a samim tim i 
nerealnim trošenjem ovaj budžet i svi budžeti 2010, 2011 i 12 doveden u ovu situaciju da se 
prikaže, odnosno da se iskaže deficit zato što nisu sredstva koja su planirana budžetom 
jednostavno nisu oprihodovana, a kada ih niste oprihodovana, a kada ih niste oprihodavali u 
prihodovnoj strani jednostavno nemate šta poslije da podijelite, odnosno da potrošite i nemate 
ta sredstva na rashodovnoj strani. A sada na građanima je i svima nama da ovaj sami da tako 
kažemo dođemo do nekih zaključaka kome i u kojem interesu je bilo da se neki ljudi, neke 
Vlade neke političke opcije optužuju za nešto što nije bilo, evo pokazuje se da nije bilo tačno. 
Hvala. 
 
Poslanik/zastupnik Besim Mehmedić replika: 

Ja se izvinjavam gdinu Fazliji nisam ga dobro razumio. Vjerovatno mikrofon nije, pa ću samo 
na osnovu onoga što sam kao njegov komentar shvatio. Gospodine Fazlija, ja ovdje nisam 
govorio uopšte o tome je li taj ministar iz SDP-a. Je li to bila Vlada SDP-a ili bilo koja Vlada. 
Ja samo hoću da vam kažem da svojim zastupničkim pitanjem prije otprilike godinu dana 
kada pitate nekoga zašto to niste uradili prema Kantonalnom Tužilaštvu sam tražio odgovor 
da dobijem na sumnje koje sam imao kao dokument. A vraćam se na repliku vama. Besim 
Mehmedić ovdje ne kaže ništa drugo što je njegovo mišljenje nego ono što kaže ovaj 
revizorski izvještaj. A složit ćete se sa mnom da ovakve izvještaje kakve ih primamo to je kao 
i sudska presuda. Ona se ne komentariše i prosljeđuje dalje. Znači ja ne komentarišem ko je 
donio. On je valjda ovim zakonom i ustavom određen da ovo verificirano kaže. A zadnja 
rečenica kaže: dati komentar nema uticaja na naš izvještaj jer smo jasno naveli da provedene 
procedure izbora najpovoljnijeg dobavljača nisu u skladu sa zakonom o javnim nabavkama. E 
gospodine Fazlija ako nešto nije u skladu sa zakonom, šta onda to može biti? Šta može drugo 
biti nego eventualna sumnja u krivično djelo. Ja nisam rekao da, rekao sam i upotrijebio izraz 
jer imam pravo da sumnjam na to, ali ako zvanična institucija kaže da nije urađeno po zakonu 
pa dozvolite mi ja imam u svojoj glavi jedinu logiku da kažem da je to nezakonito. A šta je 
nezakonito? Pa može biti krađa. Nije donio milion maraka nego je ukro milion maraka taj koji 
je to radio. Zato vama replika. A još jednom da iskoristim priliku ja ne tražim ništa drugo od 
Vlade nego da ima dignitet nečega što se zove dobra politika da se sprječavaju ovakve 
ordinarne stvari. Hvala lijepa. 
 
Poslanik/zastupnik Nedžad Fazlija odgovor na repliku: 
Ma očito se kolega Mehmedić i ja nismo najbolje razumjeli. Ja sam govorio, da li, ne kolega 
Mehmedić, nego da li ovaj revizor na osnovu čega je pravio mišljenje da li je imao svu 
relevantnu dokumentaciju iz ministarstva? Znači da li je raspolagalo sa svom relevantnom 
dokumentacijom na osnovu kojega je i donio ovakvo mišljenje ili ovakvu preporuku? O tome 
sam govorio. I naravno slažem se da sve ono što je nezakonito to smo rekli što se sumnja da je 
nezakonito, rekli u prethodnoj tačci da ode na relevantne institucije ali ne samo ova dva lista 
papira nego kompletna dokumentacija pa da se utvrdi je li bilo, nije li bilo i u kojoj mjeri je 
bilo i da se onda povuku sankcije. Hvala. 
 
Poslanik/zastupnik Elmedin Konaković: 
Imam jedan ustvari nekoliko kraćih komentara i prijedlog. Činjenica je da smo na ovoj 
preozbiljnoj tačci potpuno deklasirani sa aspekta prisustva naših kolega i sa aspekta 
mogućnosti naše koncentracije da o ovome ozbiljno razgovaramo. Ja sam također kao i 
kolega Mehmedić upozoravao na ovaj proces jer sam dobio možda nisu ili sličnu 
dokumentaciju u kojoj se jedan od učesnika na ovom tenderu žalio pa sve napisao što danas u 
ovom revizorskom izvještaju stoji i ne znam da li ima još neki dokument eventualni koji bi 
mogao rasvijetliti ovu stvar o vraćanju čovjeka iz penzije koji je vodio taj proces tih javnih 
nabavki bez saglasnosti, preuzimanja obaveza u Grasu bez saglasnosti NO i znanja NO i 
Skupštine i svih organa. Dakle činjenica je da je ovo jedan vrlo ozbiljan, jedan od ozbiljnih 
problema i žao mi je što danas na ovaj način o njemu raspravljamo i predložit ću za to da 
nađemo izlaz i da ovu temu ne završimo danas. Po meni dva su moguća modela: da 
prekinemo sada i nastavimo na nastavku naredne sjednice. Nek se kolege zastupnici o tome 
eventualno izjasne. Da malo ozbiljnije proanaliziramo ovu tačku a iz razloga koje je rekao 
kolega Kojović. Što bi to trebale biti smjernice kako da u ovoj godini ne napravimo iste 
greške. I što neću da ovo ostane u zraku nije tačno da nešto nije bilo tačno. Tačno je da 
postoji taj deficit da je on napravljen nenamjenskim trošenjem i to ćemo ozbiljno raspravljati i 
dokazati da jeste ili nije bilo tog deficita. Da je ova Vlada koja je došla u ovom periodu koji 
se odnosi na revizorski izvještaj donijela odluku o obustavi izvršenja budžeta pa na taj način i 
dio ovog revizorskog izvještaja pomogla da ne bude tako drastičan deficit. Znači to su 
ozbiljne teme. Ovdje nema niko iz SBB ovo je treći ili četvrti put da tih ljudi nema nikako 

kada se raspravlja o ovoj temi. Nema čini mi se 15 -tak kolega zastupnika imamo samo dva ili 
tri ministra a imamo mi ozbiljna pitanja i za ministre u ovoj Vladi kao što je rekao kolega 
Mehmedić. Da li je ministar Bubica nakon ovih anomalija uočio i poduzeo određene korake 
da znamo da to nije u ovoj godini i neće biti slučaj u narednoj. Znači to su ozbiljne stvari koje 
bi naravno ne napadajući nikoga trebalo ozbiljnije razmotri i eventualno su to dva moguća 
modela. Da se mi složimo da na narednom redovnom održavanju počnemo sa ovom zadnjom 
tačkom koja ostaje otvorena ili da eventualno Vlada povuče ovaj materijal pa nam na 
Kolegiju da pa ga ponovo uvrstimo što bi bilo malo komplikovanje i možda bi smo Vladu 
eventualno doveli u situaciju koju eto ne treba je dovesti i ponovo bi smo je u odnosu na 
druge tačke trebali naći mjesto u ovoj tačci pa opet naći fokus i može nam se isto desiti. Tako 
da ja sam razgovarao sa nekoliko kolega ja bih personalno i u ime Kluba SDA volio da ovdje 
stanemo i da otvorimo ovu tačku još je ozbiljnije izanaliziramo, nađemo sve moguće 
anomalije i damo neke prijedloge mjera i zaključaka koji bi mogli pomoći da iskoristimo 
jedan kvalitetan revizorski izvještaj. Hvala. 
 
Predsjedavajući: 
Hvala zastupniku Konakoviću. Molim službu skupštinsku da pozove zastupnike ako ih ima u 
hodniku. 
Dakle, molim zastupnike da se izjasne o prijedlogu zastupnika Konakovića o prekidu 
sjednice. Molim vas da se izjasnite sada. 
 
Od prisutnih 22 glasalo je 20. za 17 suzdržanih 1 protiv 2.  
Konstatujem da nismo usvojili ovaj prijedlog. 
 
Poslanik/zastupnik Elmedin Konaković: 
Izražavam sumnju u glasanje i tražim pojedinačno izjašnjavanje. 
 
Predsjedavajući: 
Molim sekretara Kolašinca da izvrši pojedinačnu prozivku. 
 
Sekretar Abid Kolašinac provodi pojedinačnu prozivku: 

Ademović Kemal – za 
Ademović Kenan – neopravdano odsutan 
Alić Haris – za 
Backović Zaim – za 
Bajrović Izudin – neopravdano odsutan 
Brigić Ivan – suzdržan 
Crnogorac Branislav – suzdržan 
Čardžić Damir – za 
Čomor Eldar – za 
Efendić Faruk – protiv 
Fazlija Nedžad – suzdržan 
Filipović Selma – neopravdano odsutan 
Hajdarević Hadžem – opravdano odsutan 
Hodžić Dževad – za 
Hodžić Sabahudin  

 
Ne možete napuštati salu zbog kvoruma. Nema kvoruma ne možemo nastaviti. 
 
Predsjedavajući: 
Molim sekretara da izbroji broj zastupnika u Sali.  

Predsjedavajući: 
Obzirom da smo ostali bez kvoruma ja ovu sjednicu sam prinuđen da prekinem. Ako ima 
neko bolje rješenje neka mi odmah kaže. Daj mi samo rješenje. Imaš li neki prijedlog rješenja 
sada trenutno. Ima 16 zastupnika. Šta predlažeš? Prekidam sjednicu u 20,17 minuta. O 
nastavku sjednice bit ćete blagovremeno obaviješteni. 
 


